
ЖЕРОЧУН ДИЙЦАР 

1

Оцу дийнахь къаьсттана дегаза хиира со сайн маш и­
нам кабина чу. T ie  ftorly “'ое, стиглахь гуллучу 1аьр-
жачу мархаш а ца хьоь^" 
оынуш денош-м дара  М  
на районе кира иэцнг 
тахана доьлхийла. AL  
шен амалш д1акхоь» 
куьг а ластийна, слил 

П а л е х  со ара а 'в/ 
ра. Л ерган  петтауа?
1ана 1аржъелла Jriit 
цкъа хьалха бог;нха| 
раз детта доладеД г 

Ишттачу дийн 
олуш некъ бацбан 
дийриг меттах а яа< 
тТехь дог1аиан к1у| 
къамеле, самукъаы* 
мила хир вара, к!и 
дог1анна к1ел а хЦ ь 
диллинчу хенахь, хь> 
лаьтташ цхьа ацак  

T ie  кхоьллина «Щ). 
на балетка а, сетк^~а-^.

*»г. Ялташна уггар д о г1 а ’ 
гена ламанан цхьа- 
VHa ца лаьара  иза 

\ i a a M e  ца хьоьжуш, 
\х ир г  хир аьлла, 

Меттахвелира со. 
ic лелха дуьйли- 

йолаелира таь- 
|рчу ангали т1е 
'ийтира, т1аккха 

fie марха тесира.
/ УЛЛОХЬ, луьйш- 

/рва. Ангали ц1ан- 
№нвелча, асфальта 
/г1а  сатесира цхьа 

» нисв-аларе. Амма 
,.шна, охьадуьттучу 

Некъахочух ас дог- 
йисттехь куьг айбапа 

/  I
J^H плащ  а, кера лаьц- 
имочу дег1ара хаза  йо!

№
.-•ЖИМ'

яйча г1ехьчул дагна там хилира суна. Лечкъийна х1ун 
до цуьнан, тхо, шоферашна, ч1ог1а хазахета тхаьшна 
йоЬпассажирка нисъелча. Ас иштта аьлча шуна мотта 
там бу, тхо цхьа дог вон адамаш  ду. И за  аьттехьа ад ац .  
Дуьххьал-д1а самукъане хуьлу-кх юххехь йо1 1еш хьо 
воьдуш хилча. Божарийн ирс а, докъазалла  а цаьрца 
ма ю. Иштта, къуона, хаза  йо! сайна нисъелла хазахет-



тачу ас, сихха иацкъар а яьккхина, сайн машина саций- 
ра.

—• Хьо стеига воьду, шофер? — хаьттира едда т1ееац- 
чу йо1а оьрсийн маттахь.

Сийиачу плащам башлакха юккъера, горгачу юьхьа 
т1ера соьга хьоьжура боьхма хьийза 1аьржа ши б1аьрг. 
Буткъа-нийсачу мерангай, баш лакха к1елд1ара схьакъе- 
дачу 1аьржачу кГужалшниц т1ехула охьа1пйдалора ме'-* 
лачу дог1анан т1адамаш,

— Н. районе воьду-кх, — нохчийн маттахь жоп дели- 
ра ас.

йоь1ан ши б1аьрг ц1еххьана бекхабелира.
— Со а ю-кх цига яха новкъаяьлла. Авгобусана т1аь- 

хьа а йнсина, вуьшта й о ^ з д ^ м а ш и н а  нислур яцара-те
•уза со лаьтта сахьт ду. 

г к х супа, ахь д1айиг-

ЧХеталора, цуьнан ке-
■ .аркъал кхозучу тай-

, йиллира ас. — Со-м 
Луьйш-олуш д1а rlyp

балотка а х1оттийна, 
схьаяьккхина п л а т  
^ ь ах и и р а  иза. Ио1, 
(ллах цкъа-шозза

1 кепа тухуш санна, 
№рта тиллинчу кап- 
^ш гулйина 1аьржа, 
, лйделлачу лергийн 

/дашо х1оьънаш. Ала
W ir  1Ю.

/лна йовлакх хьокхуш 
/х а ч у  безамца, халла 

къаьсташ эсала ела а Хнкка цуьнга хьоьжуш а
1ийна, т1аккха плащ  буха а '^ьллуш, иза юха чу а йилли- 
на, сетка тохарлеррачу охьах1оттийра цо. Т1аккха цкъа- 
шозза лохха йовхарш а тоьхна, нисса хьалха а йог1аелла, 
д1атийра йо1.

Цо схьалаьцнарг, башха сан самукъа даьндолу кеп 
яцара.

— Вайша генна даха' деза, — долийра ас, иза йист-

аьлла еана, и ца н и с  
Ма доккха г1уллат 
ча!

Йо1 дехарица 
рарчу сеткех ког 
наго а сайга и 

— Схьа чу ' 
накъост воцуш i 
ду-кх вай.

Tie хуъчу Mi 
сетка тхойшинна 
хьарчийна кэт>а ; 
д1атаръелла, д !а г; 
б1аьрг туьйхира ас 
хаза  т1е юьжуш те 
ронан йовлакхна к 
еха месаш. Торга,"' 
п1иллигаш юьххье5> 
х1ума дац, йо1 ч1о> 

Сетки чуьра тайн;: 
якъа а йина, нана берс

хирг хиларх дог а диллина. — Кхин диет ца хуьлуш 1ахь, 
x lapa  некъ болчу т1е а бахлур бу райшинна.

йо1, бехкалаяхана, елакъежира.
— Д овза мукъана а довза вайша, — юха а сайниг 

д1адолийра ас 1ийна. — Сан ц1е Анас ю.
Иоь1ан ц1е Кемиса хилнра.
Тхойшинна юккъехь къамел доладелира. Бакъду, 

юьхьанца дуьйцург со вара. Иза сайца эвхьаза яккхар- 
хьама, сайн зудий, доьзал хилар а, со г1алахь вехаш хи- 
лар а, сайн деа берах х1ораннах лаьцна цунна дийца а 
дийзира сан. Амма сан хабарх цуьнан самукъа долура-м 
ца моьтту супа. Кхид1а луьйш-олуш, супа хиира йо1 Н. 
районерчу С. юьртара хилар, цигахь библиотекан заве- 
дующи а йолуш, культгдег6Ь«£тучилищан шолг1ачу курсехь 
заочно доьшуш э к з а м е н а т о р а  а ел да нза цГа йог1уш 
хилар. Цхьа сахьт даьлча суна к х и н 'а  дукха х1уманаш 
хиира йо!ах лаьцна. Цуьнан ткъаесна шо ду. Кхо шо 
хьалха, шен ялхийтта шо а кхаьчна вуьрх1итталг1а до- 
ладелча, маре яхана иза. Шо кхаьчча, цигара схьа а яьл- 
ла, ц1ахь ю иза./Ш олг1а шо а долуш йо1 ю цуьнан.

Tie  хьаьжча ас цунна делларг ялхийтта-вуьрх1итта 
шо дара. Бакъду, цуьнан лер, къамел, ладог1ар, кхидолу 
г1иллакхаш аьттехьа а ца дог1ура оцу хенаца. Уьш дер- 
риге а, дуьне девзинчу, халонаш а зийначу, дахаро кхе- 
тийнчу зудчаи гЬшлакхех тера хеталоЬа суна.

— Д а-нана д у й  хьан? /
. -  Д у .
.  (,о цецвелира. Хеназа маре яхаран а, марера йохаран 
а бахьанаш дукха ма дуй. Амма да-нана а хилча, шко- 
лехь дешна а хилча, оццул хьалхе маре а муха яхана, 
сел сиха цигара ноха х1унда fioijKiia x lapa, т1е юккъехь 
бер а долуш... — ойла йора *с.

Ц къацкъа цуънга и хатта oi’i i a  хуьлуш, юха, г!илла- 
кхехь хир дац-кх иза олий, ву/аволуш , дикка д1анхира 
со. Амма эххар а ,сайн дагахь дерг, кхид1а 1е а ца вел- 
ла, хаьттира ас.

Кемиса, соьга а хьаьжна. r la i i r lan e  ела а озийна, юха, 
суна гаи а гуш, ц1еххьана чу кхолар йоьссипа ши б1аьрг 
хьалха а боьг1на, д1атийра. Иза сайн хаттарна жоп ца 
луш саца йоллу моьттуш айса цуьнга и даларх а дохкове- 
лира со.

— Иза еха истори ю, Апас, — элира цо, ас гуттар дог- 
диллинчу хенахь. — Хьуна лаахь, ас дуьйцур-м ду. Вац-

шиннан некъ бацбаран дуьхьа а доцуш. Хьан а ю ши йо1. 
Иоккха хилча «араяла» деза цу шиннан. Цаьршиннан да- 
нана — хь'ой, хьан зудни — сайниш санна, кхетам лаха- 
ра болуш ду, ткъа хьан ши йо1 ас беанчу иовкъа rlyp ю 
бохург дац хьупа сан иза. Пэцахь пайда а оьцур ахь сан 
дийцарх, далахь самукъа а даьр хьан. И д1о лаьтта дитт 
гой хьупа? — некъан йистехь лаьттачу доккхачу, бурса- 
иечу дитта rle  п1елг хьажийра Кемисас. — Оцу диттан 
генаш дацахьара, г1аш хир дацара, орамаш дацахьара, 
и дитт ша а хир дацара. Сайн маре галдаьлча, сайн да- 
харан новкъа юха хьаьжира со. П а л а т а ш  дара. Уьш 
хила бахьанаш а дара. Зудчуп маре дохаран а, доьзал 
бохаран а бахьанаш, ас ма аллара , дукха ду, Анас. Со 
галъялар  оцу бахьанийи орам хета супа. Ас цхьана юьх- 
хьера долор ду. Амма дехар ду хьоьга, со юкъах ца як- 
кхар. Цхьаъ, хеттарш деш, юкъалелха ноьлча, ойланаш 
яьрж а сан.

Со ладог1а кечвелира...

2

— Ц к ьа  а дицлац супа сайн варх1 шо кхаьчча напас 
дуьххьара со деша хьажийна де. Стиглан басахь снйна 
лент юкъа а дуцуш, 1аьржачу месех пипа ши к1ажар, 
коьрта тиллина ц1ен-к1айн къорза дарин йовлакх, боь- 
машчу шолаи коч, цуина т1ехула к1айчу штанелап ал- 
даркх, керахь дешархойн 1аьржа сумка...

XIan-xIa, сан куьг а лаьцна соьца школе ца еара сан 
папа. Дуьххьал-д1а, хаза кеч а йина, лулахойн берех а 
тоьхна, д1ахьажнйра. Ткъа, дена-м со цига йоьдуш а на 
хиира. Д ог детталора сан. Ц къанкъа йоккхаеш, юха кхоь- 
руш. Сих-сиха сайиа хе^аш саипа хетара, нанас оцу дий- 
нахь чуьра арайоккхуш сайга аьлла дешпаш:

«Варийлахь, хьо божабераш ца левзйча мегар дац хьу­
па. Цаьрца цхьана парти т1е а ма хаалахь. Иэхь ду иза. 
Н агахь бераша хьайна еттахь, хьехархочуьнга д1аала- 
лахь. Амма хьо хьуо вон лелахь, цо а еттар ю хьупа...»

Н апас дуккха а дийцира соы а. Амма цо дехха дел- 
лачу хьехарх сан дагахь лаьттарг и масех дош дара. Ца- 
ра кхерам туьйсура сан жимачу даг чу. Д елахь а, иок- 
кхаер алсам дара.

Тхешан к1оштара бераш школе доьлхуш хьегарца 
цаьрга хьоьжуш, ас сирла сатийсина де т1екхаьччера.

Х1инца со школе йоьдура. Веза дела, моьттура дерриге 
дуьне оцу сайн жимчу сумки чохь ду, цу чохь 1уьллучу 
абато со, ур-атталла сайна сурт х1отто а на хуъчу, цхьа-
на ирсе кхачор ю.

Школе д1акхаьчча со хьехархочуыпа д!аелира лула- 
хойн бераша. Иза, тхап йишип, Элнтин хенара йо1 яра. 

'ХГетахь дуьйна цхьайтта шо хан яьлла, амма суна цкъа 
а дицлац и де, сайн дуьххьарлерчу хьехархочун сург а. 
ХГинца а гуш санна хета, цуьнан эсала, екхна, к1айн, 
торга юьхь, жухара б1аьргаш, букъ буьззина ловзу стом- 
ма 1аьржа ши ч1аба, д1аса т1емаш тесна даьржина 1аьр- 
жа цкъоцкъамаш, эсала к1еда аз...

«Х1ан-х1а, ишттачу хьехархочо берашна еттар яц, — 
бохура соьга даго, — xlapa дика хир ю мамел а, Эли­
те л а».

Иштта дан а дара иза. Суна а, тхуна массариа а Бе- 
лита Халадовнал дагна хьоме, гергара адам дацара дер­
риге дуьненахь. Цо т1еюьйхина муьлхха а коч, тиллина 
йовлакх, лергех оьхкина ч1аггаш, когара туфлиш — уыи 
мел механа йорах хиллехь а, тхуна царел иссбаьхьа хе- 
тарш яцара. Хенан йохалла тхо дерриге а г1ертара но 
санна къамел, болар дан, месаш д1ахьарчо, — донна 
аьлча, дерриге а цуьнан г1иллакхаш, амалш схьаэца.

Ткъа, бераш вон ду, цара еттар ю бохуш нанас сайна 
кхерамаш стенна т1с доыТна тийсира а на хаьара супа. 
Ж има елахь а, гора суна, суо.санна, ийзалуш хевшина 1ен 
бераш. Ткъе итт бер. Синий, 1аьржйй, жГухарий б1аьр- 
гаш, 1аьржий, хьаьрсий, к1айн-хьаьрсий кортош. Ознй, 
горгнй, ехий яххьаш. Массо а шеи-шеи амал йолуш дара 
тхо. Ткъе итт амал. Вовшийн а ца дсвзура. Тхо дерриге а 
къайллах вовшашка хьуьйсура. Иштта хьуьйсуш, вов- 
шашна, бехкала дахча санна, делакъсж ара. Цхьаъ, шиъ, 
кхоъ де. Т1аккха бохий ахь, тхуна юккъехь тасаделла 
доттаг1алла милла а х ь аы ар  волуш довха, безаме дара. 
Х1инца а, Белита Халадовна, сайца дуьххьара хьалхар- 
чу классе деша хевшинчу берсх муьлхха а ихьаъ гнча, 
оцу сайн борх1алг1ачу шаре юхамоьду со.

Х1ан-х1а, тхо классехь хилла ца Iapa цхьаьна. Шо-ша- 
ре мел дели ч1аг1лора тхап доттагГалла. Экскурсеш, ис- 
баьхьаллин самодеятельностаи кружокаш, книга™ ешар, 
уьш йийцаре яр, пионерски отрядан г1уллакхаш. Мас- 
сан.Чьа а тхоьца яра Белита Халадовна. Х1инца а ойла 
йо ас, цо ешаза книга, цунна ца хууш хГума хиллий-те

■V

олий. Ахь х1уъу хаттар дарах, эсала ела а къежий, нис- 
са жоп лора цо. Дуьйцура муьлххачу книгах лоций. Ткъа, 
туьйранаш! Ц къа а к1ордор дацара  цаьрга ладег1а! Be 
зап дела, ма лаара-кх  тхешан Белита Халадовна сайка 
хила!

Муха доьлху а ца хууш, дГаоьхура денош, шераш 
Ткъа супа, дуьххьара школе йоьдучу ш арахь сапна, су о 
жима хетара. Нийсаршца ловза а, хьехархочо хьоьхург 
лело а лаьара. Амма оцу деррпгенна а новкъарло йора 
ц1ахь нанас суна бечу хьехамаша. Со школах къехко ели 
па нза. Пхоьалг1ачу классе яьлча, занятеш чекхъевллач\л  
т1аьхьа школе яхар а дихкнра.

— Хьан шийтта шо ду, — олура цо соьга, — йо1 жи 
ма нолуш дуьйпа шеи сии ларда  хууш хила еза. Зудабе 
ран г1уллакх дац кружокехь божабераш ца хелхайийла 
экскурсе йоьду бохуш, хьапиашкахула, бердашца кхер 
ста., Хьан-м ши-кхо шо даьлча маре яха дезий. Х1инц. 
дуьйпа ловзарга, сникъерамаш ка а йоьдуш ца 1емича 
кхано нахана юкъа яьлча х1умма а ца хууш, 1овдал сан 
на, лелар но хьо. Кхин д1аса хьийзар доцуш, 1уьйранна 
новккъа школе д1а а, яьлча цигара ц1а а йола. Ткъа экс- 
курсеш, собрапеш, кружокаш -муржокаш бохург суна 
хьахош а ма хазийта. Уьш хьуна дац, са а ма тииса

Х1аъ, уьш д1адевллера дерриге а.
Оццул тхо дезаш, тхуиа езаш хилла Белита Халадов- 

па, тхо пхоьалга1чу классе а даьхна, хьалхарчу класс, 
юхайнрзича, ц1еххьана масех хьехархочун кера дахана 
тхо даьрж ика дисира. Ш колехь тхуиа деи 1уналла ме 
лаг1лу ч1аг1лора ц1ахь тхуиа лун хьехам. Церан ледар 
лонех пайдаоьцура тхо цхьадолчийн наноша. Оха дТате 
сира дешархойи духараи хорма. Ца девллачу депна беи 
ца йоьхкура пионерски галстук. Сан, Розин, Залпаан  па 
ноша, вовшашца къуьйсуш, бедарш йора тхуна. Пан-бар 
хатан, чплланан, дарнн кучамаш. коча оьхкина дашо ми 
далш, лергех кхозуш дешин шалха х1оьънаш, когахь лак 
ронан к а л б а н а ш . ' Ц ара тхуна т1е уьхкуш хилла к!а. 
к1овсарш-м йийцина а вер вац. Тхо кхааннах цхьаъ кер 
ла х1ума т1ехь школе еъча, шолг1ачу дийнахь вукху шш 
па т1ехь оццу басахь, оццу хормехь я цул мехаиа еза бс 
дар хила езара. Оцу духарийх, к1алк1овсарийх 1ехадел 
лачу тхуна ца хаьара наноша тхаьш мича дуьгу

1 Калбанаш — босоножкаш

Розий, Залп аъ  йитина, сайх дуьйцур ду ас.
Со сиикъерамашка хийша елира. Лула-кулахь, гергар- 

чаьргахь синкъерам х1оьттича, тхап наноша, деза дуь- 
гий, барч къовсий охьаховшадора тхо. Цхьа са лоций, 
шаьш Iapa тхо лардеш, тергалдеш. Бакъду, хелхаран 
бал боккхуш хьийсар бсп юьхьанца кхидолчун декъахь 
ца хуьлура тхо. Везан дела, хаац-те адамаш на оцу снн- 
къерамаша шайп могашаллиний, оьздангаллиний мел 
новкъарло йо! Д елах  дуй баа яьхьар яра-кх со, цхьацца 
болчу зударийн, божарййн кийра цамгар тухург п сип- 
къерам бу, аьлла. Хьуна гина хир ма бу, Апас, вайнехан 
синкъерам? Айхьа ойла ехьа цкъа. Ж има ц1а. Маьнгийн 
йистонца повшех г1оьртпна 1а мехкарпй. Вайи г1илла- 
к.хехь хьалхарчу мог1ара жерой, мехкарпй хуьлу. Ц арна 
т1ехьахула — синкъераме ховша хан йоцу зудабсраш. 
Бакъду, и жерой шаьш а ца хуьлу ханна башха баккхий 
Пешана гуоиах, маьнги т1ехь — бераш керахь, мерзуда- 
рий. Шаып-м х1ун дара  хьуна, оцу кегпйчу б ер аш к ах ь п а ­
ра балло бала! Папойн керахь шалха ихний, коьжал- 
гаш хуьлуш ситтаний, цхьана a r lop  корта, вукху arlop 
когаш охкийна, дийшипа 1охку уьш. Оцу спнкъерамех 
доьлларш. Ткъа. вуып балехь ду. Маьхьарий хьоькху п а ­
ра. Тедан г1ерташ, оцу силачу адам а юккъехь цкъа не- 
кхе те1адо наноша уьш, цунах г1уллакх ца хилча, муьш- 
канаш еш, делхадо. Амма ц1а ца боьлху уьш оьций. Оцу 
нанойх цхьаберш, — шайп йо1арийп кхпамаш муха хуь­
лу хьовса, важберш — пахах г1пйбаташ а дохуш, буьйса 
яйа баьхкнна. Ц ара а, вукхара а ш айн 'берриге тидам 
т1ебахийтина тергалбо синкъерам.

Иза ч1ог1а тобелла. XIope а шен дош ала r lep ra .  XIo- 
раипе а лаьа, ш а оцу чохь хилар хаийта. Къамелап к1ор- 
гей, дешап говзаллий ю къайллах къуьйсуш. Бус-буса 
дуьйцург а цхьаъ ду. Э зарза дийципа, хьехийиа, писдоьл- 
ла кипаиаш, жайинйп хабарш юкъа а дуцуш дахдо, д о н ­
ца, кхетош аьлча а тоьадолу къамел.

Г1овг1анаш йо, аьхкепан сарахь пхьидаша уьшалахь 
санна. Мегтанаш пэдеш — иохчийп, оьрсийп, кнргизнйн, 
каэахийн, узбекийи. Г1овг1анаш ца еш, уьш шаьш хевш- 
шпнчохь 1ийча а бара бокк'ха болх. Цаьргахь-м сацам а. 
тем а ца хуьлий!

Буьйса юккъе яххалц т1еоьхуш лаьтта адам аш  
Цхьаъ чу веъча, чуьрниш берриш хьалаг1овтта ма беза 
Оцу гаттехь хелхабовла лууш а хуьлу. Керла чу

мел веанчо, ша хазза охьахиъна а валале, мохь 
туху:

— Ва Луиза, лакхахьа вайна цхьа чехко хелхаран 
эшар!

Л уизас шега шозза ца олуьйту. Мерзударех цхьаммо 
терхи т1ера схьаоьций шун туху. Халла д1асахнллачу 
наха куй биллал юкъ парг1атйоккху. Хелхарш долало. 
Гатте. Амма, оцу цхьаболчийн хелхар башха а ду-кх. Йо- 
1ах,“ к1антах, божарех, зударех муьлха долу хаац. Хаза 
куьйгаш лелош, бай ког шаршош хелхаяларан меттана, 
бутано хьийзочу газапах тера чуьчча когаш бетташ йо- 
лало  йо1. П адб ах аич у  божарш а маьхьарий детта. Чан. 
К IV р . Къахь.

— Хьуна новкъа дог1ур дацахьара цхьа х1ума эр д а ­
р а  ас хьога, — схьайирзира Кемпса.

— Х1унда дог1у! — цецвелира со.
- Тхо, зударий, галдевлла олу аш...
■ Хьан?

— Божарш а.
— Т1аккха?
—• Иоций бедарии а оха лелайо, к аж ж аш  дина, ер- 

знна настар.ш, пхьаьрсаш оьхьуш а тхо лела, иэхь а тхан 
дайна.

— Д1аялахьа делахьа, къеначу паха шайн мукъалла 
зоьйцу хабарш!

—- Собардел ахь, Апас. Ткъа, шу шаьш а ма дац хьал- 
халерчу нахах тера. Дог1машна хесара, куьцана б!аьрла. 
Хаза, йоккхя к1айн маж йолуш воккхастаг rape сатеспа 
ас. Берриш мажош, мерак1елош яьшна, къеначу майма- 
лех тера. Ткъа къона нах? Хьо т1ехьашха хьаьжча и з у ­
да ю, боьрша ву хаац. Букъа т1е охьа Лоьрттуш еха, 
хьийзаний, месалий месаш. Юьхьа т1ехь чо бац. Лер а 
ду зударийп а, я божарийн а доцург. Зударийн сий а на 
до, безаман хама а, доттаг1аллина тешам а бац. Доцца 
аьлча, х1гшцалера божарий буьззина боьрша бу ала, 
х1уъу делахь а цхьаъ оьшу царна т1ехь. И за х1ун ду-м 
хаац.

— Ахь дуьйцург-м, Кемпса, баккъалла а дегабаам 
балла х1ума ду! Делахь а, цхьана ar lop  бакъ ю хьо. Х1а- 
ра 1илма а, техника а кхиарх дозаделла адаман адамал- 
лин дикка аматаш дайна.

— Дуьнцуш йоллурий со-м, — шен къамелана т1е 
йирзира Кемиса. — Чекхболу бал. Массо а шен-шен мет-

те охьахоу. Х1инца «догдахар» д1адолало. Тхо гуттар се­
ма хила деза хан ю иза. Бож арш а цхьа маьттаза ишарш 
йо мехкаршка. Хеза шабаршца ден оьзда доцу къамел. 
Веза дела, оьздангаллех цхьа чо шен дег1а т1ехь болчу

• стага а, зудчо а лелор дац  иза! Хаац, иэхьхетта, ц1ийдел- 
ла, уьш чохь болу ц1енош ц1е а летта ца догуш х1унда 
дуьсу! М алар мелла нах юкъахь ца хилча а жимма шен 
лар т1ехь ма дуьсу иза. И кедахой бен гуллой ткъа ишта- 
чу. Цхьаццаверг мелла вог1у, м алаза  веанчо кисанахь 

'дохьу  я т1е доуьйту. Ц ар а  иза шаьш 1аччохь д1амолу. 
Х1аъа, ткъа, мехкаршна хьалхха, церан мера к1ел а хов- 
ший, д1амолу-кх. Стол яц. Шуи дац. Ш аыи хевшина 1ач- 
чохъ, т1ехьа а хьийзаш, д1амуьйлу. Нагахь, х1етталц де- 
г1аца цхьажимма а оьздангаллин чо, иэхь-бехк дисина 
хиллехь, иза а т1епаза дов. Бастало мотт. Х1иица*къамел 
мохь туххнй до. Цнгаьрканаш уьйзу, к1уьран дохк. 
«Чкъарт1-чкъирт1ехь» ц1енкъа кхуьйсу туьйнаш. Уьш да- 
къало. Юха а хелхаран бал. Керл-керла чуоьху, арабуьй- 
лу нах. Бурко. Хьацар. Чан. К1ур. Къан-къарс. Дийцар а 
эриа ма ду иза, и дерриге ганза ма вац хьо. Доцца аьл- 
ча, биэлам бу-кх!

3

Барх1 класс чекхъелнра. Хьехархоша чекхъяьккхн- 
ра-кх. М ехш рип  дешарх юкъахбевлча 1едало магийтац 
царна. Цундела цара чекхбоху. Кхнд1а дешар хьехадойла 
а дацара. Цкъа-делахь, со деша лууш яцара, шолг1а-де- 
лахь, суна лиъча а, лууш леш йоллуш со хилча а, дас-на- 
нас со ы а  доыиуьйтур дацара. Со цхьаъ ца йисира иштта. 
Сан накъостий бара: Роза а, Зали аъ  а. Тхоьца дешна 
бевлла тхан нийсарой уьссалг1ачу классей, хьехархойн, 
лоьрийн техннкумашкий кхид1а а деша бахара.

— Ц арех ма хьегалаш, — бохура тхоьга тхан нано- 
ш а- — Оцу г1алахь боьршачу нахаца чучча пхьаьрсаш 
даьхна, керстаиаш санна, буьйлабелла лелар ма бу уьш. 
Цигара ц1а бирзича, адамо хьожа а ца боккхуш, къона 
къанлур бу.

Д ахдипа дийцина х1ун до цуьнан? Д оцца аьлча, тхе- 
шан наноша ма 1амадарра, тхо кхоъ маре яха кечъели- 
ра. Кхузахь а тхан нанас хьалхе яьккхира, тхо кхааннах 
.уггар хьалха со яхара маре.

ХГетахь сан дара хьуна вуьрх1итталг1а шо. Суна а,

сан дена-нанна а 1аламат дика хаьара берх1итта шо кха- 
чаза йо1 маре яхар на магадойла. 1едале а на доккхуш. 
моллица мах бина д1адерзо мегаш г1уллакх ма дара иза. 
Цул сов напас бохура, ша дуьххьара маре йоьдучу хе- 
нахь, шен хазза ялхийтта шо а ца дуьзнера. Маре йоьду 
хан хнлале кхузза маре яханера сап йоккхахйолу пиша 
Элита а. Цундела, дерриг шита хила деза моьттура супа. 
Ц а хаьара, цхьанхьа ши бер а дптпна, Элита кхечухьа 
маре х!унда яхана а. Оцу бахьанийн ойла дукха т1ехула 
йора напас а.

— Азаллехь, спнош кхуллучу дийнахь дала xlopa 
адамана кхоллам язбина, йо1, — олура напас цкъацкъа 
оцу бахьанийн дуьхе кхиа г1ерташ, со хсттарш дан йоьл- 
ча. — Х1ораннап рицкъаиаш ду дала цхьаццанхьа д1а- 
нисдинв. Оцу шен рицкъи т1е ппслац стаг д1а ма воьд- 
дура. Ж им а йолуш нуьцкъала, цкъа б1аьрта гииа а воц- 
чу хьап дега маре елла со. Цуьнгахь 1ен ца туьгуш, дукха 
едда лийлира. Хийла айса сайх ц1е таса ойла хуьлий, 
маьхкадаьттий, сирник оьпий юьстах йолура со. Д елах  
кхералоп соцура. Иштта елча. сайна ж оьж ахате ма кеч- 
йора ас. Д еле собар доьхура, цо иза дала  а делира. Хе- 
нан йохалла сайн кхолламана къера а хилла, к1ел се- 
цнра со. Эххар веза а велира. Цуьнца хилла сан риц- 
къанаш. Х1инца, гой хьупа, цхьа тайпа оьшуш х1ума дай 
суна. Иштта д1аписъелла Элита а. Бакъду, шен рицкъа- 
иа in т1е писъяла г1ерташ кхузза маре яха-м дпйзи цуь­
нан.

Делахь а, напас дуьйцучух со ца тешара. Къаьсттап; 
на теш ара по шена оьшуш xlvwa дац бахарх. Со хаал  
хилчахьана цкъа а тхайн дан. пзий вовшашца мерза, де- 
ладелла-декхаделла ца гниера супа. Вовшашка дистхи- 
лар цхьа оьг1азеи хеталора церан. Цхьанхьа ши бер а 
тесна, кхечухьа керла доьзал болийна Элита муха хир 
яра ирсе? Суна ма хаьа оцу шина бере цо мел сатуьйсу, 
цариа цо мел б!аьрхиш 1енадо. II ден ц1а еъча, и шн бер 
ас ц1а далийча цунна хета хаза дпйцина а вер вацара 
Амма, и шиъ д1а а хьажийна, иза ша йисча, по Iело къаь- 
хьа б1аьрхиш тоьар дара  латта т1адо.

Тхап юьртахь масех вара суна т1ехьнизаш. Ц аралахь 
суна жимма бег1ийле хетарш цхьаццанхьа доьшуш бара 
Д е а -н х е а  шарахь ладег1а дезара пара йигаре хьоьжуш 
1ийча. Моьттура х1етале къона къан а елла, цхьаммо ца 
юьгуш со юьсур ю. XI\ и дара а хаац, снхха маре яхг

лаьара суна. Сайпа т1ехьийзачу к1ентех, x lapa  ву аьлла, 
къастийна везаш а ма вацара. Царех цхьа a rape башха 
са ца тосура. Механ юьрта маре яхар-м днхкинера супа. 
Цкъацкъа дагадог1ура, ойла еш соы а къа а па хьоьгуьй- 
туш, дас-нанас цхьанхьа д1алахьара-кх со, олий. Напа а, 
Элита а еллерни цаьршипга а па хоьттуш. Н апас ма олу- 
ра, уггар коьртаниг цхьанхьа таро йолччу керта д1анис- 
ялар ду, ткъа безам т1аьхьа шашах кхоллалур бу. Со 
тийшира цунах. Теша муха ца теша, даима лерехь дуьй- 
цург иза хилча. Т1ехула т1е, оццул зударш а дукха хье- 
хаде и мареш, майрачуьпца цхьаьиа долу дахар xlyn ду 
хьажа са а к1амделлера. Ткъа со бер долуш дуьйна схьа, 
тхан х1усаме гуллучу зударша цунах лаьцна дийцинарш 
тоьар дара  суна иза марзда хьовха, со хьераяккха а. Воп- 
шех иэхь-м муххале а ца хетара царна, ур-аттала, ванах, 
тхоьга ладоьг1уш x lap a  кёгий бераш ду-кх, аьлла, ме- 
гарг оза а лорий. Дуьйцур дара-кх цара, тезнй-маьттазпн 
ца хоьржуш, шайпа дата мел деанарг.

Со маре яхара. Яхара дадин а, мамин а бергахь. О ц­
цул болчу кегийрашлахь оха къастийнарг тхан эвларчу 
Тотин Султан вара. Делор, хаац суна сайна цуьнан х1ун 
хазделлера а. Сайн 1овдалалла 1ехаелира-кх. Д ика  бел- 
хало ву олийла а дунна дацара. Ас санпа, ах-улх юьрта- 
ра барх1 класс чекх а яьккхина, цхьаннахьа балхахь а 
воцуш, ваьлла лелара иза. Кхелха олхазар санна, ц къ а­
цкъа б1аьстаиа юьххьехь воьдий цхьанхьа к1езг-мезиг 
болх а бой, нуьцкъаш шена т1еюхург оьций, гурахь ц1а 
вог1ура. Мичча хена хъо эвлан юккъе ва?>лча, маьж- 
диган майдапарчу шовдаиап коьртехь лаьтташ ка- 
рор вара хьупа иза. Д екъачу дег1ара, к1айчу чкъурахь, 
даима йоьлуш торга юьхь, ц1ена яьшна мерак1ело, 
хьийзина 1аьржа корта. Х1етте а, к1унзал болуш санна, 
лергаш т1е оьззина тиллина к1айн-къорзачу холхазан кеп­
ка, некхан ваз т1е а доккхий, шуьйра биллипа кучан кач, 
хьалатоьхна костюман кач, ког шуьйра клеш олу хеча. 
Уьш мичча хена а д ара  цуьица.

Болх ца бечохь массанхьа а ган тарлора иза. Амма 
шен_хазаллица цхьаьиа 1аламат самукъе стаг а вара 
Султан. Цундела ас, ур-атталла моттарг1ина а духа на 
туьйхира панас сайга захалу хьахийча.

— Вий нана, сол воккха вац иза? — иэккхийтира ас, 
йист ца хуьлуш 1ен а ца терра.

— Д 1аялахьа, делахьа! Цуьна-м ма дац  ткъе шиъ шо> 
бен.

— Х1етте а, шозза зуда яло-м кхиъна!
— Зударий-м дикачу к1анта балош хуьлиц.
— Д ика ма дац, папа, цхьаъ поьтуш, кхип ялош ле- 

лар!
— Иза-м Тотин Султана Дуьххьара ца дилера. Кху 

вайи юьртахь а, колхозехь а болчу хьаькамех цхьа а вац 
шозза-кхузза зуда ялоза.

— Уьш-м хьалхалерчу чкъурах адамаш  дай, доцца' 
аьлча, колхозпикаш...

— XIа, и дане хьуна хетарг! — Яша а ца ешира п а ­
на. — Делахь, «инуп» чкъурах болчаьрга хьовсий вай? 
Шун учитарш? Салмана шиъ зуда йитаний, цхьанна 
цхьаъ, вукхуьнан шиъ бер а долуш? Къуддуса, шина бе- 
рах йоккхуш, нана д1а а яхийтина, цхьа хьехархо йигний? 
Партехь а волчу шун хьехархочо 1усмана, йо1ах йоккхуш 
зуда д!а  а яхийтина, стохка-лурчах шен классехь доьшуш 
хилла Саруханан йо1 Тумиша йигний? Кхип багарбок 
хнуна?

— Ц ара  лелийпарг дика ду ма ца боху цхьаммо а...
— Амма уьш, шек д1а а боцуш, шайп белхаш беш бу. 

Цул Султане rlyo  хьо. Шена ца безарш д1абахийтина 
цо, езарг пнсъелча соцур ву иза.

— Хьанна хаьа цунпа со еза, ца еза?
— Уггар коьртаниг цуьнан нахана езар ду. Ц арпа 

хьо яъал еза. Ткъа майрачуниа езийта дукха х1ума а па 
оыпу. И е х у л а  т1е, хьаниа хаьа, цунна езарг-м хьо хила 
а мегий.

Х1аъ, n a n a r lарпа везавеллера Султан. Иза ша аьл- 
ча-м харц хир ду. Цуьнан да-нана, бахам дезаделлера. 
Нанаг1арна-м йоккха исбаьхьалла хетара цара шайп 
кГантана со йигар!

Султанна суо еза моьттура суна. Х1етахь цо дийца- 
рехь, со саннарг ца карош, x lapa  дуьне толлуш хиллера 
иза. Со инега еъча, маларх къурд бийр бац, болх беш, 
ц1енна т1е а воьрзур ву ша бохуш, дуйнашца ч1аг1онаш 
йора цо. И а к к х а  со 1овдал тнйшира. И дерриге а ч1аг1до- 
ра тхан керта листинчу цуьнан нанас Кебирас. Со шайн 
керта а ялале когашкара коьрте кхаччалц т1еюха бе- 
дарш ийцира суна. Ткъа ас сатийсара чехкка церан кер ­
та со йоссаре. Сатийсара нускалан хан, кирхьа, керла

дахар, —- и сайна къайле хилла лаьтта г1уллакхаш дер- 
риге а довзаре.

Т1ек(хечира и де.

4

Султанин, цуьнан дуй биъначу доттаг1чо Русланин 
гуьйренан цхьана хазчу буса д1айигира со. Тамашена 
дара, буса йиллинчу метте а яьлла, «къайлах» едда м а ­
ре йоьдуш. Д елахь а, х1инца ойла йича, реза яц со оцу 
г1уллакхана. КЛантаний, йо1аний вошиашпа дезаш хил­
ча, стенна оьшу буьйсаниа бодашкахь лечкъаш лела? 
Тхо зуламна ара ца девлла, ткъа тхаьшшиннан ирс кхол- 
ла доллу. Ма дика хир дара  шитта ши адам, сирлачу дий- 
нахь, малхой, мохой хьоьстуш, адамаш  хьовх деррнг 1а- 
лам цаьршшшап бартан теш а долуш, цхьаьнакхетча! 
O x l-вай, ма хаза хир .дара , кечделла и шиъ, юххе бевл- 
ла нийсарой а болуш, урамехула д1а, дуьхьал мел кхет- 
тачо декъала а деш, шаьшшнннан керлачу х1усаме доь- 
душ!

— Гой хьуна, Кемиса, и, хьупа х1ннца нисса (Поста - 
нехьа хета нохчийн г1пллакх, вайн халкъана бертаза ко- 
ча деана хетало суна, — юкъахъяьккхира ас иза. — Х1ин- 
ца-м, да велла йисарг, и там боху х1ума атта токху вай. 
Адам, таро йолуш, токх ма ду. Хьалха заманахь къелла ма 
яра. Ткъа и там боккху боху х1ума, дин юкъа а далале, 
гуттар шираллера дуьйпа схьадог1у. Кхетам лакхара  
болчу къаьмнашпа ю къара тоххара д1адаьлла иза, ткъа 
вайний, вай санна, культурана т1аьхьадисиичу къаьм- 
нашлахь х1инца а ларделла и дерт. Оцу зинрачу з а м а ­
нахь, адам хала доллуш, там такха пицкъ боцчу к1анте 
йо1 ца лора дас-нанас. Хьал доцчу, тайпа к1езигчу к1ан- 
те йо1 ца луш да-пана а хуьлура. Къечу нехан, тайна к1е- 
зигчу нехан йо1 шайн к1антана ца ялораш а хилла. Ткъа 
безам хьоьжий тайпапап доккхаллей, хьолей? Дай-па- 
нойн бертахь шайн кхоллам ца хуьлий хиъча, йо1, к1ант 
буса къайлах додура. Т1аккха хилла даьлча, нах& д1а- 
луьстура. Ц а  листалуш дисча, и ш иъ додий кхечу къома 
юккъе доьдура. Иштта вайна ю къа даьхкина а, кхузара 
д1аихна а дукха адамаш ду диснна. Суна хетарехь, ишт­
та юкъадаьллачохь диснна и г1иллакх, цуьрриг вайна 
оьшуш кочахь кхозуш дац-кх. Дол-долуш д1адериг хир 
ду иза.

— Луларчу юьрта йоссо йигира со. Оцу дуьххьарлер- 
чу буьйсано дуьнеиах дог даьккхира сан. Пускал доссо 
хезча, гулделлачу адамаш а юьзира керт. Схьа мел в<- 
r ly p r  мараэккхара супа. Ян iiorly а, ца iiorly а забарш 
йора. Ткъа со лаьттара б1аьргаш т1е оьзиа йовлакх а 
тнллина, цаьргахьа букъ а тоьхна. Цхьаммо а ца олура, 
к1адъеллий хьо, охьахаахьа...

Пул х1умма а тоьлаш ца яхара т1аьхьа iiorly буьй- 
санаш а. Бус-буса сакъера гуллора кегпйнаш а, мехка- 
рий а. Ц ара сакъоьрура, ткъа со йог1 а а елла лаьттара. 
Ц къацкъа, дукха к1адъяларна тхьус йоьллачу настарш- 
ка сада1ийта охьалахлора со, т1аккха а цхьаммо, цхьа 
панда боцчу г1уллакхана Наттайора. Т1аьххьалц уьш 
сакъоьруш а 1ийна, д1абахча а хуьлурий ткъа чомахь са- 
до!ийла. 1уьйранна сатосучу хепахь г1аьттина кертахь 
цхьацца г1уллакхаш дан дезара. Х1усамдай г1овттале 
хи а дохьий, уьйт1ей, божал а ц1андой, массо чуьра уй а 
дуьлий, суо х1отта 1еминчу nelapan  соне д1ах1уттура со. 
Ткъа дийнахь мел дукха г1уллакхаш хуьлура! Минотаи;: 
букъ хьаланисбойла ца хуьлуш Иекхочура суьйре. Вуьш- 
та а ас иэхь хеташ, халла кхоллу х1ума кхалла со охьа 
ма хиъанехь, чугуллора невцан накъостий, марзон. IOx.i 
а д1айолалора селханлерра кънзалла. Шп куьг в аы ш а 
ца дуьллуш, дийнахь сарралц  бннчу балхо к1аддинчу де- 
г1ана сада1а лаьара. Хорша еъча санна, егайора нас- 
тарш. Лозуш, хьийзара набъяйна корта. Хеталора, нисса 
цхьана сохьтехь охьа а йижииа, садо1ург дерриг дуьне 
д1алур дара-кх олий. Мегар дарпй ткъа, иза дйгадеаний- 
ла  хаийта? Хьуна ма хаьа, хьенехан пускал ма зуда 
бац-кх бохуш, зударш а кхайкхош чекхйоккхур ма яра 
со!

— Гой хьуна, Кемиса, и ванна хТинца инзаре, зула- 
ме хета, баккъал  нштта дан а долу г1пллакхаш шапн 
заманахь пайде хилла хьуна, — ю къахъяьккхира ас 
иза. — И уггар оьзда доцу цхьаьна стеган шиъ-кхоъ з у ­
да хилар а. Шар1о-м йиъ хилар а магадо зуда. Амма вап- 
нахана юкъа динца дозаделла ца деана и г1иллакх. Ма- 
сала, 1адат— халкъан г1нллакх, дуьхьал дара цунна дан- 
ма. Н агахь майрачо шен керта ,шолг1а зуда ялийнехь, бу- 
харчу зудчан наха оцу стаге ч1ир хьееш хилла: тхап зуд- 
чера х1ун даьлла я ахь гергарло лело тхо пах ца хилла, 
ахь тхан зудчунна т1е зуда х1унда ялийна, олий. Амма Ше- 
малан заманахь г1уллакх буххера хийцаделира. Вайне-

хан божарий, т1амехь хГаллакьхуьлуш, кхачалуш л а м т а -  
ра. М аре баха меттиг йонуш къанлора мехкарий. Биси'нчу 
жеройн хьесап дина а вер вацара. Ткъа, даймохк ларбан 
-Немалой оьшура. Т1екхуьуш г1аьхье ца хилча, уьш ми- 
чара хуьлу? Т1аккха Ш емала закон даьккхира, маре 
г1уриг хилла массо йо1 а, къона зударий а марехь хила 
безар кхайкхош. Б ож арш ка уьш нуьцкъала бигийтора. 
Цхьаьнга шиъ, кхоъ луш. Зуда йигарна повкъарло ца хи- 
лийта, там гуттар лахбеш охьауьйзира. Нагахь етаг и 
зуда йига реза вацахь, та Павой ор чу вуллуш хилла, иза 
резахиллалц хьала а ца волуьйтуш. Цул сов, оцу чохь 
яьккхинчу xlop буьйсанна цуьнгара эпназа а доккхуш. 
Х1етахь -иштта нехан бертаза и г1иллакх ю къадалоран 
масех Галашо яра Ш емалан: боьрша нах ца тоьу зу д а­
рий кхахьпаналле ца берзийтар; x lopa къ о н азу да  цхьан- 
нан ц1арт1ехь хилийтар; къона т1аьхье дебор. Т1еман 
ханна, цкъачунна аьлла долийна и зуламе г1иллакх т1ом 
д1абаьлча а т1ехь дисира вайна. Амма т1аьхьа уьш 
цхьаммо а нуьцкъала ца бигийтора. Паха, шаьш т1е а 
хьийзаш, кхуьйлура. 1еламнахий, хьалдолчарий. Церан 
бен таро яцара там такха, масех зуда кхаба.

— Ш емала иза оьшуш юкъадаьккхинехь а, амма иэ- 
хье г1иллакх ду иза.

— Д ац  ца боху ае-м. Хайбанан амалш.
— Ткъа, оцу зуда йоссоран а хир ю вайн-м цхьа исто- 

ри? Иза магош.
— Х1аъа, оцу т1ера долирий вайша-м! Д елахь  а, Ке- 

миса, супа хетарехь, шен заманахь иза а ма хилла пай- 
дехь. Гой хьуна, школехь мелла а хаарш, кхетам иэцна 
ахьа. Цул т1аьхьа книгаш ешарца дахар а девза хьуна. 
Ткъа х1етахь? Ш кола а яцара, книгаш а яцара. Доьза- 
лехь 1амийнчу г!иллакхаш ца яха езара йо1 шен керла- 

:чу х1усаме. Ткъа массо да-нана ма дацара  бераш кхе- 
тош-кхио хьуьнаре. М аре йоьду йо1 йоссор — иза, кер- 
лачу доьзале д1акхачале нрофилактиках чекхъяккхар 
санна х1ума дара.

— Со-м ца кхета хьох, Анас?
— Х ьажал хьо, х1етахь нускал, х1инца санна, мич- 

мкчхьа а доссош ца хилла. К1ентан гергарчех, цхьа хье- 
къале, кхетаме, г1иллакхе х1усамнана йолчча бен. Шена 
хьалха нускало ши-кхо к1ира хан йоккхуш х1усамнанас 
толлура нускалан г1иллакхаш. Диканиш къобалдора, 
Цамегарш кхид!а тарлур дац олура. Керлачу доьзалехь

лело дезарг а, дита дезарг а хьоьхура. Юкъ-юкъа цига 
бог1учу марзошца к1ез-к1езиг гергарло тасало несан, 
уьш бевза, т1аккха шен майрчун доьзале йосса атта хуь­
лу. Гой хьуна, Кемиса, хЬшца вайпа нисса гохапехьа 
хьаьвзина иза а, мацах цкъа доккха маь1на долуш г1нл- 
лакх хилла хьуна. П а к к х а ,  дийцал ахь, ас юкъа.хъяьк- 
кхарий хьо-м.

— Ас сатуьйсура сихха суо майрчун ц1а йигаре. Дог- 
д ахара  цигахь мукъана а сайна жнмма маршо яларе. 
Амма адам махьшаре лохку и йомалкъематде х1оттаза 
хиллера.

Ловзар хиллачу дийно-буьйсано дицдира суна ас мел 
хьегиарг. Цуьнца дуьстича, r la n  хиллера йоссийнчохь ас 
лайна 1азап.

Ловзар. Стеган дахарехь уггар ирсе де ду, иза шена 
дезачу адамах кхетча ловзар хуьлу де. Шийла 1а делахь 
а, кхоьлина стигал елахь а, амма ловзарга гуллучу ада- 
мийн дегнаш декхна самукъе, безамах дуьзна хуьлу оцу 
дийнахь. Уггар къеначарна, нагахь кхндерш дицделлехь 
а, дагахь лаьтта шен нускалан хан, къаьсттана ша маре 
яхча хилла ловзар. Д агахь  муха ца лаьтта, дезаш цхьаь 
пакхетта шаьшшнъ декъалдан адамаш гуллу де иза хнл- 
ча? Муха дицдо ткъа, юьхьа т1е оьзна коьрта тиллпна 
шифон а йолуш, майрчун доттаг1аша меллаша машинара 
охьа а йоссийна, гуттар чехкадаьккхнна дечу ловзара юк 
къехула ша керлачу х1усаме юьгу де. Керла х1усам х |л  
ла  ца 1а иза. Кхузахь д1адолало цуьнан керла дахАр, 
кхоллало керла доьзал. Кху чу йолуш цо т1ехьа дуьт> 
хьалха х1уманнан а гIайгIа ноцуш хилла шен синтеме Да 
хар. Х1етталц иза шен доьзалехь бер дара, доьзалан даха 
ран гIайгIа дена-нанна т1е а тесна, парг1ат даьхна. Ткъь 
х1инца иза х1усамнана ю, цо дерригенах а жоп дала д е ­
за. Нагахь цуьнан дег1 къинхьегамах доьлла дацахь, д а ­
харехь зеделларг коьртехь дацахь, оцу повкъа ялале дас- 
нанас хьалххе иза дуьненах кхетнйна яцахь, хала хир 
ду цунна х1усамнана х1отта... Даккхийдерца цхьаьна мел 
дукха г1алаташ, цатамацн, бохамаш хуьлу. Маса иисло 
цкъа а дагахь ца хилла, ц а .к х ет а ш  дерг!

Везан дела, оцу нускалан хенахь, дуь.ххьарлерчу ша- 
рахь мел дукха оыну-кх шега хаза олу дош, даггара хье- 
хар, юххерчуьнан дикалла!

Амма сан дахар, ас дуьххьара д1атесначу г1улчаца 
галделира. Кхузахь, сайн ловзарх лаьцна масех дош ала

лаьа супа. Массо ловзар иштта хир ду бохург дац сап иза. 
Х1ан-х1а. Амма и кхин тайианаш иаггахь бен ца нисло. 
X lapa сайчух суна ж оьж ахате хили. Ловзар  доладеллачу 
суьйранна, г1еххьа маьрк1ажан бода булуш чу йигна 
коре кирхьаиа т1ехьа х1оттийна со, ирахь лаьттира нисса 
ткъе деа сохьтехь. Бакъду, оцу буса сахила ши сахьт ди- 
синчу хенахь корта жимма a r lo p -м баьккхира ас. Цунах 
х1ун сада1ар хир ду. Со дуьхьал ма яц пускал кирхьан- 
на т1ехьа х1отторна. Чекх са гучу, к1айчу кирхьанна 
т1ехьа, т1е юьйхина к1айн полша, гокъах дихкина деши 
даьккхина доьхкий, коьрта тиллина тикманашца кечйина 
еха шифон йолуш д1ах1оттийна пускал хаза а, адамап 
б1аьрг шена т1е озош а хуьлу.

— Ишта нускал гича къоначу майрчун дог а тохало, 
буйна доьллинчу хьозанан санна! — 1е ца велира со, сайн 
нускал дага  а деана.

— Дикачу г1уллакхан а ма ю шеи лар. Амма, оцу 
кирхьаи т1ехьа со х1оьттичахьана т!ег1ертачу адамаш а 
са логе кхачийнера. Схьа мел iiorly зуда, цкъа а шена 
со б1аьрга ца гича санна, мараэккхий, къаьрззий соьга 
а хьожий, д1ах1уттура. Настарех хьерчара керташкара 
бераш. Уьш-м дера, со езаш лела  хир дара, амма 
сайн к1адъяларца суна ца оьшуш безам бара-кх 
иза.

Доллучул а сан юьхь ягориг кхин дара. Дуьйцуш ха- 
за-м дера дац  иза. Д елахь  а, дийцанза 1елур яц со. Инза- 
ре оьзда доцурш дийлийтора шайгара цхьаболчу б о ж ар ­
ша. Кирхьана к1ел а бог1ий, сан куьг лоций я мара юл- 
лий д1ах1уьттура. Гуттар оьздапгалла яйнчо дег1ах куьй- 
гаш 1уьттура. Иза-м со йоссийпчохь йолуш а, ловзар д!а- 
даьллачул т1аьха масех баттахь а лелийра цара. Хьуна 
моттадала там бу, церан соьца ерг 'цхьа дог ц1ена эвхьаз- 
ло яра. Иштта стаг юххе гГоьртича, сутара догу б1аьргаш 
гича, багара схьа къаьркъанан муьста хьожа кхетча, цуь- 
нан аьрта куьйгаш хьакхаделча 1еттон дог дог1ура сан. 
Ц къацкъа ойла хуьлура цуьнан оцу нэхь дайначу юьхьа 
т1е туйнаш тоха.

Ц къацкъа гуттар цецйолий д1ах1уттура со. Ойла йо­
ра ас, ванах, со Султане еана-те маре я x lapa  мел вевзу- 
чаьрга юкъахь еана-те, олий. Буьйсанна охьаюьжуш, 
Султанца санна, цаьрца г1айба-м ца боькъура ас, ткъа 
оцу биста кхаччалц дерш леладора цара соьца. Ц къацкъа 
ч!ог!а къа а хетара Султанах. И доттаг!ий-х барий цуь-

нан. Сайна хуьлу цатам цуьнга бнйца ца х1уттура. Хьан- 
на хаьа, иза гТиллакх хила а мега олий, дагадо- 
\rlypa.

—- Вайнехан гТнллакхаш бес-бесара ма хуьлий, — 
юкъахъяьккхира ас Кемиса. — Вон г1иллакхаш дац 
къоман, дукха яхарг. Амма вочу г1уллакхашца халкъап 
г1иллакхаш бехдеш адамаш  хуьлу. Цхьа г1алат ду ада- 
мийн. Ц хьана халкъах болчу к1еззигчу нехан ц1е яххана 
долу хьекъал, оьздангалла, цераи даккхнй гГуллакхаш 
церан ц1арах кхайкхадо, ткъа иштта к1езигчу, вочу наха 
йолуьйту 1овдалалла, ямартло, оьздабацар дерриг хал- 
къана т1е дожадо. Ткъа оьзда боцурш, массо заманахь, 
массо халкъа юкъара а бовлу.

— Со-м сайн ловзарах лаьцна дуьйцуш йоллурий. 
Ванах, со мича та1зарна латтайо-те кху кирхьан т1ехьа, 
бохуш ойла йора ас, корехула ловзаре а хьоьжуш. Хьагъ- 
елча хи деха а, меца ю ала а, к1адъелча охьахаа а йиш 
яц. Маггахь ара-м йоккхура со. Мел боккха бехк баьл- 
лачу тутмакхе а х!1оттор дацара соьгара 1азап. Сан лов­
зар. Со декъалъян деана адам. Ц ара сакъоьру, ткъа со, 
цаьрга хьажа бакъо а йоцуш, кху т1ехьа латтайо. Иштта, 
цхьанхьа лечкъана Iара сан миска Султан а. Иза-м воьл- 
ла хила а мегара оцу къизаллех. Цунна-м дуьххьар т1е 
ца деанера и доьхна де. Д елахь  а, х1унда яц тхойшиннан 
оцу тхаьшшинкаи нийсаршца цхьаьна тхаыишиннан ди- 
канех иайдаиэца бакъо? Х1а, ма 1айтахьа тхойша лов- 
заргахь юх-юххе хиъна, амма иэхь дара  ткъа, тхойша 
хьешашка марш алла а хоттуш, церан г1уллакхе хьожуш, 
наггахь цхьаьний я тхешан хьешашца хелха а долуш, оцу 
адамаш на юкъахь (хилча?

Ас б1аьрг беттара ара, адамачи юкъа. Ц арна юккъехь 
ца го сан ваша а, да-нана а, церан йиша-ваша а, сан ши- 
ча-махчой а. Эрна ду уьш лехар. Ас мел лехарх, уьш гур 
бац кхузахь. Муха го, ца баьхкича. Дуьненахь уггар сан 
гергара адам аш  — да-нана, вежарий уггар тахана суна 
уллохь хила безарш, сан дикане хьийза безарш бац. Уьш 
кхуза баьхкича иэхь ду, боху. Тахана со елла 1уьллуш 
елахьара сан докъа гонах хевшина, суна цхьа хьехар а, 
r lo  а, дегаэца-м а ца оьшучу хенахь, суна чуьра са д1а- 
даьлча гуллучул х1етахь х1унда ца баьхкина уьш? ХГун- 
да ца баьхкина уьш со дуьххьара дахарап  новкъа йолу- 
чу дийнахь, дерриг адамаш  сан дикане гулделлачу дий­
нахь суна улло х1итта?..

Ч1ог1а оьшуш а, саыукъане г1уллакх а ду ловзар. Ам­
ма иза хила ма деззара  доцуш хета суна. ХьаЖал хьо, 
юккъехь еак1ов майда а юьтуш, могг1ара дехкинчу ду- 
къош т1е хевшина цхьана ar lop  божарий, вукху ar lop  мех- 
карий бу. Ц арпа ала х1умма а дац. Галамат хаза, куьце, 
делладелла зазагаш  санна, хетар доцург. Амма наг-наг- 
гахь юккъе баьллачу бо1о новкъарло йо оцу зезагийн 
ара ваьллачунна. Деррнг дохийна кегийрашннй, мех- 
каршний кжкъерчу мосехазза зударий балийнчу божар- 
ший, мареш ндийнчу жероший. Церан ткъа ш арера 
шовзткъа шаре кхачча^ц хенаш ю. Божарийн-м ц1ахь 
доьзалш хнларан а шеко яц, ткъа хьанна хаьа, оцу же- 
ройн хила а тарло маь1-маь1нехь д1атийсина бераш.

М ехкаршна т1ехьахула х1иттина лаьтта итт-пхийтта 
шераш хенара зудабераш. Амма дейтта-пхийтта шо хе- 
нарчара, хьалхарчу мог1ара а хевшина, шайл баккхийчу 
накъосташа леллориг до. Уьш тхан юьртара бац, кхечухьа- 
ра баьхкипа хьеший бу. Цхьа-ши шо хьалхалера со санна 
дешархой. Тхан хьехархойх ийзалуш, х1етахь со а ца 
хоура юьртахь ловзарга. Амма кхечу юьртахь-м Iapa ког 
хоьцций. Ас бехк ца буьллу царна. Цхьа сайниг санначу 
нанойн дакъазадовла  хьаьхна зудабераш хир ду-кх уьш...

Бож арш на т1ехьахула х1иттина а, ц1оз санна, керташ- 
ний, дитташний т1е летта а ловзарга хьуьйсу божабераш. 
Амма, нагахь сан йо1арий, к1ентий кхиахь, цаьрга ма 
дог1ийла-кх ишта ловзарга хьнйсар. Х1унда, бохий ахь? 
Сурт х1оттадел хьайна. Л овзар  толуш лаьтта. Гоно гуола- 
тухучохь х1оттийна цхьа-ши стол то. Ц арна т1ехь лаьтта 
даар  а, малар а. Гонаха хевшина 1а ловзаран «инарлаш». 
Дерриг ловзар бага а хьежош, и иттех стаг дууш, молуш 
1а. Иэхь а ца хетий! Н агахь шен ницкъ белахь, х1усам- 
дас изза таро ловзарга мел веанчунна ян езара. Бацахь, 
къеста а деш, адамаш  ма дустаде. Церан коьрта декхар 
яар дац, ловзаран дайшна ахча Ialop ду. Муха гулдо, хьу­
на ма хаьий. Хелха а яьлла, охьахаа йоьдучу йо1ана дуь- 
хьал эккха човс:

— Ва, x lapa  хьенан ю! — кхайкхадо, дуьхьал с а р а а  
лоций.

Велахь, Нехьийзачо, вацахь, цуьнан доттаг1ехчо ах­
ча ло йо1ана дуьхьалара сара д1абериг. йо1стеган а, же- 
рочун а шен-шен мах бу лучуьнгара баккха х1оттийна.

«Инарлаш а» кГеззиг стакана къаьркъа а ледош, невца- 
накъостий оьхуьйту мехкаршиа т!е, ткъа цара шайн к1ен- 
ташпа т1схьийсабо уьш. Вукхуо кад д1амолу я, ца мо- 
луш, т1е ахча а дуьллий, инарлашна юха бохьуьйту. Из-м 
дош даций! Иттех туьма кисанахь доцуш ловзарга г1ахь, 
адамаш юккъехь юьхь1аьржа-м хТуттур ву. Ахча-м xlyn 
дара хьуна, эхь—йоI сийсазъяр ду. Бежаиа-х даций иза, 
дуьхьалваьлла саца а йина, кхайкхоР.Оцу иекъаран, иэхь 
хет.аш, юьхь йогу. Я цуьнан везарг на хир ловзаргахь. Я 
кисанахь ахча доцуш хир иза... Масане ду уьш!

Ас тидам бо ловзаргахь 1ечийн. Д е  делкъанга а дала- 
ле кхачийнаиоьртарчу туьканара малар. Луларчу юьртий, 
юхий хоьхку говраш, мотоциклаш, машинаш. Амма дика 
хьал дац ловзаргахь хевшина 1ачаьргахь. Малх лакха 
мел бели ц1ийло малархойн яххьаш. Ц1ийбеллачу б1аьр- 
гаш дуьхьал моттарг!апаш \1уьтту. Овсал динчу бежаиап 
санна, мочхалш охкаделла, туйнамг оьху, цхьацца верг 
ш а 1аччохь юьхьаръоьху...

Эххар гуттар иэхь-бехк дов малархойн. Мехкаршка, 
мохь а бетташ, оьзда йоцу ишарщ йо. Шеначул башха 
вукхарна а ца хеза моьттуш, ч1ог1а луьй. Хевшина Ie'p 
ма хуьлу! Вовшнйи кера бийшина, шайн дог1мийн дола 
далац. Шаьш мелла хилар, лачкъоран меттана, нахала 
далнйта г1ерта. Муха ца г1ерта, мелла ахча эрна ма дов. 
Х1ораннан керахь блокнот. Яздеш мехкаршка кехаташ 
кхоьхьуьйту. Ю ккъехула уьду, хабарш, кехаташ д1аса- 
кхоьхьу мерзударий. М ехкаршка шакарш етташ, массар- 
на а хезаш, оьзда доцу дешнаш кхуьйсу. Ткъа хелхарш! 
LПарна а ц1е яхана каде, иссбаьхьа нохчийн хелхар до- 
ц'ург шадерг ду кхузахь, «буги-вуги» юкъа а иэдииа. Д1а- 
сатуьйсу т1амарш, сетто настарш.

Вайн мехкарша, шаьш ца к.хеташ, б1аьрзе т1елаьцпа 
цхьа иэхье х1ума хета суна, Анас. Гппнй хьуна ловзар ­
гахь хелхавала юкъаваьлла цхьацца иелхьо шеца шиъ- 
кхоъ йо! ца яьккхнча д1а ца волуш. Оцу >1овдалиа ца 
хаьа-те, шолг1ачуьцца ваьлча, дуьххьарлерниг, кхоал- 
г1ачуьнца ваьлча, хьалхалера шнй а, доцца аьлча, уьш 
кхоь а йо1 ша снйсазйойла. П зза ш а  дойла х1унда ца 
хаьа шолг1а я кхозлаг1а хел.ха яьллачу йо1ана а? Х1ан, 
оцу йоь1аи хелхарна, куьцана я г1иллакхана ша реза ва- 
ца.хь, х1инца цкъа цунна баркалла ала, шолг1а и шеца 
ма яккха. По1а хГунда ца олу, цуьнга и ахь реза а ца 
хилла охьахаийнарг х1умма а сайл оьшуш ца хета суна,

22



ахь лелориг оьзда доцуш х1ума ду? Ткъа цхьацца волчу 
5 упп1аза-м ша шеца шиъ-кхоъ йо! хелха яьккхича, пакъо- 
сташпа хьалха дозалла до! Ловзарга хевшипчу кегнйрех 
т1араш к1езгаммо туху. Шайн накъост хелхаволуш, цхьа- 
на маьПехь шимма-кхаамма т1араш туху, вуьш 1ад1а, 
Цхьаъ, мехкаршна т1е а веана, ftole вистхила г1ерта, ша 
дигара дГаваккха ницкъ дуьненчохь а бац бохуш. Ц х ьа­
на маьПехь г1овг1анаш йовлу. Нах хьалалелха. Маьхьа- 
рий а хьокхий, зударий д1асахьолху. Уьш дерриге а гуш, 
цаьрга хьуьйсуш т1ехьа х1иттина лаьтта кхиазхой — зу ­
дабераш, божабераш.

II питанаш туьйсурш муьлаш бу хаттахьа! Царех 
цхьаъ схьа а лаьцна ахь д1ателлича, бехкениг каравац. 
Х1умма а царех баккхийбец уьш берш. Шайн доьзале.хь 
машар бохийна ца 1аш, тахана сайниг сапна, цхьана па­
ха вовшахтоьхна дика а дохадо цара. Иэхье дерт ду иза 
вайи ю къараллин могашчу дег1а т1ехь.

Уьрсан м1аьчигаш яьхна, уьш лестош, маьхьарий 
хьоькху, и марцарш совцо г1ерта нах. Амма цхьаммо ми- 
лицн ца буьгу уьш, х1иттабац юкъараллин суьде.

Иза-м, берриг оцу кегнйрхойн бехк а баций. Цкъа, 
цхьана 1уьйранна кечъелла со балха йоьдуш, иовкъахь 
Iapa ши воккхастаг. Поцца лергина мажош, мекхаш. 
Шерра д1аяьшпа ч1енигийи к1елош. Шиппа а т1ехь кху- 
заманап костюмаш, когахь туфлеш. Цхьаьнпан коьртахь 
шляпа, вукхуьнаи — тюбнтейка. Хьалха лаьцна 1асанаш, 
керахь суьлхьаиаш.

— Иэхь а, оьздангаллин чо а бац х1инцалерчу зуда- 
рийи, — хезира супа. — Оцу йоьдучу йо!е хьажахьа цкъа. 
Хьет1ехь бина куж, гоьллец ног1у коч, дерзина пхьаьр- 
саш.

— Эхартаи зама т1екхочуш йоллу-кхГ — корта лес- 
табора вукхо.

Ц ара  м хабарш дуьйцу дуьххьара ца хезна со, собар 
кхачийна, юха а йирзпна, цаьршинна т1ех1оьттира.

— Аш тхоьга х1ун де боху, нах? — хаьттира ас.
— Д ера боху, вайп ворх1ий дайша лели йн а ,хаза  хьор- 

канаш хьулъеш,, куьйгийн гт1елгаш т1е ихьуьйшаш х1уьт- 
туш коч а, месаш хьулъеш коьрта туьлларг а лелае.

— Шуьга терра лела-кх тхо а, — боху ас. — Х1унда 
дац шуна т1ехь вайн дайн хилла кхекхийн куйиаш, ма 
шин чоиш, г1овталш, вертанаш? Аш х1унда ца дуьту м а ­
жош, мекхаш?

— Церан зам а д1аяьлла, йо1. Т1ехула т1е, божаршна 
х1уъу лелнйча а мега, зударш кахь тац.

— Чухтанийн зам а а яьлла д'1а.
Ц арна мега, ткъа зударшна магац. Ш аьш лелориг 

гац, ткъа зударшна 1иттарш йо. И ловзарш шайн некъа 
т1ера довлар ма бу церан бехк. Хьалха ловзаре хьуьй- 
суш, шурул к1айн мажош йолуш, баккхий нах хуьлу бо- 
хура. Наггахь шаьш хелха а бовлуш. Хьенех ваккха 
цуьнца милех яккха бохуш ц1ераш етташ. Л овзаргахь 1е- 
дал латтош. Оьздангаллех воьхнарг юьстах а вохуьйтуш 
Ткъа х1ннца? Баккхий пах ловзарпа аьттехьа а ца бог1у 
Л овзарга  хьаж ар къилахь ду, боху.

— Х1пнцалерчу молланаш а даьккхнна-кх!.. — 1е ца 
велла, юкъавуьйлира со. — К ъанбаллалц  курхалш деш, 
муьйлуш, тамбоцуш лелла, х1ннца молланаш хил­
ла царех. Кнсана блокноташ йоьхкина, оцу т1е 1аьрба 
маттахь цхьацца г1учIа а язбина, нах 1ехош... X lapa 
хьовр-з1овр хир ма дацара  оцу баккхийчар ловзаргахь 
1едал латтнйча.

— Х1аъ, ловзаре хьаж ар къилахь ду бохуш, баккхий 
нах а, шираллех диснарг и деш, 1едалан куьйгалхой а ца 
бог1у цнга. Церан а, вукхеран а 1уналла т1ехь доцу ке- 
гийрхой шайна ма яуъу лела. Ц ара  а, вукхара а тесна 
дитина ловзар, синкъерам шайн кепах а, чулацамах а 
доьхна,зулам е доьрзуш лаьтта.

Ойла йо ас. В ан ах , 'кху  т1аьххьарчу цхьана б1е ша- 
рахь буххенца хийцадели-кх нохчийн халкъан дахар 
Вайи дайшна, денбелла г1евттнча, евзар а яцара шаьш 
лелла меттигаш, баьхна ярташ. Хьогамна хьаж а а да 
йисна церан лаппаг1аш, чорда бедарш, кхийра а, дечиган 
а пхьег1аш. Говрахь а, я ворданахь а лула  юьрта ваха ца 
веша цхьа а. Хьалха . вайн дай ишта-вуынта балехь 
баьхна аьлла цхьаъ дийца воьлча, x I okxo  дуьйцург туьй- 
ра ду-те олий хетало. Амма, ва дела аьлла, вайн ловзаран 
кеп яц-кх талуш. Мегар дацара, г1ентнйн метта 1ох- 
кучу дукъойн меттана стоьлаш а х1иттийна, йоь1ан а, 
к1ентан а гергарнашший, доттаг1нй, безаршший гул бел - 
ла, и зуда ялийна де цхьаьний диъча? Ю къараллин и у г ­
гар мехала, жоьпаллин г1уллакх 1едало а, ю къаралло а 
шайн тергаме лаьцча?

И ас лакхахь дийцина къематде д1аделнра. Амма ге­
на дара  соьгара 1азап кхачо.

Л овзар  д1адаьллачул т1аьхьа тхешап кертахь суна

хьалха х1оьттина 1аламат ма х1уттийла-кх сап да вийна- 
Чу мостаг1чун керта. Хелхарш деш йохийна ц1енкъеш 
Бешан массо маьПехь 1еттораи1. Кегийна керташ, цхьа а 
шеи меттехь ца иоьтуш, яржийна кертара х1уманаш. Дуьз- 
зина к1ирапах ши куьг ваыита ца дуьллуш, и 1алаг1ожа- 
наш . д1алистира ас.

Л овзар  чекхдаьллачу шолг1ачу дийнахь дуьйна д1адо- 
ладелира ас мотт бастар. Мардега, марнене, Султанам 
хьожа-модане мел волчуьпга. Алахьа, Анас, стенна оьшу 
и мотт, ц1ераш кхабар? Марден а, марненан а, церан йи- 
жарийн, вежарийп а*сайл баккхийчу марйижарийн-вежа- 
рийн а ц1е яккхар г1иллакхехь а дац. Нехан х1усаме 
воьссича юьхьанца маттапа шера-м цатов. И хаьа суна. 
Амма адамийн ц к р а ш  стенна кхобу? Х1ун пайда, х1ун 
ял хуьлу царна ас шайн ц1ераш ца яхарх? Ас и яьккхича 
тишло я варкъ дужу церан?

Со-м тхаыишиннан бахамах лаьцна дийца г1ерташ 
йоллурий. Керла хТумма а дацара. Султана дуьххьара 
зуда чу ялийна жима ц1а. Баьрчче, оцу десачу ц1ийиан 
цхьана пенах, г1уданпа оьллича санна, жима куз. Дуьх- 
хехь, ц1енкъа х1оттийна ши чийлик, кора т1ехь наштаран 
зокий. И дерриг «къагийна» куза т1ехула кхозуш сан, 
Султанам портрет.

И за бара тхойшиннан бахам. Хьуна-м дагадаи там 
бу: дай-папоша кхин х1ума ца деллера шуьшинна, паха 
кхехьна совг1аташ мпча дахара, аьлла, к1амт бев вок- 
кхуш х1ума луш ма хуьлу. Тхойшиннан ишта хилира. Ас 
санна, ойла ца йинчара олу, томах дас-нанас шайн йо1 
юхку. Хьалха замапахь малхбалехьарчу бусулба къаьм-_ 
наша иза лелийна. Амма, вайнаха, шайн йоI маре яхча

♦ цунах беана там шайи дезаре ца хьовзабо. Султана дуьх­
хьара зуда ялийча, иза бев воккхуш цунна елла шпнарин 
ц1оьллик, шолг1аниг цо ялийча, томана яхара. Ткъа со 
йог1учу хенахь Султанам шеи, и шен шуьйра когаш бол- 
чу ш ар балал  сов х1ума дацара. Султанам да, к1амта зу- 
дарий кхуьнлуш ч1апаваьккхина хиларна, дадас диканна 
вуьтучуха, цхьа кхузткъа туьма там а баьккхина, витира. 
Хьанна пайда хилира оцу ахчанах? Тхаьшшинна ца хи- 
ларий-м хаьа супа. Беанчу томах массар дийриг дира, н а­
хал иэша ца луъчу тхан нанас. Еана кучумаш, пухан бой, 
кхин к1алк1овсарш тхан гергарчу зудабераш на д1айий- 
къира. Г1удг1азаш бог1уш, суна еанчу чамдп чу йилла 
кнсет-бохчий, мерах хьокху йовлакхаш, цмгаьрканаш,

марзошна кхин цхьацца совгГаташ, со ден ц1а юьгуш лел- 
лачу зударшна кучамаш оьцуш х1ур-ц1ур дина дайира 
тамана деана ткъа туьма. Балийна уьстаг1 бийча даьлла 
жижиг, ткъех кнйла шекар тхап гергарчу нахалахь вок- 
кха-воккхачунна д1асадпйкъира.

Ткъа, сан ловзарга бог1учар тхойшинна кхехьпа сов- 
г1аташ, цигахь тесна ахчнй, д1аделира, мнча даха ца 
хууш. Л овзарап  1алаг1ожа вовшахъетта хьал дацара Сул- 
танан. Тамана а, ловзарна а, кхип оынучунпа а ахча 
хьалххе нахера духалург даьккхинера. Тхо цхьапне лайда 
ца хуьлуш, амма сой, сап Султанинй нота тухучу г1е а 
доккхуш, д1адирзира тхап дика.

Ткъа мел дика хир дара, и тамана делла ахча керла 
даха хуучу тхойшиннан хьаште хьовзийнехь? Сох деан- 
чу ахчанах ца йича rleioxa коч яцара сан гергарчийн? 
Сох беаиа уьстаг1 баъал  якхбелла бара тхап ц1ийнан 
тхьамданаш ? Мел дика хир дара, сап а, Султана» а дай- 
наноша, йиша-вашас, керла даха хуучу тхойшинна шайн 
ницкъ кхоччу irlo динехь? Мел г1иллакхе хир дара сап 
ловзарга бог1у г1ург1аэаш тхойшинна совг!ат дохьуш 
баьхкпнехь. Т1аккха хир дацара  тхойшиннан и Iа , яьлла 
топ санна, деса.

Цул а дика хир дара шеи ц1а меттахь латто, доьзал 
кхаба шен ницкъ хиллалц стага зуда ца ялийча ' йо1 цуьп- 
га маре ца яхча. Цаьршнммо, хьанал къа а хьоьгуш, гул- 
дан деза шайна оьшург. Уьш хьийса ца беза цхьаммо а 
шайпа совгТатанпй, саг1пний х1ума яларе. Уьш-м дерриш 
ннйса дара. Ас-м, там-мам бохуш, эрпа дойу ахча. шаьш 
дайанза ца 1ахь, оцу керла даха хуучу шинна панде хьов- 
зийча дика хир дара аьлла, бохура.

6

Оцу хенахь хилларш дуьйцучул ца хьехор г1оли ю. 
Цундела, цхьа доккха-доккханиг аьр ас. Со оцу керта еа- 
на бутт кхачале супа лен юьйлнра марнана. Кхача кеч- 
бап а, етт оза а суна ца хаьа. Доцца аьлча, вуьрх1итта 
шо долчу супа хуург хп кхехьар, горгамаш хьакхар, бе- 
ж ана  д1алаллар, сарахь ц1а деъча и чудоллар, кхош д а ­
хар дара. Цундела, кертахь уггар хала г1уллакхаш дер- 
риш сан кочахь ду: чоьнаш ц1анъяр, кираш тохар, поп- 
парш бар, керт, бедапаш ц1андар. Дечиг а ас доккхура. 
Бакъду, поппар ца хьохура ас. Цкъа ас хьаьхначунна ре­

за ца хиллачу марнанас, со дуьнент1е яьллачу денна не- 
1алт а кхайкхош, метиг хьоькхуш лаххьийна охьабаьк- 
кхира иза.

Доллучул со нахала яьккхннарг 1уьйранна хьалххе 
)0>алаг1атта сан карах ца далар  дара. П а т т а  ца лора со 
1уьйрре. М ариана йолчунна я хиллачунна дика хаьа, де 
даллалц нус йижина писча цунна мел моха йог1у. Малх 
лакха баьллачу хенахь г1аьттина со араяьлча, хьераяьлча 
санна, шен йо1аршна луьйш карайора суна иза. Юьхьен- 
ца цкъа «ала — йо1е, хаза — лесе», хуьлуш д1аихира 
денош. Ша царна лерах со ца нислойла хнъначул т1аь- 
хьа, т1аккха и шен беха мотт суна бетга болийра цо. Т1ак- 
кха дуьйна суна денна хезарг цхьаъ дара:

— «Д елккъалц 1уьллу-кх x lapa  къанделла кхез!»
— «Яар... бен кхин х1ума дац х1окхунна дан хууш!»
— «Х1орш схьа мел еанарг ас гехь лело езаш хили-кх!».
— «Ишта хуьлу зуда? X lapa мекъалг!»
■— «Xlapa, сорг1аш!»
— «Xlapa токхи».
Кхин маса маьттаза янпарш хезара. Уьш йнйца а иэхь 

хета суна. Цхьана ar lop  ас бехк а ца буьллура цун'на. 
Къона со йижина а 1иллош, къеначу цо дан-х ца дезарий 
г1уллакхаш. Амма со а яцара-кх х1уманна а бехке.

Х1унда марзйира нанас со синкъерамашка, ловзарш- 
ка? Д еш а-м ца йнтира. Суна т1е и безчу механ бедарш а 
оьхкина, со т1аьхьа а х1оттийна ловзаршкахула лелачул, 
пайдехьчу г1уллакхана 1амийнехь. Сан бехк бара ткъа, 
со 1уьйранна хьала ца г1аттаялар? Со-м х1етахь юьхьа 
т1ера беран бос банза, дег1ан г1окаиаш а ч1аг1ъялаза,бе- 
рийн амалех къастаза ярий. Сан пицкъ ца кхочура, ц1ий- 
нан мукъ буйна а боьллина охьахаа. «Догдахар», син- 
къераман г1нллакхаш бен нанас суна 1амийна х1ума д а ­
цара...Я марнана а ца лера соьга бакъ. Иза сол ткъе итт 
шо йоккха яра. Х1етте, шена санна, массо х1ума суна 
хаа деза моьттура цунна. Цуытан к1ант вацара неханаш 
санна. Султанаи хенарниш я балхахь, я доьшуш бара. 
Xlapa, г1орсиз, чолакх я 1овдал хилча а ша ма дара. 
Олуш ма хиллара, ког тоьхиачохь хи а оьккхуьйтур до- 
луш, жима стаг. Хьекъал ду, могаш-таза а ву. Хьалха 
санна, х1инца а б1аьстенан иоьххехь, волий цхьана ar lop  
д1авоьдура, д1акхоьссина цициг санна, гурахь хьаьвззий 
Д1а вог1ура, есса чамда а йохьуш. Т1аккха оцу бисинчу 
ялх б'еттан xlop дийнахь сарралц вуьжий 1уьллура, т!ак-

кха воьдий хийисте хГуттура. Буса сахиллалц я тхап 
ц1ахь, я Русланг1аьргаХь кехатех ловзура.

Еана дукха хан ялалс цуиах безам белира сан. Тама- 
ша бара цуьнга иза сан хила а хиллехь. Тхан захало хи- 
лале, иштта, нахана цхьацца моттийта, тхап дай-нанойп 
мотт-эшарца, цкъа-шозза сннкъерамехь хилира тхойша, 
цхьана-шина буса вовшашка «дог» дехира. 1ехаяла кийч- 
ча со, безаман кхип к1орге ца йохуш, цунна т1аьхьах1оьт- 
тира.

Ас Султанна дов дора и канц1арш х1усаме ма листа- 
яхьара ахь, бохуш. Вуьшта а со кочара яккха бахьана 
лоьху изий, цуьнан наний оцу бахьанех тасаделира. Х1ун 
дан воллу хьо, Анас, цхьа хьовзий хьуна цара со! М ариан­
на гергахь х1етталц яар, йижар бен х1ума дан ца хуу со 
х1инца чувог1у стаг ца везарг хили. Дийнахь а, буса а 
хаддаза 1иттарш. Д ов долий со ден ц1а йог1уш, дадас юха 
хьажош. Къаьхьа бГаьрхишца со д1айоьдуш, къаьхьа деп- 
ца цара юхаяхъеш. Иштта лелара хан. Н анас дог цадуьл- 
лура тхойшинна юккъехь безам г1оттург хиларх.

— Хьада, д1аг1уо, йо1, — олура цо, даима. — Сатоха 
жимма. Ю ккъе доьзалхо воьлча, дерриге хийцалур ду. 
М айра х1усамна т1е воьрзур ву, хьупа хьайн берап да а 
везалур ву. Иштта ма хуьлу юьхьанца. И а к к х а  Тотаг1ар, 
шайн бахамах ах а луш, шуьшиъ бев доккхур ду...

Ас садеттара. Бер а хилира. Х1ипца сан ц1ахь йолу 
йоI. Тхойша бев а даьккхира. Амма, ас хьалха ма-алла- 
ра, мардас-ианас тхойшинна х1ума ца делира. Ш а етта 
йорт ца йитира Султана. Т1аккха кхийтира сап пана. Ш а 
бохург ца хилла даьллийла хиъиачу цо цкъа хьажа-х!от- 
та ц1а еъча, ц1ахь сацийра со.

— Хьап бертахь-бертазпй оцу керта ге1ийра оха 
хьо, — долийра цо. — Цунах тхуна хетарг ца хуьлушдол- 
лу. Хьо хьуо а яра ц1ахь саца луу.ш. Хьада, яха а г1ои. 
и йо1 йолчаьрга д1а а лой, хьуо йита а йитийте, хьайн чам- 
да а йохьуш ц1а йола. Сайи йо1ехь и къиза 1азап кхип 
далладойтур дац ас...

Ио1 д1а а лой! Кхо бутт кхачаза долу сан жима к1ор- 
ни! Х1етта елакъеж а йоьлла сап Белита!

Кийра ш а боьллича санна, дог шелделла, дег1а т1ера 
массо чо ира а х1оьттина, настарш егош, йо1 мара а къев- 
лина, суо йолччу лаьтта охьалахъелира со. Меттах ца 
хьовш лацаделла, х1иттина сан б1аьргаш нанна т1е дог1а- 
делла дара.

— Акхарошна, олхазаршна, массо садолчу х1уманпа 
ма деза шен к1орнн. Суна а сайн йо1 езий ца хаьа хьуна? 
Я хьупа ца дезара хьайн бераш? Х1ан-х1а, дезаш хиллехь 
ахь тхо, ойла а ца еш, иштта д1аса лур дацара, хьайн йо1е, 
бер д1а тасий, ц1а иола бохур дацара. Х1ан-х1а, ас тосур 
яц сайн йо1 нехан кара. Цуьиан ирсан дуьхьа яла а реза 
но со!

Ас иштта элира моьтту хьуна? Ала г1иртира-кх. Ас 
мотт меттахъхьебора, амма багара дош ца долура.

— Лур яц! Лур яц!— ц1еххьана, мотт хецабелла, мохь 
белира сан. Ас ч1ог1а маракъовларна дара а хаац я сап 
ц1ог1апах кхераелла, тхойшинна т1е кхозабеллачу кхера- 
мах кхеттера а хаац, сан жимчу Белитин мохь белира. 
Оцу маьхьаро кхетаме ялийнчу суна, шена хуу ца хуу 
аяташ доьшуш, сайн юьхьах, логах шнйла хиш хьоькхуш, 
докъа баса а яхана гонах хьийзаш пана гира.

— Ахь х1ун дора, йоI... Вай елла яла со... Суна чохь 
са ца дити-кх ахь... Бер, долчу дега д1а а лой, неханаш 
ц1а бог1у дела, эларнй ас-м...

Амма суна сайн йо1 бен х1умма а ца гора.
— Ма елха хьо, Белита, — бохура ас цуьнга сайи 

некхе а те1ош, — мамас д1акхуссур яц хьуна хьо. Элитий, 
цуьнан ши беррий санна, вовшех хьоьгуш Iийр яц хьуна 
вайша. Хьан ден ц1а бохург вайшиниан д1адаьлла. Сап 
ден ц1а а духуш лаьтта. Ц1а-ц1е доцуш байлахь йиса 
йоллу хир ю вайша. Амма шек ма яла хьо. Хьан нана 
хьекъале еана х1инца. Кху сайн дент1е хьо ца х1оттпйта, 
хьо ирсе хилийтаран дуьхьа ехар но со тахана дуьйпа д1а...

Ткъа сан нана, тхойша мара а къевлина, ах1и-декъе 
яхана, елха хиира.

Кхеттера иза шен г1алатах. Кхеттера аьлча а, ша шен 
ши йо1 нийса ца кхеийнийла хиира цунна, амма шен rla- 
латаш  мичхьа девлла-м ца хаьа х1инца а. Хьуна ма мот- 
талахь, цунна шен бераш ца дезара. Шен бер ца дезаш да- 
нана хуьлу олу, амма со тешац цунах. Х1ораннан а бе- 
зам ша-ша башха бу. XIope а г1ерта шен хьекъало ма 
хьоьхху и безам доьзална бала. Хуьлу-кх г1алаташ. Х1ун 
дийр ду. Адамийн шайн хьекъалш ма дац цхьа- 
тера.

Д оцца аьлча, оцу дийнахь ярах, ц1ахь сецира со. 
Д укха хан ялале Султана йитира. Загсехь х1оттийна 
тоьшалла тхойшиннан дацара.

Кемиснн дийцаре ладоыТуш 1ечу сан тидам а ца хи­
лира 1аламан хийцамийн. Юьртан йисттехула дог1учу хи 
чу диссачий бен тхаыи оццул некъ бинийла ца хиира су­
на. Оцу еррнг хенахь сан б1аьргашна хьалха лаьттира 
цо дуьйцучуи сурташ. Ткъа Кемиса, шен дийцар чекх а 
даьккхина д1атийча, ц1еххьана сайн ойланех самаваьлла- 
чу суна стигалара охьабог1у цхьа а т1адам ца гнра. Ко- 
маьрша т1едилхиичу дог1ано лийчийиа, ц1андппа дитташ 
т а й н а  т1ехь дисина т1аьххьара тТадамаш а ледош, сама-1 
девл'лера. Малхбузехьа цЬшеллачу стигалахь, и шеи де 
чекхдалале 1аламан 1одика ян санна, гучубаьлла малх, 
еха з1аьнарш яржийпа, лаьмнийн баххьаш къагош, perla  
т1ехьа къ айлабала  г1ерташ боллура.

Цхьа ткъех минот яьлча тхойша юьртан юккъехь хир
ДУ-

— Ткъа, хьап шина доттаг1чух х1ун хилира, Кеми­
са? — хаьттира, деррнг чекхдаллалц хаа луучу ас. — 
Хьап хьайн дахар а муха хийцаделира? Бехк ма бнлла- 
лахь суна, ас иштта хеттарш даларна. Д аи м а суна гопах 
лаьтта, амма суна гуш ца хилла дукха х1уманаш гайтп 
ахь суна.

— Хаац. Ж имма а ахь цунах пайдаэцарга догдохуш. 
иэхь-бехк а ца лоьруш, дийца-м дийци ас уьш. Розех, Зал- 
паах хилларг хоьтту ахь? И шиъ шаьшшиъ яханчохь х а ­
за д1атаръелла. Залп аъ  дикачу доьзале инсъелла. Бок- 
кха къинхетам хилла, марнанна тайна иза. М арда а, мар- 
нана а къона ду. Цуьнан виъ к1ант ву, цхьа а йо1 
яц. Цундела цара, нус ю аьлла доцуш, хьоме лелайо 
иза. Цуьнан д аьлла  г1алат когаш к1ел *та1адой дуьту. 
Доцца аьлча, марнапас зуда йина цунах. Амма Залпаана , 
везац шен Рамзан. И супа шера хаьа, цо лечкъадахь а. 
Шен паха дннчу захалонна дуьхьало ян а ца яьхьна 
яхара, цигахь ца 1ан хенаш етташ 1аччохь доьзалш юкъа 
яха. Х1инца шеи кхолламна, къера а хилла, к1ел сецна. 
Марзой дика бу цунна, майра а тоуьйту цо х1иица, баш- 
ха ца везахь а, бернйи дуьхьа, церан нрсан дуьхьа шен 
ирсах ели иза. Ткъа, Роза жима йолуш дуьйиа а цхьа 
шен амалш  йолуш къестара тхо кхааинех. Сой, Залп аъ  
тхешан паха тхаьш д1аеллачу яхара, ткъа иза, плена хье- 
хо захало а дитина, шена везачуьнга яхара. 1аламат 
бакъахьара, безамехь жимстаГ ву цуьнан майра. Амма

Розин пана реза яцара оцу захалонна. Яхча схьаяккха 
а, т1аьхьа ц1ахь сацо а г1иртира. И за шен иевцана реза 
х1унда яцара хаттахьа. Сий доцчу тайпанах схьаваьлла- 
чу, хьакхарш а вуьзпачу Мохьмадехь юьтур яц ш а б о х у р а  
шеи йо1. Тракторист м а в у  иза. Ткъа Келимата даима са- 
туьйсура шеи Роза, цхьа хьаькамашхачу стаге маре нисъ- 
яларе. Цунна беи а ца хетара и стаг воккха хилча а, ирча 
хилча а, Розина ца везча а, дуьххьалд1а иза хьаькам 
"хилчахьана. Амма Розас сацийра шен пана: шена Мохь- 
мад а веза, цунна ша а еза, шаьшшинна оьшуш х1ума а 
дац, шаыпшиъ даха дита, аьлла. Д ика  сацийра.

Кемисас, шен балетка схьа а яьстина, цу чуьра схьа- 
иэцца ахботинкаш кога а юьйхина, шен когахь хилла туф- 
леш балетки чу ехкира. Цуьнан леларехь, охьайоьссича 
хотталхула некъ бан дезара цуьнан.

— Ткъа ас ч1ог1а ч1аг1о йинера сайн дахар буххера 
хийцина д1ах1оттош, нийсачу'новкъа а яьлла, хьалха д1а- 
яха, — элира цо балетка д1а а къовлуш. — Юха а даг 
чохь г!аьттнра, мацах цкъа, Белита Халадовнах тера хи- 
ларе айса сатийсар. И санна ца хилалахь а, сайн ницкъ 
ма-кхоччу адамашиа пайдехь хуьлийла лаьара. Л аь ар а  
юха а со дахаре Iexa ца яйта, сайц йо1 ирсе кхио, кхечар- 
на хьехар дала. И ойла кхочушъярхьама уггар хьалха де­
ша дезара ас. Х1инца, тхешан юьртан библиотекехь 
болх а беш, заочно доьшуш ю со. Суна сайн йоI еза, сайн 
болх беза. Со езарг а, сайна везарг а карийна. Цхьа шо 
ду тхойшинна юккъехь безам кхоллабелла. Амма хТинца 
со сихлур яц. Хенаца зуьйр бу ас и безам. Хьуна ма хаъа- 
ра, ларлуш хила сан х1инца бахьанаш ду шортта.

— Бакълоь хьо, Кемиса. И тайпа бахьанаш ца хилий- 
та, деша, 1ама деза вай. Т1аккха хир дац  вайи дог1машна 
и ахь дийцаний, дийцанза дисаний даьГиаш. Амма, барх1 
класс яьккхина массо йо1 хьо санна маре йодахь, к1ен- 
тий со санна шоферш лелаш, Калмыке я Казахстане ш а ­
башке эхахь, вай цкъа а цГанлур дац  ледарлонех.

Б алетка схьайиллина, цуьнан нег1арин чухуларчу 
larloiina т1ерачу жимчу кисанара даьккхина кхо сом кхов- 
дийра соьга Кемисас.

— Ца оьшу, Кемиса, — аьттехьа а ца дитира ас. — 
Х1ара-м такси яций, мах боккхуш адам д1асалелош. Ге­
на юй хьан торт?

— Кхузара д1а бар.\1 километр. — Кемисас per la  хьа- 
ла куьг хьажийра. — Оцу д!огарчу борза т!ехьа.

— Хьо муха rlyp  ю цига.
— Тховса-м цхьаннахьа а г1ертар яц со. Садайна. 

Кхузахь шортта гергара нах бу сан. Буьйса а яьккхнна, 
1уьйрре r lyp  ю-кх. Ткъа х.ьо?

— Со тховссехь вухавоьрзур ву, Кемнса.. Ц1ахь са- 
гатдийр ду суна.

Ш а суна х1ун там бийр бу ца хууш, д1асахьаьвзнра К е­
миса.

— Х1инца-м тхо долчу машина а ялур яц, амма, цхьа 
некъаш декъо долуш хьуо кхузахьа нислахь, волахьа, 
Анас, — элнра цо эххар а. — Суна ч1ог1а хазахетар ду 
хьо веъча. 'Пехула т1е, соьца долчу т1ехь цхьацца г1ала- 
т)аш днйлийтанехь а, тхан да-нана вон дац  хьуна.

— Д ахар  чолхе х1ума ю, Кемиса. ГГалаташ оьгу. Хьуо 
г1ала еъча, хьешан ц1еношка, иокъар1ойле ца г1ерташ 
вайн цига йола. П|аргг1ат 1ен меттиг бу вайн. XIa, xlapa 
сан адрес ду хьуна, — т1е адрес а яздина, кехатан цуьрг 
кховдийра ас цуьнга.

— Б аркалла ,  Анас. П о за -д екъ ал а  лелайойла хьан 
машина. Хьан некъ дика хуьлда! Х1усамнене а, берашка 
.а ца евзачу соьгара м^рш алла луо!

— М арш а гойла вайна!..



KIAHT ВЕЛЛАЧУ ДИЙНАХЬ

XIу11 дийр дара-тс адамаш а, кхана шайх хипдерг хиъ-
ча?

И ца хаарна, ш аыи абаде кхаччалц дехар долуш сап­
на, гуттар т1аьхьало лоьхуш, детталуш, хаьхкина ле- 
ла-кх.

Иттех дедац-кх  т1ехь морхин 1аьцик йоцуш санна, дог 
аьлча a, x lap a  къена ж1ормаг, парг1ат еттаелла. Иттех 
де хьалха ду-кх ножап хьокхий тухуш, нхонан серашца 
кхолха берд хьош, кож тухуш, ас x lap a  керт йина. X la ­
pa йина а ваьлла, гуттар резахилла кхунна туйнаш а тий- 
сина со чу воьдучу суьйранна, хьанна 1\юьттура, кхана 
1уьйранна, наха уггар дикачуьра x lapa  йоха а еш, бу - 
гГанийн ворда яллал  ков доккхур ду? Хьанма моттара, 
оцу дийнахь сап йоккхастага юьхьар йоьлла т1ехь асар 
даьккхина и саьрамсекхнйп хас хьешпа, датийна, ц1ен- 
къа санна, шардийр ду?

Х1аъа, оцу дийнахь а декхна дара сан дог, тТехь цуьр- 
риг марха йоцуш. Къеналла ца хьехнйча. Бакъду, спх- 
сиха цо-м хоуьйту ша соьца юйла, кханенан мукъ шеи 
буйнахь буйла. Куьзгана хьажа-м, дер, ца ваьхьа. Кор­
та ма бу, детица варкъ даьккхича санпа, къег-ана. М а ­
цах цкъа, сой, сан йоккхастаг х1инцачул цхьа шовзткъе 
итт шо къона долчу хенахь, хийла йоь1ан хьежар шайна 
т1ехь сецнйна сан жуг1ура б1аьргаш кхоьлина. Гуттар 
таь1на деана тог1и чу доьжна гуьйренан дохк санна. Ц а р ­
на т1ехула лаба еш куьг лоций бен ца хьажало дуьхьал 
х1оьттинчуьнга. Юьхьан бос а бац цуьрриг да воккхаве- 
веш. Хан мел ели хебаш, яхлуш, ирлуш ю иза а. Ц уь­
нан дерташ-м юькъа, сирачу можо д1а.хьулдора. Амма 
сан дахаран  x lopa де ду-кх, цхьа хьаьрк гал доцуш, кху 
сан лекхачу хьаьж а т!ехь д!аяздина. Иза ду-кх гут-

тар лерана кечдеш яздинчу г1айракхан чуртах те- 
ра.

Гена яц 1ожалла. Дерриге a xlop денна теш х1уьтту 
цунна. Амма ас иза цкъа а аьттехьа ца дуьту. Кханенга, 
ламенга хьовх, иттех шаре д1атоьттура. Сайн къеналла а 
хеназа еана лорура. К ъеж вала , къанвала а, вала а ба- 
хванаш сайн дукха хилла дела. Ва-дела авлла, со хаал 
хилчахвана дуьйна цхваъ вукхунна т1е бовлхуш, бала* 
наш бара суна т1е 1енаш.

X lapa вайн Советап 1едал доккхучу шерашкахь, Цо- 
цин-юьртахв Деникинан эскарх леташ цхвана дийнахв 
вийра сан дай, ваший.

КЛезиг х1ума дац цхвана дийнахв да а, цхваъ бен 
воцу ваша а велла, г1аж санна, цхвалха висар? Вувшта, 
метта охьа а вижина, делан увнах кхалхар ма ду ша. 
Ткъа и ш и ъ  а-х вийнерий. Поп санна, зоьрталчу шина сте­
ган декъий буг1анийн вордапа а дехкииа цигара суо ц1а 
г1иртииа де цкъа а дицлур дац мовттура. Амма хенал 
воккха лор вац, ду олуш. Ш а йина чевнаш хено ша ер- 
зош ца хилча, адам хьердер ма дара. Цхьаццаерг ер- 
зайо цо иза, йнцъеш дикане а кхачавой, цхваццаерг — 
кхин а кТорга кхин чов а йой, хьалхарчух г1ан 
деш.

Суна хилларг а иза дара. Т1аьхь-т1аьхьа хувлучу бо- 
хамийн бозаллаш а кийрара д1ашарбора хьалхарнаш. 
Кхузткъе пхийтта шаро х1ун гойтур дац? Ц арех пхиъ д а ­
ра пхийтта эзарнал деха, балане. Гитлар боху и чаг1алкх 
вайн махкана т1елетча т1аме вахана ший а к1ант вийра 
сан. Ц хьаъ  И далан  йистехь, Талинграда уллохь, шолг1а- 
ннг — Япох леташ, д1ога, гена малхбалехь, мацах, пач- 
чахван зам алахь  сан ден-ваша вийначу П а р б а л  ю, 
Харбар ю хаац суна, и цхьа ц1е йолчу ш ахьарна ул ­
лохь.

Х1аъ, т1ех1отта барз бац цаьршнннан. Шиннан а сур- 
таш ду, белшаш т1ехь эпсарийн погонаш а, хьалха ор- 
далш, мидалш йолуш. Воккханиг вийча церан команди- 
рера деана кехат х1инца а ду. Яьллачу хено маждина, 
шалха диттинчухула кегделла. Шун к1ант, 1алханов 1ела- 
ха, Д аймохк ларбеш леташ турпала вуьйжи, аьлла.

Шолг1ачух лаьцна дац  ишта кехат. Хьанна хаьа, цуь­
нан накъосташ а я командиро х1етахь ишта кехат хьажий- 
на хила а мега. Амма тхоьга ца кхечира иза.

Оцу пхеа шарачохь кхелхира сан ши iiol а. Ц хьаъ 
ц1ера араяьллий, в а ж а —яланзий. Церан даь1ахкаш а йох- 
ку генар'чу лаьттах, г1ирг1азойн лекхачу лаьмнех.

П а ж  санна, цхьа волчу цхьана к1антаца дисира сой, 
йоккхастаг.

КДезиг вара. Ш иъ волчун цхьаъ висина, цхьаъ хил- 
лачун цхьа а вац, олуш ДУ вайнехан. Амма охашиммо, 
иза тхаьшшинна витинчу далла  хастам бора. В аж а виъ 
вихьначу цуьнан ницкъ ма бара цунах тхойша даккха.

Х1аъа, хан а ма ца 1ай шениг дитина. К1ез-к1езиг ер- 
зош цо ерзийра тхойшиннан дегнашна хилла чевнаш. 
Бакъду, жимма хьакхавелча а, цхьа лазам е ов тухуш, ти- 
даме моьнаш а дуьтуш. Масех шарахь дикка бала бихьи- 
ра йоккхастага къайллах мелчу б1аьрхишца йоьлхуш. 
Т1аккха, т1аьхь-т1аьхьа нилхаделира иза а. Дийиа висин- 
чунна, хай мел ели, к1езиг дагавог1у велларг. XIop делан 
дог1учу депо, уьш вовшашна гена тоттуш, цхьацца зайл 
туху царна юккъе. Амма, вукху a r lop  д1аоьхучу оццу де- 
ноша, дийиа бисинарш буьг-буьгуш хьалхарчарна т1аь- 
хьа буьгу.

Дийиа висинчо дийрриг дира ас а. Ц1а вирзича уггар 
хьалха деи а, вешин а кешнийн баьрзнаш тодира, раз- 
девлла чарташ нисдира, бог1учу керла х1оллам х1оттий- 
ра. Юьртан кешанаш ка кхачале, некъан йистте, деа бе- 
ран безамна чарташ а дуьйг1ира. Ас сайн куьйга, цеман- 
тах доьттира, ткъа 1умхас яздира уьш.

Иштачу чартийн беха мог1а бу цигахь. Новкъа т1ех- 
буьйлучу наха, хуучара, уллохь совций, до1а до, ца хууча- 
ра дала  гечдойла, олу. Бакъду, шо шаре мел дели лаг1- 
луш к1езиг хуьлу царна до1анаш дийриш а, важ а кхо 
дош эриш а. В аларан  а, веллачун а ойла к1езга йо т1аьхь- 
т1аьхьа. Кху дуьненан ц1ога лаца г1ерташ хьаьддий-вед- 
дий лела массо а. Х1инца x lapa  дуьйцуш воллу со уггар 
хьалха а волуш. Суо хаал хилчахьана гуттар ца мацва- 
ла, ца ш елвала, дуьххьал д1а аьлча, ца вала г1ерташ 
схьаоьху со. Вала ца лаьа цкъа а, цхьа де а ваха бахьана 
лоьху. Ц къа сатийсира ас кГант воккха а хилла, цунна зу ­
да а ялийна, йовш лаьтта сайн т1аьхье стамъелла де r a ­
pe. И а к к х а  — винчу а вирзина, бераллехь левзинчу мет- 
тигашка, дайн кешнашка цкъа б1аьрг тоьхначул т1аьхьа 
велча а дацара-кх х1умма а, бохуш. Д ел а  дика ма ву, сан 
1осалле ца хьоьжу иза. Ас са мел тийсинарг хилийтира 
Цо, амма суна х!етте а вала ца лаьара. Воккхахволчу

во1ана зуда а ялийна, цуьнан ловзаре хьаж ж алц, цуьнан 
бер хьастталц виса лаьара.

Иштта ю-кх адаман амал. Ш а мел вон хьегахь а, вала 
ца лаьа, цхьа де а ваха деза. Д ера  лаьа, ша вала охьа- 
вижина велахь а, ца вала кадетта, мотт с.ецца велахь а, 
б1аьргашца орца кхойкху. Амма цхьаммо а, уггар хьал ­
ха ас т1ехь, ойла ца йо, ванах, ас сайна т1е йоьхучу оцу 
хено суна х1ун дохьур-те, х1ун гойтур-те, воккхавевер-те 
со я велхор-те, олий. Т1аккха, оцу деноша ша гатте хьов- 
зийча, дохковуьйлу, x lap a  де гале велла кху дуьненара 
д1авеливелира-кх ша, бохуш. Цхьа масех дийнахь. Жим- 
ма 1ийча и чов йоьрзу, юха а дуьнене марзо гГотту, юха 
а дуьненна т1аьхьа хьоду.

Мел вонаш гинехь а, резавара со сайн дахарна. Сан 
дагна чевнаш-м дер йина цо. Ц къацкъа суна 1аламат тера 
хетара суо генаш тедда, ирахь дакъалучу попан зоьртал- 
чу г1одах. Генаш хедийнчохь мортдоьлла шеддаш долуш. 
Цхьа долчу цхьана гено чу ницкъ уьйзуш лаьтташ. Су­
на н^цкъ лун и га — 1умха вара. Ткъа 1умхин пхи к1ант, 
цхьа йо1 оцу попан орамаш а хьалатийсинчу керлачу 
марг1алийх тера хетара. Сайл т1аьхьа вуьсуш ялх боьр- 
ша стаг хиларо г1ехьчул дог кура доккхура. «К1ант а, 
пхи во1 а! Оцу пхеа воь1ап т1аьхье кхуьур ю! 1алха-м 
хьаха вовр вац, к1ур боцуш!» — дог доккхадеш хьоьжура 
со цаьрга. Амма цкъачунна ерриге а дегайовхо 1умха 
яра. Кху къеначу дуьнене т1аьххьара хьаьжна сан б1аьр- 
са д1адовш, цо т1ехьабдийр ду сан б1аьргийп нег1арш. 
Сан къена дакъа  лийчош цо дуттур ду сирла хи, цо хьар- 
чор ду кисин к1айн марчо. П аьххьарч у  повкъа воккхуш 
цо лоцур бу барма, вуьллур ву со готтачу лахьтп чу. Цо 
дуг1ур ду сап г1евланга Н айракхан  чурт, иза лаьттар ву 
сан кадам оьцуш тезетахь. Шен бераш т1аьхьа а х1ит- 
тийна, xlop п1ерасканан дийнахь иза вог1ур ву сан коша 
т1е х1отта, суна т1е бог1у некъ баI бала буьтур бац цо.

Т1аккха, мацца а цкъа, цхьана дийнахь, шен к1ента- 
ша иза а вахьар ву сан лула.

Х1аъ, массо ву оцу боцачу, амма юха ца бохьучу нов- 
къа айба везаш.

Цхьа а вуьсур вац. Цхьа а.
Д ерриг дика дара, со цец а вуьйлуш.
Д ал а  рицкъа а деллера шортта. Х1окху адамийн су- 

тараллин цхьа доза хилча, тоийта, кхин ца оыну а эр д о ­
луш. Амма, кху къеначу лаьтта т1ехь х1инццалц схьа ког

баьккхннчу адамех муьлхачо аьлла и дош? Я хьан эр 
д у ?  Д икапо вузийча, х1ипца супа тоьар ду аьлла велларг 
вац. Хьалха сан галдийллачу г1уллакхашца дуьстича 
элан бахам бара сан. 1умхас ши ц1енош дина. Суний, йок- 
кхастаганин, г1утакхаш санна, хаза  кегийнаш, шена — 
даккхий'наш. Кертахь масех бежана, иттех уьстаг1. Ялт- 
духкургачуьра маситга гали ялта ца хеда цкъа а. Д ий ­
нахь кхузза хуьйцуш, цкъа дуьйхинарг к1ирнах юха ца 
духуш, лело бес-бесара духарш.

Дуьненан ялсамане ю-кх, оццул тоделлак-кх адамийн 
дахар!

Амма деккъа цхьа хьал, дуьненан даьхний ма ца тоьу 
адам ирсе дан. Цхьана ханна Iexa-м во цо. Вуза а во, кху 
дуьненахь ша бен х1умма а дуй-те олий хоьтуьйтуш, ку­
ра а воккху. Тахана — кхиъна доьзалш а, йиш-ваша а 
меттахь ду хьаи. Хьал а ду. Токх ву хьо. Ире ду хьан 
кертахь кога-буьхьар хьийзаш. Оцу дерригенах 1ехавел- 
лачу хьуна гац хьайн лулара да-нана делла байлахь би- 
сина доьзал я доьзал лаьттах боьллина, каш санна, ший- 
лачу, маьждиг санна, есачу х1усамехь йисина ж оьра зу­
да а, ахь санна, дуьнено 1ехийна цхьа мур бихьна, амма 
Ложалло кадетташ да-нана, йижарий-вежарий д1а а бихь­
на, 1аддарг1а сапна, букъ хьаьвзина висина воккхастаг а. 
Ва амма латтац-кх и де даима цхьаьнгахь. Иштта, porl- 
рогГана нехан керта х1уьттуш лела-кх. Тахана вийли- 
нарг, кхана велхош. Оцу дийнан ойла ян лаац-кх, уггар 
хьалха суна а.

X lapa  таханлера де санна гур ду ца моьттура супа.
' Доллучул со воккхавевийриг 1умхин г1иллакхаш дара. 

Дена-нанна, доьзална цуьнан муьт1ахьалла. Ас хьаькх- 
начу сизал т1ех ца ваьллера иза цкъа а. Кура вацара, 
коча вацара. Д ена-нанна дика к1ант а, доьзална дика да 
а вара. Ш а пхийттара ваьлчахьана ламаз-марха ца ди- 
тинера. Хьарам рицкъех дезар ца иэцнера. 1уьйранна 
хьалххе г1оттий, шен лам аз  дой, гатана юкъа хох-сискал 
а хьарчадой, тарахьтар т1е балха воьдуш, маьрк1ажан 
бода булучу хенахь ц1а а вог1уш даьккхира цо x lapa  т1аьх- 
хьара ткъех шо. Юьхьанца г1аш лийлира. Т1аккха—вилс- 
педахь. Пхи шо хьалха матцик ийцира, уггар тоьлларг. 
Хьарг1а санна, 1аьржа. Гуттар биэза дин санна, хьоме 
лелайора цо иза. Ш а мел т!аьхьа, мел к1адвелла ц1а ва- 
рах, иза юьлий, массо маьП е екъа торгам хьаькхна бен 
чу ца вог1ура. 1уьйраина лам аз  динчул т!аьхьа, юха а

37



цунна гопах хьовзура, винташ къуьйлуш, даьтта дет- 
таш.

Итт де хьалха т!аьххьара а хиира иза цунна т1е.
Дийно сарралц  x lapa  керт еш хьийзина, к1адвелла со, 

йоккхастаге и асар дитий, пхьор кечдс а аьлла, тилла 
доьду малхбузан лам аз  дан чу вахара. Д аи м а  санна, 
перзан а, сунт а лам азаш  дина, сайн б1е суьлхьа кера а 
лаьцна, маьнгн т1е охьахнира со. Поккхастаг, сихха 
шен ламаз дина, арахь, пеша хьалха юург кечъян гоьй- 
лира.

Д агар а  ца иолу и суьйре.
Днйнахь тийна лаьттина юрт к1ез-к1езнг самаяла 

юьйлнра. Хезара сарахь u la  оьхучу бежанийн Iexap. Лох- 
ха 1аьхна, кет1а х!оьттира тхан тайша етт. Раг1ун тхов 
т1ехь гай яьт1ча санна, мохь хьоькхура цнциго. Схьахета- 
рехь, цуииа оьг1азъоьхуш, циггахь летара, бераша дукха 
хан йоццуш цхьанхьара-.м далийиа к1айн-къорза жима 
к1еза. Цхьадика, х1етта эсий далош ц1а кхаьчначу во1а, 
цициг нэккхийна кех а даьккхина, д1атедира и дов.

Ш овзткъе итт суьлхьа а даккхале наб г1оьртира су­
на. Иза мелла а т!сте1айора диллинчу корехула хьоькху- 
чу б1аьстенан суьйренан тамехьчу xlono а, шур-шур деш 
корехь дегочу d lapan  г1аша а. П енах  долуш санна, хе­
зара, арахь йоккхастага далланаш на кечбеш уьн т1ехь 
уьрсаца хохаш отуш а, цаца техкош а. И а ь х х ь ар а  суьл­
хьа доккхуш-цадоккхуш охьаийгира сап керара суьл- 
хьанаш.

Н аб озийначу оцу масех мипотехь г1енах суна дуь- 
хьал на х1уттуш сурт на дисира. Амма уьш цхьа а вов- 
шашца з1е йолуш дацара. Ц къа гира супа, делан цхьа­
на та1зарна сапна, сайн багахь йисина цхьа кхэл д1аяьл- 
ла. Кхин хилларг х1ума а доцуш, туйнаца кхоссаелла 
охьаюьйжира иза. Х1ун дара а хаац, и кхэл мел гннчун 
мохь болура. Йоьлхура йоккхастаг а, нус а, маьхьарий 
хьоькхура к1ептаи бераша а. Уьш теба г1ертара со. Ц къа 
вулий хьоьстуш, цунах г1уллакх ца хплча, чехош. Новкъа 
елахь беп х1умаипа а кхин пайденна йоцу и кхэл багара 
охьайожарх шуна х1ун хуьлу, бохуш барт беттара ас. 
К1ез-к1езиг гуллуш, адамаш  гулделира. Тезет ала тезет 
доцуш, ловзар олийла а доцуш, цхьа нэелла 1алаг1ожа 
яра тхоьгахь.

Х1ун дара  а хаац, оцу 1алаг1ожс юккъехь 1умха ца 
гора супа. Д1алехчи а, схьалехчи а вацара. Эххар а, мар-

чо т1екъовлале паха вита а ца витина, чу ваханчу суна, 
цу юккъехь Луьллуш 1умха гира. Стенна делахь а, каг- 
бина корта, юьхьа т1ехь детта ц1ий, къаьрззина соь- 
га хьоьжуш, ангали санна, х1иттина сийна б1аьр- 
гаш...

— 1умха! — мохь аьлла, цунна т1е хьаьддачохь сама- 
ваьлла со, ши куьг т1ехьа а тухуш, вагийча санна, хьала- 
иккхира. Чохь бодаш бара сан гЬш лачу б1аьрсине х1ум- 
ма а ца къасталуш. Сайна гинарш г1ан-набарш хиларна 
парг1атваьлла со, доккха сада!а  г1оьртира. Амма ас чу- 
оьзна са иоккъе кхаьчча, ц1еххьаиа дегап I а й г а к1ел ик- 
кхинчу лазаро, 1ад санна, вуьйлира со. 1\1еззиг мукъаиа 
а сада1а г1ерташ некха т1е куьг диллина, хе юьстах тсс- 
начу ч1еро санна, бага а г1аттийна, хьалхахьа кхевдина 
«хыгь-хьнъ» деш висира со цхьана ханна. Т1аккха, к1ез- 
к1езиг маллУш, лазар  д1а а даьлла, сада1а меттиг бели- 
ра, сецча санна хетаделла къена дог, хаа а луш, тоха- 
делира. Амма, стенна делахь а, бала бара-кх сан кийра 
хьийзаш, иштта, ведда цхьана ar lop  rlyp  вара-кх аьлла 
хоьтуьйтуш.

Араваьлча мукъаиа а ж имма масла1ат хир дацара-те 
аьлла, ши к1арх туьйдина, пен лоцуш, nelape а вахапа, 
нуьйда таГийиа, чиркх а латийиа, уча велира со.

К1ентан жимах долу бер охьа а хаийна, далланаш  йо- 
хош йоллура йоккхастаг. Ц ариа т1ехула тховх кхозучу 
сирла богучу чиркхана гопах хьийзара боккха полла а, 
кегийн мозий а. Шена х1ума тасарга догдохуш, n e lc a r lи 
т1е муц1ар йиллина, бага г1аттийиа, беха ц1ен мотт ара 
а баьккхипа, ц1ога а лестош 1уьллура Вахин жима к1е- 
за а.

— Хьо схьавог1у я юург чу йохьу хьуна? — хаьттира 
йоккхастага со гучуваьлча.

Со жоп дала ца кхиира. Тата доцуш сана тхан кет1а.\ь 
сецначу сийиачу «Волги» чуьра охьавоьссина i io n an  не- 
Iapx чоьхьавелира тхан юьртахь соы а г1оьрттиш вок- 
кхастаг Билал а, цуьнца кхин цхьаъ а.

— Ассалам 1алайкум, делан къиихетам ма хедпйла 
шун х1усамера, — салам луш, супа хьалха сецира Бп* 
лал. — Шун г1оза юург хуьлда, Хелипат.

— Ва 1алайкум салам, марша дог1уьйла шу а, Б и ­
лал, — учара чувосса тохавелнра со. — Д ела  реза а 
хуьлда шуна. Ма дика болх бу шуыииъ веана. Цхьа нпсъ- 
елла далланаш  йина йоккхастага!

•— Охьа ма воссалахь, Галха! -— сацийра со Б илала ,— 
юуш 1ен йиш яц. Чуг1ур ду вай. Т1аккха, Хелипат, хьо 
муха йоллу? Ц амгарш  ца лехьош Iай? Кертара бераш 
дуй могуш?

— Д ал л а  бу хастам, дика йоллу со-м. Бераш  а ду 
могаш. Шу а деца дика? Зерент х1ун деш ю?

— Д а л а  дика кхобу. Х1ан, Хелипат, тхо чудовлий 
цкъа?

— Чуг1ойша, ас юург д1айохьу шуна.
«Диканиг дохьуш-м ца баьхкина хьуна х1орш», — бо- 

хура ас сайга, хЬшцца сайна гииа г1ан а, т1аьххье схьа- 
кхаьчча x lap a  шиъ а деза ца делла. Сап шеко кхин а 
ч1аг1ъелира даима хабаре волу Билал, и мотт логехь бис- 
ча санна, тховса, ва дела аьлла, къамел ца долалуш, 
хьийза воьлча.

— 1алха, тхойшиннан 1ен йиш яц, — къорра вистхи- 
лира Билал, т1аккха, жимма ойла а йииа, т1етуьйхира:— 
Кхечунна хьекъал лун стаг цул т1ех хьекъале хила веза. 
Кхиверг собаре воьхург, лам санна, ша собаре хила веза. 
Тхуначул дукха дуьне гинчу, мерз а а, къаьхьа а 1ийшин- 
чу, дикано ца вохийпчу, даим тхо ира-кера х1иттош кху 
хене ваьллачу хьуна масла1аташ дан тхо дукха к1езигнах 
ду...

« Д елхьа x lapa  долор а ма тера дац-кх аш диканиг 
деанчух. Х1ун ду-те хилларг, дан мукъане а...» — ойла 
йора ас.

— 1умха жимма лазийна. Ду-ьхьал йог1у машина 
кхегта цунна т1е. Районерчу больпицехь ву иза. Хаза 1еш 
ву. ИншааллахГ, далам укъалахь  цхьана к1ирнах хаза 
г1олий а хилла, аравер ву. Н аха x lapa  тайпа х1ума дукха 
дестадой дохьу дела, ма-дарра дийца, хьалххе хьо волчу 
веана тхойша. Х1ннца, Хелипате, хилларг дукха х1ума 
доцип а хаийте, тхойшинца д1аван кечлохьа. Х1окху 
Хьамндаи машпнца г1ой, цунна т1ех1оттпй вола вай- 
ша.

К1аит лазийна боху дош хезчахьана можа б1агор 
хьаьвзира сан б1аьргашна. Билала кхин д1а дечу къаме- 
лах цхьа дош ца хезара супа.. Дуьхьалх1уьттура цхьа 
ткъех минот хьалха сайна гина г1ан. Охьайоьжна т1аьх- 
хьара кхэл. Кертахь 1алаг1ожа. Иоьлху йоккхастаг, нус. 
Маьхьарий хьоькху бераш. Корта кагбина, ц1еша вуьзна 
марчо юккъехь 1уьллу 1ум.ха...

«Х1ан-х1а, аш х1уъу дийцахь а, 1умха днйна вац, —

къ урдаш  деш, логап ш ад  мосаззе а хьала-охьа тетти- 
ра ас, — дийиа вац иза»...

— Л азор  ву, лийр ву, — аладелира соьга, айса муха 
0лу а ца хууш. — М ассарна а т1ех1отта езаш киртиг ю-кх 
иза. Рожехь. Цхьа а вер вац цунах к1елхьара. Амма со 
д1аваххалц виси велира иза. X lapa  ца хилча а, кхул 
хьалха ас лайнарш тоьар ма дара. Д ал л а  дика хаьа хир 
ду-кх...

— Иштта дац и, иштта дац, 1алха, — бохура Б илала, 
ши б1аьрг ц1енкъа а боьг1на. — Ас ма боху хьоьга, х1нн- 
ца цкъа 1умха хаза 1еш ву. Цхьа а тайпа кхераме х1ума 
дац. X lapa  Хьампд хЬшцца ма всаиа цигара. Сингаттам 
болуш хьал хилча, ас лечкъор ма дацара. Х1ун дийр ду 
ткъа. Воиаш ган а, балаиаш 1ийша а кхоьллииа-кх вай. 
Х1орангехь бу шеначулла бала. Цхьаьигахь к1езиг, ву- 
кхуьнгахь дукха...

Билал луьйчохь витииа, сайна т1е бедарш юха вуьй- 
лира со.

Уггар хьалха, 1аьржачу т1аьрсаканан к1еда маьхьсеш 
кога а оьзна, барчсрчу пенах тоьхначу къорзачу истанга 
т1ехула, т1е к1айи шаршу хьарчийна кхозу 1аьржачу ис- 
харин чоий, к1айчу лаьстигап г1овталлий т1е а юьйхина, 
детица кхелина доьхкий, шаьлтий юкъах а днхкина, чуху- 
ла б1аьрг туьйхира ас. Сийна сир хьаькхначу аьчган 
маьнги т1ехь ира хГоттййнчу г1айби т1ехь харцхьа баьк- 
кхина 1уьллура, цхьа бутт хьалха 1умхас суна байтииа 
1аы 1т 1акаи холхазан куй.

Схьайэцна иза бакъахьа а баьккхина, чу ши куьг 
доьллина д1аса а тоьхна, дашо бос бетталучу к1едачу 
холхазана тГехула дайн куьг хьоькхуш, коьрта ца туьл- 
луш, вехха хьийжира со цуьнга. Со* цхьана ойлаиийн 
к!орге ваханийла хуу важ а шнъ вист ца хуьлура.

«Соьга-м баьккхира x lap a  шийла кхаъ, — ойла йора 
ас, — амма йоккхастаге муха хаийта деза. Цуьна-х дац 
чуоьзча д1ахеца са а. Миска, иза-х, бохамаша хуьйдина 
кхачийна...»

йоккхастаг  чу а ялийна, x lapa  шиъ волччохь цуьнга 
вистхила дагахь, ара мохь тоьхиа, цуьига кхайкхира со. 
Юха а ойла хийцаелира сап: «Шена и кхаъ хезча кхера- 
ялаза, мохь хьакханза 1ийр ма яц иза. И а к к х а ,  x lap a  не­
хан ши стаг а волуш, цунна масла1аташ деш, и хьоьстий- 
ла а хир дац. Т1ехула т1е, оцу даш ца тоьхна цуьнан даг- 
на чов а йина, иза кху чохь цхьа а йитина ваьлла г!ойла

а  ма дац. Цул, ара а ваьлла, цуьнга шегга дайн къадор 
ас»...

—■ Зуда, матцнко 1умха жимма лазийна аьлла ма 
веана и шиъ, — элира ас, ма хуьллу иарг1ат, беи доцуш 
а л а  а г1оьртиш. — Ноет ехкийта, больнице хьала вигна 
боху иза...

Амма хала ду пенан дог Iexo. Иза-х гуш доцчу пхё- 
нашца дозаделла д у ш ен  берийн дегиех. Берана хилла л а ­
зам ненан дагах  ма кхета. И за  мел генахь делахь а. 
Цхьаммо ца хаийтанехь а, хаало-кх и цуьнан дагна.

Иоккхастеган кийрара мохь ца белира я б1аьргех хи 
а ца хьаьдира. Ц1еххьана кийра ц1е хьаьвзича, цо дакъа 
ма до б1аьрхиш.

— Ма шера... хаьара-кх супа... цхьаъ хиллий, — эли­
ра цо дегочу озаца, — хьоьга ала... ца яьхьаш... 1ий- 
ра-кх...

Хьалха схьакхевдина цуьнан нра ч1енг, хорша хьаьд- 
ча санна, «каррехь» егайора. Т1епаза яйра балдаш т1е- 
ра ц1елла а. Х1ума юучуьра сецна ши бер а, кхераделла, 
къарззана  соьга а хьаьжна, дисира.

— Цунна хилларг-м кхераме х1ума дацара, — мас- 
ла1ат дан г1ертара со. — Хьо йоха ма йохал хьо. Хеде а 
хаиптпй, шина а кертахь ц1ано елаш. И ц1а веъча, хьовса 
нах г1ертаза 1ийр бац. Л едара  ма хила. Цунна хилларг-м 
х1умма а дац, х1уъу т1е деъча а, доха йиш ю вайшиннап?

* * *

Х1аъа, дерриге дика дара оцу днйнналц.
Оцу суьйранна кхузара ц1а чу воьдуш еуна дагахь а 

дацара, дуненахь айса яккха йисинчу хенахь (дукха 
■ел ахь "а, иттех шо хир яра-кх иза) сайн дагна кхип а цхьа 
чов хир но бохург.

И буьйса шина декъе екъаеллачу хенахь д1акхелхира 
1умха. М аларо хьерваьккхинчу цхьана шопаро т1е маши­
на а тоьхна, аьрташха лазийна...

* * *

Гор 1ожалла я1! Цо дитац-кх шениг. Ш а тоьхначу ми- 
нотехь йог1ий т1екхетий, куьйрано к1орни санна, оьций 
стаг д1ахьо-кх цо. Хьоле хиларх а, къен хиларх а, миска 
хиларх а ца вуьту. Тайпа-тукхма доккха хиларх а, цхьал-

ха хиларх а ца вуьту. Дег1ехь турпал ' ницкъ берг 
а, я гГорсизниг а ца вуьту. Саг1адоьхург а, я дуьненан 
паччахьаш а ца буьту. Ц а хьоьжу пза ша т1еэца стеган 
аьтто хиларе а, ца хиларе а. Ехарх т1е а ца ftorly, ца иэ- 
шарх йог1нй а кхочу.

Тхан ц1ийнан тхевнан г1ортор хилла лаьтташ б1ог1ам 
бара 1умха.

Х1инца т1екхинтп-кх пза. 'П аьххьара а, лен чов хи- 
ли-кх суна. Х1инца а д1але!аза ю б1аьрг мосазза кхийти 
дерриге а карладохуш, сан дог огу тезетаиа тойипа x lapa  
меттиг. Амма и чов б1озза к1аргйинарг, б1озза язйинарг, 
суна масла1атапа ойла йолуш кхуза гулделла адам дара. 
Керла божал дан дагахь  1умхас даьхпа т1еш цуьнан те- 
зетахь пахана т1е охьаховша дехкина. К1ел гоьргаш йох- 
куш, т1ехула алан чкъор дуьллуш, ахгуо беш, кадам бан 
бог1учу нахана т1е бахка цхьа a r lo  хецна а юьтуш. 
Д уьхьал долчу дукъош т1е хевшина баккхий нах, вукху 
шина ar lo im a охьадехкинчарна т1ехь — баккхий хила 
г1ертарш.

Тезетаиа т1е кхаччале, цхьа б1е г1улч генахь совцура 
машенаш, мотоциклаш, говращ. Цигахь охьа а буьссий, 
атталг1а, т1аьхьа внсипарг т1е кхиаре а на хьуьйсуш, бе- 
ха мог1а бой, схьахьолхура адамаш: боьрша нах — кху­
за, зударнй — 1умхнн керта.

Итт де хьалха, суна т1аьххьара а екхиа еанчу оиу 
суьйранпа, к1ажар еш сапна, хаза юцуш ас йипчу кертах 
доккха даьккхинчу оцу кевнах чоьхьа а буьйлуш, йоккха- 
чу стеган саьрамсекхийн хас а хьоыпуш, схьа т1е оьхура 
нах.

Цхьана хёнахь-м, кадам бан баьхкинчу нахана хьалха 
ваьлла стаг цхьаъ велахь а, шиъ велахь а — уьш, кадам 
д1аоьцучупна хьалха а х1уттий до1а а дон, кадам беш 
д ара  г1иллакх. Цунпа уллохьа мог1ара д1ах!уьттий лаьт- 
таш хуьлура веллачун вежарий, к1ентий, ден-вежарий, 
шичой, доцца аьлча, герггара йиша-ваша. Тхьамдига 
хьалха а беш, цаьрга массаьрга а кадам беш, чекхбов- 
лура нах. Т1аккха, виса всзарг вуьсура, вуьйш, шайн де- 
кхар чекхдаьллачул т1аьхьа, нагахь велларг д1а- 
воьллина г1уллакх чакхдаьллехь, цигара д1абовлу- 
ра.

Иштта дара цхьана хенахь г1иллакх. Х1инца кхин ду. 
Д аи м а лаьтташ  цхьа а х!ума ма дац, деккъа ша цхьа во-

ниг беи. X lapa  г1иллакхаш а йолучу хенаца къанло, зарз- 
ло, мортло, т1аккха даьржий дов.

Д1огахь лаьттара, ловзаргахь пондарчина санна, су­
на хГоттийна ж1ай-г1ант. Охьахаа хан а, аьтто а хьенан 
бара. Хилча а, дог хьенан дог1ура. Сайн доцчу г1орица 
ирахь текхира ас юьззина и цхьа к1ира хан.

Оцу кевнехула чоьхьайолура нехан тоба. Ц арна хье- 
къале ву аьлла хьалха ваьккхина воккхастаг, шена т1аь- 
хьара и тоба а оьций, вог1ий гонна юккъехь, къеначу па­
хана хьалха соцу.

— Ассалам 1алайкум! До1а делаш.
Массар куьйгаш хьалалоцу. М оллас я воккхачо до1а 

доьшу. Ю къ-юкъара хеза.
— Амин!
— Аллах1у амин!
— Гечделахь дела!
— Пат1ихьа!
До1ийна лецна куьйгаш юьхьах а хьокхий, д1асахьожу 

тхьамда. Кадам д1аоьцург лоьху цо бГаьргашца. Цхьам- 
ма-шимма 1асанаш хьажайо:

— Д1огарниг ву шуна!
Кхечо д1акхойкху:
— Схьапехьа дуьйла!
Вевзачарпа-м билгал варий со. Амма кадаме бог1ура 

сан гергарнаш а, гергарчийн гергарнаш а, керташкарчу 
зударийн гергарнаш а, 1умхина бевза-безарш, церан гер­
гарнаш а. Ц арна хьалха ваьллачунна ма ца девза тхо. 
Н аха 1асанаш, п1елгаш т1е хьийсош гойтучу суна хьалха 
х1уьттура уьш:

— Д ал а  гечдойла цунна...
— Д ал а  декъала волда иза...
— Вайга хоьттуш дац-кх 1ожалца дерг...
— Ш а схьавелларг д1а а  вуьгу-кх Цо...
— Иштта, цхьацца бахьанашца 1ожалла нислуш, 

ваьш кхачадаллалц д1аоьхур ду-кх вай...
— Массо цхьана дийнахь дала  ца кхоьллина-кх вай.
— Д екъазниг т1аьхьа вуьсу-кх, x lap a  къахьонан кад 

мала...
Цул т1аьхьа х1утту кхузахь хьавр-з1авр. До1а а, к а ­

дам а чекхбаьлча, хьалаг1уьтту хевшана 1ийраш. Т1е- 
баьхкинчаьрга марш алла хатта. Ткъа x lapa  Небаьхки- 
нарш, шайн тхьамда хьалха а волуш, цхьана маьНера 
дуьйна д1а, цаьрга марш алла хетта буьйлало. Куьйгаш

лецна а 1ай ткъа. Вовшийн маралелха, накха пекхах ту- 
хуш, беснеш т1етт1а те1ош, аьтту а, аьрру a a r lop  буьй- 
луш.

— М арша, могаш хуьлда!
— Д ела марш алла а, могаш а хуьлда!
— 0x1! Хьамзат, хьо вац x lapa?
— Делор ву!
—• Ассалам 1алайкум!
— Ва 1алайкум салам!

, — До1а весет ду хьоьга.
— Ю къара ду вайшинне!
— Ва, дела ва хьо марша!..
— Хьал-де?

* — Шу а деца могаш?
— Д а л а  дика кхобу!
— Хаьнк1ашг1ар муха бохку?
— Къосам ма вац шуьца?
— Хьо-м х1инцца пхийттара ваьлча санна ма ву!
— Валлах1, делор ву хьо-м т1аьхь-т1аьхьа къонлуш!
— Х1ан, схьадуьйла, охьаховшал!
— Х1ан-х1а, хевшина Iийр дац тхо.
— Д укха дуьтур дац, ж имма ял ел!
— Жунид, хьо кхуза хаа!
— Д ера, хуур вац! 1азим хаийта!
— Х1ан-х1а, хьо хаа!
Б азарахь  санна, лаьтта и г1овг1анаш, эххар а д1атоь. 

Куьйгаш лецна, марш аллаш  а хиттина, бевлча шай- 
на вевз-вевзачунна улло д1асатарло баккхийнаш, ткъа 
кегийрхой ноьстах бовлий д1ах1уьттий, бист ца хуьлуш 
совцу. Кадам бинчул т1аьхьа со-м туш а ма вац. Я соьца 
г1уллакх дац цхьаьннан а. 1аддад1а вовшашна т1е а тий- 
жаш, кера суьлхьанаш лецна, 1асанийн юьхьигаш лаьт- 
тах а 1уьттуш, юкъ-юкъа биэларш а лелхаш, цхьацца 
къамелаш  дан буьйлало. Ц а дуьйцуш а, ца хьахош а х1ун 
дуьсу! М ацах цкъа, къона долуш шаьш лелийна синкъе- 
рамаш а, дина къолаш а. Кхузахь дийцаре до юьртан 
юкъараллин г1уллакхаш а: бежан p a r i ,  ca rlau i дахар, зу- 
дарий балор, там баккхар, т1эш-некъаш тодар, цхьацца 
нехан г1иллакхаш а. И а к к х а  цхьацца вирдашна лен 
хГуьтту. Эххар а, оцу т1ехула вовшашца довдолу. К1ант 
велла 1ечу суна ца оьшу г1уллакхаш ду хьехораш дерриш 
а. Амма массарначул дукха кегийрхошна лоь. Кегийчу 
нехан ник1апаш, гаттий когаин болу хечеш, мехкарийн йо-

ций кучамаш, коьртара месаш, цара юьхьах хьоькху ба- 
сарш а. Д оцца аьлча, цаьрца г1иллакхан чо бац, боху.

— П и л л акх ах  доьхиа т1е кхуьу чкъор, —■ кортош 
хьийзадо баккхийчара. — Коьртта-1уы"фа, х1оккхул як- 
кхий кхесаш йитина, пхьуьйшаш доцу кучамаш юьйхина, 
деш лам аз а, кхобуш марха а Доцуш лела кегийрнаш. Ци- 
гаьрка, малар дац  воккхачух лачкъош.

— Ткъа зудабераш? — «ж ъаволу кхин. — Д ерзана  
пхьаьрсаш, настарш оьхьуш, коьрта т1ехь, хола санна, 
куж бой, цунна гонах цхьа бехчалг хьарчайой! П о д аю къ  
хьулъеш т1е юьйхина коч а ю, цаца санна, чекх хьаьжча 
дерзана дег1 гуш.

■— Эхара зам а тккхочуш  лаьтта-кх...
И сов хабарш ца дийцийта г1ерташ, цхьа хьекъалехь 

волчо олу:
— Нах, x lap a  г1овг1анаш совцаяй, цул, цхьацца б1е 

къулха а, салот деший, вайи веллачунна мел кхайкхабе 
вай?

Амма цхьа масех минот яьлча юха а хьалхалерра 
хьал х1утту. Нах схьаоьху, д1аоьху. Схьабог1уш а мар- 
шаллаш  хоьтту, д1абоьлхуш а м арш аллаш  хоьтту. Куьй- 
гаш лоьцуш, мар-мара а лелхаш.

Л овзаргахь  лело а г1иллакхе доцурш леладо-кх.
Кегийрхошна бехк билла бакъо ю ткъа х1окху нехан? 

Х1инца кху юьртара, уггар бу бохурш, ша-ша эвлаяъ  вац 
аьлча летар а болуш, кхузткъа-дезткъа шераш долуш 
нах бу тезета гуллурш. Амма т1е хьаьжча царех шовзткъе 
итт шо дерг а вовшийх къасталац. Къена стаг ша къена 
вуйла а хууш, шен хенаца йог1у бедар а, арахьара к у ц а  
лелош хила ца веза? Массо а мажош, логан к1елош а яын- 
на, мекхаш лергана. T ie юьйхина, макентошаш, когахь 
туфлеш. Коьрта техкина шляпанаш, тюбетейкаш, къор- 
зий песаш.

Со жима волуш кхин бара баккхий нах. Х1ай даьди- 
сарг я1, ма к1ентий бара уьш! Пепнаш санна, зоьртала, 
г1арг1анаш санна, нийса дог1маш долуш, ло санна, к1айн 
накха д1алаьцна шуьйра, еха мажош йолуш, хаза хьий- 
зина, б1оржамаш санна, мекхаш а, 1ежаш санна, беснаш а 
долуш. Шийтта ветанца къовлуш т1е юьйхина г1овталш, 
даточу бустамашца машин чоиш, т1ехула дихкина кхе- 
лана  шаьлтий, доьхкий, б1аьштига т1е таП ош  техкина чо- 
лан куйнаш. Церан оьзда къамел хезча, ванах, х1орш сан­
на, со воккха маца хир ву-те олий, сатосура жимастага.

Соьга санна, вон деанчохь стеган дог лаха  хаара ц а р ­
на. Л аьмнаш  санна, сира, собаре уьш тезетахь гича д аг ­
на масла1ат хуьлура. Зуда ялийнчохь, ловзаргахь, юкъ- 
юкъа шаьш хелха а бовлуш, хьенех ваккха, цуьнца ми- 
лех яккха бохуш, вовшашка маьхьарнй детташ, юьстах 
я божалийн тхевнаш т1ехь, к1ел г1одмийн ц1евнаш дех- 
кина уьш хевшина 1еш малар мала а, г1иллакх доцург 
далийта а дага  ца догГура кегийрхошна.

Х1окху х1инца лелочух кхеташ вац-кх со. Л овзарна 
аьттехьа воьдуш вац цхьа а воккхастаг. Цига вахча къа 
хуьлу бохуш. М аж-мекх дитар а къилахь ду боху. Хьал­
ха, x lapa  бусалба дни вайна юккъехь гуттар ч1аг1делла 
м1аькдаьллачу хенахь, М аккахь а, Мединахь а, Уьст- 
малахь а ц1е йоккхуш вайнехан молланаш болчу хе­
нахь ца хилла къа, х1инца мичара даьлла?

Д елхьа хаац, x lapa  уггаре хьекъале, кхетаме хила 
беза баккхий нах т1аьхь-т1аьхьа галбевлла боьлху-кх. 
Миччахьа цхьанхьа хьо тезета вахча, цигахь хьуна ца 
гуш х1ун дуьсу. Цхьа ехий г1ожмаш керахь, коьрта тех- 
кина к1айн куйнаш долуш цхьаберш, ц1ен-баьццара, аса- 
нийх йина, месала к1ужалшца песаш техкииа вуын, 
гоьллец йог1уш к1айн кучамаш юьйхина, йоций мажош 
йолуш кхоалг1анаш .Кху Нохчнйчохь а, Г1алг1айчохь а 
ца кхуллуш вирд ца дисна-кх! Хьийза зуькар дийраш, 
жирг1анаш тухурш, 1адхьокху пондарш лоькхурш, кхин 
маса ду Уьш. Х1окху дуьненарчу цхьана а бусалба 
халкъа юккъехь доцург, 1овдал мел дерг—кхечара тох- 
хар кхоьссина юьстах дахийтанарг дерриг схьагулдина 
леладо-кх. Ш аьш 1овдал лелла Iай ткъа. Къопа нах а 
юкъа ийзабо. Ткъе пхиъ-итт шо долу жимстаг а хир ву 
хьуна и къорза пес я к1айн куйи тиллина, шел лекха 1а- 
са я, жирг1а, яЛадхьокху пондар керахь, к1арул-1аьржа 
еха м аж  йитица, царна т1аьхьа х1оьттина лелаш. Ш аьш 
цхьаьнакхеттачохь водий лелнй, кхиссалой, яь1на д1а- 
сакхиссина мажвелла, ши б1аьрг хьех чу а боьжна. Сон- 
та х1ума, x lapa  стенга сатуьйсуш лела?

Ахь д1а ойла йича, вуй ткъа царалахь б1енна юк­
къехь итт а дика стаг? Вац дера-кх! Х1инцца т1аьххьалц 
къолаш деш, маларш  муьйлуш, кехатех ловзуш лелла 
нах бу-кх. Къанбеллачу хенахь, дика нах ду шаьш, бо­
хуш. Ш айгахь ницкъ хилча х1инца а мел зуламе дерг 
Дийр долуш.

Оцу сурто сайгара бала а бицбина, кийра u le  яьлла,

настарш егош, цхьана маьПехь х1оьттина лаьттара со.
Д е делкъанга долуш т!е веанчу Билала, марчо т1е- 

къовлале, 1умхе хьажа чувола элира соьга.
Ницкъ ма кхоччу д1аса ца хьажа г!ерташ, цунна 

т1аьххье кевпехьа д1авоьдура со. Ас сайна бохуш лат- 
тийна кет1ара комарнйн къена дитт д1адаьллера х1инца. 
Цунах даьхна уппаг1наш дара  буха дечиг йиллина, ний- 
са хьажош охьадехкина. Церан можачу дилхи юккъера 
ц1ен дог, доьлхуш санна, 1ийдалу хиш лепара малхехь. 
Ц арна уллохьа 1аьрба йозанца т!е ц1ераш, терахь дил- 
лина 1уьллура цхьанхьара-м лехна беана, чуртана кеч- 
бина шога г1улг. Ц1еххьана, дагахь доцуш x lapa  де 
т1ех1оттахь а аьлла, чарташ дечу пхьерашка сайний, 
йоккхастаганий хьалххе ши чурт дайтинера ас. Миска, 
х1етахь охашиммо и г1уллакх хьахийча, цаьрца шена а 
т1улг кечбайта лиъна хьаьвзира 1умха. К1ант ишта 
хьалхе ца валийта ойла йолчу охашиммо, хьеха а на 
дантира. ХГинца, цунна кхаьчнарг и цхьа а кеп йоцу 
шога т1улг бара-кх.

Юккъехула аьлча, х1инца бевллачу молланаша-м, 
дера, веллачунпа чурт дог1а а ца оьшу ма боху. Велла- 
чунна куц оьшуш дац, кошан г1евланга x Iotto  т1улг ж и ­
ма мел хили, ирча мел хили мелехь ду боху. Чурт оьцуш 
дойучу итт-ткъа туьманах цхьа бежана а иэций, бак­
кхий нах чу а кхайкхий, цаьрга дела а хьахавойтуш, ca ­
rl  а даккха боху. Ткъа, г1уллакх аш ма дуьйццура хил­
ча, *ьалх-хьалха беллачийн г1евлешка дег1на г1айра- 
кхаи т1улгех гуттар хаза кечдина даккхий чарташ а, эв- 
л ^ п й н  кешнаш т1ехь, г1аланаш санна, хаза дина зеар- 
таш а х1унда ду, и шуна хуург царна хууш ца хилла-те, 
аьлла, шайга хаьттича олу:

— Ш айх жоп цара шаьш лур ду.
1умхин бешахь, доккхачу б1ара к1ел церан етт бий- 

на, могг1ара жижигийн кегийра дакъош охьа а Дехкина, 
бохкура цхьаберш. Д а к ъ а к е р т а р а  арадаккхале и саг1ин 
дакъош юьртарчу xlop доьзалан керта д1акхачо дезара. 
Велларг кешнашка д1акхачале c a r la  бухахь карадайта.

В аж а дисина шинара а дуьйр ду т1едог1учу nlepac- 
канан дийнахь. Баккхий нах . чу а кхайкхина, цаьрга 
суьлхьанаш а хьовзадойтуш, ca r la  даккха.

Х1ун д ара  а хаац, 1умха велла, иза кхин гур вац- бо- 
хучух дог ца тешара сан Билалина т1аьхьа, 1умхин кер­
та вулуш a. X lapa  тезет a, x lap a  зударийн белхарш а,

дерриш xlopiii цхьа r len ax  долуш санна хетар-а. Он, 
муха мага деза ткъа, къеначу тхойшиннан т1аьххьара 
г1ортор кагъелла, къанделЛа дакъаделла, мортдоьллачу 
сан дег1а т1ехь дисина и цхьалха га хаьдда, охьадоьж- 
на бохург? Теша ца туьгура дог. Хетара, со nelapx чоь- 
хьа ваьлча, данма санна, «Схьавоьллахь, дада!» — аьл ­
ла, иза, хьала а гГаьттина, дуьхе вер волуш. Юха а бакъ 
дерг схьах1уттура. Сийсара, 1ожалло къиза кадетгаш и 
хьийзош, дакъаделла  лилхннчу цуьнан балднйх, ший- 
лачу хица т1адош, бамба хьекхнарг со ма ву. Ас сайн 
п1елгашца т1е ма къевлина цуьнан б1аьрнег1арш, сайн 
йовлакхца ма йихкина ас цуьнан ч1ениг.

Велла иза машенахь ц1а валош, т1е ц1нйн хьоькх- 
наш йийлла, к1айчу хнн киснца д1ахьерчийна цуьнан 
корта сайн кера а биллина веанарг со ма ву. Сийса­
ра, хадийна поп санна, баьрчерчу анннйн маьнги т1е вах- 
вина охьавиллинчу цунна цхьацца ar lop  хиъна, хезаш 
аз ца долуш, кийрахь мохь хьоькхуш, доьлхуш и еха 
буьйса текхнарг сой, йоккхастаг ма ду.

Б ак ъ  ду x lapa. Б ак ъ  ду.
Кертан аре юьзна охьахевшина зударнй бара. Къепа 

а, къона а. Корталийн т1аьмгаш охьахецна а, йовлакхаш 
ч1еигаш к1ел дихкина а. Хевшана а, ирахь лаьтташ а. 
Вовшашка лохха къамелаш  деш.

Ц ар а  х1ун дуьйцу-м суна дика хаьара. Ц1ераш кхин 
хилар бен, массанхьа дуьйцург x lapa  цхьаъ ду-кх:

— Мисканнйн, т1ера да велла, кхораш санна, кеш й 
дисинчу берийн къа ду-кх...

— Цул, Хеда алийша. Уггар ц1ийнда веззачу хенахь 
йиснна...

— И бераш цо муха кхобур-те...
•— Д енда а, нана а къена ду. Деп вежарий а бац...

- — Д ера, хили цаьршинна а боккха бохам. Къандел- 
лачу меттехь, к1елдиссинчу меттехь, кхетта т1аьххьара 
к1апт велла...

— Ма мегаш стаг вара-кх 1умха. Эвлаяъ санна...
Т1аккха, цо шайна а, нахана а дина г1уллакхаш а,

Цуьнан г1иллакхаш а, т1аьххьара ш айна иза муха, мич- 
хьа гинера а, цуьнца доьзна шайна гина г1енаш а дуьй- 
цу. Уьш дийцина бевлича, эладитанаш  т1е бовлу. Маре 
яханарг а, жеро яьлла ц1а санарг а буххенца йийцаре 
йо. Кхузахь хаьа массо доьзалан а, лулахойн а юкъа- 
меттигаш, хьенан маса котам ю а, цара маса x loa до а,

xlopaimaii атто мел шура ло а, цунах мел даьтта долу I  
а, т1аьххьарчу базарахь х1уманийн х1ун мехаш бара а 
й и й ц аре  йо зударийп бедарш а, ц1а чуьра йий- 
бар а.

Со кертал арахь гучуваьлча, д1атийра зударша лох- 1 
ха ден къамелаш. Массеран а б1аьргаш, супа т1е а I  
къаьрзина, севцнра. Ю к ы ю к ъа  белхарш лилхира. Ткъа, Й 
1умхин йо1, «Дада!» — аьлла, шийла мохь а хьаькхна if 
еана сан маракхетча, гуобаьккхнпа белхар делира. Мис 
ка М аьлхаш я1! Оцу цхьана буса хьаьвзииа, худаелла Г 
хелаг хиллера цунах. Т1епаза дайнера цуьнан самукъа 
не, зевнен аз. Йишхаьлла мохь хьоькхура цо. Амма б1аьр 
гийх хи ца долура. 1ийдаделла кхачийиера б1аьрхиш 
Цуьнан 1адийна юьхь, r io  лоьху 1аьржа б1аьргаш гича I  
дог хебира сап. Важ а божабераш-м цул даккхий а, ко |  
гий а дара. Х1етте а, х1окхунах къахетара-кх, Божабе- ' 
рашка-м шайпа иекъ баккхалора. Зудабер ю декъаза  I  
хГума. йиш а-веш ина са ма доу цо.

Корашка кирхьанаш ийзина, ах бодаш бинчу чохь Щ 
снйсара охьавиллицчу маьнги т1ехь, ц1енчу кисица кор 
та а бихкина, ч1енги к1ел х1отталц т1е юьрг1а а оьзна, |  
набаран тар тесча санна, 1уьллура 1умха. Беснеш Tlexi 1  
ц1ен бос богура. Корталин т1емаг ч1енги к1ёл та1ийна, i 
ши гола мере а оьзна, к1ентан юьхьа т1е ши б1аьрг г I  
боьг1на снйсаралеррачохь хиъна Iapa йоккхастаг а. Ху 
даделла хьела даханчу б1аьргийх шен бертаза 1ийдалу В 
хиш корталин т1емагца д1а а хьоькхуш. Ц къа к1апте 
т1аккха цуьнга хьоьжура со.

Гора, Хелипат я1, тахана а ца дилхина вайша маца |  
делха деза-те! Нохчийн боьрша стаг вилхича иэхь ду 
Иза-м велха а ца воьлху, мел боккха бохам, бала т1е 
барах. М ацах цкъа кху буьрсачу лаьмнаш а, б1ешерийн |  
баланаш а бахчнйнчу къонахошка, вайн дайшка тоха 
делла сатоха-м къонаха вацара со! Х1етте а, ас-м са ма |  
детта. Ткъа хьо? Хьо-х ярий ткъа зуда. Х1усамда, доь 
залхо веллачу дийнахь хьо йнлхича, ледара стаг хили 
иза, хьуна мукъаиа а хГунда олу? Суна туш ма ю хьо 
йолчу т1е а букар хьаьвзииа, худаелла, торгам хилла г  

' горгъелла...
Хьайн ц1ийх кхоллавелла, айхьа исс баттахь дата 

к1ел кийрахь лелийна, цунна там лоьхуш хийла буьйса- 
наш паб йоцуш сема яйана, доьзал болуш воккха хилча 
а, аганахь лоьруш чу са а диллина лелийна т!аьххьара

доьзалхо кхелхинчу дийнахь ца йилхина хьо маца елха 
еза...

Къеналло к1елвитина, сайн т1аьхьара денош дагар- 
деш 1еш, т1аьххьара к1ант велла, орца ала с.таг воцуш, 
цхьалха висинчу дийнахь ца вилхина, со маца велха 
веза?

Х1ун дпйр ду ткъа. X lapa  адам шай-шайн ц1а доьрзур 
д у . Ш айн берашна т1е. Не1 ч1аьг1ча арахь дуьсург ла- 
ло. Вайша цхьаьна дуьсур ду ваьшшиннан шийлачу xly- 
самехь. И а к к х а  доьлхур вайша, дегнашпа маршо елла.

ТТаьххьара а.
Т1аккха, вайшинна боьлхур. Д егаза . Догах  велха 

вайшиннан висина а вац.
❖ * *

Кешнашка дахьа к1ентан д акъа  арадаккха нах 1ум- 
хин керта боьлхуш, цаьрца д 1 аво л авел л а .сан  болар, 
цхьаммо сецош, вухауьйзуш санна, д1а мел боккхучу ко- 
гаца г1еллора. Эххар а, кет1а кхачале саца а сецна, 
лаьттап б1аьра а вог1авелла, цхьана юкъапа х1оьттнна 
а лаьттина, вухавнрзира со.

Цкъадолчунна, цуьнан лазийна корта айса а лаьцна, 
айбана араваккха лаьара  суна иза. Амма, къеначу, бе- 
ран лорт1е даханчу дагна, зарзбеллачу кийранан ницкъ 
кхочур буй-техьа тГаьххьарчу зерийх чекхвала, олий хе­
тара.

Баьсса барма а керахь сихвелла суна уллохула т1ех- 
велира ши жимстаг. Д укха ца 1еш, т1е къорза истанг а 
тесна, к1айн назбар биллина кечбинчу оцу барман барх! 
га а лаьцна, иза учига нисса д1а а лаьцна, д1ах1уттур 
ву барх1 жимстаг. Д ерриг адам цига д1агулделла. Зуда- 
рий а, божарнй а. Когаш хьалха арадаьккхина дакъа 
барма ма диллинехь, зударийн белхар дер ду. Хаза олуш 
а, чехош а уьш д1а а тебина, Билала хеттарш дийр ду:

— X lapa 1умха муха стаг вара, нах?
— Д ера вара дика стаг, — жоп лур ду массар а.
— X lapa  дика стаг хиларна тоьшалла дой аш мас­

сар а?
— Д ера до, даламукъалахь!
— Н агахь х1окхуьнгара халахетар хилларг велахь, 

къинт1ера валалаш .
— Д ер а  ца дина цо-м цхьанна а халахетар!
— Дерриш къинт1ера девли-кх тхо, даламукъалахь.
Б арм а  д1аайбича х1утту хьал ду, нехан кертахь хил-

ча а суна 1аткъам бийриг. Маьхьарий хьоькхуш, новкъа 
т1аьхьа г1ерта зударий, уьш бухачехош нах. Ша-шена 
етташ, я дог м алделла зударш а айбана веллачун йпша, 
йо1 гуш б1аьрхиш совцо, т1улг санна, ч1ог1а дог я док- 
кха доьналла оьшу боьршачу стагана. Тийжаш белха 
йнжарий, ден йижарий-м бацара 1умхин. Амма, оцунна 
т1аьхьа доьлху бераш, къаьсттана жима М аьлхаш гича, 
собар кхачийна суо велхарна кхоьрура со.

II т1аьххьара миноташ сайна на гайта, ца хазийта 
цигара вуха а вирзина, кешиашка боьдучу новкъа хьа- 
лаволавелла со, сайн ницкъ ма кхоччу чехка д1аг1ер- 
тарх къеначу когашка гена на ваккхавелира. Хезара 
Билала ден хеттарш а, сан дог доруш д аьлла  зударийн 
белхар а, 1умхнн берийн 1адийна маьхьарий а. Ткъа 
царна юккъера хезчу М аьлхашан йишхаьллачу маьхьа- 
ро т1аьххьара т1адам т1ебожийна т1ехбеана сан кийра- 
ра бала, ира ш ад хилла легашка хьала а г1оьртина, са- 
дукъдеш сецнра. Ца велха г1ерташ кънйсира ас. Къур- 
даш деш и шад «оханехьа кийра тоьттура, б1аьрнег1арш 
т1е къуьйлуш, бЛаьрхнш сецо г1ертара. Стаг шозза воьл- 
ху боху: беран хенахь а, къанвелча а. Оцу шина а хенахь 
цуьнан ницкъ бац б1аьрхишца къийса. Ванах, велха-м 
воллура со, амма х1окху хьолехь цхьаниа а гур вуй-те 
со, аьлла, д1асахьаьжира со. Амма горий ткъа х1умма 
а. Вуьшта а б1аьрса дайна кхоьлинчу б1аьргашна дуь- 
хьал 1аьржа мархаш х1иттийнера б1аьрхиша.

Х1ай везан дела, мичахула доладелла-те и зударий 
кадаме оьхуш белхар х1иттор! Чоь а, аре а юзий охьа а 
ховший, и маьхьарий хьоькхуш цара йо 1алаг1ожа. Ц а ­
ра лелочух масла1ат-м муххале а  ц а  хуьлура, мелхо а 
уьш тийжаш маьхьарий хьекха боьлча, долчу т1е а дог 
духу-кх. Веллачун а, висанчун а бала кхаьчча лелаш 
а белара ткъа. Ш а-ша ца яхча г1иллакхехь дац бохуш, 
бог1у-кх уьш кхуза. Юх-юха а оьхуш. Уьш цига бог1уш, 
цаьрга хьаьжначунна, церан къамеле ладоьг1начунна 
дага  а дог1ур дац-кх стаг веллачу кадаме уьш боьлху, 
аьлла. Шайн эладитанаш а дуьйцуш, яхар-яр хьехош, 
биэла а боьлуш бог1у, ткъа кет1а кхочуш, корталеш, йов- 
лакхаш  б1аьргаш т1е а узий, т1аьмгаш мера к1ел та1а- 
йой, боьлху сурт x I o t t o u i , дегаза-догах а  «х1иъ-х1иъ- 
х1иъ» деш, чу боьлху.

Кадамехь-м, цабевллачу денна совцало уьш хабар 
т1ех ца доккхуш. Амма цигахь шаьш дийцинарг нисса

юханехьа дуьйцу ц1а боьлхуш новкъахь я ц1а кхаьчча, 
цхьанхьа вовшахкхетча:

— Бернй-м цуьрриг къа дацара. Уьш м, хЬ ш ц ц ад ак-  
кхий хилла, дуьненах самукъа а даьлла, д1а лелардара .. .

— Д ера  ю хьенех а, цхьа шо а далале, маре яха то- 
халур...

— Веллачун ду-кх къа...
— Хьенех хаза ехаш ю, олура массар а...
— Эс...
— Церан чохь-м дацара. x lapa  ду ала, х1ума...
— Пенах тоьхна цхьа ж има куз...

— Чуьра пеш яра, г1абарчакхаш йийлла...
— Пенаш ткъа? К1уьро 1арждина!
— Пул, тховх кхозу гезган машеш алахьа!
— Д1ахьош т1е тесна toprla ма дара! Лаьстиган!
— П а й б а  ткъа? Чкъуйриг модаша а юьзна!
И а к к х а .  ш айна дуьхьал боцчийх г1ийбаташ даха

х1уьтту.
Цхьа хьекъал долчара-м, шаьш белча, зударий кер­

та а оьхуш, белхар ма х1оттадайта, олнй, весет бакъ 
до-кхи. Д алам укъалахь ,  сайн весатан кехата т1е ас 
дуьллур ду-кх иза.

Б ар м а  айбана бог1у нах ц1енна гена бевлча, д1атий- 
ра зударийн маьхьарий. Ц1еххьана х1оьттинчу оцу тий- 
наллехь т1аьхь-т1аьхьа герга г1ертара вист ца хуьлуш 
вог1учу ши 61 е сов стеган когийн къора татанаш.

Амма и г1айг1ане тийналла йохнйра пондарца чех- 
каяьккхина хелхаран эшар а лоькхуш, вота, т !араш  а 
детташ, самукъане маьхьарий хьоькхуш, т1ехь йоьттина 
адамаш  долуш, лакхахула охьа юьрта йоьллачу машено.

Яьллачу тоьиан декъа тата делира лаха чохь а.
Тамашийна кхоьллина-кх x lapa  дуьне.
Кхузахула хьала дакъа а айбана цхьаберш бог1у, 

ткъа дехьа новкъа охьа хьерабевлла ловзар дадийна 
вуьш бог1у. Таханлера де суна доьхна деана, ткъа кхе- 
чарна — уггар ирсе, самукъане доьлу. Сан дог, балано 
1уьйдуш, эккха доллу, ткъа церан дегнаш, ирсо дахий- 
на, хелхадуьйлу. Х1окху б1аьстенан хазчу 1аламо а уьш 
хьоьсту, и дашо малх а царна боьлу. Ткъа сан даг чохь 
шийла 1а ду. Хьеран т1улга к1ел висча сапна, безчу ба- 
лаио та1ийна, ведвина со а вицвпна, охьа чохь топ 
кхуьссуш воллу ц а I . Хаац-те царна, оцу ловзаро сам дог 
дорпйла, цхьанхьа хьажийна кхоьссннчу оцу тоьпан д1аьн- 
дарг сап дог морцуш, сох чекхъяьллийла?

Вайнехан уггар дикачу г1иллакхех цхьаъ ду велла­
чун сий дар. Оцу г1иллакхо нахана доьхкура, стаг вел- 
лачу юкъана юьртахь ловзар дар, спнкъерам вовшахто- 
хар, герзаш кхиссар, веллачун доьзал бехачу кет1ахула 
говрахь д1асавалар. Бохам хиллачу доьзалан ницкъ ма- 
кхоччу дог иэцар, цуьнгара бала байбан г1ертар нахана 
т1е дуьллура цо.

П п л л акх о  цхьаъ доьхкура, важ а т1едуьллура аьл- 
ча-м нийса а дера дац. П и л л ак х  массарна а лело т1е- 
дожош, цхьана а паччахьо, цхьана а 1едало кхайкхпйна 
закон ма дац. П и л л акх аш  1едало, паччахьаша арахоь- 
цуш дац. Д ика г1иллакхаш халкъо :на кхуллу. Т1аьхь- 
т1аьхьарчу т1аьхьенаша д1аоьцуш эзарнаш шерашкахь 
деха уын. Царел диканаш халкъо кхоллалц я цхьана 
йоьхпачу т1аьхьено дицднна д1атнссалц. Ткъа х1инца 
йоккха йоцчу юьртахь цхьана маьПехь тезет, вукху маь1- 
1ехь — ловзар! Делхьа, ма товш х!ума дац  пза шайга 
аьлча, к1оршаме жоп ло:

— Ц хьаъ  веллера бохуш, массо доркъапа воьжна 
д1ах1отта-м ца веза? — олнй.

Ас дера на боху, цхьаъ велча, цуьнан ч1ир кхобу бо­
хуш, кортош, мажош, м1араш йитнй, акха адамаш  сайна, 
лела. Амма, шена санна, доьзал. а, йиша-ваша а, 1алам 
а, къипхьегам а, доцца аьлча, \ I a p a  дуьне а дезаш д1а- 
кхелхннчун цхьа к1еззнг ханна мукъаиа а хьурмат ди- 
ча, дийна бпсннчу доьзалан чевнан1 1овжорах, уыш к!аргъ- 
ярх лардала  мегар дацара-те, олнй хета-кх. И ловзар, 
и синкъерам цхьа иттех денна тГаьхьатеттича галдала 
х1ума дац. Веллачун хьурмат дар, цуьнан доьзалан де- 
ган чевнашна дарба лахар, цунна хиллачу бохаман да- 
къа кхачар адамийп адам алла, оьздангалла ма ю.

Х1инца гой хьуна, т1аьх.хьара к1ант велла висина со 
а, т1ера да велла днсина бераш а х1окху бохамо кийра 
цГе йиллина хьийза, ткъа и нах ловзар деш, ченан к1ур 
г!аттийиа, юьрта баьхкп. Кхузахь х1оьттина хьал шайна 
хиъча уьш-м ишта ца бахка а мегара. Оцу гГалатах лар- 
балархьама бовларий ванн дай-м хьалха говрашкара 
охьа а буьссий, церан vpx лоции, г1аш буьйлалой нехан 
юьртахула чекх.

Мегар дацара ткъа, и х1инцца бахана кхечу юьрта- 
ра нах, шайн ловзар а, хьоькху маьхьарий а совцийна, 
нехан юьрта юккъехула тийна чекхбевлла бахча?

Ткъа x lap a  суи-а тГаьхьа кхаьчна 6orIv нах а, цунна

даьккхинчу коша Улло сан кГентан д акъ а  охьа а дилли- 
на, кешнашкахула кхерста буьйлалур бу. Шайн белла- 
чийн кешпаш т1е х1уьттуш. Царна до1анаш деш. Оццул 
шайна уьш дагахь лаьтташ  хилча, тахханалц х1ун деш 
Iapa xlopiu кхуза ца бог1уш? Я цхьацца берш, кеш наш - 
кара бухабнрзнча, я тезетара д1абевлча къаьркъа м а­
ла боьлху. Х1инцца соьга кадам бнна, соьгарчу боха- 
ман шега а дакъ а  кхаьчна бохуш, къамел дина сан кер- 
тара дГавахаиа стаг цхьа сахьт даьлча ши б1аьрг муст- 
бина, халла ирахь лаьтташ хир ву.

Сийсара т1аьххьара а д1адирзина кхуза тезета лнс- 
талу адам.

Сийсара, суьлхьанаш хьовзош, ca r la  а доккхуш, 
диъна 1умхаг1еран божалахь т1аьххьара дисина шинара а.

Хаа далла  дика хуур ду иза, амма со реза воцуш xlv- 
ма ду, т1ера да велла бисинчу доьзалан  кертара даьх- 
ний, ca r la  доккху бохуш, дойуш даар.

Оцу т1аьххьарчу шннарпп жнжиг шаьш дууш, паха 
ойла а ца йора, кертахь Кхин йиъ берг яьтт!а бежана 
а доцуш, кхораш санна, кегнйчу ялх берапа юьсучу Хе- 
дин. Мел хала хир ду цунна шиъ хьовха, уьш ца1 joxa- 
метта.\1отто. Х1инца цхьа етт иэца г1ерташ, масех ша- 
рахь доьзалан рицкъа хедо деза-кх цо.

Цхьаьннан к1антана зуда ялпйча ловзар до. Цига 
боьлху вайнах безчу механ даккхий совг1аташ оьций. 
А рахьара йиша-ваша а, бевза-безарш a oorly. М ассар 
шайн декхар лору керла даха хуучу шина адам ана г1оьн- 
на пхи сом, туьма далар. Ца делча, иэхь ду, олу. Хаза 
г1иллакх ду пза. Ткъа цхьаммо .rlo на лаьцча а даха- 
рехь шайна некъ баккха ницкъ болчу оцу къоначу ши­
на адаманачул ишта r lo  мел ч1ог1а оыпу, тахана сап 
к1ентаниг санна, кхетта т1ера да велла бисинчу доьзал- 

' на, я со а, йоккхастаг а сапна, к1ант велла г1орсиз ди- 
синчу дена-нанна. Амма ишта бисинчу доьзална к1езга 
кховдайо сом-ком.

Зударий — боьлхий, божарий — до1апаш дой шайи- 
шайи х1усамашка д1абоьрзу. Сап к1ант-м винвслла ц ар ­
на, иза д1а а воьллииа, кешиашкара ара ма бевлли. 
Х1аъ, не1 ч1аьг1ча арахь дуьсург вон дац.

Ма ннйса аьлла-кх вайн данша и дешнаш!

Мескита.
1970 шо.



Д И К А  НАХ

Тхо «дика» нах ду. Н аха кицанна а кхоьхьуш
— Делхьа, ву Ш оккамар дика стаг.
— Делхьа, ву Селамсолта далла  г1уллакх дика деш
— Делхьа, ву Бетарсолта хаза мукъам болуш.
— Делхьа, ву Хьаьжа-1ела диканехь-вопехь дика 

хьаьвзаш...
Со ца кхетара оцу хабарийх. Д ика нах хила оха байш- 

на хазахетар дина, жоьра бнсинчу зудараниа керт-ковхь 
r lo  дина, мискачу стеган аьтту бина меттиг а ма яц. Ат- 
талла, иекъ тобан, 1иина т1ай тилла дата а ма ца деана

Со-м дера наха ма-вуьйццу дика а вац. Бакъду, сай- 
ца буьйцучу тхан юьртарчу оцу днкачу нахаца вуьсти- 
ча-м, эвлаяъ, хьовха, пайхамар лара а мегар долуш ву 
Д ал а  дуьненчу ваьккхичхьана цкъа а, цхьана а бусалба 
стеган мискъала-зарратал рицкъа ца лачкъийна ас. Д а л ­
ла к1ел хнъна, харцдерг дуьйцуьйла яц сан, бакъду, кол- 
хозан, пачхьалкхан айса лачкъийна рицкъа ас хьесапе а 
ма ца оьцу. Мел воккхачу моллас а гайтал суна жанни 
т1ехь «колхоз», «совхоз», «юкъара бахам» боху дешнаш 
Д ай  ма дац.

Ас д ал л а  г1уллакх дика до бохург а дацара аьтте- 
хьа а. М олланаша дийцарехь, лам азана  х1оьттинчу сте­
ган ойла еррнге а далла т1ехь хила еза. Н агахь цуьнан 
ойла б1аьрнег1ар тухучу юкъана кхечу ar lop  хийца- 
ло-кх — и лам аз  барак хуьлу. Кьина а ма лорийла сан 
иза, х1ун д ара  а хаац, со лам аза  т1е хТоьттича и дела 
воцург массо х1ума дага дог1у-кх суна! Дуьненан г1ул- 
лакхийн хьесан а дика дало далла хьалха х1оьттнча 
Цхьа масал далор ас. Мархии бутт т1ебеача масех д и й ­
нахь лийлн со, ванах, марха достучу дийнахь хехь хила 
везарг со ву-те, я сан накъост И о к к а з  ву-те, бохуш, де-

нойн хьесап деш. Иттех де дагардина а валале галволура. 
Ц къа пхьуьйра-ламазана д1ах1оьттича, лам аз  дехка ни- 
гатана ас ши куьг лере хьашшехь, задач коьрте хьаьвзи 
суна. Х1ун моьтту хьуна, масех дийнахь ас корта кегбарх 
ца даделла хьесап, кхузахь пераа л ам аз  дина а валале, 
кхиамца чекхделира-кх! М арха достучу дийнахь хехь х и ­
ла везарг сап Т1окказ а нислуш.

Д ика стаг со цхьаъ хилла ца 1а тхан юьртахь. И ш т­
та, со санна, ц!е йоккхуш бу дика нах: Селамсолта, 1е- 
ламсолта, Бетарсолта, Отарсолта, 1ела-Хьаьжа а, Хьаь- 
,жа-1ела а. Ц хьаболчара молланаш а олу царех — 
«блокнотийн молланаш». И бохург х1ун ду аьлча,, цара 
кисанахь лелош цхьаъ-шнъ блокнот ю. Ц хьаъ  — т1еяз- 
дина масех до1а а, назма а йолуш, ткъа в аж а  — энци­
клопедии я фразеологии словарь тайпа ю, дешнаш а, 
дийнна предложенеш а 1аьрбийн а, нохчийн а метта- 
нашкахь язйина.

Х1ун ду а хаац, х1окху тхан юьртахь а, кхечу яр- 
ташкахь а дика нах бу, бохуш, ц1е яхана къена нах, x l a ­
pa т1аьххьара шераш т1е кхаччалц, массо ar lop  буьй- 
луш, дуьненах кайиттина берзалой нисло. М асала, и 
лакхахь ас ц1ераш яьхна дика нах. Ахь дика хьожа бак- 
кхахь, царех х1инца а къаьркъанан хьожа кхетар яра 
хьуна. Цхьа пхийтта шо хьалха ду-кх, меллачу спирто 
вех/ хьовзийна Селамсолта къилбехьа а верзийна, вах- 
вина охьа а виллина, тхо, доттаг1нй, 1еламсолта, О тар­
солта а цунна гонах хьийзина.

— Весетан кехат дуй хьан, Селамсолта? — хаьтти- 
ра оха кхайкхана валнйнчу моллас.

— Дац... дац, — г1ам-г1им дира тхан доттаг1чо.
— Весетан кехат ца хилча, хьуна т1ехь c a r la  даккха 

бакъо яц-кх.
— За-пи-ши...
— Х1ун боху цо? — хаьттира тхоьга моллас.
— Д1аязде, боху.
— Кехат даржийпа, къолам кера а лаьцна, яздак  

кечвелира молла.
— Вехна а волуш цо дина весет законехь хир д уй ­

те? — хаьттира ас, моллин лере а таь1на.
— Шуи веллачуьнга терра ду тхан доГа а, аьлла-кх 

мацахлерчо, — доцца хадийра моллас. — Схьаалал, С е­
ламсолта.

— Сан долахь мел долу бежана, котам, цнцнг — дер- 
риге а суна т1аьхьа carlinia даккха!

— Ой, хьан къена папа а, зуда„кегий бераш а ма дуь­
су, Селамсолта, царна хГумма а на дуьту ахь? — хаьтти- 
р а  моллас.

— М аккахь мел .дешпачу къор1анор, — къобалвпра 
иза 1еламсолтас, — ахь летийнчу къиношка хьаьжча, хьу­
на т1ехь ca r l im a  даха х1окху махкахь мел долу даьхнп а 
тоьар ма дац!

Селамсолтас, корта а лестош, ц!ерга оьхьначу цицнго 
санна, ши куьг дуьхьал тесира:

— Ни грамма! Ни грамма дуьтур дац!
Х1инца гой шуиа, оцу Селамсолтел дика стаг вац кху 

Нохч-махкахь. Диканехь а, вонехь а даима хьалха ву. 
Гайна там хуьлучохь.

Хьаьжа-1елас иагпахь къайлах молу х1инца а. Шсх 
хьожа ца кхетийта бага I a i i a p  а кхоьрзуш. Н агахь нза 
аьрру беснн т1е йовлакх а таГпйна, багара 1ат1аран хьо­
жа а йог1уш, кхел лозу, бохуш, балхамаш  беш велахь, 
хаа д у ш у н а ,  цуьнан дег1ах б1е грамма яхана хилар.

Хьажа-1елас малар дарехь дитар ишта нисделира. 
Цхьана 1уьйранна Наьттинчу цо, спха юьхь-куьг дилина, 
т1е бедарш а юьйхина, кисанара даьккхина цхьа туп а х ­
ча зудчуьнга кховдийра. Д 1аяхаичу 'базарахь  боьхкинчу 
аттах йисипа к1езиг пахарташ яра уьш.

— ХГан, зуда, д1адели иза. X lapa ахча д1аднлла.
Зуда цецъелира.
— Х1уп даьлла д!а?
— Малар.

, — Вайи туькаиарий?
. — Х1ап-х1а. Вайи туьканара д1адаьлча лула ярташ- 

кахь к!езиг ду иза? — оьг1азваха вуьйлира Хьаьжа-1е- 
ла. — Сох д1адаьлла иза. Тахаичул т1аьхьа дити ас нза. 
Хьо теш а йолуш.

— Х Ьш ца х1ун ду хьо имдие валийнарг?
— Сийсара r lenax  Сесанара Воккха-Хьаьжа гира су­

на. Кхин малар мала бакъо яц сан... — Хьаьжа-1елас, 
жимма ойла а йина, т1етуьйхира: — М алахь а, теш во- 
луш мала мегар дац, аьлла цо соьга.

Зуда, па ешаш, елаелпра.
— Со 1овдал а ю, ахь дуьйцург цхьа х1ума ду моьт- 

туш, ладоьг1уш! Х1ан, д1аэца хьайн ахча.-Хьуна rlenax  
гннарг Сеоапара Воккха-Хьаьжа вац, ткъа лаха чуьра

хьан доттаг1 1ела-Хьаьжа ву. М алар дуьту ашшиммо? 
Ши пелаг!

Иштта биографиш ю тхо массеран а. Тхуна юккъехь 
бу цхьана хенахь куьйгаллии балхахь лаьттипарш а, 
цхьаъ «безбожннкнйн» билет кисанахь лелийиарг а. Х1е- 
тахь ас сайн куьйга ма делнра цунна иза. Х1ннца тхо дер- 
риге а «дика» нах ду.

Дог1маш къеналлехьа лестича, и 1ожалла гергаг1ерта 
йоьлча, имане дахказа  ма ца девлира. Секретаро справка 
язйича, халла куьг та1о бей на хууш долу гхо хенан 
йохалла куьйгалхойн балхара а д1адехира. Къолаш, ма- 
л ар ш  дита 'а дийзира, синкъерам, ловзар бохург-м хьалх- 
хе дГадаьллера. Къолаш дарпа лаьцначохь хан яккха 
дезнарг а хилира.

Доцца аьлча, Недеъна вон-дика а деш, сакъоьруш ле- 
ла хан д1аяьллера> тхап. Ницкъ бацара. Хилча-м хьаха, 
х1инца а х1уъу лелор ма дара. Д ал л а  Н уллакх ца дина, 
кхип х1уц днйр ду оха? Т1ехула т1е, бус-буса мовладе, 
ca r l a  доккхучу кхойкхуш, гай сатталц даош-малош, кхо- 
буш хилча?

Бакъду, тхан доттаг1чун Бетарсолтин имане верзар 
нуьцкъала хнлпра. Супа хетарехь, керста 1аьрбий бусал­
ба дине берзош Туриал-1елас царна а бииа хир бацара 
гергарчу паха Бетарсолтипа бипа ницкъ.

X lapa  а писделира мархнн баттахь. Тхайн дас ца ви- 
тина, 1уьйккъехь г1аьттина, дика х1ума а йиъна, марха 
кхаба нигат дина охьавижииа со, шолгЬачу дийнахь дел- 
къехь самавелира. Дуьххьара лаьцпа марха а ду, амма 
мацалла дог керча-кх. Цхьадика, Шумист яцара чохь. 
Хьалаг1аьттнна, буфета чуьра стоммачу спскалан ах 
схьа а эцна, терхи т1е а вахана, яй т1ера nerlap  хьалаай- 
бира ас. Т1ехула буькъа т1о а лацабелла, хаза етта шу- 
ра яра кхо литар чу йоьду яй буьзна. Охьа а на хууш, 
х1оьттипа лаьттачохь и ах сискал, етташура а йиъна, 
боккха боккхуш, к1ур чу тухуш, цигаьрка а оьзпа, ара- 
велира со.

Юьртан майданахь, бовха хьаьжначу маьлха к1ел, 
цигаьркех к1ур туьйсуьйтуш х1оьттппа лаьттара Бетар- 
солта.

— Ва Повбетар, ахь х1ун до, х1окху безчу мархнн 
баттахь, эвлан юккъе х1оьттпна, томкех к1ур бппа вол- 
луш? — мохь туьйхира ас геннара дуьйна.

— Хьо йоцуш ву?

* — Ш орта ю, амма ас мархаиаш ма кхобу. Ялсама- 
на ваха воллу со.

— Х1аъ, r ly p  ву хьо а. Ялсамапе оьцучеран недабор 
хилахь!

— Хьо-м вуьтур вац хьуна цу чу, иза еса йнсахь а.
— Ахь айхьа юзур яра иза-м, Ч1оккамар.
— X lapa  пхьарс а ма бу хьан коча тесна?
— Бойна.
— Х1ун деш?
— Б-аккхийчу наха шар1ан суд йина супа.
— И за х1ун суд ю?
— Х1ун ю, х1ун ю! Х1етте а ву хьо ялсамапа ваха 

кечлуш?
Хьалха зам анахь  стагана, баьллачу бехке хьожжий, 

шовзткъей итт, б1е г1аж тухуш, п1елг, куьг, пхьарс, м а ­
ра, лерг доккхуш, та1зар деш хилла бохуш, ца хезна хьу­
на?

— Хезиа, хезна!
— И за ю-кх и шар1ан суд боху х1ума. Х1инца, а д а ­

маш космосехула лелачу х1окху векехь, супа т1ехь испи- 
тани йина-кх цара!

—Хьох х1ун бехк баьллера?
— Керла х1умма а дац. Д айм лера обвииени ю-кх: 

малар, лам аз  цадар. Ш аьш йоынучу лекцийх г1уллакх 
ца хуьлий хиъча, сийсара, т1е а гулбелла, 1асаиаш йит- 
тина супа.

— М осазза тоьхна?
— Хьанна хаьа и! Со-м вацара и хуучу хьолехь. Кеп 

яра хьап доттаг1чун б1е градусал а лакхаяьлла. 1уьй- 
ранна меттавеъча, ихьаьрсан ч1у кагбелла карий.

— Суна моьттура, ахь нахана г1уллакх ца дан бех- 
казлонна x lap a  коча оьллина. Бекист ц1а-м ца еана?

— Миччара! Баьхкинчу цераи песарша пешан туьн- 
калга биста кхаччалц, массо х1ума д1а а дихьна, дерзин- 
чу пенаш юккъехь витина со-м.

— Гор Иовбетар я1, ма хьокха кхетта-кх хьан депа!
— Сан дена-м цхьаъ бен ца кхеттера и, Ч1оккамар, 

амма шуьнчунна кхетта-кх уьш Н еда  исс: хьо а, хьан 
зуда а, ворх1 бер а.

— И за а ду-кх бакъ. Х1пнца х1ун дан ойла ю хьан?
— Шух д1а ца кхетча вер вац. И нах ишта 1асанаш 

етта болахь, цара-м сох калека йийр ю. Кхин ду цхьаъ.

Ч1окка. Оцу сийсарлерчу баккхийчу нахаца пирговораш 
ян хьо посол вахийтича х1ун дара-те?
; — Ас х1ун ала деза?

— Гоп хьуна, уьш бахьанехь нетрудоспособни ма 
хилла со. Ас ш абаш ке вахча, баттахь лаххара а ткъей 
итт — шовзткъа туьма ax4ia доккху. Ц ар а  x lap a  дабаг1а 
ца динехь, кхана Казахстане ваха кечвелла вара со. 
Сан пхьарс тобаллац, xlop дийнахь суна цхьацца туьма 
пособи яла еза цара. Гуттар бухаг1ортахь, нхеа соьма 
т1е ван а мегар ду. Цул лаха хьо вал ахь, шиша къаьр- 
къа а дог1ур дац  суна. И з-важ  аьлла карзахбовлахь, ас 
шаьш суьде лур дуй а хаийта цаьрга. X lapa х1ун ду, 
двадцати векехь адамаш на т1ехь шар1ан суд х1итташ! 
Капиталистически странехь хилча-м цхьа х1ума а дара. 
Аш шен пиртензи кхочушъяхь, малар дитипа, доцца аьл- 
ча, святой папа а хилла, д1ах1уттур ву ша боху, ала 
цаьрга.

— Х1ан-х1ак, алахь?
— Ac x lap a  некъ д1ахьур буйла хаийта.
— Юха ia 1асанаш юкъайовлахь?
Бетарсолтас ойла йира.
— Имане ца веъча-м ца волу-кхи со. Хан д1аяьлла. 

Шуна т1аьхьах1оьттича, кхин ца хилахь а, бус-буса яа 
йовха жижиган чорпа-х хир яй супа. Амма, хъанна хаьа, 
кхерабелпа, г1уллакх дан а мегий цара-м, и сап пиртен- 
зиш д1акхачаехьа.

Бетарсолтин «пиртензеш» т1е ца ийцира цунна т1ехь 
кхиэл йинчу гергарчара. Цул тТаьхьа цхьа-ши шо даьл- 
ча имане веана йовбетар  тхан юьртарчу уггар дикачу 
нахах цхьаъ ву.

Отарсолтина гонах г1ехьчул къийсамаш хилира ши­
на вирдан: ч1агаран зуькархойн а, жирг1анчийн а. Х1о- 
кхуьнан шен нах жирг1анчийх ма бара.

— Отарсолта, хьо шовзткъей итт инарал а т1ех ик- 
кхина. Мел ваьхча а, дукха вехар вац хьо. И къилахь 
Ц уллакх дитий, далла г1уллакх де.

— Д ал л а  г1уллакх деш вац со? Сан пхи, лам аз  а, 
ткъей итт марха а шайчел оьшуш-м ца хета шуна?

— Кехатийх ловзар а, малар а ца дитича, эрна ду 
•хьан ламаз-марха.

— Со-м, цара дуьхь-дуьхьал расчет йо, бохуш, ма 
лела, догдогГуш а, ца дог1уш а.

— Хьан забарш  ца оьшу тхуна, — тТебирзира цун-

на вежарий а, гергарнаш а. — М алар, кехатийх ловзар а 
дитий, устазана вирд даккха волало.

— Муьлхачу устазана?
— Д ал а  къайле ц1анъярпа, Внсхьаьжина.
— Цуьнан ткъех зуда ю аьлла до ас цуьнца тоба?
— Иза цуьнан шен г1уллакх ду. П айхамаран  а хил­

ла уьш.
— Дер, шар1о-м ма ца магадо еаннал Цех зуда хила
— Ц а магадо вай санначу делан лешна-м. Пайха- 

марашца, эвлаяаш ца вай ма дагардел ахь.
— Тхан вирде вала, — юкъавуьйлнра кхин. — Тхан 

цхьа жирг1а итт мурдан метта 'лела .
— Кхин ницкъ бац цуьнан? — ца вешира Отарсол 

та. — Тхан къигийн т1уз а лела цхьайттаннан метта!
Циггахь оьг1азбаханчу_ жирг1анчаша х1ума тоьхна. 

царех г1акхваьлла Отарсолта, ша бакъахьа внрзича, тху­
на, шен доттаг1ашна, т1аьхьах1оьттира.

Къанделлачу, дика нах хиллачу тхох х1ораинан а 
шен-шен къайле ю. М асала, х1окху Отарсолтин ч1ог1а 
сакъерало кехатех ловзучу нахе хьоьжуш. Селамсолтин 
а, Хьаьжа-1елин а, 1ела-Хьаьжин а — кеиаш хилла ке- 
гийрхой гича. Бетарсолтин — хазо йо1, жеро гича, ткъа 
сап — базара, туькана хьийзаш. Сайниг-м къайлах а ма 
дац, ас-м Хосин-Юьртара оьций йохьий, куй, холхаз, к а ­
лош, кхин цхьацца х1уманийн баккхал лелайо. X lapa 
къилахь ма дац.

Ц арел со дика хиларан кхин а ю цхьа билгало. Суна 
инзаре дукхаез-а сайи Шумнст. Нийсса аьлча, цунах 
кхоьру со.

Суна хетарехь, шен доьзалехь, иза мел жима белахь 
а, бус-буса вуззалц даа жижиг, пулош долуш нах дукха 
хир бац. Амма, шен тайна и там даим ц1ахь лаха аьлла 
ма дац. М асала, бус-буса ца хилахь а, дедда-юкъа му- 
къане а, иза нахехь яжо ца мета? Тховса цхьанхьа, кха- 
на кхечхьа?

Амма, цхьана бахьаница бен ма ца кх о й к х у н ах а  чу
а. М овладан бутт а, г!урбанан бутт а д1аболу. Нах а ца 
ле xlop денна. Ткъа, тхо дика нах, дика долчуьра сов 
цур ма ду нехан шуьнехь дежачуьра севцча! Цундела 
оха керла законаш юкъадоху. Ц къа а цхьана а эвлая- 
ашна а, шайхашна а, молланаш на а дата а ца даьхкина, 
амма х1уьнехдинчу шайхо, хьаьжас, моллас аьллера. 
бохуш:

1. Зуда ялийча ловзар, синкъерам x lo rrop  къилахь  
ду. Церан  метта мовлад дешийта деза.

2. Веллачу стагапа r lepa кхузза c a r la  даккхар т1е- 
дуьллу оха:

а) д акъ а  кертара арадаккхале, цхьа бежана а дий- 
на, юьртарчу xlop керта жижиг кхачор; б) тезет д1а- 
доьрзуш, суьлхьанаш хьовзор; в) шовзткъа де-буьйса 
кхаьчча, ca r la  даккхар а.

X lapa  т1аьхьарниг-м керстанаш кара схьаиэцна оха. 
Кхечу къоман пайдехь, г1нллакхе дерг схьаиэца ма боху 
1едало а.

3. Эскаре вахана жимстаг отпускина ц1а веъча — 
цкъа, гуттаренна а веъча — шолг1а.

4 Керлачу ц1енош чу волуш а.
5. Цомгашниг товелча а.
6. Цхьанхьа авари хуьлчух хьалхавалахь а.
7. Цхьанхьа меха махча саяьлла ц1а верзахь а.
8. Ш абаш ке вахча дика х1ума караеанехь а.
9. Нагахь цигара х1умма а йоцуш ц1а ваг1ахь; хьо 

могаш-дийна ц1а кхачарна, и. д1. кх., и. д1. кх. а.
Амма, олуш ма хиллара, бус-буса ца хуьлу цицгана 

баан т1о а.
Тхешан ц1ерачу чай-бепнгана т1ехь дуьсуш меттиг а 

писло тхан.
Иштта мукъа еанчу буса тхешан къона хан карла  а 

йоккхуш, я нийсса аьлча, тхаын маларш муьйлуш, къ о­
лаш деш, зударий кхуьйлуш, кхин вон мел дерг лелий- 
на хан карла а йоккхуш, сакъера дагадеъча, Бетарсол- 
та волчу гулло тхо.

X lapa  Бетарсолта (оха-м Иовбетар олу цунах), — 
цо ша ма оллура, коьртехь г1ехьчул 1илма долуш, поли­
тиках кхеташ стаг ма ву тхан. Х1окхуьнан ц1ахь шифа- 
неран цхьана маьПехь 1алашдеш къор1а а, масех книга 
а ю. X lapa книга ю вайнехан исторех а, пенсих долчу за- 
конех а лаьцна. Мичара карайоьлла а хаац, дукха ле- 
рана лелош «Мусульманское право» ц1е йолуш цхьа ж и ­
ма книжка а ю. Цунна т1ехь ду тхан моллаиашна ца ху­
уш долу а шар1ан законаш.

Йовбетара газета а доьшу, радиога ла а дуг1у. И те­
левизоре а хьожу, лекцешка а воьду. Доцца аьлча, x l a ­
pa тхан молла а, парписар а ву. Тховса санна, тхаын 
дисча, Ieca хабарой а дуьйцу оха, нахала даьлча, тхо 
наж ж аз а хир долуш.

— Цхьа х1ума дагадог1у-кх суна снх-сиха, — дасса- 
делла пиэла Бетарсолтина хьалхатеттира 1ела-Хьаь- 
жас. — Чай доттахьа суна, Иовбетар. Суна буьйцу хез- 
начу эвлаяаш на -юккъехь цхьа а зуда яц-кх?

— XIop кертахь цхьацца-м ю!
— Хьой, 1ела-Хьаьжип шайн зударех кхнйрнча, мас­

со а кхоьру моьтту шуьшинна?
— М аккахь мел дешиачу къор1анор, хир вац шен 

зудчух ца кхоьруш дукха стаг!
—- Аш-м забарш  йо хир ю. Бетарсолта, боккъал а н 

зударий ма бац пайхамаршний, эвлаяашний ю ккъехь ,— 
юха а шениг долийра 1ела-Хьаьжас. — Хьастах мовла- 
дехь молда Ж а1пара иэккхийтира: «Бусалба стаг ша 
дела воцчух кхоьруш хир вац», — аьлла. Ванах, со хьа- 
нах кхоьру-те, аьлла, ойла йира ас. Д елах  кхерац со. 
Иза-м шена г1уллакх дичхьана 1ийр вара. Бикату йо- 
цург, со шех кхоьруш х1ума дац-кх дуьненахь. Х1ета, 
сан дела ву-кх иза. Воккха дела вацахь а, жиманиг. 
Ж айнаш а ма олу, майра зудчун жима дела ву. Ткъа 
Бикату хила ца мега сан ж има дела?

Тхо дийладелира. 1ела-Хьаьжех кхаьрдаш-м ца 
доьлура тхо. Иштта цо санна, зударийх кхоьру тхо аьл­
ла мук1арло дан майралла тхаьшна цатоарх дуьйлу- 
ра-кх.

— Ас-м вай цхьана а вирдехь доцу дела, цхьа зуда 
вешан устаз кхайкхийна, цунна вирд даьккхича х1унда- 
ра-те, олий, ойла ма йо.

Юучунна гонах дика хьаьвза Отарсолта, бошхепара 
шекаран б1елагаш морзахца кегийн кегдан х1оьттира.

— Ткъа, иштта, 1ела-Хьаьжа, вай туоба дан мегар 
долуш дика зуда мила ю?

— Д ер ю сан Бикату!
— Хьо кхерор бен, кхин xlyn корм аталла -ю цуь­

нан? — хьийзавора иза доттаг1аша. — Тхайчел совъяьл- 
ла? Ирча-м ю иза, хецца ворда яддал.

— Цундела хьекъале а, догдика а, каде а ю, — хас- 
тийра 1ела-Хьаьжас шен зуда. — Ц къа цхьана юк- 
къехь-м соьца жимма галъелира иза.

Х1аъ, цхьа хан яра тхойшиннан, бурсанечу дитта т1ехь 
ши къоркхокха санна, вовшийн хьоьстуш, бертахь дехаш.

Со куьйгаллин белхашкахь волчу хенахь, нахера 
кхаъ оьций, кхерош я йоьхуШ йоккхий а, ас ц1а жимма 
т!ак-мак йохьучу хенахь. Охх1ай, суьйранна со ц!авер-

заре ма ч1ог1а сатуьйсура цо! Буьйсаныа т1аьххьалц, 
кет1арчу ринжех тевжий, х1уттий лаьттара иза, со ц!.а 
вог1у тергалвеш. Мел т1аьхьа u la  варах, цкъа а охьайи- 
жина ца карайора. Б1аьстенан декхначу дийнахь т1е- 
хьоьжу дашо малх санна, нур лепаш хуьлура цуьнан 
юьхь. Ши куьг даржадой, дуьхьал хьодий, къовллий со 
мара а вуллнй, суна обанаш олура, т1аккха шен, малп- 
кан санна, жима, торга корта сан тешамечу некха т1е а 
та1абой, даккхий синош дохуш, дГатуьйра. Юха куьг л о ­
ций, бер сапна, чу а вуьгий, т1ера сов бедар д!а  а йок- 
кхий, юьхь-куьг дпла тас-г1уммаг1, гата а лора. Стол хуь­
лура, т1е даар-малар  а х1оттадой, кийчча лаьтташ. 
Ц къацкъа, жимчу берана санна, 1айгаца, м!арнца схьа 
а оьцуш, юург сан бага 1уьттура. Ш а и деш лаьтташехь, 
бер санна, со хьоьстуш а хир яра...

Оха, багош а г1аттийна, ладоьг1ура !ела-Хьаьжига. 
Цаьршиннан меттехь ша а, шайн зуда а долуш санна, 
ойланца шайн зударий хьоьстуш вара тхох xlopa а. Цо 
дуьйцучо тхуна карладохура хилларш, лелийнарш а. 
Гоьл т1е диллинчу сайн куьйгах цхьа к1еда х1ума хьа- 
кхаелча, иза сайн Шумист йолуш санна, пни б1аьрг хьаб- 
бина, т!ома мархашла хьалавахара со. К1еда х1ума сан 
кара хиира. Ши б1аьрг биллина д1ахьаьжча, сан карахь 
хьаьрччина дижина 1уьллура, муц1ар а тилла, къеиа, 
доккха цициг.

— И тайна меттиг нислора, кисанахь алссам шай- 
кай.а йолуш, со ц1а веъча, — дуьйцура 1ела-Хьаьжас. — 
Ша суна т1ера пальто, костюм д1айоккхуш лаьтташехь, 
сан б1аьрг т1е ца кхуьуьйтуш, туттар говзачу къуьно 
санна, массо а киса толлура цо. Ткъа царна чохь шай- 
кай хуьлура. Ткъе пхиъ соьмийн, пхеа туьманийн кеха­
таш. Тоьхча лерг а хадор долуш, ц1ена а, бен доцуш чу 
те1ийна, овголаш хуьлий а. Эцца, цхьанхьа болх талла 
вахча, бухарчара, кисана цигаьркаш, йовлакх дуьллу- 
чуха, чута1адора. Ткъа Бикатус, хьаьмц алале, ц1андора 
сан кисанаш. Шолг1ачу дийнахь суна яйа ши-кхо сом 
бен ца юьтуш.

— Ванах, 1ела-Хьаьжа, ахь юьйцург сан Шумист 
яц? — цецвелира со, — делхьа, алалахь, и хьан дийци- 
на хьоьга?

1ела-Хьаьжас иза аьттехьа а ца дитира.
— Х ьаж ал хьо, Ч1окка-м хьаха, зуда устаз хоржучу 

даьлча, шениг хьалхататта лууш ма ву! Х1ан-х1а, Ч1ок-

ка, Шумист яц ас юьйцург. Сан Бнкатул хьуьнарш д о ­
луш зуда кху маьлхап дуьненахь кхин хуьлийла а дац 
Дуьйцуш воллурий со-м. 1уьйранна самаваьлча, уггар 
хьалха суна гург — малх сапна, йоьлуш хуьлу Бикатун 
нуьре юьхь яра. Л о санна, к1айн, бамба сапиа, к!еда 
гата белшах а тесна, г1ели дпллина ц1естан г1уммаг1а 
кера а лоций, эсала сайга а хьоьжуш, т1ех1уттий кара- 
йора суна иза. Д еггаза  бага а г1аттайой, ши куьг д !аса  
а тосий, дег1 метта а даладой, хьалаг1оттура со...

— Ой, оццул хаза нускал хьайна гонах хьаьвзича а 
меттах ца волура хьо? — хаьттнра Огарсолтас.

*— Ыагахь и хаза нускал Бикату хиллехь-м, х1умма 
а хьаста догдог1у долу нускал ца хилла иза!

— Бикатун ненан Алпатун букъ иза ечу хенахь каг- 
белла боху, и д1авш шсп дег1ах д1акъасто г1ерташ 
ницкъ а хилла!

— Дпйца аш, дийца аш! — воьлура 1ела-Хьаьжа. — 
Дуьме ца кхаьчначу цицго, шен марха ду, аьлла. Ха 
залла сарралц, днкалла валлалц олуш ца хезна шуна? 
Шун зударийн хазаллех ас лур ма дацара  сайн Б и к а ­
тун хьекъал, дикалла а, каделла а. Дуьйцуш воллурий 
со-м. Уллохь г1антан г1овли т1ехь кхозуш хуьлура иту 
хьаькхпа, биъ са боккхуш, ша сапна, шарйнна хеча а 
ло санна, к1айн дарин коч а .С о ьгасх ьа  чуиэккха бохуш 
санна, бертпгаш юьйлина лаьтташ  хуьлура 1аьржа крем 
хьаькхпа, хьаргЬш  басахь лепаш эткаш. Ткъа, нускал 
гонах хьнйзара, кера щетка а лоций.

Иштта дехира тхойша масех ш арахь. Дитта т1ехь 1Ш 
къоркхокха санна. Суна кара х1ума a iiorlypa. Амма 
вайнехан кица ду-кх, борз дуьхьал кхетталц газа хьаь 
ж а  ц1а ихнна, бохуш. И зза хилира сох а. И малар х!ет 
талц наггахь бен молуш воцу со т1аккха к1ез-к1езнг ву 
луш, шншанна чувуьйлира. Тхойшпнна юккъе ахлитр 
х1оьттича, хийцаелира сан Бикатун амалш а. Хьалха 
лерчу цуьнан дикачу амалех цхьаъ д1аелира: дог д и ­
калла.

— Доцца аьлча, хьуо тхох схьакхетта хан ю-кх ахь 
юьйцург? — хаьттира Бетарсолтас.

— Ю дера. Финотделан налогийн агент волчуьра со 
д1аваьккхича.

— Валлах1, ахь дукха т1е.Ч х1уманаш а ма леладо 
pa! — Io r rap  йира Отарсолтас. — Кху ярташкахь сте­
ган шеи кертан хьаштана ж!ов тоха а, херх-воттана хьа



кха а, мачина маха баккха а, бежанна т1аьхьа эса кхио 
а йнш яцара-кх, хьо коча ца оьккхуш.

-— Иштта кхера а вина, цхьана дашо пхьере тохий- 
тина церга-ш ю хьуна хЬш ца цуьнан багахь ерш а! — 
т1етуьйхира Селамсолтас.

— Ас кхерош йоккхура, хЬшца вай — 1ехош йоу. 
Дуьйцуш воллурий со-м. Буьйсанна т1аьххьалц кад ту- 
хуш а 1ийна, ц1а веъча цкъа, воьднй, не! тухуш, т1ак- 
кха, воьднй, кор тухуш, Бикатус занл ца боккхуш, цхьа- 
на-шнна сохьтехь не1арний, кораинй юккъехь уьдура со. 
Амма мел дукха маларх, цкъа а вехий ц1а ца вог1ура. 
Кет1арчу ринжина герга г1оьртича, Бикатуна хьалха 
х1отта дезар дагадеъча, мел ч1ог1а хилла кеп а, г1еза- 
на т1ера хи санна, д1айолура. Кораний, не1арний ю к­
къехь д1асаидда, ши ноет х1оьттинчу хенахь, мохь бит- 
тина, йиш хаьллачу хенахь самайолура иза. Сама-м хьа- 
ха, со ринжех чоьхьа ма ваьллинехь, ма йолура иза, су­
на х1уьттаренна хьала ца г1оттура. Цуьнан деза дег1 
меттахъхьайча ц1евзинчу маьнгин, юха цо ц1енкъа бет- 
тачу берзанчу когийн тата хезара...

— Когаш хилла а 1ахьара уьш! Шовзткъей шиъ р аз ­
мер мачаш еза-кх цунна!

— Хьуна мичара хаьа иза, Ч1окка?
— Тохара со завмаг волуш.
— Дуьйцуш воллурий со-м. Оцу татанца цхьаьна хе­

зара цо до г1ам-г1им а. Д арделла , чухьаьдда дог1учу 
ж1аьличух тера. Коьрта т1ера массо чо ира а х1уттий, 
дег1ах цкъа довха, юха шийла хьацар детгаш, вегош 
лаьттара со. «Къанч1», аьлла, цо зайл хьала ма тесси- 
нехь, сихха не1 д1а а йоьллнй, чуоьккхура со. Амма сан 
Бикату, хьалха сапна, мара ца кхетара.

— Х1ан, чай м ала  хьайна, — пиэла кховдийра цуьнга 
Бетарсолтас. — К ъамкъарг якъаелла хир ю хьан.

— Х1инца-м стол еса хуьлура тхан, — дуьйцура 1е- 
ла-Хьаьжас, чайнах къурд а бина. — Ванах, тховса му- 
къана а баа бовхха кхача ца кечбина-те x I o k x o , олий, 
хьожа а боккхуш, чухула д1асахьожура со. Миччара. 
М аьж дага чохь доллу хьал. T ie а воьдий, Бикатуга г1ий- 
ло вистхуьлу со: «Бикату, ма мацвелла со, юург кечйи- 
ний ахь?» — «Буфета чохь лаха!» — бур-бур хезара юр- 
r lanna  к1елхьара хьала. Ткъа оцу буфета чохь хаддаза 
суна латтош муьста берам, якъаелла сискал хуьлура.
. 1уьйрапна самаваьлча, ца карайора суна сайна т1е-

х1оьттипа лаьтташ  Бикату. Буьйсанна охьавуьжуш ас 
охьакхисспнчохь барз бина 1охкура бедарш. Эткаш а 
лаьттара, якъа а елла, уьнш арахьлера хатташ а т1ехь.

— X lapa бедарш а, мачаш а ц1аннича ца мега 
ахь? — хоттура ас.

— Болх ца беш, къаьркъа а муьйлуш, ваьлла лела- 
чу хьуна сов ю уьш, — схьа а ца хьожура иза. — Хьайн 
доттаг1нйх эхь хета хир ду хьуна? Уьш ма бу хьан ч1о- 
r la  хаза кечбелла, ц1сна лелаш!

— Тхо хир ду-кх х1окху coprlaiuo буьйцу дотта- 
гIий? — ч1огг1а дош элира Селамсолтас.

— Х1етахь аьлларг гечдийр ду вай цунна, — несехьа 
r io  даьккхира Хьаьжа-1елас. — Цхьана бен чуьра эцна 
к1орнеш санна, цхьатера, чаьмза доттагЬш  дара вай. 
Т1аккха, 1ела-Хьаьжа, дийцал ахь.

— Кхалла х1ума юй хьан? — хоттура ас  1уьйранна 
г1аьттича.

— Хьо а эцна ресторане rlyp ю со, — к1оршаме ела- 
къеж ара Бикату. — Сийсара хьайх йисинарг кхалла, 
ахь велла кхалларг!

Хьалха, тхойша токх-бертахь дехачу хенахь, хитГа 
яхча я урамехь зударшца цхьанакхетча, майранаш хьа- 
хабелча, ши куьг хаьн т1е а х1оттадой, корта сенар а 
боккхий, мохь тухура цо: «Майранаш ю шуьнаш? X lapa 
палсаш! М айра ву-кх сан Хьаьжа. Майранийн а май- 
ра!» Ткъа тхойшиннан г1уллакх галдаьллачул т1аьхьа, 
зударша шега, хьан майра х1ун деш ву, аьлла, хаьттича, 
куьг ластадора: «Д1адовлийша, делша! М айра хилла 
лаьттара и пале!»

— Тхо цецдаха х1ума дац ахь дийцинарг а, — шен 
горгачу гай т1е куьг хьаькхира Отарсолтас. — Ж а1пара 
шен нанна дешначу къор1анора, х1умма а ахьчул к1езиг 
1азап хьегна x lapa  йисина берзалой а ма яц хьуна. Ткъа, 
машар муха хилин шун?

— Эххар а, соьга къурт1 алийтира Бикатус. Цуьнца 
тоба дан дийзира сан. «Дела, хьо цхьаъ ву, элча, хьо 
бакъ  ву, зуда хьо сан устаз а ю, со хьан г1ийла лай а ву. 
Бикату, хьан кара дуьллу-кх ас x lap a  сайн Ieca дегГ 
Кханалерчу эхартан дийнахь хьайна луъург дер ахь цу­
нах. Л аах ь  — сийначу ц1ергахь, чим беш, дагаде. Амма 
кху харц дуьненахь м,а хьийзавехьа со, Бикату, хьалха 
санна, дика хилахьа суна, мацалла хТаллак ма вехьа со. 
сан диканиг...»

— Ткъа, устазо хеттарш-м ца дира?
— Пуркроро сапна! «Малар мийр дуй ахь? Болх 

бийр буй ахь? Хьайн кедахойн тоба иоьтур юй ахь? 
Хьайн д а т а х  хьуо вохахь, хьайна хнндерг хаьий хьуна?» 
XIop хаттарна «\1аъ» я «х1ан-х1а» — олий, жоп лора ас. 
Гой шуна, к1ептий, шуна х1умма а ца хууш, иттех шо 
хьалха дуьйпа устаз ву ванн юьртахь, шена т1аьхьа 
цхьаъ бен мурд а воцуш. Х1пнца аш цуьнца тоба дпча, 
нах цунна т1аьхьах1уьттур бара, хуьл-хуьлу-уш вешан 
вирд кхоллалур ма дара  вайн.

— Делхьа, 1ела-Хьаьжа, хьайннг сапна, ц1ахь цхьац- 
да устаз волуш ду хьуна тхо а.

— 1ела-Хьаьжип предложенп хьовса мегар долуш 
хета суиа-м, — резахилира тхан парписар Бетарсол- 
та. — Божарнйн а, зударийн а бакъонаш нис ма йнна. 
Ткъа бусалба динна кирнтика йо: зударий та1нйна лат- 
табо, бохуш. Бикату a i iap ae p  ю. Газета т1е доккха сурт 
тухур ду. Л ахахь  яздина хир ду: «Нохчийн дуьххьарле- 
ра зуда-шайх Бикату» — аьлла.

— Л ахо сайииг а тухур ду: «Шайх Бикатун дуьх- 
хьарлера мурд 1ела-Хьаьжа» — аьлла т1етуьйхнра 1ела- 
Хьаьжас.

— Н агахь со гал вацахь, 1ела-Хьаьжа, хьол хьалха 
а  Бикатун дикка мурдаш хиллий-те, м о ь т т у  супа, — хаьт- 
тнра ас.

— Бикатус дина мареш-м ца дуьйцу ахь, Ч1окка- 
мар? — соы а 61 аьрг та1ийра Бетарсолтас, — 1ела-Хьаь- 
же йог1учу хенахь а моситтаза маре а яхана, ц1е йок- 
кхуш жеро яра иза.

— Ирча ю, йигипчо кхабац, бохуш.
— Эххар а х1окху иекъаран кочахь йисн.
— Ш уьиаш а бу шуна цхьацца бахьанашца шун ко­

чахь бисина, — ца къарлора 1ела-Хьаьжа. — Ц хьа чо а 
сан Бнкатул тоьлаш боцуш. Амма шуна лаац  шайн гТул- 
лакхана къера хпла. Со, кхера а вина, к1ел сацийна 
сайчо.

— Зудчух кхоьру бохург-м дош дацара. — ца веши- 
ра дегала Селамсолта. — Боьрша стаг — боьрша, зуда — 
зуда хила еза. '

— Эсиматах хьо на кхоьру?
— Ц а кхоьру, М аккахь, М еданахь мел дешначу 

къор1аиор-кх!
— И за хьох к.хоьрий ткъа?



— Иза сох а ца кхоьру
Чай а мнйлпйна, вохвелла, наб хьег1ачу Отарсолтас 

радио латийра. Тайп-тайпанчу меттанашкахь дечу къа- 
мелашна, лоькхучу эшаршна, нондаршна т1ехула а лел- 
хаш веана, лахарчу тулг1еш т1ехь сецпра пза.

— М алар, томка озар санна, бусалба дино дихкнна 
олуш дацара и ловзарш, синкъерамаш, пондарш, иллеш, 
эшарш а?

— Ма де бохург деш бен хаза  а ма ца хуьлу!
— Ас-м боккъал хоьтту, Йовбетар, оцу цхьацца вир- 

дашкахь болу мурдаш ца гина шуна? Цхьана вирдер- 
иаш — жнрг1апаш тухуш, шолгТаниш — 1адхьокху нон- 
дарш  локхуш, кхозлаг1наш — т1араш детташ, кхи- 
берш — цхьа ехий г1ожмаш а ойбий, хьолхий лелаш? 
Х1инца пазмапна т1аьхьа а балабо пондар!

— Д ела хьахош хилчхьана, магадо х1ннца.
— Цул сов, устазаш а, внрдаш а вовшех къасто цхьа 

бнлгало, баш халла хила а ма еза.
— 1ела-Хьаьжа, Бикатун вирдехь болчийн х1ун баш ­

х а л л а  ХНр НО?
— Тилагнн хелхар!
— Ва-хьа-хьа-хьа! Тилагнн хелхар, тов!
— Ва-хьа-хьа-хьа!
Его шайн яккхий, ерстина гайнаш куьйгашца сеца а 

еш, к1ажбахапа буьйлура массо а.
Бетарсолтас совцийра г1овг1анаш:
— Вай дерриге а Дика нах ду. И вовшашна киртик 

яр дуьтур вай. Вовшашна хьовха, нахана а. Д1адевл- 
ларш  кего долахь, к1ентий, инзаре боьха хьожа г1оттур 
ю вайна гонах. Вайна оьшуш х1умма а ма дац. Цхьацца 
бахьанапща дала  рицкъанаш делла вайна. Болх беш а 
вай дац. Вайн хенаш а, белхан стаж а шекончохь елахь 
а, начхьалкхо пенсеш ло вайна. Хьарам хирг хир дац 
вайна иза. Дийнахь вешан газа-уьстаг1 дажош , дохнна 
1аьнна докъарш а дохуш, ннйс-ннйса ург1ал хадош, 
1аыша дечиг а кечдеш, лело карах долучо шен баккхал 
а лелош, хуучо жайнаш  а дохуш, бус-буса нехан жижи- 
гаш а дууш, д1алелар вай!

— Амин!



ЭМГАР

Кхузза пхийттара ваьлла Таьхьтаг, тахана дуьххьа- 
ра пхийттара ваьлча санна, ког лаьтта па кхочуш во- 
rlypa.

Юрт йижнера тоххара. Адамаш хьовха, массо са до­
лу х1ума а дижнера. Ц а хезара ж1аьла лета а. Атгал- 
ла коьллийн керташна юккъехь дахка меттахъхьов а. 
Х1етте а, цкъацкъа бер санна, кхоссавала, 1уьнц1алгаш 
даха, г1ад мадду внэлавала, мохь тоха ойла хуьлу Таьхь-

- таг, ша цхьанна гарна кхоьруш, шеи и доккхадеш ара- 
эккха доллу дог сецош, хала вог1ура.

Б аккъал  аьлча, цхьана масех минотана даг чу доьс- 
-синчу хазахетаро дагах гилдпгаш дохуш кховсийна иза, 
ц1еххьана сингаттамо д1алаьцна бардал1аьзин де санна, 
кхоьлнра.

Тховса сахнла доллалц б1аьрга т1е б1аьрг х1оттий- 
на, мерах мара а тоьхна Луизица сннкъерамехь 1ийна 
вог1ура иза. Синкъерам аьлча а, и шиъ шаьш дара  Л у и ­
зин шича йолчохь. Иштта-м тховса дуьххьара ца 1нйне- 
ра и шиъ, амма тховсалерниг ша дара. Цуьнга ян дош 
делла Л уизас  тховса. Х1оккху, оццу буса аьлла хан-м 
ца ййллнна, iiorlyp ю аьлла дош делла-кх. Дош делла а 
ца 1ийна. Теш амана куьг а делла. Цуьнга ца яН йиш ма 
яц цуьнан. И куьг... Ж има, к1еда, довха. Таьхьтага д1а 
ца хоьцуш дехха латтийра иза шен буйнахь. Ц хаза ми- 
нот! Ялсамана даханчу хьозанна а хилла хир бацара 
Таьхьтагана хиллачул т1ех там. И минот дагаеъча х Ь ш ­
ца а дег1е цхьа тамехь зуз хьоду цунна. Ирхлелхаш, 
кхиссалуш, цЬшгаш бетташ вада, ловза  догдог1у. Ницкъ 
маббу ч1ог1а мохь хьакха лаьа. Ткъа балдаш, Луизин 
балдаш. Хиллачу муттанечу баьллех тера! К1еззнг хаа- 
луш хьалха а кхевднна. Ш айна т1евоьху-к.х цара,

лаьхьано пхьпд санна, т1еийзаво-кх. Х1умма а дац, 
сатухур ду Таьхьтага. Д укха хан яц и мсъ цуьнан кера 
дан йисанарг...

Ткъа, доьзал? Цуьнан. Таьхьтаган, доьзал?
И за дара Таьхьтаган к1еж туьйсу дог сецориг, цуь­

нан дег1ах шийла хьацар деттарг. Ц1ера доьзал дага- 
беъча кхулура цунна x lapa  декхна дуьне. Д1абуьзира 
1алам серладаьккхина т1е хьоьжу бутт а. Стнгла къарз- 
йина лепа седарчий а д1адайра. Б1арийн диттинн урам- 
ца шнна a a r lop  т1екхозучу геннйх г1аш а дохуш, церан 
кГон-къаьхьа хьожа чу а уьйзуш, цергашца тоьдуш, ке- 
гнйра деш, мстта буьххьера д1акхиссара цо уьш. Ша 
керта вулучу хенахь, оцу б1аьстенан буьйсанан ц1ена 
xlaBa.b кнйра буьззана чу а оьзна, татанца д1ахнйцнра.

«Ма декъаза  адам ду-кх со. Х1унда ца мега ас Лунза 
яло? Ц а  мегга-м х1умма а дера дацара, дуьххьал д1а 
нехан наь1алтах а, I едал ах а кхоьру-кх. Эцца, ши 61аьрг 
хьаббичхьапа юьсу йолу x lapa  дуьне, шен аьтто баьл-- 
баьллачхула кадетташ даа ца вуьту-кх...»

X lapa кех чоьхьа ваьлча, оьг1азе г1иг1 дина, д1атпйра 
ж1аьла. Н ахана сапна, лата-м ца летнра Таьхьтагана 
шайн ж1аьла, амма Таьхьтагана шера хаалора цуьнан 
шега бону безам. ХГуи ду а хаац, кху кертахь цхьакнап а 
бац-кх Таьхьтаге безам. Учахь мачаш д1а а яьхна, мелла- 
ша ие1 а йнллана, бай ког боккхуш, ц1а чу велира иза. 
Дийнахь саппа дара беттасе серладаьккхапчу ц1а чохь. 
Цхьана куьйга йо1 мара а къевлапа, вукху куьйга наг- 
rai-хь ага а ластош сема наб еш 1уьллура Азман. Охьаюь- 
жуш цо д1ахьарчийна еха, стомма 1аьржа к1ажар схьа а 
ястаелла, цуьнан дуткъачу к1айчу логах хьаьрчинера, 
лаьхьа санна. TIepa шаршо юххерчу йо1а шена т1е а 
озийна, гучуяьхнера белшаш а, пхьаьрсаш а. Азмаи ишт­
та 1уьллуш гича мацах цкъа дог дешара Таьхьтаган. Ткъа 
хТинца, шена хьалха Ь ь л л у р г  т1улг болчул башха ца хе- 
тара цунна. Тохарлерниг ма яц иза. Дег1 малделла, бес- 
неш чуегна, б1аьргийп к1елош хебаршка ихна, гиччош 
къеж дала доьлла. Къанлуш 1Ю. Ц хьа масех шо даьлча 
х1ун хир ду?

Нанна т1е ж има r lo r l  а тесна, корта сенар а баьккхи- 
на, хьийзана месаш г1айби т1е а яржийна 1уьллура доь- 
алг1ачу шарачу яхана Малика. Аьтту куьйга къевллана 
шен некха т1е таТнйнера цо оьцуш к1айн хилла, амма 
хьекхийна Гаржйпна, мара а, б !аьргащ  а девлла ризаьн-

кип тайнаг. Аганахь 1уьллучу к1анта, набарх векхаш,. 
балдаш меттахъхьсдора.

Уьш дерриге а цхьана секуидехь таргалделнра Таьхь- 
тагана.

Кога буьхьар дехьа чу а ваьлла, шена т1ера сов бе- 
дар охьа а тесна, коран рам а д1а а йпллпна, к1едачу 
метта аркъал  охьавнжпра иза. Амма паб ца кхетара. 
Цуьнан наб яйанарг Азманан къанъялар  дацара. Хе- 
наза къанъелла зуда-м гора цунна, амма н х1унда къанъ- 

; елла хаа ца лаьара. Ц къа а дага  ца деанера оцу 
т1ехь ойла ян. Цунна наб ца кхоьтуьйтург кхин дара. 
Кхузза маре-м яхана иза. Яхача х1ун ду. Цуьна-х х Ь ш ­
ца а ткъа шо а ца дуьзна. Сурт санна, хаза ю, ц1ечу аьт- 
тан ш ерал а коча ю. Н абарна дазделлачу Таьхьтаган 
б1аьргашна хьалха х1уьттура цуьнан сийиа боккха ши 
б1аьрг, уьш нэцна т1емадовла санна, т1амарш яржий- 
на айделла, 1аьржачу тушца тодниа дуткъпйн цкъоцкъа- 
маш. Ш ерачу хьаьжа т1ехь ловзу жима к1апа. М озашна 
лесто тойича сапна, говран ц1оганах тера тойина, м а ­
цах цкъа дашо басахь хилла, амма хЬш ца xlop кхоал- 
гIачу баттахь бос хуьйцу коьртан месаш. Дуткъа, деха, 
гург!сзачух тера хаза лаг, цунна гонах хьерчийна бес- 
бесар серло лун харц жовх1арпйн кегийн туьтеш. Це- 
цах санна, чекх са гучу, юьйцана йинчу кофти чухула 
гун лаламаший, асанаший т1екъийлана боьдагап дег1... 
i «Иза ялийнчу шолг1ачу дийнахь, ракета чу а воьл- 

лапа. суо космосе кхуссург хилча а, ялор яра-кх ас 
иза! — ч1аг1о пира Таьхьтага. — Суна х1ун дийр дара 
1едало? Т1ех т.охахь, ши шо хан тухур ю-кх. Луизе цкъа 
61 аьрг тухург даккха а мегар дара шиъ хьовх, итт шо а. 
Делахь а, стенпа оьшу г Ь л л а к х  оцу хьола т1е даккха? 
Дерзо некъ хилча? Азманца ас пипа закс яц. Зудчунна 
т1е зуда ялинпа ца бахпйта, и зокъам кханнехь кех д а к ­
кха деза ас... Супа зуда хир яц цунах. Кху заманахь ста- 
гапа :нен кертахь хаза коьртехь хьекъал а, 1нлма а до- 
лу.ш зуда ма еза. Ткъа, сан йоккхастагана шозза ш и ъ  
маса ду а ца хаьа...»

Эххар а наб кхийтира Таьхьтагана. М алик санна, 
1уьллура иза. Хар-хир а ца дора, мерах шок а ца етта- 
ра. Щ епа эвлаяан  бос богура цуьнан юьхьа т1ехь. Ма- 
ларо 1аржйнна цергаш гучу а йохуш, наггахь набарх 
делакъ аж ара цуьнан стаммий ц1ен балдаш. Ц къацкъа ,  
уьш меттах а хьадой, цхьа там хуьлий, царех мотт хьо-

кхура цо. Хьалха куьг туьйсуш, цаПа-м лоьхура. Эххар 
г1айбин маь1аг къевллина мара а йоьллина, д1атийра иза. 
Амма дукха хан ялале хийцабелира юьхьан бос. Цкъа 
ч1ичкъашка йоьдура иза, балдаш  делха озадора. И а к к х а  
цхьа оьг1азе дарлора, кегъян сайна, хьекхайора цергаш. 
Юха а, хи чуьра аратесначу ч1еро санна, бага г1ст- 
тайора, са ца да1алуш. Т1аккха, хьерваьлла стаг санна, 
т1амарш етташ, ц1ингаш лестош тохалора. К1ез-к1езиг 
гучудуьйлучу хьацаро готта хьаьж къагпйра, дукха хан 
ялале, хп чу йиттача санна, яшнйра цунна т1ера майка.

Таьхьтагана г1ан гора. Хаза а, ирча а. Ш а Луиза а 
ялпйпа, Чоландар волчу иза йоссо а йнгна, цигахь цуьн- 
ца буьйса а яьккхана, сатоссуш ц1а а веана, охьавуь- 
жуш. Оцу т1ехь чекхделира цуьнан хаза г1ан.

Т1аккха нрчаниг доладелира.
Х1окхуниа наб озийна дукха хан яллале веанчу Чо- 

ландара, x lap a  сама а ваьккхина, кхуьнга элира, сийса- 
ра зуда ялийнарг хьо вац, ткъа Азман маре яхана хьоь- 
гахь йоллушехь я, вуьшта аьлча, Азмана хьупа тIе май- 
ра валийна, и хьан эмгар Д ау д  ву, нза ша волчохь вос- 
сийна й ву, аьлла. И кхаъ хезпачу Таьхьтаган дег1ах 
шийла хьацар туьйхира. Чу алу йоьхкича санна, богу 
кийра бесташ, бесташ, дег1 горгделира цуьнан. Хьала 
а пккхина, Чолапдарг1аьрга д1ахьада г1оьртиичу цуьн- 
га ког меттах ца хьабелира. Ц уннаш ена х а а а л у ш .  ц1ара 
т1е лаьцча санна, хебба юьхьап чкъор иэт1ош, цхьана 
мииотехь хьаладийлара можа эндажен чоьш. Чуьра са 
д1адаьллачу настарша аьлларг ца дора. Охьаветталуш. 
г1уьттуш, керчаш Чоландарг1аьрга д1акхаьчначу цупна 
кертахь хГетта агрономана дешна а ваьлла, ц1а веана 
шайн юьртахо Д ау д  гира. Хьалха латлйиа институтски 
ромбик йолуш, 1аьржа костюм белш т1е а кхоьллана, 
иейлонови кГайчу кучан ихьуьйшаш гоьллец хьаладина, 
цхьана куьйга диг детташ, дечиг доккхуш воллура иза. 
Таьхьтаг юххе мел кхочу, к1ез-к1езнг тарлуш, юьхьана 
Луизех тарвелира Дауд. Мера к1ел дуткъа, 1аьржа ме­
кхаш а ца хилча, коьрта т1ехь говран u lo r la  а хилча, — 
тап ша Л уиза яра-кх. Кочехь малйина, коча хьарчийна 
къорзачу галстука т1ехь б1аьрг сецира Таьхьтаган. Ц у н ­
на т1ехь бара кхоъ бобаннйн т1уз а, царна лахуо 
цхьана кога т1ехь хьийзаш ах-ерзана балерина а. Дика 
хьаьжча Таьхьтагана девзира шен... Азманан сурт. Д а у ­
да шен гГуллакх дора Таьхьтаге схьа а ца хьожуш.

Таьхьтага т1с а вахана, цо дечгах тоха т1ехьа дехь- 

на днг, схьадаккха дагахь, катоьхиа схьалецпра. Ам­
ма диг схьа мичара даккхаделира цуьнга. Ц1еххьана 
доимвелла, гезган сурте а вахана, даганах кхозавелла 
висира иза.

— Мича деана хьо, кхахьпа? — шен ницкъ маббу 
мохь туьйхира цо, амма шен мохь дехкан ц1ийзарх тар- 
белира цунна.

Цуьнан мохь хезна Дауд, меллаша диг б1аьргашна 
: хьалха а дихьиа, леррана хьежа х1оьттира. Таьхьтагапа 
: гора шега хьоьжу туьйранехь дуьйцу хезпа нэрзан кед- 

дал б1аьргаш, маьрсаш санна, цергаш.
— Хьо х1ун ю? — хаьттира но Таьхьтаге.
— Со Азманан майра ву! — ц1евзира Таьхьтаг.
— Ахь х1ун до кхузахь?
— Сайн зуда д1айига веана...
— Во-хьо-хьо! — цхьа инзаре ирча велавёлира Да-

УД-
Т1аккха шен боккхачу шина п1елга Таьхьтаг меллаша 

Нодаиоккъера схьа а лаьцна, гезгачух тера Таьхьтаган 
цхьа r lo r l  озийна бухдаьккхира цо. Таьхьтаган мохь 
белира, шена хаа а луш Д аудан  п1елгаш кочачу, хьожа- 
нечу т1унолца мажднра цо. Д ауда  юьхь ч1ачкънйна, н1елг 
тоьхна дагарна т1ера д1акхоьссана иза, юха адаман 
суьрте а ваьлла, керчана вахана, кертах кхетта се- 
цира.

Оццу мннотехь чуьра араелира Азман. Б1аьрг ма 
кхийттинехь йовза а ца евзпра цунна шен зуда. Элда- 
ра-дег1, голашна цхьа куьг лакхахь, йоца, мнии-юбка, 
пхьаьрсаш кГелхьара чкъургаш хилла хьийзииа чоьш 
гуш, доцпй пхьуьйшаш долуш чилланан блузка. Месаш 
чуьчча хьийзош, лерана бухь боккхуш бина лекха хо- 
ла-к1уж. Когахь хьостамаш санна, ира, лекха к1ажаш 
долу лакпроваинп туфлеш, пхьаьрса т Iс тесна боло- 
нови юткъа плащ, кера лаьцна 1аьржа редпкюль. Там 
хилла делакъеж а ц1ен басар хьаькхна балдаш. 1аьржачу 
сурмица тодина б1аьрнег1арш, ц1оцкъамаш. Шен даьк- 
кхана r lo r l  дпцделла, цецваьлла зудче хьоьжура Таьхь­
таг.

— X lapa  х1ун ду? — хаьттира цо, ц1е сапна, богу ши 
б1аьрг Таьхьтагна т1е а боьг1па.

— Хьан майра ву ш а  боху-кх оцу гезго, — терсара 
Дауд. — X lapa  дов дийр долуш иза велахь, кху делан

мпнотехь тхойшиннах ца1 вуьтур ву ахь! Я ас, т!е к1ажа 
а хьовзийна, вичТа йоккхур ю и х1ума!

Азман Таьхьтагана т1е йог1аелнра:
— Н агахь саппа таханчул т1аьхьа сан Докке ахь 

цхьа дош алахь, ас, вита а витина, къена, гирзе ж1аьла 
санна, лаьллана кех воккхур ву хьо! И башха а дац, 
Докка, хьоьга а ду хьуна иза. Хаза, цхьана нанас вина ши 
ваша санна, бертахь ваха. Вовшашиа ца тарвелларг кех 
вер ву шуыпиннах. Хьан-сан бохург ма хила. Вовшашиа 
халахетийтача мегар дац. Хаа ду шуна. Со нахала ма як- 
кхалаш! Ткъа ахь, Таьхьтаг, ц1ехьа яхийта. Къоиаха хи­
ла! Собаре хила! Сатоха! Н ахана хьайн дагара  ма хаий- 
та.

Докка... Тпллиичу ц1ере а... Ш а цуьнга яхана а я л а ­
ле. Таьхьтаге пза еана мел хан ю, x le r re  а, даим «х!ай 
стаг» бен кхин ц1е ца яьккхина. Тахана ца нккхина 
Таьхьтаган дог цкъа а эккхар дац. Таьхьтаг, хьала а 
г1аьттина, цхьана кога т1ехь лелхаш, деххьа детталуш 
1уьллучу шен r lo r l a  т1е а вахана, схьапэциа иза хенах 
д1а а хоьттина, астаг1 пелхаш кех велира. Ш а генна 
ваьлча а хезара цунна, шена т1аьхьа а хьоьжуш, г1ад 
дахана доьлуш лаьттачу Азманан а, Д аудан  а — цхьаьи- 
нан зевне, вукхуьнан — терсаре аьзнаш.

Суьйранна т1аьхьа ц1а веара иза. H oi йижаза карий- 
ра цунна. Мохь хьоькхуш, сахаьдда .аганахь 1уьллу к1ант 
а техкош, г1нйла маьнгин йисте хиъна Iapa нза. Цуьнан 
кегийчу б1аьргаш чохь т1ех туьйсу бала, сингаттам гира 
Таьхьтагна.

— Д ада,  мамас тхуиа жима дада валийна боху, 
а.хь xlyn дийр ду х1инца? — хаьттира Маликас.

Таьхьтага, вист ца хуьлуш, т1е а вахана, улло 
охьалахвелла дай куьг хьаькхира йоь1ап к1едачу ме- 
сех.

— Хьо, Луиза йолчохь къаьркъа молпй, ц1а а во- 
г1ий, мамех летара...

Таьхьтаг вист ца хуьлура. Кийрахь уьйриг хилла 
хьийза бала, ша меттахъхьайча, логер.а шад бастабелла, 
къаьхьачу маьхьарца арахьадарна кхеравелла иза, де- 
хьа чу а ваылла, т1ера бедарш д1а а на йохуш, бертал 
охьавуьйжира. Амма паб ца йог1ура. Иза т1епаза яйне- 
ра. Хеталора, дагах датталуш, хебаш к1ожам хуьлуш 
санна. М аж  а оцу минотехь к1айелла, яхъелла, ц1анги 
т1е хГоьттира. Х1ун дара а хаац, б1аьргаш т1ехьаббаи а

76



кхоьрура  иза. Моьттура и ши б1аьрг боцург дерриге шен 
дег1 даьгга, хье а лелана кхачабелла, и ши б1аьрг хьаб- 
бича ша велла д1а вер ву. Цо коьртах куьг хьаькхча, 
л а х ь а д е л л а  охьаийгира коьртан т1ехьарчу эха т1ехь ди- 
сина чоьш.

Эххар а арахь когийн тата хезира цунна. Хезира 
арахьара  не1 еллалуш а. Сени чохь аннаш т!ехь туфле- 
нийн дуткъийн к1ажаш дийкира. H e lapax  чоьхьа яьлла 
Азман, берашна уллохь а ца соцуш, еапа Таьхьтагна т1е 
х1оьттнра. Ткъа, Таьхьтаг бертал воьжна 1уьллура, 
стенна делахь а, каррехь вегош, ч1ог1а сада1а а кхоь- 
руш.

— Х1ун до ахь, жарг1а санна, кху чу охьа а воьж­
на? — т1ечевхира Азман. — Хьо кху чу воьжна 1ийча, 
сан дика д1а хьан луьстур ду? Ловзар-1алаг1ожа ге­
на тетта йиш яц. Tie дог1учу к1ирандийнахь. Хезий хьу­
на? Хьалаг1атта.хьа! Хьо цхьапна виэхца-м вац, хетий? 
Кхана суьйранна там алийта нах бахийта, ахча хьайна 
луъучуьра даккха, амма цара ц1е тоьхна там, цхьа тн- 
лор-тай ца иэшош, кхоччуш д1абахьийта. Яхь хила еза

‘ нахаца. Супа лаац, Азман, ша-шена жима майра валий- 
ча, къорам хилира олийла. Ткъа к1ирандийнахь, Докка, 
ц 1 а  а валийна, гучувоккхур ву вай. Хезий хьуна? Бус-бу­
са Чоландарг1аьрга ихна ер яц со. Суна сайн майра сай ­
на уллохь, ц1ахь веза!

— Х1окху керта-м валор вац! — велхар иккхира 
Таьхтаган. — Хьо rlyp ю-кх хьайна луъучу, Д ау д  боху и 
хьайн зуд иэцна!

— Г1овг1а, г1овг1а!
Таьхьтаг, къурдаш деш, сауьйзуш, д1атийра. Ткъа А з­

ман, туфлийи к1ажашца, «к1арц-к1арццехь» дуткъийн 
татанаш а лоьлхуьйтуш, чухула д1аса йолаелира.

— Хезий хьуна, стаг? Нагахь хьайна кху кертахь 
хьайн шина бераца ваха лаахь, суна ц1ийзар вац хьо. 
Нагахь ахь сан Доккин километр генахула а некъ ха- 
Дабахь... кхин д1а алац  ас!

— Азман х1унда валийна ахь иза, — юкъ-юкъа 
«хьикъ-хьиккъехь» са а уьйзуш, балхам бан х1оьттира 
Таьхьтаг. — Цхьа майра ца тоьара хьуна. Цуьнан х1ун 
Дара сайнчул совдаьлла...

Азман, цунна уллохь саца а сецна, хаьн т1е ши куьг 
х1оттийна, к1ор!шаме еиаелира.

— Ва-хьа-хьа-хьа! Х1ун сов даьлла? Хьан х!ун ду?

Хьупа х1ун хаьа? Куьзгаи чу ца хьаьжна хьо? Къена i 
къукъа! Багахь  цхьа а церг яц. М аларо иэгийна. Къена- I 
чу стеран порта санна, хебна ж1ормаг хнлла юьхь. 1ад- 
дарг1а санна, хьаьвзана дег1. Яллалц хьоьца яха аьл ­
ла, хьо векъна кхаьчна-м вац суна? К ъанъелла хьо, борз. 
Х1етте а, жима зуда езарий хьуна? Суна веза ца мега 
жиманиг? Хаьштаг санна, вогуш. Иштта, деца хьуна, 
хьакхавелча сан дег1ах ц!е а латор йолуш. Ткъа хьо, 
пхьид санна, шийла ву. 'Пехула т1е «элип-ба» ца хаьа. 
Бода. Суна кхузаманан стаг ма веза. Институт чекх а 
яьккхина. Со а, сан доьзал а кхобур болуш. Зам а  а, 
г1иллакх а девзуш. Кхана 1уьйранна уггар хьалха то­
ман г1уллакх новкъа даккха. Т1аккха, дехьара ц1а кеч- 
де Доккина. Варнйлахь, хам талла йича мегар дац хьу­
па.

Шина берах къаста ца луучу Таьхьтага дерриге кхо- 
чушдора, Азмана ма-аллара. Ловзар-1алаг1ожанна етт 
бннра ца1 бен бону. Бераш шурин 1айгах а дохуш. Дог 
доьлхуш, юьхь йоьлуш ловзарга а хьийзара. Хелха а ве- 
лира. Нахана дог ца хаийта г1ерташ. Д ау д  ден ц1а иэц- 
на а вахара, иза вуха ц1а валош баьхканчу кегийрашна 
комаьршша совг1аташ делира. Керарчу шай-кайнах а, 
дохпах а хедира.

Амма уггар дагна 1аткъам бийриг хьалха дара.
Хьенехана т1е майра ваиийна бохучух-м вуьйлира 

Таьхьтаг. И за  дуьне доладелчахьаиа дуьххьара шена 
т1ехь хиллехь а. XIуп днйр ду ткъа, цкъа дуьххьара д о ­
цуш х1умма а ца хуьлу. Цхьаииа т1ера ца долийча до- 
лурий иза. Бераш, ц1ийнан дукъ кочахь дисар а ловра. 
Амма са ца тохалург, ца лалург кхин дара. Буьйсанаш. 
Таьхьтаг шина бераца а вуьтий, Д ауд  волчу дехьачу 
йоьдура Азман. Оцу чохь уьш тап аьлша, тийна 1ийча а 
дара  цхьа х1ума. 1арий ткъа. Цаьршиннан лнэлар, хьоь- 
кху маьхьарий, ц1ийзар, ц1ог1анаш. Бодаш кахь вижана 
1уьллучу, амма набарна ши б1аьрг ваышта на боьдучу 
Таьхьтагана, и шиъ шена хьалха долуш саниа, шера го­
ра цаьршимма лелориг.

Азманан еларо, маьхьаро, цаьршиммо оцу чохь дечу 
татаиаша дог дорура цуьнан. Хеталора уьрсаца хедош, 
доруш, цуьргаш деш и охьадуьллуш санна. Ткъа хье? 
«Парх-парххехь», т1е днллина куьг хьалатуьйсуш, детта- 
лора гиччошкара пхенаш. Хеталора, х1инци-х1инций, 
хьекъалах телхина, мохь аьлла, ара а иккхина водур

ву-кх ша, олий. Цкъацкъа, чу а иккхина, и шиъ де дагахь  
хьалаг1атта тохалора иза. Амма дег1ан меженаша аьл- 
ларг ца дора.

Ю иранах цкъа буьйса яккха Таьхьтаг волчу ц1а чу 
fiorlypa Азман. Йог1ура, дехьачохь шена к1орднйча, 
охьайижа. Амма, хьалхалерчу Азманах цхьа а васт д а ­
цара цуьнца. Багах  схьа мел долу дош ш аьлта санна, 
ира, д1овш санна, къаьхьа. Буьйсанна цуьнца ша висча 
а дог ца летара цунах. Я цара тохарлера йовхо, эсалал- 
ла. Таьхьтаг мел къехка г1ертарх карладалара  бус-буса 
эмгаран, цуьнан дехьачохь лиэлар, хьоькху маьхьарий...

Ткъа, хан д1айоьдура. Азманан кхин а диъ бер хили­
ра. Церан дола юкъахь дора 'Гаьхьтага а, Д ауд а  а. Ц къа 
цхьана х1умаина т1ехула-м Д ауда М аликина т1ара тоьх- 
ча, оцу т1ехула вовшахлетира и шиъ. Ткъа, Д аудехьа 
яьллачу Азмаиа, девне гулделла сила-долу адам теш а 
лаьцна, уьссузза ц1е а тесна, витира Таьхьтаг. Аттала 
т1е юха бедарш ца луш, кех ваьккхира.

Витнча—кех ца ваьлча а ма ца волу. Таьхьтаг, къаь- 
ж  хьа б1аьрхиш 1енош, ден ц1а вахара. Вилхира нанна а, 

.вилхира йижаршна а. Балхамаш  бира доттаг1чуьнга Чо- 
. ландаре а. М ассара а бохура Азман, Д ау д  суьде ло. Д у ­

кха саднттнра 'Гаьхьтага оцу новкъа ца волуш. Мухха 
в е л а х ь  а, цуьнан берийн нана ма яра Азман. М ацца а 

цкъа, Д ау д  д !а  а вахийтина, ша ц1а вигаре дог а доху- 
ра. Ткъа, х1ипца иза суьде елча, кхана цуьнан юьхьа 
дуьхьал муха хьожур ву Таьхьтаг. Амма Азмана Д ау д  
д1а а ца вохуьйтура я Таьхьтиг ц1а а ца вуьгура. Х1ин- 
цагм, Таьхьтаг резавара Д аудаца  машар бан. Цхьа а 
т1аьхьа ца вог1ура-кх. Эххар а, кхин г1уллакх ца хуь- 
лий хиъна, юьртсовете арз дира цо. Амма юьртсовето 
иза тергал а ца вира. Азманца х1оттийна хьан загс яц, 
кхузахь хьуна дан r lo  дац  шайп, элира. Айхьа мах бин- 

. чу моллица къастаде. И зза  аьлла, ц1а хьажийра иза 
ирокуроро а. Ткъа, x lapa  шена t i e  веъча, молла Жа1па- 
ра элира, шар1ехь xlop зудчун виъ майра хила бакъо ю. 
Хьуо резавелахь, Азманехь Iе, вацахь — бахамах хьай­
на дог1у дакъа д1а а эций, д1акъаста. Ворх1алг1а дакъа.

Х1ун дийр ду ткъа, иза ца дича ца велира Таьхьтаг. 
Бахам боькъуш юха а дов делира. Ах бераш а, ах бахам 
а 1шена ло бохура Таьхьтага. Кху кертахь къахьеггарг 
ша ву, ткъа и Д ауд  боху зуд дац. Шен бераш ша цунна 
хьалха дуьтур дац.



— Бераш? — ши б1аьрг къарзийна, Таьхьтагана чу- 
хьаьдира Азман. — Хьан мичхьа ду бераш? Сан берийн 
да Докку ву? И ца гинчу хьан и шИ б1аьрг схьабаккха 
без а!

Тукаран генаш санна, баржийна ши п1елг Таьхьта­
ган шина б1аьрга 1оьттнра Азмана...

* * *

М аьхьарна самаваьлла Таьхьтаг вагийча санна, хьа- 
лаиккхира. Уггар хьалха шен ши б1аьрг a, r io r l  а мет- 
та.хь дупла хьаьжнра пза. Ткъа царна, хьалха санна, го­
ра чубуза лахбелла сирла бутт, к1ез-к1езиг довш стнг- 
лахь къайладуьйлу седарчий а, малхбузехьара схьаг1ер- 
та де а.

Шена гинарг r la n  хиларх ца тешачу Таьхьтига, хьа- 
ла  а г1аьттина, r io r l  зуьйш, волавелла дехьа чу а в аь л ­
ла, чиркх латийра.

По1 тохара сапна, ризаьнкин тайнаг да г rle а г a 111 i'i - 
на, ховха паб еш йижана Гуьллура. Ткъа, Азман. аьтту 
пхьаьрсаца ага мара а къевлипа, хеназа сирбала- боьл 
ла  корта аганан г1ожа т1е а биллина, паб яйна шп 
б1аьрг цхьана соне а боьгГна, к1антана накха баош йол- 
лура...

М осква, 
октябрь, 1% 8 шо.



ШЕМАЛЛН ЛЕ ЛЛ М АШ

( Исторически хроника)

I. ИЗА Н О Х Ч И И Ч У  МУХА К ХЕ Ч И Р А

1839 шеран 13 июлехь шеи керахь 13 500 салти а, 30 
йоккхатоп а йолуш инарла Граббес гуолаца болийра 
Ш емалан ч1аг1онна, лекхачу ламанан юьртана Ахуль- 
гона.

Кхаа баттахь гергга турпала дуьхьало йира иза ларъ- 
ярхоша. И аьххьарч у  дийнахь зударш ка а шаьлтанаш 
елира Ш емала.

— Ш аьш салтпйп керадоьлхучу далахь, шайна а то- 
хе, ле, — аьлла.

И маман йишас, Пет1амата, кхочушдира вешин ом-
ра.

18 августехь, АхулЪго йож-’а кхо де дисча, и ларъяр- 
хой гуттар гатбеллачу хенахь, уьш а битина, къайлаве- 
лира имам. Гена-м дера ца велира. Ахульгоний, лаха чу- 
хула доьдучу Пойсиний адккъерчу цхьана хьеха д1а- 
лечкъира масех накъостаца.

И е х у л а —т1ом, лахахь — П ойси  r ie p r la p a .  Ткъа, шен 
б1аьхаллиц накъостий а, зударий, бераш а д1атийсина 
ведда охьа чу веана Ш емал кху хьехахь 1уьллура. На- 
къосташа (юьртахь бисннчара), хьала а валпй, шайна 
т1ехь куьйгалла де, бохура цуьнга. Амма Ш емал хьеха- 
ра ара ца волура. Д уьхьало яр эрна ма ду. Дукха ву мос- 
таг1а. Вагарвина ца валлал. Ткъа, имаман доттаг1пй, 
тешаме накъостий белла 1охку.

Муьшах кхийзалуш чувеанчу Юнуса шийла кхаъ бо- 
хьу цунна.

— Имам! Собаре хилалахь!
— Собаре ву со-м, Юнус. Собаре ву. Дерриге чекх- 

даьлла, Юнус. Дерриге а. Кхин д1а имам вац 
со.

6 А. Айда миров St



— Хьо имам ву, Ш емал, амма тахана хьоьга зок 
деана. Хьан ден-ваша Борта-Хан вийна.

—- Я аллахП Сап т1аьххьара r loprop  кагйп-кх ахь 
Амма хьуна хастам бу, дела. Болх хьуна т1е а биллипа 
барх! пю бен дону сайн ж има Ж а м ал д а  керстаннйн кера 
велла ас. Х1ннца суо а хьан кера ло ас.

И мама доцца до1а до. Цо юьхьах куьйгаш хьаккхалц 
а 1ай, юха а вистхуьлу Юнус.

— Имам! Дики а, вон а делера бен дац, но динчунна 
резахилаза на довлу-кх вай.

— Алхьамдулиллах!, хастам бу-кх цунна...
— Хьан ц1ийн-наиа Ж овдарат  а йийиа...
Голаш т1е а таь!на, хиъна 1ен имам шн б1аьрг а хьаб- 

бина, х1етта снръяла йоьлла 1аьржа м аж  некха т1е а 
та1ийна, цхьана минотана д1атийра. Берийи нана яларо 
дог 1овжийра цуьнан, амма зуда елла-кх аьлла, цуьррпг 
чам ца байра. Зуда-м кхин а яра цуьнан. Пет1амат. И м а ­
ма юха а до1ийна куьйгаш лецира.

— Муха хили цуьнан 1ожалла? — хаьттира цо шоз 
лаг1а а накъосташ кара кадам схьа а иэцна.

— Коьртах топ кхеттера цунпа. Бердах охьа, Пойси 
чу йоьжна иза. Д ак ъ а  лохийла а ца хилла...

— Д ал а  гечдойла-кх цунна. Кхин х1ун деана ахь?
— Хьан к1апт Саид а вийна...
1оьттапа чекх ш аьлта яьккхича санна, 1овжийра има- 

май дог. К ъамкъарге бекъа шад х1оьттира. Кхарзабел- 
лачу кийрара араг1ертара цхьа буьрса ц1е. И за юха- 
тоьттуш т1аьхьий-хьалхий масех къурд бира цо. Сих- 
белла хьала-охьалелара логан шад. Масех де хьалха 
кхоъ к1ант вара цуьнан Ж ам алдин  а, П езам ах ьм а  а, 
Саид а. Х1иица цхьаъ беи ца висина, П езам ахьм ий  бен. 
Гаур инарло вехна, амалтана велла цо шена дукхавеза 
Ж амалдин. И за д1а ца велча ца 1ийра Ш емалан г1оьнчнй, 
накъостий. М аш арна закъалтана  хьайн к1ант ло бох\- 
ра Граббес. Х1инца хаац  цунах хиндерг.

Ш емалан 1аьвжина к1ез-к1езнг хьаьаш д1атийнадог, 
юха а кхечу ar lop  карзахделира. Оьг1азлонна.

— Мурдаш хьуна дарбелла, имам. Уггар халчу сохь- 
техь, шаьш д1а а тийсина, хьо ведда боху цара.

Ш емала цхьана ханна вист ца хуьлуш ойла йо.
— Нагахь, со юха а царна коьрте х1оттахь, ас маш ар 

ца бохабо?

— Гаураша шаьш бохийна машар. Шайн эскаршд1а- 
дига дагахь а бац уьш.

— Со сайн даш ах вохахь сан Ж ам алднн  вуьйр ву
- инарлас.

Юнус, цхьана минотехь ла  а дуг1ий, сацам боллуш 
вистхуьлу:

— Имам! Хнйла ден к1ант велла лакха юьртахь,

( хийла к1ентан да велла цнгахь, хнйла зуда жоьра йисна. 
И хаа деза хьуна а.

■ Имам шен накъосташка хьожу. Уьш бист ца хуьлуш, 
лаьттан б1аьра бог1ало. Ш емал кхета церан дагахь дол- 
чух. Шайн дагахь н аж ж аз  во цара иза. Имам хьаж алац  
накъостийн б1аьра. Цуьнан месала ши ц1оцкъам т1ет- 
,т1а доьду. Б1аьргашна хьалха х1уьтту коьртах топ кхет- 
та елла Ж овдарат. Д о къаза  яйпа иза. КДентан докъах 
хилларг а хаац. Ткъа пиша? Из-х, ша шена ш аьлта а

■ • 1уттуш, лекхачу берда т1ера Пойси чу пккхина. Шен 
вешин, шен имаман омра кхочушдеш.

— Сан к1апт П езамахьм нй, цуьнан наний мичхьа
1 1  ДУ?

— И шиъ дийна ду, имам.
— М урдашпа х1ун оьшу соьгара?

Де . — Ахь гаурашна т1е хьалха дигар. 
fi; — Кху хьехахь тТазотана сецца со.

— Халкъо и ца боху, имам. Хьо к1иллолла ведда бо­
ху.

Имаман бГаьргаша ткъес туху. Х1ун оьшу царна? 
Нуьцкъала оцу хьакхица, полковник Пуллоца машаре 
днйцарш дан а вахийти. Нуьцкъала к1ант гаурийн кера 
а валийти. Зуда а, к1ант а дийна. Уггар коьртаннг— пма- 
малла а доьжна...

— Ткъа и ж1аьлеш х1ннца а ду л а ха чохь?
— Ахь муьлаш боху, имам?
— Инарлина r lo  деш болу вайн дег1астанхой?
— Х1аъ, церан барам xlop сохьтехь т1етт1а алсам- 

буьйлу.
— Мел хир бу?
— Л ах х ар а  а пхи-ялх эзар.
Цхьана минотехь ойла а йой, сацамболлуш жоп ло 

имама:
— Д1аг1о, Юнус. Халкъе ала, г1азотана пигат дина, 

кху хьехахь ч1аг1велла шун имам д1авог1у, алий. Шу 
Цхьа к1еззнгчу адамийн дуьхьа.

6* S3



* * *

22 августехь юьйжира Ахульго. Цуьнца Ш емалан 
имамалла а.

Туьрца шайпа некъ боккхуш, халла к1елхьараваьлла 
иза а, цуьнан масех накъост а. И аьх х ьар ч у  к1антана а 
чов йина. Х1окхара гуо .хадош Ш емалан ялхочуи, Сали- 

,хьан, гихь вара П езам ахьм а . Салихьана салтичо хьа- 
жийна цхьамза к1ентан когах бахара.

— Салихь! Хи чу кхосса со! — мохь хьоькхура П е за -  
махьмас, шепа чов хилча.

Ден, буьрсачу имаман, омра ма дара, шайна чохь са 
а долуш, гаурийн кера ма г1олаш, аьлла.

Жимчу П езам ах ьм ас  хала садетта лозчу чевнна. 
Велха а вахьац. Елха ца яьхьаш къайлах къурдаш до  
цуьнан нанас, Пет1амата а. Имаман омре ладоьг1уш 
лаьтта цуьнан пакъостий — Юнус, Салихь, Худак1ит1ил 
Мохьуммад, Г1оц1атла Биладий, Химат1ил ал Г1оц1ат1- 
ли, Нур-1ели ал Х арадара, Муртади ал Х арадара, Муса 
ал Балаганира.

Ткъа имам вист ца хуьлу. Т1улга т1е а хиъна, ши- 
ний куьйга корта а лаьцна, ойланащ йо цо.

Пойси rleptrla. Дера. Ш ийла цинцаш имаман юьхьах 
а детташ. И за самаваккха, сихван санна.

Амма имам на г1отту. Цунна хазац Пойсин r lep r la p .  
Ц а хеза чов хиллачу к1ентан узарш а. Имаман кийра 
дарбелла кхехка. Цуьнан кхехкаре хьаьжча х1умма а 
доцург ду x l a p a  хьере Пойси.

Стенна дарвелла имам, xlyn ду цуьнан дог дохий- 
нарг?

Цо оццул дукха сатийсина, оццул хала даьккхана 
имамалла дуьйжи тахана. Pi имамалла дара  цуьнан да- 
гахь, варх1 шо хьалха, 1832 шеран 17 октябрехь. Гим- 
рахь, П еза-М оллина улло а х1оьттина пза леташ а, шен 
доттаг1а, имам П еза-М олла вийначул т1аьхьа чов хил­
ла ша 1уьллуш а. Тамашина х1ума-м иза а дара. Дот- 
таг1, имам вийнехь а, ша ч1ог1а чов хилла 1иллахь а, 
цуьнан деган кГоргехь воккхаверан, сатийсаман ц!е йо- 
гура. П еза-М оллин  уггара тешаме мурд а, доттаг1а а ву 
иза. Ш емалал воккха Геламча вац Дег1астанахь. Цхьа 
къена Ж ам ал д а  воцург. Мила хир ву имам? Хьамзат- , 
бек? Цуьнан ницкъ бу, амма хьекъал, 1илмий дац. Х1ил-

ла а тоац. Иза, Ш емал воцург кхин стаг вац Дег!аста- 
нахь, имамалла т1елаца...

И ойланаш йора цо ворх1 шо хьалха, лен чов а хилла 
Гнмрахь ша воьжна 1уьллуш. Ткъа оцу чевнах ша то- 
лург хиларх иза шек вацара. Онда, къона дег1 к1елднса 
йиш я цара.

Дуккха а декъашпа т1ехула некъ билла дийзира цуь­
нан цкъа хьалха нмамаллнна т1е а, т1аккха иза ч1аг1дан 
Нерташ а. Цунна т1е дерза ца туьгура Дег1астанара 
дуккха а къаьмнаш а, тукхамаш а. Къаьсттана дуьхьал- 
бевллера цуьнан шен суьйлий. Цуьнан шен гнмрахой. 
Я аллах1, ма нийса ду-кх шен махкахь цхьана а стагах 
пайхамар ца хилла боху кица. Нохчийн баьччанаша r lo  
деш ца хиллехь, Дег1аетанан имам а хир вацара цунах. 
Къаьсттана Ташу-Хьаьжас. Нисса аьлча, дуьххьара цу­
нах имам винарг шовзткъа нохчой, ткъе итт ашильтахой 
вара. И Ташу-Хьаьжи а ма ву П у м кех ар а  ведда вахана 
нохчо. Шен юьртахоша иэккхийна. Иохчичу кхаьчча, 
цТариа а ц1е яхана стаг хилла д1ах1оьттина. Шена т1аь- 
хьа дуккха а б1аьхой болуш, баьчча хилла ца 1а иза. 
Цунах шайх вина нохчаша. Цо ша иохчо вац, турко ву 
аларна. Иза нохчо вуйла хиънехь, иэккхор вара.

ГТойсин г1овг1анна юккъехула халла хеза лакха т1ехь 
зударийн белхарш а, мостаг1ийн толаме маьхьарий а.

Ш емала цергаш хьекхайо. Д арвелла  а, халахетта а. 
Гаурийн карах зудий, к1анттий, йиший делла цуьнан. 
Ц хьаъ ам алтана вигна керстанийн керахь ву. Ц ара шайн 
г1нллакхашца 1амош. Висина xlapa цхьаъ—узарш деш 
1уьллу.

Иза а дац имамапа 1аьткъаиарг. 1ожалла делан ке­
рахь ма ю. Цхьацца бахьанашца хуьлу иза. Тахана бел- 
ларш  г1азот хир бу. Цера-м шайн нрс дара. 1аьткъанарг 
кхин ду. Оцу гаур инарлина r lo  деш пхи эзар дег1астаи- 
хо хнлар. Дукхахберш х1окхуьиан шеи махкахой.

И маман коьртехь ойланаш хьийза. Цхьа масех ми­
нотехь б1аьргашпа хьалхахула чекхдуьйлу и хьалхара 
шераш... Ва дела аьлла, кхузахь нрс ца нисдели Шема- 
лан. X lapa  имам хилар ма кхайкхийннехь, v rrap  хьалха 
шен гнмрахой дуьхьалбевлира цунна. Шайн юьртара 
д1а а валин, хьайн rlepa iina  кхечухьа тунгарп лаха, эли­
ра. Юьхьанца ашильтахоша т1елецира иза, юха цара а 
сацам бира хТара юьртах ваккха.

Кху Дег1астанара, еррнге бохург санна, ярташ дуь-

хьал. евлпра цунна. Деррпг дохийра унцуклахоша. И а к -  
кха ерриге а Суьйличоьно. Ш емал а ца Тара къинхетам 
бой. Цо х1аллакбира тнлнт1лахойн бекаш. Хьамзат-бека 
Хунзахахь дпннарг дира-кх. И дакъа шапга кхаччале 
Ш емалиа дуьхьалбевлпра ханаш —суьйлийн Ахмет-.хан а, 
г!азг1умкийн Мохьмад-Мирза а. Инарла Фезига шена 
r lo  а дехна. Тнлит1лахь Фезнпа дуй баа дийзира Ш ема­
лан. Кху лаьмнаш кахь и хьовр-з1авр кхин йнйр яц аьл­
ла. Иэхье дуй. Иэшначун дуй.

Д агабаьхкира шен баккхий нэшамаш а: Гсргеби- 
лехь, Гимрехь, Самурехь, Ахтехь, Зиурехь, Урхелехь, 
Хунзахахь, Рутулехь, Аргуанахь а...

Амма ког х1оттанц-кх цуьнан кху ДегГастанахь. Му­
ха х1утту цхьа т1улг а, кол а тешаме ца хилча.

Ткъа x lapa  Ахульго цуьнан дакъазаллин бухь бу.
Х1инца мича ваха веза иза? Кху лаьмнашкахь-м вуь- 

снйла, а ма дац. Xlapa, хьалха т!е нисвеллачу шьрто, 
схьа а лаьцна, оьрсийн инарлашка д1алур ма ву. Иза 
Ш емална дика хаьа. Мича rlyo  те иза? Шеп 
са дадийиа вахпа цхьанхьа лечкънна 1ен а ма ца лаьа 
цунна. Цо биэкхам нэца ма беза. Оццул хала цуьнан ке­
ра кхаьчна имамалла д!адаьккханчу, цуьнан зуда а. 
к1ант, йиша а дийначу, цхьа к1ант нийсарехь латточу 
оьрсийх а, царна rlo  динчу шеп махкахойх а. Амма и 1а- 
лашо кхочушъин ницкъ мичара хир бу цунна? Гонд1а- 
ра дерриге а къаьмнаш оьрсийн 1едална кГел ду. К1ел 
хилла ца 1а. Церан яь1ии т1ехь ши мохь бу. Шайн мех- 
кадай а, оьрсийн хьаькамаш а.

Хьалхарнаш бохкабеЯла шолг1ачарна. Ш аьш бохка- 
белла ца 1а, шайн халкъаш а доьхкина. Ахчанах, сов- 
г1атийх, чииийх а. Церан г1оьне догдохнйла а яц. Уьш 
шаьш а 1а, шайн гира и ши мостаг1а дГакхосса деле rlo 
доьхуш, до!аиаш деш. До1анаша иэшор вац мостаг1а. 
Кхузахь ира тур деза. Къонахойн керахь. Маьршачх 
къонахойн керахь.

«Х1ан-х1а, сан сатийсамийн мохк бац x lapa  Дег1аста. 
Ханаша, бекаша т а й н а  т1ехь х1уъу 1азап а, къизалла л 
х1иттаярх садпттпна ца 1еш, ткъа цара н1елг хьажийча 
бердах a, u lep ra  а лелха кийча болчу х1окху лани 
мохк. Сайна герз а, г1ортор а кхечу махкахь, маршо лоь- 
хучу халкъа юккъехь лаха деза ас. Ишта мохк — Нохчп- 
чоь ю. Нохчий бу массо ar lop  а сан 1алашоина жоп луш 
Собаре, амма барт боцуш. Майра, амма тхьамда во-



цуш. Хьекъале а, майра а, хьуьпаре а тхьамданаш бу 
церан, ам ма халкъо уьш къобал бац. Уьш шайн похчин 
болу дела. Тешаме бу нохчнй, амма арахьара т1евеанчу 
стагана. Д оцца аьлча, шайн диканиг т1е воккхуш гу а 
бац, вониг чу тосуш ор а дац церап. Ц ара  т1алам на 
б п р а  шайх Мансуран, Бнболатан, X I o b k i i h , Мохьмадан а, 
кхечуш айн тх-ьамданпйн а... дег1астанхо,ша санчул башха. 
Ткъа, П у м кех ар а  иэккхнйна ведда шаьш долчу веанчу 
Таану-Хьаьжех баьчча а, шайх а вина».

Я аллах1, ма ннйса аьлла-кх, шен махкахь цхьана 
а стагах пайхамар на хилла!

*  *  *

Ахульгохь пхи бIе накъоет воьжна имаман. Царна 
юккъехь бу цуьнан доттаг1ий, г1оьнчнй а. Иза кху ма- 
хех ш арахь шайна т1е тийжннарш. Цуьнан гГортораш. 
Уьш цкъа а денлур бац. Цаьрца л а ы т а х  дахана цуьнан 
им ам алла а.

Эзар гергга стаг йийсарс вигиа гаураша. Ц арна юк­
къехь зударий, бераш а...

Амма и дерриге а дац  Ш емалиа халахетарг. Кхин ду. 
Кхузахь д1а ког мел баьккхинчохь шена еш иолу ямарт- 
ло, тешнабехк. Селхаиа, цхьана лекха готтачу ч!ожа 
т1ехула дехьабовла днйзира церап. Шина а бердан йп- 
стойх дукха етомма лону дукъо а тесна, цунна т1ехула. 
Чов хиллачу Ш емалап шен дег1ах бIо ца булура. Ша-м 
вер вара иза цунна тГехула. Къоначу хенахь чехка во- 
душ а, каде халхаволуш а ц1е яханчу цунна xlvii яра и 
иттех дол дукъо. Дег1а т1ехь масех чов хилча а. Амма, 
чов хилла П езам ах ьм а  а гихь оцу тГехула дехьавала ца 
х1уттура иза. Шехчул а шен к1аитах кхоьрура. Ц хьаъ 
бен воцу иза х1аллакь.хиларна. Ж амалдпн  вону хьесап 
дора цо.

— Сан к1ант дехьа хьап воккху аш? — хаьттира цо 
шеи иакъосташка.

Цхьаммо я х1аъа, я х1ан-х1а а ца элира. Бист ца хуь­
лура. Бехкаш даьхча а. Кхерамаш гийса воьлча а ца бе- 
шаш, к1оршаме ч1ечкъара. Боккха мах лур бара аьлча а 
реза ца хилира.

Ма сий доьжна-кх цуьнан!
rioficiiii йистонна бог1у уьш Гимре нисбелира. Ш емал 

г1айг1ане хьоьжура винчу юьрта. Шен бералла, къопа

хан д1аяханчу юьрта. Х1инца кху махкахь шен мостаг1а 
хилла д1ах1оьттинчу юьрта. Б аккъал  аьлча, Ш емала а ца 
дитанера юьртахошна ша веза х1ума. М ила вара иза? 
Вехначуьра цкъа а ца васталучу Донага-М ахь- 
мин к1ант. Беран хенахь нахана хелхавуьйлуш сис- 
кал йоккхуш хене внйлла. Кхин х1умма а ца хилча, 
имам П еза-м о л л а  вийначул т1аьхьа кхуза вухавирзича 
цо кху юьртара зударий етташ хьийзор тоьар дара..

Щ еххьана  дехьа бердашка хьажавеллачу Ш емална 
боккха б1о гира. X lan-xla ,  x lapa  лаца т1аьхьабаьлла Ах- 
мет-ханан ал Сахали а, Хьаьж-мурдан ал Хунзахи а б1о 
ма бац иза. Уьш Ш емала генахь ма битина. Х1ай-х1ай 
ткъа, х1окхуьнан шен гимрахой бу-кх.

ХГорш гича, хил дехьара г1ашлой, дошлой меттах- 
бевлира. Х1уъу хиларх шаып сехьа довлалур дацахь а, 
дерзана даьхна тарраш, шаьлтанаш лестош, маьхьарий 
детташ, цхьана меттехь дой хьийзадора цара. Масехам- 
ма, кочара схьаяьхна, х1окхаьргахьа ерзийна, тоьпаш 
кхийсира. Х1окхарна-м кхетийла а дацара. Л акха, т1ул- 
ган бердийх детталуш, ч1аплуш охьаоьгура дошан 
х!оьънаш.

— Хьий шу дисийла варраш  елла, иэхь дайна ж1аь- 
леш, — япиарш йнра Ш емала. Т1улган тарха т1е а ваьл- 
ла, баттара даьккхина тур гезо куьйга ластийра цо. — 
Х1е-х1ей, гимрахой боху кхахьпанаш! Оцу везчу делан 
гТоьнца, дукха хан ялале, х1окху гезо куьйга, х1окху 
туьрца ас шун кортош ца эгадахь, со Донага-М ахьмин 
к1ант вац шуна!

# * *

Ахульгохь вохийна, иэраша экха санна, лар  толлуш 
иэккхийна вуьгу Дег1астанан имам Нохчнчу хьажаве- 
лнра. Л аьмнаш ца кхин мохк а, кхин халкъ а дацара пза 
туыиа иэккха тешаш. Амма гена боцчу оцу махка кхача 
а дацара атта. Юьззина цунна тешаме цхьа а юрт яцара 
Дег1астанан лаьмнашкахь. Ткъа, нагахь цхьана ю ьр­
тахь масех стаг цунах доглозуш велахь, бисинчара са- 
туьйсура нза, схьа а лаьцна, ши куьг дихкина паччахьан 
пнарле д1аваларе. Къаьсттана яккхнйчу отрядашца 
цунна т1аьхьаваьллачу Ахьматхана а, Хьаьжмурда а.

Ш емал Нохчичу гЬ р тар а .  Яртех, даккхийчу некъех 
къехкаш. Лаьмнийн г1ашнекъашкахула. Я дууш, я мо- 
луш а доцуш. Атталла цхьа къурд бан хи доцуш, шина

I
I  дийне а бевлира уьш. Церан некъада хи дацара, иза 
I  долчухула баха уьш ца баьхьара. Иза-м х1ун дара, бер- 

риге цхьана тобане гулбелла бахар д ар а  кхераме. Жим- 
чу кхаа тобане гулбелла боьлхура уьш. Ш емал т1аь- 
хьарчу тобанца вара, ткъа П е зам ах ь м а  — хьалхарчу

■ тобанца, Салихьан гехь. Гуттар хьогалла б1арзделча,
; лаьмнаш кахь шаьш т1е нисделла ши стаг хи дай ва- 

хийтира Ш емала, дукха мах а белла. Т1аьхьарчара к1ез- 
к1езиг молуш хи чохь долу ч1ижалг хьалхарчаьрга д1а- 
лора. Хьогалла яйъал-м ца хилира иза, делахь а кхагар- 
доьллачу дог1машна мелла а ницкъ белира цо.

Хьалхарнаш  сада1а севцича шеи тобанца царна т1е- 
кхинра Шемал. Хи меллачул т1аьхьа г1еххьа х1айте б а ­
ра цуьнан накъостий. Веккъа цхьа варх! шо хенара цуь­
нан кТант П е зам ах ь м а  вара, юьстах, чхара т1ехь, г1ий- 
ла хиъна 1еш.

— Т1аккха, ког дукха лозий хьан? — хаьттира цуьн- 
га Ш емала.

— Ц а лозу.
— Хьо г1ийла х1унда ву, ткъа?- Хи 1аббал мала ца 

хили хьуна?
— Ас мелла а дац...
— И бохург х1ун ду?
— И ду-кх. Суна т1адам ца луш, лаххьийна шаьш 

д1а а мелла, ч1ижалг бердах кхоьссира цара.
И мама б1аьрг туьйхира шен варх1 мурд лохуш. Уьш,

• шек а боцуш, цхьацца г1уллакханна дГалаьцна Iapa 
Юнус аркъал  1уьллура стиглахь хьийзачу аьрзоне хьоь- 
жуш; Нур-1елий, Муртаз цхьаъ— хечин борчах, важ а хар- 
цахьа а даьккхина, кучан ихьуьйшах хьоьжуш; Худа- 
кат1ил шен иэтт1а чоа летош, Муса — топ ц1анъеш, Са- 
лпхь, Химат бертал вижипа.

Ц къа ойла хилира Ш емалап, баттара тур а даьккхи ­
на, чухьаьдда уьш боруш охьабахка. Амма ларор в а ц а ­
ра. Уьш ма ду, x lapa  ша санна, майра, къинхетамза а д а ­
маш.

«Соьца,шани имамаца, г1иллакх я вовшашца яхь-м ца 
лецира хГокхара, хТокху берах къа, я иэхь хета-х деза- 
рий. X lapa де ас цкъа марах доккхур ду шуна», — шен 
дагахь ч1аг1о йнра имама. И сацам цо кхочушбнйригхи- 
ларан цуьрриг нгеко ма яцара. Амма Ш емалап юьхьа 
т1е хьаьжначунна хуур дацара  цуьнан дагара. Иштта. 
барте, массаьрца а хаза г1иллакхе вара иза т1ехула, ткъа

дагахь  — цхьаннех а ца тешара, массо а шен мостаг1а 
хетара. И мам ана хаьара шен оьг1азло а, воккхавер а, 
хазахетар а, къ изалла а юьхьан чкъуьйрага к1ел лачкъо.

Оцу мннотехь оьгГазлонан ц1е кхерстнра цуьнан кий- 
рахь, амма яйн т1едарчаша къарзйнна юьхь йоьлура, ца 
хууш цуьпгахьа хьаж авелла мурд чГогГа теш ара шайн 
имам гуттар тоёллачу ойланехь хнларх.

Схьа иэцна к1ант шеп белша т1е хаийра Ш емала. Ам­
ма гГелвеллачу П езам ахьм пн  корта охьаоьхУра...

— Корта базбелла-кх сап...
— Х1умма а дац, к1ант, сатоха ахь. Кестга вай хи 

долчу кхочур ду. ТГаккха хнх а, снскалх а Габор ву ас 
хьо.

Имам, ондда гГулч йоккхуш, хьалхаволавелира.

•к it  it

Иохчичохь дпка евзара Ш емалан ц1е. Дукханна гн- 
пера пза, мацах ГГеза-Моллцна уллохь волуш а. ТГаьхьа 
ДегГастанахь Ш емалан имамалла чГагГдап ихначу нох- 
чийн тхьамданашца Ташу-Хьаьжнца, ШоГппаца, Джовт- 
ханца, Удп-Моллица, СаьГад-Моллица, О ьздамарца хпл- 
лачу бГаьхошпа а. Иохчийн тхьамданаш на хьалха уьш 
шега лаккхара  охьахьоьжу, ваьлла лела суьйли вара 
Ш емал. Ц арпа дика евзура цуьнан амалш. М айралла а. 
хьекъал а, мекарло, теш халла а, коьрталле сатнйса- 
маш а.

Ткъа, бисинчу нохчашиа гергахь иза эвлаяъ, шайх 
Ш емал вара. ЯрагГпп шайхан М охьамадан тГерпкъатап 
вирдап зГенаца ГГеза-Моллас шен векал вина витииа. 
Дерриге хууш а, гуш а, дерриге дан ницкъ кхочуш а.

Тамашинна амал го похчочуи. Цо ша цхьа сиз а ла- 
хара ца лору ннарлел, элел хьовха, паччахьал а. Элий, 
паччахьаш х1ун го цунна гергахь? ХГумма а йоцу хГума- 
Наш! X lapa ша санна, адамаш. Ц арна хГуъу ала а, йаж - 
ж аз  бан а, лата а, байа а мега. Хала д ац ар а  царна пекъ 
ца бита-м. Ткъа, дннан дай —ш а гГуллакх ду. Царех ла- 
тар, уьш байар-м хьехор а дацара  иохчочо, уьш н аж ж аз 
беш дош ца ала ша воьйтур ву. Ц арна хьовха, церан 
цГийнах волчу стагана а. Паччахьана хьалха коьртара 
куйн ца боккху кура похчо кийча ву ша шайх ву бохучу 
стеган а, цуьнан берийи а, берийн берийн а когаш била.

Гуш болчу, ша кхетачу ницкъах ца кхоьру похчо. Иза

ша ца кхетачух кхоьру. Шеиа къайле хилла лаьттачу ди­
нах, шена ца хуучу маттахь яздинчу къор1аиах, жайнех. 
1ожаллех а ца кхоьру нохчо. Амма ша веллачул т1аь- 
хьа шех х1ун хир ду ца хаарх кхоьру иза. Мел боккха 
бохам т1с барах, к1ез-к1езиг асапаш йохуш, кегвеш ша 
охьавилларх велхац нохчо, амма шайхаш хьахабахь уг­
гар дог к1едачу зудчун лор т1е воьду.

Д нламхула, Бурт1унайхула схьабевлла Шемалг1ар 
нохчийн махка т1е бсвлира.

ХГинца пмаман б!аьргашна хьалха схьаяьржира 
буьрса, чолхе Нохчичоь. БГешерийп къена, юькъа 
хьаннаш. Ц арна ю'ккъехь нохку церан ярташ. Дег1аста- 
нахь, латта  шен к1езгалла дешин меха долчохь ярташ 
яккхий ю, вовшашна гепахь. Ткъа кхузахь уьш кегийра, 
амма дукха ю. Тайпапийн ярташ цхьана гулахь. Ш емал 
кхузахь ца хиллехь а, цунна евза уьш. X la p a ,  нисса дуь- 
\ьа л  1охкурш — запдакъойн ярташ ю. Л ах ар а  тог1еш, 
раьг!наш — аьккхойн. Л акханехьа— гендарганойн, кхин 
а хьала — карзахе беной, ц1онтарой.

Дуьххьара x lopui  т1е Готтабелла нохчо къена стаг 
вара, кхузткъе итт шо хенара. Ломан басахь, стаммий, 
лекхачу непнийн хьун хьокхуш, ирзо доккхуш воллура 
иза. Схьахетарехь, цхьа поп охьатоха де дезара цунна. 
Т1аккха иза кхада а, баго а безара. Хадийна охьатоьх- 
начу попа т1е диг а доыТна, некъан йисттехь хиъна Iapa  
иза.

— Ассалам 1алайкум, — т1ех1иттира цунна мух1а- 
жарш.

— Ва 1алайкум салам, — хьала а г1аьттина, куьй­
гаш лоьцуш, леррана цаьрга хьоьжура къенастаг.

Кхузахь хала дац ара  дег1астанхо вовза. ТГеюха бе- 
дар хьовха, беснаш а дара церап билгал. Ткъа вистхия- 
ча иза вовза-м данне а хала дацара.

— Л ам арой  дуй шу? — хаьттира къеначу стага.
— Суьйлий бу тхо, — жоп делира нохчийн мотт 

хуучу Мусас.
— Аш х1ун до, лаа  дуй шу?
— Л а а  бу, ц1иц1к1ал къач1пйна, ахьар-пахьар бе- 

,заш  богГу.
— Дслхьа, шайх Ш емалах хнлларг шайна хаахь. 

дийцийша суна. Иза вийпа бохуш, гГазотан байракх 
йоьжна бохуш, дуьйцу тхолахь...

— Имам Шемал бийна бац, иза дийна бу.

Мусин и къамел хуьлуш Шемал пакъосташца д1аво- 
лавелира.

— Хьуна хьайн шина б1аьрга пиши пза? — къеначу 
стеган аз дегийра.

Муса кхийтира x lapa  шайп мостаг1а ца хиларх.
— Хьуна гуш бу-кх иза, нохчо.
Къеиастаг цецваьлла къаьрззина Мусига хьаьжира. 

Цунна гун н хьаьрса, эпдаж е маж, охкаделла мекхаш, 
дуькъа цкъоцкъамаш, ц!ен жима ши б1аьрг тера а баца- 
ра нохчочо шена сурт х1итточу шайх Ш емалан аматийх,

—■ Со бац иза, д1а хьалха боьду лекханиг бу.
Мусина хаа а хууш, къеначу нохчочун дег1, къоначун 

санна дайделира, букъ нисбелнра, юьхь .шовкъс йирзира.
— Шайх Шемал! — мохь белира цуьнан дегочу озаца.
Ш емал кхийтира дерригенах а. Кхузара, оцу къеначу

стагана т1ера д1адоладала деза цуьнан ирс я докъазал- 
ла. Ш емал, саца а сецна, вухахьаьжира. Цуьнан иоьхьа 
т1ехь х1ница гуш яцара ог1азаллнн, бехкамаллин лар. 
Тап она найхамаран юьхь. Г1айг1аие екхаелла, къайлено 
хьулйииа.

— XIуп'  боху^аУь* -делан лай? — хаьттира цо ц1ех- 
хьана вуха а вирзана.

Къенастаг нохчо, хьаьдда т1с а вахана, Ш емална м а ­
ра а кхетта, зуда санна, вилхира.

— Д ал а  1алашвойла хьо тхан устаз, шайх Ш емал!— 
бохура цо велхаран къурдаш а деш. — Хьо вийна, r la -  
зотан байракх керстанийн кера яхана аьлла хезча, г Iай - 
г1а-балане хилира x lapa  сира лаьмнаш, къена хьаннаш...

Мусас гочдира нохчочун деш наш.
— Вай делан лаам ца лелаш ца хилча, шита хила а 

тарлора иза, хьомсара нохчо, — цуьнан белша т1е куьг 
туьйхира Ш емала. — Дег1астанахь дийналпслам кера- 
станийх лардан  ч1аг1вина шен лап дала ша 1алашвпйр 
ву. Иза цунна букъ а тоьхна д1авирзинчу дийнахь хьуна 
хезнарг а хир ду. Ткъа х1инца, тхуна некъ бийца хьал- 
хавалал, — омра дира цо.

Къена похчо, х1инцца пхийттара.ваьлла жимстаг сан- 
па, каде хьалха дТахьаьдира...

Ш айна хьошалг1а иккхина шайх Ш емал декъалвора 
иохчаша. И за снй деш тТеийцира зандакъоша. Даьтта-

хахь, сту а бийна, шун х1оттийра цунннй, цуьнан на- 
къосташннй. Кхо де даьккхира цо цнгахь. Ткъа Бенахь 
жимма хьевелнра иза. Кхузахь хазахетар а хилира цун­
на. Ш емалан дукхаезачу зудчо Пет1амата к1ант вира 
кхузахь. Беной а ца ийшира даьттахойл. К1антана ц1е 
туьллуш, масех бежана а дуьйш, c a r la  даьккхира цара. 
Иштта, Бенахь дуькена велира Мохьмад-Шафи.

Амма кхоалг1а к1ант дуыгена валаро а па ярж айора 
Ш емалан даг т!ера дохк. Ш емалап Нохчичу варан ек- 
къа цхьа 1алашо яра: Дег1астанахь шегара д1адаы<кхи- 
на имамалла нохчийн г1оьнца юхадерзор, нагахь аьтто 
нислахь, х1окху сонтачу нохчийн ворти т1е охьахаа 
Хьанна хаьа, цунах-м Нохчичоьнан а, Дег1астанан а 
имам хила мегий. Д елан  къайленаш дукха ма то. Азал- 
лехь синош кхуллуш Ш емалан сиз оцу a r l op  хьаькхна 
хила а мега. Кху деношкахь цунна т!еоьху нохчий-м, 
х1окхуьнан керахь хьаьрса поппар сапна, к!еда ма бу. 
Уьш теша x la p a  шайх хиларх. Амма бежаина лаар пай- 
д а  ма бац, 1уй дуьхьал хилча. Х1окху нохчийн элий а, 
1еламнах а бац, x lopiu цхьана а 1едала к1ел а бац, амма 
цхьа ц1е яханчу майрачу баьччанаша атта кортош хьов- 
задо церап. Оцу баьччанийх уггар ц1е яхана шиъ тах а­
на Ш емал волчу веана. Щ онтаройн Шо1ип а. Даьрг1ойн 
Ж овтха а. Хьалхарчун ц1е яхана шен хьекъплций. доза 
доцчу майраллиций. Ц ул сов, г1ехьчул !еламчн a bv иза. 
Важ а майраллий, сихаллий яцахьара, кхечу къомах а 
велахьара, кху нохчаша эвлаяъ  кхайкхийна а хир волуш. 
Х1окху Ж овтханан ц1е а яхана шен майраллица а, П и з-  
лар-г1алахь оьрсийн эскарехь г1уллакх дина церан мотт, 
г1иллакхаш хаарца а. /

Уьш ший а дика вевза Шемална. ЦаьршимМо Мояаз- 
за r lo  дина цунна суьйлийн ярташ къаръеш а,”оьрсиин 
инарлаша x lapa  готте хьовзийча а. Амма шайх Ташу- 
Хьаьжа вац гучуволуш. Ш а гена воццушехь а. Бенара 
д1а мохь тоьхча хеззехь ю Сесана. ХТетте а вагГац. Ш е­
малан шира' мостагТа. Ш а xtlapa къобалвина бахахь а, 
дагахь кхуьнга цабезам лачкъийна 1еш ву.

Кху шиммо а ца къададо шайн дагара. Ш емала ш е­
гара бала а, дийналисламана т1е кхозабелла кхерам а 
мел балхабарх. Цо лечкъа а ца дора шен доьхна г1уллакх.

— Гимрахь имам П еза-моллин  керара йоьжна т1е- 
рикъатан а, г1азотан а байракх делан, шун г1оьнца Де- 
г!астанахь хьалаайбира ас, — дуьйцура по. — Амма,



пайда барий ткъа, со т!е товж а тешаме халкъ ца хилча? 
Д1а ког мел баьккхинчохь ямартло. П еза-М оллина дуь- 
хьал бечу т1амехь шена догах г1уллакх дариа тхан суьй- 
лаш на байракх елла оьрснйн паччахьо. Т1аккха суна а 
иштта дуьхьалбевли. Цхьаберш — керстанашна бохка- 
беллачу ханашна т1аьхьах1иттина, важаберш  — дина- 
дайшна т1аьхьах1иттииа. Кхозлаг1наш я соьца а, я цаьр- 
ца а боцуш, тоьллачаргахьа д1аса-хьийза. Ахульгохь 
х1аллакьхнлп беррнге а сан тешаме г1оьнчнй, накъос- 
тнй, мурдаш. Цнгахь дГайоьллн сан ц1е а. Цнгахь юьй- 
жн дийналисламан байракх а. Х1ннца цхьа виси со,- ге- 
наш кхаьдда дитт санна...

Дуткъачу дег1ара каде Шо1ип, шен хаза корта кур- 
ра ar lop  а саттийна,' месала цкъоцкъам аш 'бухара  1аьр- 
ж а  ши б1аьрг, ваго санна,-т1е а боьг1на, Ш емале хьоь- 
жу. Хаза хьовзийичу 1аьржачу мекхашна бухара дуткъа 
ши балда халла хаалуш доьлу. Цуьнан ирачу хьажариа 
дуьхьал сацалац  имам. Пза яй йовхарш а тухий. 
ши б1аьрг ц1енкъа а б\т1нй, суьлхьанаш хьийзо во- 
лало.

«Х1аъа, кху Нохчичохь суна кхераме Ташу-Хьаьжа 
хилла ца la, x lapa  Шо1ип цул х1умма а к1езиг кхераме 
вац. Цул т!ех хила а мега. X lapa  1еламча ву. Цул сов, 
лом санна, майра, леча санна, каде».

Ткъа Ж оватха т1ехьаьжча догдика стаг ву. Горга 
юьхь-марш, сийна шн б1аьрг, ц1ен-хьаьрса маж-мекх. 
ХГинцца, т1аьххьалц П и зларехь  оьрсийн эскарехь г1ул- 
лакх деш хилла иза. Стен валийнехь а, цхьана бахьЪ- 
но-м ша винчу юьрта вухавалийна.

— Лаьий шайна — лаций вигий оьрсийн инарлашна 
дГавохка со. Сан коьрта т1ера ахча кхайкхийна цара...

— Нохчичохь адамийх йохка-иэцар еш яц, Ш ем а л ,— 
оьг1азе иэккхийтира Шо1ипа. — Ц къа а хезний хьуна, 
хьалауллучу стагаиа к1елхьара нохчочо г1ант д1адаьк- 
кхина, иза чаьлтача хилла, цо хьешана ямартло йина, 
бохуш? Шун элаш а шу вовшийн кортош даха а, адамийх 
йохка-иэцарш ян а марздина. Тхан тарлац  иштаниг. Кху- 
захь х1ораммо а шен сии шен туьраца Галашдо. Хьуна 
бовзац нохчий. Уьш оьзда нах бу.

— Шу дерриш элий хилча, шун когара мачаш д1а 
хьан йоху, шун дой д1а хьан лоьцу? — велавелиоа Ш е­
мал.

— Оьздачу стага шен когара мачаш ш а  дТайоху,

тхан дой д1а кегийрхоша лоьцу. Ткъа т1евеана хьаша — 
късп-миска а, эла-эпсар а оха цхьатерра лоьру.

— Цундела воьсснпа со шуна т1е, — юханехьа хьов- 
знйра Ш емала шен къамел. — ДегГастанахь меттнг яц 
супа. А тталла со винчу Гимрахь а. Сайн спи, сайн сап 
хьалха делан, >шолг1а шун кера ло-кх ас.

Ш емала доккха. садаьккхира. Мухха делахь а, Жовт- 
ханна къахийтира шеи махкахоша иэккхийиа, г1аддай- 
иа кхуза иккхинчу Дег1астанан имамах. Б аккъал  вон 
деана цуьнга. Зуда а, к1ант а, депваша а внйна. Цхьа 
к1ант гаурийн керахь ву. И м амалла доьжпа, ткъа ша, 
таллархойх дедда экха санна, веана хьошалг1а иккхпиа.

— Воха ма вохалахь, Шемал. Д ал л а  лаахь, пислур 
ду г1уллакхаш. Дег1астанахь хьо совваьлла, г1оьнчнй, 
доттаг1ий кхузахь карор бу хьуна, — сацам боллуш 
дош делира Жовтхапа.

Ш емала, парг1атваьлла, доккха садаь1ира...

2. ЦУНАХ Н О Х Ч И Ч О Ь Н А Н  ИМАМ МУХА Х И Л И Р А

Ахульгохь Шемал вохийча, Дег1астанца дерг чекх- 
даьлла лерара паччахьан нравительствос. М алхбузе 
Кавказехь а толамца д1адоьлхура г1уллакхаш. Дерриге 
тохар Иохчичоьнна т1едерзо дезара х1инца. И нарла Е р ­
молове ма аллара, ламанан  къаьмнаша х1окху нохчаш- 
ца гергарло ч1ог1а ма латтадора. Х1орш оьрсийи пач­
чахьан 1едална к1ел бахча, цаьрца цхьаьна шаьш а 
r lyp дуйла хууш. Цундела, x lapa гГад цкъа нрахь а дуь- 
туш, генаш д1акхедира паччахьан инарлаша. ХЬшца и . 
г1ад охьатоха дезара.

Нохчичохь паччахьан Тедалан урхалла х1отторап 
болх инарла-майорана Пуллона т1ебиллира кавказски 
командование. Б1аг1арчу инарло шен хьалхара г1улч те­
сира нохчашна т!е ясакх йожош. Х1ан-х1а, ахча ца иэ- 
цара 1едало. Герз бен. ХГокхеран дуьхьало гуттаренна а 
кагьярхьама. XIop итт доьзална т1ера амалтана цхьацца 
стаг a, xlop итт ц1еииа т1ера цхьацца топ а. Нохчийн яр- 
ташна лулахь оьрсийи эскарпйн т1еман ч1аг1онаш юг1у- 
ра, г1алг1азкхийн стапнцаш йохкура. Цхьана хамиа 
юкъахйитина и ермоловски система ерриг шеи къизалли- 
на карлаяккха йолийра кхузахь.

П У Л  Л  О. Ламанхош на т1ехь Тедал латтон, масала, 
эскарш, амалтана балийна нах кхобуш а, пурстоьпаш-

ннй, стражникашний ассигнацешца ткъа эзар, детица 
ткъа эзар — xlop шарахь — шовзткъа эзар сом дойура 
ас. Х1аъа ткъа, нохчийн шайн кисапара а доккхий. II 
акхарой адаман амалш ка дерзор, царна шеп ахча дайар 
дукха хир дацар ткъа вайп правнтельствона? Церан яр- 
ташна т1елетарш хьаннашкахь г1 а доьжча дора ас. Уг­
гар дукха болх хуьлура., гурахь, Iай. Дийнахь къайллах 
цхьана iiorie йоккха отряд гулйой, буьйсанна бодаш- 
кахь шовзткъе итт чаккхарма некъ беш, нохчийн ярташ 
юккъе доьлхий, сатоссучу хенахь, стигалара диссича 
санна, бахархошпа хьалхах1уьттура тхо. Т1аккха, церан 
бехке хьожжий, я юрт х1аллакйора оха, я г1уда тухий, 
ам алтана нах а бохий, тхьамдапашна та1зар а дой юха- 
доьрзура...

М О Х Ь М А Д - Т 1 А Х 1  И Р .  Шемал Нохчнчу а кха- 
чале, оьрсаша xlop доьзална цхьацца сом ясакхтуьйхира, 
xlop цхьайтталг1ачу стагера герз дIа а даьккхира. Цунде- 
ла  нохчаша баккхийбеш т1енйцнра Шемал. Гаурша хьаь- 
стина нах а бог1ура цунна т1е. Оьрсашца дерг шаьш гут- 
таренна а д1ахадорна тешаллина, шайн погонаш. ж1а- 
раш, ■ схьа а йохуш, Ш емална хьалха лаьттах етташ, 
когашца хьоьшура нохчийн эпеарша.

Х Ь А Ь Ж А - 1  Е JI А. Д1ак.хоьссина 1уьллу т1елхнг 
санна, П о р аш ках ь  хан токхура Ш емала. Цхьа а вацара 
цуьнга хьожуш, и тергалвеш а.

Б Е Р Ж  Е. Вайи эскарш а Ахульго схьалоцуш вохий- 
на цигара ведда имам, атталла т1ехь чоа а доцуш, Нох- 
чичу а иккхина, цхьана юьртара кхечу юьрта лелхаш, 
ваьлла лелара. Шаьш г1евттича дагавеанчу иохчашна 
халла карийра иза Шуьйтахь. Цигахь цара, x lapa  кхе­
чу къомах хиларе терра, шайн г1аттамна коьрте x lo rrap  
дийхира цуьнга. Амма оцу къоман челакх амал хуу Ш е­
мал атта ца хилира реза.

Ю Р О В .  Ахульгохь т1аьххьара тоба йоьхча, берриг 
бохург санна, дег1астанхоша д1а а тесна, ц1а-ц1е доцуш 
висина Ш емал, ведда кГелхьаравала, Нохчичу вахара. 
Моьттура ламанхош ца дерг чекхдаьлла. Амма х1етталп 
снйсаш лаьттина Нохчичоь, хаьрцина берд санна, вайи 
коьрта т1е юьйжира. Ткъа, инарла Граббена гергахь 
цхьана а хьесапе воцчу Ш емала цунах говза пайдаий- 
цира. Шеца шен доьзал, варх1 мурд волуш шотойн тан- 
панашна юккъехь лечкъаш лелара иза. Вай б1арзбина, 
собарх баьхна г!евттинчу нохчаша сацам бира, кхечу,

къома.х волчу цунах шайн имам ван. И аьхы ш -хьалхий  
цунна т1е оьхучу нохчаша цуьнга шайн г1аттамна коьр- 
те х1оттар доьхура. Амма мекара имам, царна вазлуш, 
жоп ца луш дикка 1ийра. Шен накъостий бац, Нехула 
т1е и г1уллакхаш шена к1орда а дина, бохуш...

ПаьттшГчу халкъана тхьамда ийшира. Шениг воцург. 
Д аим шайн кочахь вуьсу воцург.. Х1окху оьрсашца дерг 
чекхдаьлча, т1ехьа мийра а тоьхиа, юьстах кхосса.

Иштаниг вара Шемал. Нохчийн лаьмнаш кахь цхьана 
юьртара кхечу юьрта кхелхаш, хьаша хилла ваьлла ле- 
лаш. Кхузахь хуьлуш дерг лерана тергалдеш а, цунах 
воккхавеш а. Нохчийн амалш евзуш, ипайн коьрте х1от- 
тахьара аьлла, уьш шега дехаре бахкарга ладоьг1уш.

Ш емалан 1овдал боцчу коьртана хьалхе дуьйна гуш 
дерг хилира. Нохчаша цуьнга дийхира г1аттамна коьрте 
х1оттар. Амма цунна дика бевзура уьш. Ш айна т1е.хь цхьа 
1едал а, олалла «а ца деза, и шен лаамехь, тоьпаи молха 
санна, сиха, майра, сонта къам. Цо бехха иэхнйтира уьш 
шена т!е. Зударий бахккалц дехариа жоп ца делира цо. 
Гуттар г1аддайча бен зударшка дехар дайтац нохчаша. 
Зударийн дехарна жоп ца делларг сий доцуш лору ц а ­
ра. ТТаккха, Нохчичуьра тхьамданаш шена т1е а бехна, 
цаьрга д1ахьедира Ш емала.

— Шуна лаарна, аш дехариа, делан а, бусулба ди- 
пан а дуьхьа шун имам хила реза ву со, — элира цо, — 
нагахь санна, шух х1ораммо шайп цхьацца доьзалхо 
соьга амалтана а лахь, суна т1аьхьа х1уттучу xlop стага, 
ас аьлларг дан, суна муьт1ахь хилий къорГап тТехь дуй 
а баахь.

Тхьамданаш а тГелецира Ш емалан лаам.
Хьалха Ш емал Дег1астанан шолг1а имам вара. Ам­

ма Нохчичоьнан вацара. ХТинца гГуллакх нисса тохане- 
хьа дирзира. Ш емалах Нохчичоьнан воьалгГа имам хи­
лира — шайх Мансурал, Ховкил, М охьмадал т1аьхьа. 
Амма тахана цуьнан 1едал дацара  ДегГастанна т1ехь.

Кавказан  къилбседа аг1он т1ехь дехачу халкъийх уг­
гар доккха халкъ ду x lap a  нохчий. Церан мохк а бу кху 
аг1онан деггехь. Дуьйш-дерзош доцу т1улгийи Дег1аста 
яц Нохчичоь. Кхузара латта  токхе ду. X lapa  ялтийн, стоь- 
мийн мохк бу. Доцца аьлча, нохчийн ялтина хене бовлу 
Дег1астанхой. Къаьсттана суьйлий. Варраш  т1ехь бог1у 
уьш кхийра пхьегГаш йохка. Шайн пхьоланан г1ирсаш 
гехь ярташ кахула буьйлалой лела. Д оцца аьлча, нохчийн

7 А. Айдамиров 97



сискалца хене бовлу ламанан  лулахой. Ш емала х1инца 
хоуьйтур ду царна <ша мила ву. Цунна муьт1ахь хила ца 
лиъначарна. Оцу хьакхарчашна, инарлашна Граббена 
Фезина r lo  динчарна.

Чобаьккхинаройхь Ш а1банан х1усамехь и ойланаш 
по Ш емала цхьа йоццачу ханна. Буьйса яьлла. Х1инцца 
ярташка д1асабахна цо кхуза гулбина нохчийн тхьам- 
данаш. Чохь кхин стаг вац х1усамда Ша1баи, д1аваха 
кечвелла Шо1ип, Жовтхнй воцург. И маман кхозлаг1а 
наиб Ахьвердип М ахьма арент1а вахана. Имам т1еиэца 
цигахь кечамбан. М айра наиб ву Ахьвердин Махьма. Бер 
долуш цхьанхьара-м валийна нохчаша кхаьбна эрмало

Ш емалан дог сихделла деттало. Доккхадеш а, биэ- 
кхамана сихделла а. Д ависарг, дош дац-кх, нохчийн эс- 
каршца спхха Дег1астана ваха аьтто бацар. Амма 
тахана цкъа, еккъа цхьа «имам» боху ц1е бен кхин 
ницкъ бац цуьнан кхузахь. Нохчийн тхьамданаш а 
имам кхайкхаварх, х1инца а халкъо х1ун олу хууш дац  
Цхьанхьа л ар ам аза  аьллачу дашо оьг1азвахийтинчу нох- 
чочо шаьлта тоьхна a r lo  охьабахийтахь? Цуниа-х цхьа а 
1едал дац. И е х у л а  т1е, дукха хенахь дуьйна схьа Ташу- 
Х ьаьжа а ву цуьнга гома хьоьжуш. Шена имамалла д е ­
заш. ДегГастанахь имам и волуш-м r lo  дира цо Шемал- 
на. Х1окху I i lo lnna а, Ж овтхана а ДегГастанхойн тай- 
панаш кхунна т1е дерзош. X lap a—цнгахь, ш а  — кхузахь 
коьрталла долуш лорура Ташу-Хьаьжас. Х1инца дарехь 
мостаг1алла доьлла цаьршиина юккъе.

«Х1уъу дина а адам д1ахердан деза цунах, — ойла йо 
Нохчичоьнан имамо. — Гуттар сийсазвина иза д1авак- 
кха ницкъ хир бац сан. Амма суо цул лакхара хиларх 
адам тешо деза. Эладита дарж о де;,а, со М аккарчу ди- 
ваио ч1аг1вина ваийтана, н бакъо Ташу-Хьаьжнн яц 
аьлла. X lap a  1овдал нохчий стеннах теша кийча ма бу 
Ахь хьуо дела ву алахь а. Хьо нохчо ца хилчахьана. 
Д оцца аьлча, нохчий, Дег1астанхой. вовшашиа т1е а 
туьйсуш, шиннахьарчарна а т1ехь сайн олалла латтор 
ас...»

— Сан хьомсара Шо1ип, Ж овтха, — тийналла йо- 
хийра цо, — кху ламанан къаьмнаш лахь хьаша-да д и ­
ка т1оьцу бохуш. ц1е яхана ду нохчийн къам. Иэхьа- 
на а, бехкана а шуна т1евоьсснна, шун хьаша ву со. Аш 
дахь, сий хир ду, аш дайахь и довр ду сан...



— И цхьаъ гох-юха х1унда дуьйцу ахь? Тхап баьчча- 
наша дош делла хьуна тешаме хила. Иза кхин хьехо 
оьшуш дац, имам, — Ш емалап къамел хадийра Шо1и- 
па.

— Ш уна хаьа-кх дег1астанхоша суна йина ямартло?
— Хаьа, имам.
— И ямартло суна йина ца 1а цара. Иза бусалба дин- 

на, вайн массеран а юкъарчу г1уллакхана йина ям арт­
ло ю. Ладог1ал сан дуьххьарлерчу омре.

— Тхо ладуг1уш ду, имам.
— Н агахь вешан г1уллакха т1ехь вайна кхиам хила 

лаахь, Дег1аста кераерзо еза вай. II дан ши некъ бу: 
Нохчичоьнан ялтин рнцкъех иза д1ахадор а, тур а. Ткъа 
жимма вешан ницкъ 1аь1<ча, церан ярташна т1е a rlyp  
ду вай. Х1инца цкъа цигара схьа Нохчичу веаиа стаг та- 
лор ву аш. И за  1еламстаг велахь — вей д1аваккха. Я л­
та иэца веанчуьнгара ялта а, вир, говр а, галеш а схьа- 
даха...

*  it *

Хьекъале корта бара Шемалан. Цунна шера евзура 
лаьмнийн xlop къоман амалш. Х1окху, мокхаз санна, 
ч1ог1ачу нохчийн мела меттиг а. Похчичохь шен г1ул- 
лакх Ч1сбарлара д1а л аа  ца долинра цо. Нохчмахкахь 
шайн тхьамданаш бара. Вовшашца барт бацахь а. Ци- 
гахь 1еламиах а бара, д1о генара дешиа, г1арабевлла 
бацахь а. Цул сов, Дег1астанан дозанехь бехачу, шайп 
лулахойн г1уллакхаш дика девзачу цигарчу бахархоша 
x lapa  къобал ца ван а тарлора. Арен т1ехь, оьрсийи 
г1аьпнашна гергахьа йолчу нохчийн яртащкахь, метта- 
мотт лоцур бара бохург хьехочохь а дацара.

Ш емала шен дуьххьарлера резиденци Ч1ебарлахь 
лецира. Цигахь вовшахтуьйхира цо шена тешаме мур- 
т а з е к ъ а ш ’. Царех х1оранна дуй баийра, шен муьлхха а 
омра кхочушдан т1елоцуьйтуш. Оцу отрядаца, цигара 
д1а аренга а, Нохчмахка а оьхура иза. Ц аьрга ш а  къо- 
балвойтуш. Арент1арчу ярташ а декъалвора шайн имам.

Амма дуьхьало йийраш а нислора. Веданхошиий, ха- 
рачошпий ца лаьара  имаман 1едал т1елаца. Къаьсттана 
харачошна. Х1окхарна-м дан деззарг дира Ш емала. Итт 
стаг вийра, бисанчарна луьра та1зар дира. Эххар а юьр- 
тах баьхна, Дег1астанахь, т1о санна, баржийра.

1 Муртазекъ —  Ш емал ларвархо, баккъал волу цуьнан мурд.

Нохчичохь денвеллачу имамах кхерабеллачу 1аьндо- 
ша, тнндоша, богулхоша а, кхеч-кхечу а дег1астанхойн 
ю къараллаш а ш айн  вскалш хьийсабора цунна т1е. Ш аьш 
дохкодевлла, шаьш хьо къобалво, т а й н а  гечдахьара, бо­
хуш. Амма имама уьш шена аьттехьа ца буьтура.

— Д 1алахка и кхахьпанаш! Сан б1аьрга ма гайта- 
лаш  уьш! — мохь хьоькхура имама. — Ас хоуьйтур ду 
царна суо мила ву! Сан тешаме нохчийн наибаш! Хьаь- 
жа-Ташав! Ахь хъалха а таГзар дира суна дуьхьалъевл- 
лачу дег1астанхойп ярташна: Игаш апа а, У ратана а, Ир- 
ганна а. Кодухана а, Уицукалана а. Юха а цкъа гайта 
царна хьайн куьйган дозалла! Сап майра лом Шо1ии- 
молла! Хьайн туьрап иралла ахь юха а гайта Херадер- 
чуй, Балахнерчуй ж1аьлешна! Оьздамар! Ахь кан тасий- 
та г1умкийн элашка! Ткъа, сайн тешамечу Джовтхан- 
ций, Ш оЬшацпй т1аьхьа со Суьйличу гIур ву! Турнал- 
1елас Хейбар-г1ала санна, ас аьтта д1а йохуьйтур ю иза! 
Ас сайн куьйга кортош дохур ду Ахьмат-ханан а, Хьаь- 
жамурдан а!

Имам дарвеллийла. хиъча, цунна гучубовла а ца баь- 
хьий, сихха ц1ехьабоьрзура дег1астанхой. Цуьнан кхера- 
маш эрна бацара. Хьалха, x lapa  Ш емал Дег1астанап 
имам волуш, цунна rlo  дан а бог1ура изза Ташу-Хьаьжа, 
Шо1пп-молла, Уди-молла, Ж овтха, Оьздамар, Домбай, 
1умха, кхиберш.

Ткъа, Шо1иний, Жовтханий доггах кхочушдора има­
ман дуьххьарлера омра. Ц ар а  нохчийн махка т1е ца бов- 
луьйтура ялта иэца а, шайн пхьоланан продукци йохка 
а бог1у дег1астанхой. Керахь ерг оззайой схьа а йоккхий, 
хьалахьовсабора.

* * *

Шемал тешна вара шен г1уллакхо Нохчичохь к1орг- 
га орам тесна хиларх. Кхузарчу уггар йоккхачу юьртахь, 
Хьалха-Мартант1ахь Нохчичоьнан имам кхайкхийна иза, 
шен 1едал даржор керла х1иттийнчу паибашна Гисина, 
Оьздамарна, 1умхина, Уди-моллина, Домбайна т1е а 
диллана, Чобаьккханаройх хьалавирзира.

X lapa  шен дуьххьарлера резиденци къахьъеллера 
имамана. Цхьа-ши к1ира хьалха лекхачу бердах чу а 
иккхина еллера цуьнан хьешан ШаГбанан йо1 Зезаг.

ДегТастанахь хьовха, дерриг бусалба халкъийн зу-

дарш а шайп яххьаш гайтац, доьзалал арахьарчу бо- 
жарш на. Х1окху нохчийн дац и г1иллакх. Х1окхерап зу- 
дарий маьрша бу массо ar lop  а. Х1окхеран зударш а 
юьхь ца лачкъайо. Н агахь доьзалехь боьрша стаг ва- 
цахь, юьрта кхеташонехь куьйган бакъо а ю церан. Н а ­
гахь, кхечу бусулба къаьмнийн стегай масех зуда хила 
бакъо елахь, шар1о божарш на елла и бакъо кхуза кха- 
чанза ю. Н агахь непцо йитниа шайн зуда ц1а яийтахь, 
зудчун гергарчара дов хьедо: тхан зуда ц1а х1ун бехк 
баьлла яийтина ахь? Ткъа цунна т1е зуда ялийча-м нев- 
це мостаг1алла а хьедеш меттиг йора. Ш аьш ца лоруш 
ялийиа ахь, сийсаз дина ахь, олий.

Бож арех  ца къехка нохчийн зуда, амма шега ца до- 
г1учу а ца г1ерта, шега эвхьаза дош а ца олуьйту. М аьр ­
ша, кура ю нохчийн зуда. Цунна хаьа, шеи сий, оьздан- 
галлий лардеш халкъан г1иллакх дуйла.

Х1усамден йо1 цкъа а ца гинера Ш емалиа. Хьешаш- 
иа кхача не1аре кхаччалц зударша бохьу, ткъа хьалха.—- 
кегийрхоша буьллу. Кертахула башха волалой Ш емал 
а ца лелара. Цундела ца гинера цунна Зезаг.

Коре хиъна, суьлхьанаш хьийзош 1ечу Ш емалиа 
дуьххьар гира, уьйт1ахь девзиг хьоькхуш лела Зезаг. 
Б аккъал  дан а дара иза ша ма-дарра зезаг. Дуткъа, а м ­
ма б1аьстенаи юьххьехь дуьххьара заза  хециа къона 
марг1ал санна, дуьзна, доьттииа дег1. Гоьлал лаха йо­
луш еха, стомма, дешип босбетгалу ши к1ажар. Г1ург1е- 
зан санна, к1айп дсха лаг. Хьаьжа т1ехь д1асхьаьдда 
1аьржа ши цкъоцкъам, ц1еи бос бетталуш к1айн юьхь, 
х1инцца беран бос байна, севсина, хилла баьллаш санна, 
балдаш.

И маман дог к1ез-к1езиг тохалуш, хьердаьлча санна, 
деттадала дуьйлира. Цунна цкъа а на гинера ишта хаза 
зуда.

— И йо1 хьенан ю? — хаьттира цо Ша1бане.
— Иза-м кху кертара шайт1а дара.
— Хьан йо! ю иза?
— Ю дера.
— Х1ин...
Шена дагадеанарг д1аала ца х1оьттира Шемал. 

Суьйлаша иэхь ца лору йоь1ан дега-нене — йо1, веше — 
йиш а маре ехар. Ц ара шичо шича а гоьгу. Ткъа x I o k x v  
нохчийн, г1алг1айц шича хьовха, тайпанах йо! йига а 
ца мега. По1ана т!ехьийзачу к!анта оцу шен безамах

лоций хьахадац йоь1аи гергарчу стаге. Хьахийча иэхь 
ду. Нохчашлахь дов а, мостаг!алла а дукха хьолахь зу- 
даршца г1иллакх дохор т1схула хуьлу.

«Ала-те ас, ма ала-те? — ойла йора Ш емала. — Н а ­
гахь x lapa  оьг1аз г!ахь, тхайи мега дела, шун а ишта 
хир моьттуш элира, аьлла дерзор ас».

— С о ы а  яийта еза ахь пза! — аьлла, д1ахаийтира 
Ш емала.

Ша1банап коьрте зуз деара. Ипзаре доккхачу соба- 
ро ницкъ белира цунна. Ш аьлта ца тоха.

«Ш аьшлахь санна, кхузахь а зудараш ца йолу юкъа- 
меттиг эвхьаза хуьлу моьттуш дуьйцу хир ду-кх x I o k x o  
иза».

— Иоь1ан дега олу ткъа нштаниг? — хаьттира Ша1- 
бана, иза зерхьама.

— Х1унда на олу?
— Тхан г1нллакхехь чIог!а бехке ду иза. ,
— Бусулбанашна массарна а мега г1иллакхаш ду 

шар!о вайна схьахьоьхуш, l l ia lo an .  Д ал а ,  пайхамара, 
шар1о адамаш  на къестадо нохчо, суьйли, г1умки бо­
хуш. М аккарчу эвлаяийн дивапо ч1аг1вина кху лаьм- 
нашкахь шари1ат кхайкхо, пза керстанах лардаи  ваий- 
тинчу сан янне а бакъо яц бусулбанаш къаьмнашка а 
бекъна, шар1 г1схьа а тоьттуш, церан 1адаташ лера. Д а ­
ла  шен къайлепца хаам бипа соы а, xlaft сан лай, шайх 
Шемал, кху Дег1астанахь шен бакъ дин ч1аг1делахь, 
галваьлларг нисвелахь, ппсвелларг дарж е ваккхалахь, 
аьлла.

Нохчо— нохчо ма в \.  Хьайна и кхеро лаахь, делан ц1а- 
рах кхерам таса я дехар де. Н алха санна. к1адвелла 
ваьржар ву нза. Ш емалиа дика бевзу уьш. Но дина къа- 
мел цхьана воккхачу эло, хьаькамо цуьнга динихьара 
кнчча, дов дара  иза, нохчаша Ша1баи бакъвийр волуш. 
Амма Ш емалиа и дойла яц. X lapa имам хилла ца 1а. 
X lapa шайх ву. Шайх Шемал. М аккарчу эвлаяийн дива- 
пехь ч1аг1випа.

— ТурпалТелас шеп ден вешнга, делан салам хила- 
ре, Мохьмад пайхамаре, цуьпад1 йо1, шеп шнча, Пет1а- 
мат ехна шена.

Ша1бап воьхна хьаьвзпра. Б аккъалла  а, ма йоккха 
къайле ю-кх x lap a  дуьне.

— Ткъа шу, нохчий шар1ана дуьхьал долчу 1адатан 
гГиллакхашца де-ха х!инца а. П айхамарш а, эвлаяаш а

магийна массо бусалба наха лело гГпллакхаш т1елаца 
лаац  шуна. Дийналислам керстана* ларла:Г, кху лаьм- 
нийн къаьмнаш лахь шарI ч1аг1дан, г1азотапа г1евттииа 
вай, тхьамданаш, цхьа хьаьрк ца талхош, шар1о бохург 
деш хила деза.

Ша1банан ойланаш екъаеллера. Д елан  та!зарх  а 
кхоьрура иза, амма т!амарх доьллачу дайи г1иллакха- 
ш а  дуьхьало а йора. Х1окху Ш емалан бухахь зуда а, 
б е р а ш  а дацахьара-м реза хир вара LLIaloaii. Мухха де- 
л а х ь а ,  x lap a  Ш емал имам а, шайх а ву. Х1окхуьнца тес­
на гергарло кханалерчу къемат-дийнахь цхьа ял йоцуш 
довр дац. Бухара зуда хьахийча а, шар1аца некъ балор 
б у - к х  x I o k x o .

Дайн гГиллакхаша хьалхе яьккхира юха а.
— Ш емал, хьо имам а. шайх а ву, — элира цо кур- 

ра. — Ткъа со оьзда нохчо ву. Шайн цигахь шайн г1нл- 
лакхаш  лелор ахь. Лаьпй, хьайна— хьайн шина а, нана а 
йига. И сан г1уллакх дац. Амма сан х1усамехь нохчийн 
г1иллакхийн сий дан дезар ду хьап. Н агахь и тайна эв- 
хьаза дош суна шолг1а хеза-кх... Хьо милла велахь а, 
могуьйтур дац  ас.

Ш емалан бГаьргаш чохь оьг1азаллнн u le  кхерстира. 
Амма иза вист ца хилира. Цхьана денна д1адиллина хир 
дара  цо иза.

•к *  -к

...Догдика, къоиаха стаг яра Зезаган  пенан йнша Ба- 
янт. Д ах ар  а ца нпсделлера цуьнан. Къоиа йолуш шина 
йо1аца x lapa  а юьсуш, веллера кхуьнан х1усамда. Д укха 
хан ялале лам чу кхерстинчу уьно цу шина йо1ах яьк­
кхира иза. Шозлаг1а ill а лацар  ца хьехош. десачу ц1е- 
ношкахь цхьа къаиъеллера Баянт.

Шен бер дацара цуьнан. Цундела берашна бекъаза 
биснпа шен безам берриг йншнп iiolana дГалора цо. 1£за 
шен йишнн йо1 хнларна а, буо хнларна а, иза малик сап­
на, хазий, ц1ений хилариа а. Я Зезаг  а ца юьсура цунна 
декхарийлахь. Баянт шолг!а нана хилла д1ах1оьттинера 
цунна. Непал а т1ех,^ipa. Ша иене ца юьйцу полу къайле- 
наш юьйцура цо кху ненан йишега.

. ...Цхьана суьйранна, ерриг месаш яржийна, юьхьа 
т1ера бос байна, макхъелла, г1абалин веттийн туьйдар- 
гаш лнлхина, еана Баянт йолчу иккхира Зезаг. Цунах

б1аьрг кхеттачу Баянтан  дег1ана шийла хьацар туьйхи 
ра. Д аим оаыукъане, елаелла, оьзда кечлой хуьлу цуь- 
пап йишин йо1 тховса хьеръяьллачу зудчун куьцехь 
яра.

— Зезаг! Х1уи хилла, диканиг?.. — дуьхьалхьаьдира 
Баянт.

Зезаг, йист ца хуьлуш, маракхийтнра. Дег1 дегадора 
хьуьхьа йоьлла садоь1ура. Ц хьаъ ала г1ертара, амма 
дош къамкъаргехь сецара.

— Неца яла  хьан дела1, хьуна х1ун хилла? Ша1бан- 
па х1умма а хиллий? — цуьнан дашон месаш юьхьа т!е- 
ра д1ахьоькхура Баянта.

Зезага  корта ластийра.
— Ткъа х1ун хилла, дийцахьа! Сан дог оьккхуш л а ь т ­

та! — мохь белира Баянтан.
.Зезага сихха жои ца делира. Ехха йилхира иза Б а я н ­

тан бакъабеллачу некха т1е юьхь а та1ийна. Тата доцуш 
Амма, комаьрша б1аьрхшн а 1енош, эххар а халла тий- 
ра Зезаг.

— Неца, ас дийцарх а хьо тешар яц-кх...
— Ой, х1уи ду хнлларг, дан мукъе а?
— Ш емала куьйгаш тоьхна сох...
— Мича Ш емала?
— Ц хьаъ  бен Ш емал вуй кху юьртахь? Тхуна т1е 

хьошалг1а воьссана имам Шемал...
Л аьхьанах  къаьхкича санна, йишин йо1ана уллора 

д1а а шершипа, цул а бос баьхьна, кхерабелла х!оьтти- 
на ши б!аьрг Зезагана т1е къарзийра Баянта.

— Ой, остаг1нираллах1. дуьйцу ма хаза  x lap a  делаТ 
Шайх Ш емалера долу иштаниг? Неца яла  хьан дела!, 
хьо иэсехь мукъаиа а аой-те?

Зезага  доккха садаьккхира.
— Суна хаьара цхьа а сайх тешар воцийла. Атталла 

хьо а, — Зезаган  б1аьргийх юха а хиш хьаьлхира.
Баянта шена т1е озийра йишин йо1. Яьржина месаш 

нисъеш, коьртах дайн куьг хьоькхура- цо.
— Ой, муха хилира иза, хила мукъе а?
— Д ад а  ц1ахь вац. Ш емала арент1а ярташ ка хьа 

жийна ц1а ванза ву.
Йоь1ан елхар иккхира юха а.
— Днйцал ахь, дийцал.
— Цо лам аз  иэциа тас д1адаккха чу яхча, лийЦин 

цхьа делан болх хилла, цуьнан керараяьлла еана со .

I
— Вай остог1пираллах1! Дуьйцу ма хаза  хьо. Хезча 

а адам тешар ма дац  кхунах!
— Н агахь хилларг ас нахала даккхахь сой, дадий ша 

доьйтур ду бохура... Хьан йоькхур ю сан чГир? М ила те­
шар ву сох?

Йо1 юха а дог1анха елха юьйлира. Ш а шех кадетташ, 
Х1инца Б аянт  а йоьлхура. Шен йишин йо1 къевллана 
мара а йоьллина. Ж 1ормак санна, хебаршка ихна шен 
бесне Зезаган  к1едачу месаш т1е а та1ийна...

Оцу буса ненан йиша йолчохь йисира Зезаг. Т1аьх- 
хьалц 1ийра и шиъ набарш ца кхеташ. XIope а шен-шен 
ойланаша д1алаьциа. Хилларг къ айладаккха лаьара  Ба- 

. янтана. X lapa  хьийзаяр бен кхин гена ма ца даьллера 
г1уллакх. Зезаганий дайна, цхьа а тешар вац, Ш емалера 
ямартло ?узлла аьлча. И за  имам хилла ца 1а. И за шайх 
ву. Н аха цуьнан ц1арах дуйнаш а бууш. Аттала Ша1бан 
а тешар вац. Н ахала  ца даккхар г1оли ю.

— Зезаг, сан диканиг, цхьанне ма хаийталахь иза,— 
М ара а къуьйлуш, барташ дохура цунна Баянта. — Цо 
хьийзаярх хьуна хилла хГумма а дац. Д а л а  аьтто бина 
хьо г1ийлачу байн.

— Ас лачкъийиа дитахь а, иза Iийр ма вац суна т1е 
г1ерташ бен. Д ад а  цхьана ar lop  а хьажийна, юха а со 
хьийзор 1Ю. Шолг1а цуьнан кера нислахь...

— Кхин ца дан мегий цо-м иштаниг...
— Д1аяьллахь, Неца, цуьнан ши б1аьрг хьайна ги- 

иехь! Хьеръяьллачу х1уманан санна...
Амма Зезага  кхин ойланаш йора. Шена т1ехьнйзачу 

Аьрзун. Шех тешачу, ш а  езачу. Шена везачу, ша а те- 
шачу. И за  муха хьаж а еза цуьнан б1аьра? Ткъа, З е з а ­
ган шен сий? Иза бех ма дина оцу суьйличо. Х1инца Зе- 

| загана шена шех чекх са го...

*  * *

Гуьйранна Зезаг  ц1а еъча, г1уллакх кхин гена дала- 
ле аьлла, цуьнца къамел дан сацам бира Ш емала.

Иза даьхна-керт ц1анъеш йоллуш, нишка воьдучуха 
г1уммаг1 керахь араваьлла  имам, йо1аиа уллохь сецира. 
Нохчийн, суьйлийн, г1умкнйи дешнаш иэдеш, оьг1азе 
вистхилира иза.

— Н агахь  сийсара хилларг ахь цхьаьнга багах дак-

кхахь, хьан а, хьан ден а кортош дохуьйтур ду ас. X lapa 
шун юрт а йохор-ю. Сийсара хьуо сан керара яларх, май- 
ра ма яьллахь. Хьан да ц1а веъча, ас сайна ерзор ю хьо.

* ☆ *

Оцу дийнахь бежнаш ц1а дало  лаьмнаш ка яхана З е ­
заг, цхьана лекхачу тарха к1ел даь1ахкаш кегъелла, 
тГулгаш т1ехь елла 1уьллуш карийна, ц1а еара.

Б ал а  бара Баянтан кийрахь. , Ц къацкъа хеталора, 
вапах  ц1е леташ лаьтта-кх сан кийра, дистина зккха 
доллу-кх дог, олий. Ненах яьлла халонаш 1нйшина, 
кхиъна, дуьне дезачу яьллачу хенахь къиза еллачу йи­
шин iiola бала бинера цунна. Шена хьалха зударий 
боьлхуш а, буьйсанна охБайижча а — цкъа а дагара ца 
йолура. Т1аьххьарчу буса иза шена хьалха х1оьттича а. 
шолг1ачу дийнахь елла ц1а еъча а шена гина Зезаг. Б а ­
янтан йо1арийн безам. Баянтан йишин безам. Баянтан 
дахарна ницкъ луш хилла хьоста.

Баянта ч1аг1о йипера Зезаган  ч1ир екха. Ткъа муха? 
Оцу хаттарна жоп лоьхура цо. Къеначу нуьнгахь ницкъ. 
ма бац биэкхам иэца. Ша1бап? Тешар вац. Кхин а. Итт, 
б!е ц1е. Цхьа а тешар вац.

Эххар а цуьнан ойла т1ехь сецпра б1аьрзечу П у б аш а- 
на. Догдика, къинхетаме, майра, декъаза  П убаш .

Иза тешар ву Баянтах. Цо оьцур ю Зезаган ч1ир...

it  it  it

П у б аш а  Баянтана дош делира Зезаган  ч1ир лаха. 
Ш емал вен.

— Ахь муха вуьйр ву иза? — шек йийлара Б а я н т .— 
Цунна гонах доккха ха ду, т1ехула. т1е хьо б1аьрзе 
а ву.

— Д а л а  r lo  дийр ду суна, Баянт, — тешайора иза 
П у б а ш а ,  — Суна хаьа буса иза охьа мичхьа вуьжу. Тов- 
ханахь алу а йоккхий, цунна хьалха вуьжу пза.

П у б аш ан а  хаьара иза охьа мичхьа вуьжу. Амма x l a ­
p a  биэкхам йэца ваханчу буса Ш емал, товхана хьалхара 
д1а а ваьлла, поппаран маьнги т1е впжнера.

Иштта дуьйцу халкъо бГаьрзечу П у б аш ан  1ожаллех 
лаьцна.

*  *  *

Ткъа Мохьмад-Т1ах1ира ал Карахис кхин тайпа 
яздина.

М 0 Х Ь М А Д - Т 1 А Х 1 И Р  А Л  К А Р А Х И .  ...Шу- 
бут1е (Ч1ебарла) вухавирзина Ш емал Хирехьа охьаве- 
лира, цигахь оьрсийи некъ хадо. Чобаккханарой вахана, 
уьш ш егахьа бехира цо. X lapa  цигахула лелаш, кхунна 
муьт1ахь хилла цхьа юрт г1аьттира. Вухавнрзинчу Ш е­
мала бертабалийра уьш. Оцу юьртахь вехара П у б аш  ц1е 
йолуш къиза, онда стаг. Некъаш ца дГасадала адам ца 
дуьтура цо. Бойура, я, керахь мел дерг схьа а доккхий, 
дГабохуьйтура. 11 стаг ве аьлла, Ш емале д1ахьеднра 
кх'узарчу бахархоша.

Ткъа Ш емала хьалха дош деллера царех стаг ца вен. 
Оцу шен д а т а х  воха ца луучу Ш емала омра дира, П у -  
башан ши б1аьрг баккха, аьлла. Ши б1аьрг баьккхина, 
къевллнна вехка а вихкииа, цхьана ц1а чу тесира П у ­
баш. Инзаре боккха ницкъ бара цуьнан дегТехь. Омра 
кхочушдан воьллачу ворх1 стеган ницкъ ца кхечира иза 
охьатоха. Щ еххьаиа катоьхна ког озийна, х1илланца 
охьа а виллина, баьккхира П у б аш ан  ши бГаьрг.

П у б а ш  чу кхоьссинчу луларчу цГеношкахь шен на- 
къосташца буьйса йоккхуш сецнра Ш емал. И гГуллакхаш) 
деш сатосу хан а хилира. 1уьйра-ламаз дина, хехошна 
сема хила омра дира цо. Ц хьа г1арол П у б аш  чохь вол- 
чу ц1нйнан nelape а х1оттавайтнра.

Беррнш охьабийшира. Ш емал ша маьнги т1е вижира. 
Набарх воьллачу хенахь, r ienax  санна, дардинчу ж1аь- 
лийчух тера цхьа г1овг1анаш хезира цунна. Дехьа чохь 
1ечу накъосташка мохь туьйхира Ш емала, ара а довлий, 
и х1ун ду хьовса, аьлла. Оцу хенахь, баттара яьккхина 
шаьлта а керахь не1арехь цхьа адам гучуделира. Шемал 
чу кхоссавелира цунна, ткъа кху чуьра нах бевдда баьр- 
жира. Ш емалан тешамечех цхьа а вацара цаьрца. Ке- 
"рахь герз доцчу Ш емала катоьхна оцу стеган шаьлта 
буйнахь йолу ихьарс лецира, амма мел къийСарх аьтто 
Да болура цуьнгара ш аьлта  схьаяккха.

— Х1окху мостаг1чо со вуьйр ву! — кхойкхура Ш е­
мал шен накъосташка. — Соьгахь герз дац!

Ткъа т1елатар динарг т1ете1ара, шен ма хуьллу, 
Шаьлта тоьхна x lapa  вожо г1ерташ.

Ш емалан дег1ана шийтта гергга, царех варх1 ц1он-

гал лаха а нислуш, чов йира цо. Ш емалан некхан цхьа 
даь1ахк а кагъеллера, цуьнца цо мостаг1чун корта та- 
1ийча. И а к к х а  Ш емална г1оьнна ц1а чу иккхииа х1усам- 
да Ша1бан ал Шубути вожийра П у б а ш а  ш аьлта тоьх­
на.

И а к к х а  Ш емала, ц1е а яьккхина, орца элира шен 
майрачу накъосте Ма1аш ал Зумси (Зумсарчу M alauie).  
Чукхоссавелла иза а вожийра вукхо. Д уккха а къийсин- 
чул т1аьхьа Ш емалан аьтто хилира мостаг1 к1ел вахий- 
та. Вовшашиа цергаш йоьхкира цаьршиммо: Ш ем ала—- 
цуьнан коьртах, вукхо — Ш емалан куьйгах. Цул сов 
Ш емала когаца та1ийнера ш аьлта  керахь йолу цуьнан 
куьг.

Оцу юккъехь ц1а чу веара Зирер ал Шахади.
— Цуьиан буйнара ш аьлта схьаяккха! — омра дира 

цунна Ш емала.
— Я ккхалац  соьга! — жоп делира вукхо.
— Ш елгаш  хедадай, схьаяккха! — мохь хьекхара 

Ш емала.
Ш ел гаш  хедош, ш аьлта  схьа а яьккхина, ленволчу 

чов йина, ц1енна т1ехьарчу ор чу тесира П убаш . Ша 
лечу хенахь, халла балдаш хьадина, цхьаъ-м элира цо.

— Мила вара и суна т1елеттарг — хаьттира Ш емала 
накъосташка.

— Ахь б1аьргаш бахийтипарг.
— Д ика  хьовсал шу, баккъал  иза ву-вац. '
— И за  ву.
— Цуьнан б1аьргаш боцийла хиънехь, ас атта вуьйр 

ма вара иза, — элира Ш емала.
...Оцу чевнийх воьжна ткъа дийнахь 1иллира Шемал. 

Эххар а царех ца толуш г1аьттина Шубут1ара д1аваха- 
ра...»

* * *

Муьлха бакълоь? Х алкъ я Ш емалан историк Мохь- 
мад-Т1ах1ир ал Карахи? Хууш ду, цхьа бух, цхьа бахьа- 
на доцуш халкъо шеггара атталла туьйра а кхуллуш ца 
хилар. Халкъана хаац Мохьмад-Т1ах1иран хроника 
т1ехь П у б аш ах  лаьцна яздинарг. Ткъа Мохьмад-Т1ах1и- 
рана хууш хиллий-те х1етахь халкъо дуьйцург? Шепа 
хууш хилча, цо д1аязднйр ма дацара  иза. X lapa  г1ул- 
лакх  хиллачул тГаьхьа йолийна Мохьмад-Т1ах1нра шен

хроникаш язъян Ш емалан диктовкица. Шена ца гинарг, 
j-инчаьрга дуьйцуьйтуш. ГГубашах дерг ша ма-дарра 
Ш емала дуьйцур дацара, яздар-м хьехо а ца оьшура. 
Нагахь шена и хезнехь а, Мохьмад-Т1ах1ир буьрсачу 
имамах ваьхьар а вацара иза яздан.

* * *

Дукха хан ялале стиглахь Ш емалап седа летира. 
Къегана. Нохчичохь цхьанна тГаьххье кхин хуьлуш, иэ- 
шамаш хуьлура паччахьан эскарийн. Ш емалан сатийса- 
маш кхочушхиллера. Цуьнан ши ког ондда лаьттара: 
Нохчичохь цхьаъ, Дег1астанахь — важа.

Хьалха цо омра ма динера Дег1астанара Нохчичу 
бог1у нах талабе, ткъа 1еламнах байа, аьлла. Амма иза 
цкъачунна дина омра дара. Шена тешнабехк бина де- 
гГастанхой кога к1ел берззолц. Х1инца политика хийиа 
ма езара. Ш пннахьа а шен деспотически 1едал ч1ог1а 
латто. Ткъа иза степца сацор ду? Ханаш, бекаш байарх 
х1умма а ца нисло. Ламанхош на латта а, маршо а еза. 
Царна д ала  латта  имаман дац, маьршачу адамаш на 
имам хьашт хир вац. Ткъа, x lap a  ша а вац я адамийц а, 
я делан а дуьхьа лелаш. Ш емална 1едал деза. Кху ла- 
манан къаьмнийн бага гаьллаш а йоьхкина, урхаш шен 
буйна а лгйэцна, охьахаа.

Ш емалан дог жима волуш дуьйна а тТертара кхечар- 
на т1ехь олалле. Юьхьанца шега нийсачу берашна, т1ак- 
кха кегийрхошна. Хуьжарехь — мута1еламашна. Лакхе 
схьалаца лааро  тоьттура иза '1илманехь кхиамашна т1еч 
а. Шен къечу х1усамера, хаддаза  вехна лелачу дена До- 
нага-Махьмина хьалхара д1а а ваьлла, дахар хийца лу- 
уш. Ткъа, цуьнан дег1ехь ницкъ а, коьртехь хьекъал а, 
дагехь майралла а, мекарло а, къизалла а ма яра. Вов- 
шашца къуьйсуш. К1еж туьйсуш. Ц арна маршо а, мет- 
тиг а, аьтто а безара шайн 1алашонаШна. ХЬш ца царна 
уьш хиллера.

Дег1астанахь велла Ш емал Нохчичохь денвелира. 
Ахульгохь цГеххьана къедда байна цуьнан седа нохчийн 
хьаннаш т1ехула юха а стиглахь къегира. Хьалхачул 
сирла. Ткъа шарна. Х1ан-х1а, б1ешерашкахь лепа.

Ш емална цхьаъ бен rlnpc  бацара x lap a  бес-бесарчу 
меттанийн, амалийн, г!иллакхийн ламаройн къаьмнаш

цхьаьиа а тоьхна, шен лаам  к1ел дерзо, паччахьан коло, 
низаторшна дуьхьалдаха.

И за — дин дара.
Паччахьан нравительствос колонизаци йолаяллац 

П еза-М олла  а, я Хьамзат-бек а, я Ш емал а ваьхьар isa, 
цара меттигерчу ханашний, бекашний герз айба. Иза 
дуьхьал хир дара  б1ешерашкахь ч1аг1деллачу кхузарчу 
г1иллакхашна. Къор1аной, шар1ой къилахь лору нехан 
долаллина т1е куьг дахьар, делан лаам ца  х1иттинчу пач. 
чахьашний, элашний, церан г1уллакхъхошний дуьхьал! 
г1овттар. Цундела садеттара Дег1астанарчу ахархощд! 
ш!айн мехкадайша шаьш мел хьийзорах. Юнаш метта] 
нийх чекхъяьхча а, Гуьттуш б1аьргаш даьхча а. Даьшна- 
чу кортошна т1е кхехкаш къеж  туьйсу даьтта доьттнча а, 
зинданаш чохь бахкийча а. Х1уъу дича а. Уьш тешара! 
делах а, динах а. Ца баьхьара 1еламнаха аьллачул т1ех! 
бовла. Амма кхузахь российски колонизаци йолаелча] 
мехкадайша талхийра къор1анан бехкамаш. Бусулбан-) 
ний, керстаннип юккъехь машар хила йиш яц боху къор. 
1ано. Ткъа дег1астанхойн мехкадай, шайна чинаш, сов- 
г1аташ делча, муьт1ахь хилира керста паччахьана.

Керста паччахьан 1едалца машар — бусалба дина- 
дайн политически а, экономически а баххашна доккха1 
тохар дара. Цундела г1уьттура кхузахь 1еламнах ада- 
машка г1азоте кхойкхуш. Керста-пашна а, цаьрца машар 
болчу шайн ямартчу мехкадайшна а дуьхьал. Ткъа, мас­
со кепара классовп мостагГийх биэкхам иэца лаарх  буьз- 
на ламарой сихха к1елх1иттира Назотан  байракхапа. 
Масех б1е шарахь феодалнйн а, дннадайн а 1едална к1ел 
лаьттинчу бес-бесарчу меттанийи а, г1иллакхийн а, Де- 
г1астанан къаьмнийп цхьабарт бан хала дара. Дукхах- 
берш б1аьрзе т1аьхьа боьлхура шайн мехкадайшна, дн- 
надайшна- Цундела колоиизаторийи, мехкадайн аьтто 
хилира дег1анстапхойн дуккха а ю къараллаш  Пеза-М ол- 
лина а, Ш емална а дуьхьалъяха. Къаьсттана граж дан­
ски къийсам — t Iom ца аьр вай, — беха а, луьра а лаьт- 
тира хански Аварехь. Шеко яц цигахь берриге а къин- 
хьегаман ламаройн Галашо — антиколониальни, антп- 
феодалыш, классовий къийсам хилар. Амма дицдан тар- 
лац, оцу къийсамехь и бодане ламарой мехкадайн, дипа- 
дайн тобанаша шенн-шений т1аьхьа дЬасаийзош, церан 
ницкъ, баржийна, малбина хилар а.

Оцу бахьанаша Дег1астанахь кхнам хила ца буьту-

I „а Ш емалан. Кхин хьал дара Нохчичохь. Кху­
захь Ш емал на кхоьрура, шена ямартло а йина, нохчнй 
оЬрсашкахьа бовларна. Иза аьттехьа а дацара. Дег1ас- 

i танхопп наибаш Кибит-Махьма, Хьаьж-М урд а, Дениел- 
бек Елнсуйскнй, кхнберш а дуьхьал бацара Ш емал д1а- 
а харнийиа, имаман меттиг д !алаца. Я оьрсийи инарлаш- 
ца берта а бахана, Ш емал а, Дег1аста а царна 
Йохка.

М асала, шовзткъалг1а ш ераш чекхдовлуш Ш емалан 
лагерехь вовшашна а, Ш емална а дуьхьал масех тоба 
кхоллаеллера.

Хьалхарчу тобанца бара султапан а, бекийн а ц1ий- 
нах нах. Шайн хьолан, шайн ц1оканийн бен бала боцу 
уьш кийча бара мелла а безчу мехах оьрсийи паччахьа- 
на бохкабала. Оцу тобанна юкъавог1ура, хьалха Ели- 
суйски султан хилла Деннел-бек, цкъацкъа цунна т1етий- 
жа цуьнан нуц, Ш емалан к1ант П еза-м ахьм а  а. Б а к ъ ­
ду, x lapa  т1аьхьарниг даима шен дений, стундений юк­
къехь масла1аташ деш хуьлура. Х1окху Дениел-бекана 
лаьара муьлххачу а ямартлонца хьалхалера шен султа­
нат а, паччахьо шена делла инарла-майоран чин а, оь- 
маран пеней а юхадерзо. Цундела цо биллина д1а кар- 
чамна кечам бора. Даьрг1ахь, имаман гонехь, дуккха а 
доттаг1ий бара цуьнан. Н агахь г1уллакх галдаьлла ша 
имаман оьгГазлонна к1ел водахь а бохуш, уьш оцу денна 
кечбора. Ш емална ца хоуьйтуш, къайлах царна ахчанаш 
лора Дениел-бека, шена гонах 1еламнах гулбора, маьж- 
дигашна кузаш лора. Дуккха а иаибаш шегахьа баьххе- 
ра.

З И С С Е Р М А Н .  Ш емалан коьртачу г1оьнчас Ели- 
суйскн Даниел-бека 1858 шо чекхдолуш оьрсийн коман- 
дованица дийцарш долийра. Ш а Дег1астанан доккхах- 
долу дакъ а  имамана дуьхьал а г1аттор ду, вайна муь- 
т1ахь а дийр ду, бохура цо. Дениел-бека догдохур,а, шен 
нуц, Ш емалан воккхахволу к1ант П езам ах ьм а , шеца 
Цхьаьна шен дена дуьхьал валарга.

Иштта Гаьржа дог кийрахь леладора г1араваьллачу 
Хьаьж-Мурда а. Цо а сатийсара ямартлонан мехаца 
паччахьера Аварски ханства иэца. Д аим  Дениел-бекал 
лакхавала г1ерташ къийсам а бара цуьнан, амма Дени- 
ел-бек йоккха фигура яра Ш емалан лагерехь. Цкъа^де- 
лахь, Ш емалан к1ентан стунда, шолгГа-делахь, хьалхара 
султан, хьалдолуш наиб. Оцу къийсамо ч1ог1а новкъар-

*

ло йора Дег1астанахь паччахьан эскаршна дуьхьало яр. 
на. Цул сов, Хьаьж-Мурд, талорча, мародер а вара.

М ассарел хьалха Ш емалиа дуьхьалваьллера Кибит- 
Махьма. X lapa  мекара цхьогал дара. Кибит-Махьмас 
имамалле сатуьйсура. Цундела шен тобанца цо къий­
сам латтабора оцу метте безам болчу, Деииел-бекана а, 
Хьаьжа-М урдана а дуьхьал. Оццу хенахь имамаыа к1ел 
ор а охкура цо. 1856 ш арахь цой, Дениел-бекий оьрсийн 
командованица къаьст-къаьстана дийцарш долийра, 
шаьшшиъ цуьнгахьа валарх лаьцна. Ц аьрца барт бол­
чу наибаша Ш емал вер а хьехадора.

Р У Н О В С К И Й. 1856 ш арахь Кибит-Махьмас ииар- 
ла-майор Агалар-хан Казикумухскехула оьрсашца дий­
царш деш хиларан къайладаха йиш йоцу теш аллаш ка- 
радаьхкира Шемалиа. КъорГанан а, Ш емалан а законаш 
т1е доьг!ча Кибит-Махьма вен везара. Амма Ш емала 
иза вуьйчу меттана ш а волчу Д аьрг!а  кхайкхира.

— Хьо ямартхо хиларан теш аллаш ду сан карахь,— 
элира цо Кибит-Махьмега. — Халкъана хаьа хьо ямарт 
хилар, хьо ве боху соы а. Амма хьан хьекъал а, 1илма а, 
къеиалла а, уггар хьалха — махкахь ахь дика 1едал лат- 
тор а бахьана долуш, халкъо доьхург кхочуш ца до ас.

Х1етахь дуьйна, уллора д !а  ца хоьцуш, шеца Нохчи­
чохь ляттийра цо иза.

З И С С Е Р М А Н .  Ш емалах ларвала ,  цуьнан стун- 
да Джемал-Эддин а, мюрндизмап коьрта хьехамча 
Асланкъеда Цудахьарски шен буйнахь а вуьтуш, 1859 
шарахь, ша оьрсийн иаччахьаиа муьт1ахь хилар хоуьй- 
туш, инарла Врангельна т1е депутаци яхийтира Кибит- 
Махьмас. Депутаци т1е а иэцна Андалале таттавелира 
Врангель. Ш емал цига д1а.хьаьдира, амма новкъахь Ше- 
мална т1елеттачу к1уядлинцаша 32 выок детий, х1ум- 
наш йохуш, цуьнан шен обоз талинра. Дехьо ваьлча т1е- 
леттачу килпт1линцаша йисина 50 выок а, нхийтта эзар 
сом детин ахча а д1адаьккхира имаман.

Ю ккъехула аьлча, вуханехьа Дег1астанан туьша ик- 
кхина имам сихха *ч1анаваьккхира.

Шен хирг дора Ш емала шел г1аьхьа имам кхайкхийн- 
чу цуьнан кГанта П езм ах ьм ас  а. Ш емалан «придворни 
партешна» юкъа а вахана, дена дуьхьал-м ца вуьйлура 
иза, амма цуьнан мостаг1ашца къийсам а ца латтабора. 
Х1умма а к1езиг эшамаш ца бора Ш емална цуьнан к1ен- 
тан сутаралло а...

Х Ь А Ь Ж А - 1 Е Л А .  Нагахь, варраны оанна, ламарой 
^ р  кхехьа ларориг хилча, цаьрга хьуьнхара дечиг кхоь- 
хьуйтур дара  П езам ахьм ас .  Иза вехачу Г1оц1ат1лара т1е 
gorly пайда юкъарчу хазне ца кхочуш, цуьнан шен дола 
болура...

IА  Б Д  У Р А Х  Ь М А Н. Ялсаманах тера яра Г1оц1а- 
т1ла: кемсийн бошмаша 1индаг1 латтадора ц1еношна т1е- 
хула, лахахула сирла хи.ш оьхура...

И тайпа бартахой бацара нохчийн наибашна юккъехь. 
Шемал кхоьрург — нохчийн къоман доккхалла а, кхечу 
къаьмнийх цуьнан дозуш цахилар а, мехкан таронаш а, 
политический, экономический ницкъ а бара. Оцу халкъо 
ща т1ера д1а а кхоьссина къийсам ша цхьаммо 
д1абахьарпа кхоьрура иза. Нохчийх хаьддачу дий­
нахь шен оьмар чекхйолийла 1аламат дика хаьара има- 
мана...

Ф А Д Е Е В .  М алхбале лаьмнашкахь дехичех, дуьй- 
цуьйла йоццуш уггар майра къам ду нохчий. Церан мах- 
ка йина вайн походаш даима вайна зен хуьлуш чекхйов- 
лура. Амма и къам цкъа а дацара мюридизман йийса- 
рехь. М алхбален ламанхош лахь массарел т1ех шайн къо­
ман, х1ораннан шен маршо а, бозуш бацар а 1алашдира 
нохчаша. Дег1астанахь деспотически 1едал латточу Ше- 
мале шайна т1ехь иза эз-эзарза к1аддайтира цара. Ма- 
сала, Гедалан урхалла а, халкъан текхамаш а, динца 
дерг а. Оцу г1азот бохучух тешаш наггахь стаг а вацара 
но>хчашлахь. И за  дуьххьал-д1а, шайн къоман маршо, до- 
заш дацар 1алашдан, вайна И елетарш  дан лелаш бахьа- 
на дара  церан. Ш емал цкъа а ца тешара нохчийх, шен 
1едал царна т1ехь ч1аг1деллла хиларх тешна минот а 

1 яцара цуьнан. Цундела, мноридизман буха т1ехь кхолла- 
елла ламанхойн союз йохор Нохчичуьра д1адоло д еза ­
ра. X lapa  хьаннаша юкъйина Нохчичоь яра Кавказехь 
вайн бохамийн классически мохк. Амма К авказ караер- 
зор кхузара д1адоло дезара.

И Н А Р Л  А К. Ш емала шен сий, йо1-б!аьрг санна, 
лардора Нохчичохь. Цо лорий ладуг1ура мог1арчу ада- 
мийн, халкъан аьрзнашка. Нагахь нуьцкъалчо г1орсиз- 
чунна халахетар, зулам динехь, нуьцкъалчух къинхетам 

! Да бора. Иштта, 1847 ш арахь цигахь кхоъ наиб мукъа- 
ваьккхира цо.

8 А. Айдамиров и з



3. ИЗА ДЕГ1АСТАНА ВУХА МУХА В И Р З И Р А

1859 шеран 15 июлехь ерриге а Мохчичоь паччахьан 
России когашкахь 1уьллура.

Итт шо хьалха Нохчичу берзийна кавказский эска- 
рийн коьрта ницкъаш а, тохар а 16 июлехь Дег1астанап 
махка т1е даьккхира.

Ткъа шо хьалха ведда Нохчичу веана Ш емал х1инца 
паччахьан эскарша иэккхийна юханехьа, Дег1астапа, ик- 
кхира. Шен т1аьхьалонна дитинчу туьша Гунибе хьаьд- 
да воьду иза, дукха ца сецара ярташкахь. Цкъачунна 
резиденци лаьцначу Килатлера а сихха вада дийзира 
цуьнан.

И мамана шач1ог1а тера хета, таллархоший, иэраший 
лелхош к1аддина, цхьана сона дерзпйнчу экханах. X la ­
pa х1инца цо бадийнарг т1аьхьара мур бу. Имамана го 
шен чаккхе. Гунибан лома буьххьехь. Хьалха, ткъа шо 
хьалха, Дег1астанара ведда Нохчичу воьдуш цуьнан са- 
туьйсийлаш а, догдохуьйлаш а яра. Уьш кхочуш а хили­
ра цуьнан. Х1умма а воцуш, саг1адоьхургап хьолехь 
Нохчичу иккхиичу цунах шо хьовзале цкъа хьалха Нох- 
чичоьнан, т1аккха Нохчичоьнан а, Дег1астанан а имам 
хилира.

Итт шарахь Нохчичоьииа т1ехула нуьрах бегира цуь­
нан сирла седа. Иза латийра Тащу-Хьаьджас ал Сайса- 
ни, Ш о1ипаал  Ц1онтори, Д ж оватхана  ал Даьрг1а, Юсуп- 
Х ьаьжас ал Алди, Минкаила ал Шубут1и, 1исас ал Ген- 
дергана, Эскас, Саь1адас ал Мичик, Са1а6дуллас ал Ге- 
хи, Т1елхага а л  Шела, П ойтам ара ,  Уллубис ал Ауха, 
Ботас ал Харачи, Атабис ал Зумса, Ботакъас ал Шуьй 
та, кхеч-кхечар а.

Ш емалх имам вина на 1ийра уьш. Паччахь вира. 
Нохчичоьнан а, Дег1астаиан а. Адамаша, иайхамаран 
санна, сий дора цуьнан. Цхьаболчар x lapa  шайна иэ- 
шарна, шолг1ачара — кхунах тешаш, к.\оалг1ачара •— 
кхоьруш. Т1аьхьарнаш алсамо бара. Нохчаша дуй боу- 
ра цуьнан ц1арах. Шайх Шемал олура. Ткъа дег1астап- 
хоша х1окхупах «Снйлахь-воккха Шемал», к1антах П е -  
замахьмех — «Сийлахь-воккхачу имаман сийлахь-вок- 
кха к1ант» олура. Х1аъа, ткъа шарахь паччахь лаьттира 
иза Нохчичоьнан а, Дег1астанан а. Туркойн, оьрсийн. 
ингалсан паччахьийн саниа, боккха мохк, хьал, ницкъ-м

бацара цуьнан, делахь а; х1окху шина махкахь цо аьл- 
ларг — д ала  аьлларг дара.

И гаурш, инарлаш, шайн махкахь 1ийнехь, Ш емал т а ­
хана а паччахь хир вара. Д елан  де а кхаьчна, x lapa  вел- 
ча, к1анта П езам ахьм ас  д1алоцур бара цуьнан меттиг. 
Цул т1аьхьа цуьнан к1анта. Иштта, т1аьхь-т1аьхьено. 
Султан Пезамахьма.. .  Охх1ай, ма сатийсира Ш емала и 
султан боху дош шен ц1арна хьалха даларе. Ц къацкъа, 
гуттар цунна хьаставеллачо. я кхечхьара дог!учу кеха­
таш т1ехь яздина «эмир Ш амил ал Даг1истан» гича, 
хазахетий, дог тохалора цуьнан. Амма нахе шех иза 
алийта ца ваьхьара...

ХЬш ца х1умма а вац иза. И маман ц1е-м ю. Тахана 
цкъа. Кхана хир яц. И за шозлаг!а денва Нохчичоь яц. 
Нисса ткъа шарахь хаддаза, дийнахь-бусий лиэтта Н ох­
чичоь, х1инца ша а 1уьллу Н аьххьара  сауьйзуш. Шен 
цЬшлахь. Ягийна, ераиа, талийна. Т1ехула к1уьран мар- 
хаш а х1иттина.

И мама ч1ог1а т1араш туху. Не1арал арахь ха деш 
^лаьттачу муртазекъех коьртаниг чоьхьаволу. Д аи м а  сан­
на, «Хьуна х1ун лаьа, сийлахь-воккха имам» ца хотту 
цо. Я x lap a  Ш емал «сийлахь-воккха» волчуьра д!аваьл- 
лийла я имам волчура д1авала герга вуйла хууш 1ийра 
а хаац, я цуьнан кхоьлинчу юьхьа т1ера г1айг!а гина 
1ийра а хаац. Тахана къаьсттана дукха а, шера а гора 
имаман иоьхьан к1айчу чкъура т!ера, берцан буьртагаш. 
санна, кегийра т1едарчий. Кху масех дийнахь къаьстта­
на азъелла, яхъеллера иза. П и н а  дилла ца кхуьуш хье- 
деллачу ц1ечу можаний, мекхашний юккъехь к!айн чоьш 
гучудийлла. Х алла хаалуш хьаьвзанера воккхастеган 
нийса букъ а. Щ ен къа  даржийнчу истангаш т!ехь, ко- 
гаш к1ел а бохкуш, настарш т1е хиъна 1ара иза. Зиндан- 
на чу кхоьссина тутмакх санна. Корта вортан чу а оьзна, 
ши бГаьрг хьаббина, ойлане ваьлла.

— Мохьумад-Т1ахир ал Карахи чукхайкха!
М уртазекъ араваьлла  цхьа-ши мипот ялале, нхьаьр- 

са к1ел лаьцна теитар а, кера лаьцна кхийра шекъадут- 
тург а йолуш, nelapx чоьхьавелира куьцечу дег1ара цуь­
нан секретарь. Карахера Мохьмад-Т1ахир“. Шега аларе 
а ца хьоьжуш, коран серлоне охьа а хиъна, тептаран  ц!е- 
на a r lo  схьа а йиллина, ирбина иэрз кера а лаьцна, има­
ме хьаьжира иза.

— И а ь х х ь а р а  х1ун яздина ахь? — хаьттира имама.
— КилитГхоший, Кибит-Махьмассий хьан хазна та- 

лор.
— Дешал.
Мохьмад-Т1ах1ира, масех a r lo  юханехьа а хаьрцина, 

тептар хьалалецира.
«...Нохчичоь оьрса1ша д1алаьцча, Гунибе воьду имам 

а, цуьнан доьзал а, накъостий а къа ца хеташ талабора 
наха. Т1амний, талорашний юккъехула шайна некъ буьл- 
луш Ругж, Гувала лаьмнаш кахьа д1аг1ертара уьш. Байт- 
там алан  хазна а, имаман шен мулк йохьуш йог1у ков­
ра а т1аьхьа яра. Цуьнца вара хазанча Хаджияв ал Уру- 
ти.

...Цурйбехь кхо де-буьйса даьккхира хазанчас а, цуь- 
н'ан б1аьхоша а. Цхьана буьйсанна Хаджиявс а, цуьнца 
болчу б1аьхоша наибаша Дибир ал Анди, Исбахай ал 
Чиркави, кхечара а сацам бира Дениел-бек волчу Ириб- 
П о п е  баха. Шайн накъосташца цаьрца бара К аралялан  
наиб Курбанил-Мохьмуд ал Бацади а, Х ьаьжа Дибиран 
ал Карахи к1ант Хаджияв а. И хиъначу К арахан  кхаа 
юьртарчу мятежникаша, Бизав тог1ерчу хьуьнхахь дуь­
хьал а бевлла, хазна талийра.

...Цурибе бахана цигахь кхо де-буьйса даьккхира ц а ­
ра шаьш х1ун дер ца хууш. И хиъначу Дениел-бека ша 
волчу Карахе бийхира уьш. Карахе кхаьчча Куруш юьр­
тахь севцира. Х1орш т1е биссинчу х1усамдас, юьртан къе- 
дас  Ш емалан уггар дика жайнеш д1адехира цуьнгара...»
I — Д а  нелца воллийла цуьнан... — хьашт доццург 
аьлла, яппарш йира Ш емала.

■ «,..Т1аккха- кхуза веара, хГинца оьрсашкахьа ваьлла 
церан наиб волу Кибит-Махьмин ваша Моххьумад ал 
Тилит1ли. Цо йисина Х;азна а, имаман мулк а лаххьийна 
д1аяьккхира, уьш а, Х аджияван б1аьхой а Тилит1ле дТа- 
бигира. Цигахь оьрсийн начальнике ахча а, мулк а Ки- 
бит-Махьмина а, Муртад-1елина а дитира, ткъа б1аьхой 
шен салтийх д1атуьйхира. Хазанча Хаджияв ал Урути 
набахте воьллира...»

Ш емала цергаш хьакхийра, тата а доккхуш. Юкъах- 
ваьлла Мохьмад-Т1ах1ир д1ахьаьжира. Масех минот 
хьалха к1айн-мокха имаман хилла юьхь х1инца u lap ax  
йогура.

Кхид1а!
«...Дениял-султан, герзаца, х1оъ-молханца Ирыб’-ГГап



оьрсашна д1а а елла, ша инарла волчу Тандубе вахара...»
— Тоийта! — имама тоьхначу маьхьаро декийра 'пе- 

наца лаьтта ц1естан чарий, горга шунний.
И маман дег1 шовкъе дегнйра, т1аккха ши б1аьрг Мохь- 

мад-Т1|ах1ирна т1е а бог1абелла, ангалнн болуш санна, 
х1оьттинчохь сецира. «Ванах, цамгар ян йоллу-те xlo- 
кхунна» — аьлла, кхеравелира Мохьмад-Т1ах1ир. Ц а 
хуучар иза 1ала воьду а олуш, вон цамгар яра имамана 
йог1уш. Махьмад-Т1ах1ира вахана к1удалара доьттина 
шийла хи делира цунна кхийрачу зоки чохь.

Кху т1аьхьарчу деношкахь галдуьйлучу г1уллакха>ша 
цкъацкъа карзахвохуш, т1аккха г1айг1ане эгош, дий- 
нахь-бусий мооаззе а хийцам хуьлура имаман /юьхьа 
т1ехь. Мохьмад-Т1ах1ира шега кховдийнчу хйх, жима 
ши-кхо къурд а бииа, мекхийх куьг хьакхийра имама.

— Сан нохчийн наибех лаьцна айхьа яздинарг де- 
шал, — омра дира цо, жимма ойла еш а 1ийна.

Мохьмад-Т1ах1ира аг1онаш юханехьа хаьрцира.
«...Имам, шеца дукха эскарш долуш, иаибана П ази* 

П ум укан а  г1оьн;на вахча, гаурийн начальник, неГадт 
хилла граф ’, дукха эскарца, х1оъ-молханца, имаман доь- 
зал  болчу, Даьрг1а вахара. М айрачу ШоЬипан а, аьк- 
кхойн наибан Уллубин а виллаеташна юккъехула, Кучу- 
лук аг1онгахьара схьавог1ура иза.

Оцу хенахь, ц1е йоккхуш майра шайх Мирза ал Ди- 
'лими наиб Уллуби волчу вахара. Куьйга корта а лаьца 
г1ийла 1еш карийра цунна иза. Шен доьзал хьаьнца буь- 
тур ца хааро де дохийиера цуынан.

Т1аккха Шо1ип ал Ц1онтари волчу вахара шейх М ир­
за ал Дилими. Т1амна кечвелла иза, чукхоссадала теб- 
начу лоьмак тера карийра цунна.

«— Х1ун хьал ду хьоьгахь?» —  хаьттира шайх Мнр- 
зас,..

«— Мостаг1чунна букъ ца гайта, т!ом бан дуй биъна 
ву со».

«—  Эскар муха ду кьан»? . *
«:—Хила ма деззара».
Шо1ипа омра дира Ш емалан доьзал къайллах 1аьн- 

да бига аьлла. Т1аккха, даьрг!ой гулбина, цаьрга элира:

1 Инарла-адъю танта граф Граббес 1842 шарахь Нохчамахка йина 
экспедици юьйцу Мохьмад-Т1ах1ира. Герзель-rlonapa Яьссица хьала 
Даьрг1а г1оьртииера нза.



«Суна чохь са а долуш Д аь р Н ан а  герга бог1ур бац 
оьрсий!»

Граббена некъ гойтучу Хасе Мусас ал Яхсави элира 
инарле:

«— Кху Нохчичоьнан хьаннашкахь дехарш тГемалой- 
лоьмаш ма ду. Ма r lo  цпга, салтийн духар—царна, де- 
кънй — ж1аьлешиа, берзалошна дала».

Графа ла  ца дуьйг1ира. Иза ца ваш ара Хасис дуьй- 
цучух. Хьалхарий, |ШОлг1ий де д1адахара цхьа а хийцам 
боцуш. Эскар хьовха, атталла, герз керахь стаг а ца кхе- 
тара  дуьхьал.

«—X lapa ду хьан лоьмийн латар, хьан турпалийн дуь- 
хьало?» — хаьттира цо 1оттаре.

«— Кханиалц собарде ахь», — жоп лора Хасис.
КхоалгГачу дийнахь т1ом балобелира. Белг1атаний, 

П оьрдалний  юккъехь бевдира салтий. Хи доцчу меттиге 
лаьхкина, Шо1ипа гуобнра царна. Диттийн ковстигаш 
йоура салташа.

Амма нахах катухаш а варанкх. Ш а наиб лаьттанчу 
пхе ш арахь нах талош ткъе пхийтта г1ирмин мажар, биъ 
эзар уьстаг1, пхи б1е етт, кхузткъа гомаш, кхо эза|р туь- 
ма ахча а 1аийнера цо!

. ..П аьхьа, ша к1елхьараваьлча, Граббес хабар даий- 
тира Шо1ипе:

«—Хьуьнах дечиге вахана цхьа-ши салти айхьа вий­
на бохуш, кура ма вийла».

Шо1ипа, ца вешаш, жоп дахьийтира инарлина:
«—Б ак къ ал ,  и г1уллакх хуьлуш со вацара хьуна ци­

гахь. Б ак ъ  ду-дац-м хаац, ч1имашка даханчу тхан божа- 
бераш а, хьуьнхахь т1е нисбелча, салташна йиттина бо­
хуш, цхьа х1ума хезна суна. Иза хьайн салташ ка хаьт- 
тича хьуна дика хуур ду».
■ — Б аккъал, лом дара Шо1ип ал Ц1онтари, — куьйга 

корта а лаьцна, ши б1аьрг хьаббира Ш емала. — Оцуде- 
ношкахь, хьесап дина ца валлал, дукха салтий байи бо- 
хура цо.

«Иза в'ийча, ахь и дерриге хьал хьайн дола а даьккхи­
ра...» — шен дагахь т1етуьйхира Мохьмад-Т1ах1ира ал 
Карахис.

* * ic

Д У Б Р О В И Н .  1842 шарахь инарла Граббес Нохч- 
махка йина экспедиЦи чекхъелира, цигахь цуьнан 66 
эпсар, 1719 салти а вовш...

* * *

— Кхин х1ума дуй цигахь?
— И нарла Воронцов вохорах лаьцна цхьа кГеззиг

ДУ-
— Дешал.
«—Оьрсий Дег1астанхула хьаьвзииа Даьрг1а бог1ий- 

ла хиъначу имама омра дира, шен йийсарехь болу оьр­
сийн эпсарш байа, аьлла. Уьш байа а байана, Даьрг1ап 
ч1ожа чу кхийсира. Т1аккха Ш емал Алма.хале вахара. 
Цигахь оьрсий Хих а, Ханчи а лаьмнаш кахьа г1ерташ 
буйла хиъна иза Гаьнда вахара, ткъа 1аьндой, зиллой 
цунна дуьхьал г1евттира...

— Ямарт заддаш! Ш озза тешнабехк бин цара... Д е ­
ша ахь.

«—Оьрсий 1аьнда баьхкича Ш емал цигара дГавели- 
ра. Д укхахдолу цуьнан эскарш а д1асадаьржннера. Кхе- 
рабелла б1аьхой уьдура, некъ ца лоьхуш, хи а, берд а 
тергал ца деш. Шен ницкъ ма кхоччу уьш совцо г1ирти- 
ра имам, амма уьш совцо ницкъ бацара дуьненахь. И т­
тех накъостаца висина имам Нохчичу вахара».

— Иза шозлаг1а дара, гIо иэшна со Нохчичу иккхи- 
ча. Д еш а ахь.

«— Нохчий болчу кхаьчча, имамана уьш ша rape са- 
туьйсуш, шех хьаьгна 1еш карийра. Ш емала царна 
къор1ан т1ехь дуй биира, церан бертаза оьрсашца ма­
шар ца бан. Иштта дуй биира наибаша а...»

Мохьмад-Т1ах1ир, шен тептар ваынта а тоьхна, им а­
ме хьаьжира.

— Хьо х1унда сецца?
— Кхин х1умма а дац  цунах
Имам цецвелира.

Ой, сан оьмарехь хиллачу уггар боккхачу т1амах, 
сийлахьчу толамах кхин язднна х1умма а дац?

— Д ац , имам. Хьуна ямарт хиллачу кхаа 1аьндочун 
хьан омрица наиба Р ам адана  ал 1аьнди кортош а даьх- 
на, хьокхаш т1е уьш дохкар бен.

— Х1унда дац?
— Ахь айхьа дихкинера суна, нохчийн нанбийн а, эс- 

карийн а г1уллакхаш д1аяздар.
Ш емалан юьхь ц1еххьана цЬшелнра.
— Амма соьгахь ду цунах лаьцна Хьаьжа-1елас яз- 

динарг. Д еш а пурба дуй?

И мама корта та1ийра. Тептара юккъера схьапэцна 
кехат б1аьргаш хьалха лецира Мохьмад-Т1ах1ира.

Х Ь А Ь Ж А - 1 Е Л А .  Коьртакомандующи волу cap- 
дал шеи эскаршца Внезапни rlonepa ДегГастанан лаьм- 
нашка волавелча, цига вахана шен наибаш гулбина, Ше ­
мала цаьрга элира:

«— Кху К авказан  махкахь болу-боцу ницкъ вовшах- 
тоьхна, вайна т1е вог1уш ву и инарла. Я вай х1аллакдан, 
я муьт1ахь дина к1елсовцо. Д1ахоуьйту шуьга, оьрсаш- 
ца машар бахьара аьлла сайна т1е веанчун ас са док- 
кхург хилар, цуьнан муц1ар, юца 1уьргаш дохуш, бах- 
тарца д1атоьгург хилар. Л аххара  та1зар — ткъе пхиъ 
г1аж!

И дешнаш дуйнца ч1аг1дира Ш емала. Амма оьрсаша 
1анчемир лам д1алаьцча кхеравелла Ш емал, цуьнан наи­
баш ш аьш  х1ун дийр ду ца хууш бисира (Кхузахь къайл- 
лах  имаме б1аьрг тоьхначу Мохьмад-Т1ах1ирна Ш ема­
лап  хьаьжа юккъехь буйннал шад гира). Цо 1аьнда юрт 
ягийра, т1аккха оьрсийн дошлой тхуна т1елетира. Ш е­
малан эскарш, дуьхъял топ ца кхуссуш, д1асадаьржира».

Шемал, б1аьргаш хьаббнна, цхьана минотана шеи 
ойланашца оцу деношка вухавахара. Цунна цкъа а диц- 
лац  и де. Ша-шен панна г1ожмаш еттийтина де.

...Шемала шен омра дуйнца ч1аг1дина хиларна, цхьа 
а ца ваьхьира имаме машаран хьокъехь, я вухавала аьл ­
ла, дош ала. Амма цуьнан накъостий а бара мекара. Ц а ­
ра Ш емалан нана Баху-Меседа яхийтира шен к1антана 
т1е...

— Имам! Сан к1ант! Нахана к1ордийна ц1ий 1енор. 
Адам к1аддина х1окху т1амо. Т1ег1ертачу керстанан 
ницкъ алсам бу вайчул. М аш арна нах бахийта инарлина 
т1е...

Йене шен къамел чекх ца даккхийтира Ш емала.
— Ткъе пхиъ г1аж тоха цунна!
Виллина-д1а йоккха ш аьлта а керахь, цунна уллохь 

хуьлу чаьлтача воьхна хьаьвзира. Имаман омрица наи- 
бийн а, 1еламчийн а, ханийн а, бекийн а кортош даха 
дезнера чаьлтачан. Амма, имаман нанна г1ожма,ш то­
хар... Хьанна хаьа, ш а аьллачунпа сарале иза дохкова- 
лахь? Я цо иза нахана моттарг1ина динехь а?

— Сиха кхочушде сан омра! Ц а дахь, хьайна кхетар 
ю хьуна! — човхийра иза имама.

Чаьлтачо шен г1оьнчин г1оьнца охьайиллира Баху- 
Меседа.

— Имам! Ше-мал! Сан к1ант! Хьайн нанна т1ехь нэхь 
дан воллу хьо! — мохь иэхара Баху-Меседан, амма Ш е­
мал, б1аьрнег1ар ца тухуш, хьоьжура чаьлтачийн балхе.

— Вай аллах1! — мохь белира ненан дуьххьар гГаж 
тоьхча.

Ш емала шен месала цкъоцкъамаш хабийра, хьаьж  
т1е ш ад xIobTTiipa.

— Biafl аллах1!
Нанна мел кхетачу г1ожца, дег1е ов хьодура к1ентан.
— Вай аллах1!
— Сацийта! — хьалаиккхира имам, — йисина ткъе 

шиъ суна тоха!
— Имам! — кхин т1е а цецвелира чаьлтача.
— Сан бакъо яц омра духадаккха. Нанна йог1у г1ож- 

маш ас сайна т1е лоцу!
Шена т1ера чоий, г1овталлий д1а а даьккхина, букъа 

т1ера коч хьала а тесна, бертал охьавижира имам.
Чаьлтачо г1аж яй туьйхира.
— Ч1огг1а тоха!
Амма чаьлтачо меллаша тухура. Хьала а иккхина, 

цунна т1евирзира имам:
— Хьайн декхар доггах кхочуш хГунда ца до ахь? 

Иштта меллаша туху ахь нахана а? Схьало г1аж!
Кхеравеллачу чаьлтачо г1аж д1акховдийра имаме.
— Охьавижа, со санна!
Чаьлтача, букъ берзана а баьккхина, бертал охьави­

жира. Гезо куьйга, шен ницкъ маббу, ластийна г1аж 
тоьхна, цуьнан берстана, шуьйрачу букъа т1е ц1ен арс 
х1оттийра имама.

— Иштта тоха. Ахь хьалха тоьхна шиъ хъесапе а яц.
Иттех минот ялале имаман букъа т1ехь ц1ен да1

х1оьттира...
И мама ши б1аьрг биллира.
— Сан бехк бацара Воронцовна Дег1астанахь дуь- 

хьало ца яр. Цуьнан Пассек-инарлас масех топ кхоьсси- 
ча наиб Хьаьж-Мурд ал Хунзахи ведда лаьмнаш кахь 
къайлавелира. Ас х1ун дийр дара?

Шена масла1ат лоьхуш, Мохьмад-Т1ах1ире хьаьжира 
Шемал.

— Ахь дан деззарг дира, имам. Хьаьжа-1елас яздо: 
«Ши де даьлча нохчийн наибашкарий, 1еламчашкарий

кехат кхечира Шемале: «Оха а, тхан зударш а а дуйнаш 
биъна, имам, хьан дуьхьа тхешан синош д1адала. Дег1ас- 
танхой санна, т1ом ца беш довдур дац тхо». П а к к х а  Ш е­
мал нохчашца цхьаьна церан хьаннашкахь къайлавели- 
ра. Масех де даьлча Нохчамехкан хьаннашкахь т1ом хи­
лира. Цул т1аьхьа, хьалха вир ца хиллачу къехочун м а ­
сех говр, кера лаца г1аж йоцуш леллачун шортта герз, 
т1едуха йсхарин чоьэш хилира. Н аибаш а а, халкъо а, 
къаьсттана зударшца цхьаьна т1ом бечу нохчаша талий- 
ра оьрсийн эскарш...»

— Х1аъ, иза т1ом бара, бакъболу т1ом! — имаман 
б1аьргаш самадевлира. — Цуьнга кхочуш т1ом ца хили­
ра хьалха а, т1аьхьа а. Оцу т1амехь вуьйжира майра 
Эльдар ал Ведана, Сухаиб ал Эрсени. Амма оцу Хьаьжа- 
1елас майра яздо сох лаьцна. Кхин х1ун яздина цо?

— Д1адаханчу шеран гурахь жумадул-аввал бат­
тахь, Ш ела улло а, кху шеран б1аьстанан юьххьехь, оьр- 
саша Даьрг1а-Ведана д1алаьцча, Эрсана улло а нохчийн 
наибаш, 1еламчаш гулбина, хьуо д1а ма тасахьара бо­
хуш цаьрга ахь дехарш дар а яздина.

— Нохчийн наибех лаьцна х1ума аьллий?
— Юсуф-Хьаьжех ал Алди лаьцна цхьа к1еззиг. Иза 

сайна схьаяздайтина ас.
— Хьоьца дуй иза?
— Ду. Пурба дуй деша?
Ш емала корта та1ийра. Юха а шен тептар кегийна, 

оцу юккъера лехна схьаэцна кехат бГаьргашна хьалха 
лецира Мохьмад-Т1ах1ира.

Х Ь А Ь Ж А - 1 Е Л А .  1257 шарахь (1840) Ш емалап 
дехарица Нохчичухала схьа Египтера инженер Юсуп- 
Гаджи Юсуф-Заде-оглы веара. Х1етталц Дег1астанахь 
цхьанне дуьйцу а ца хезна 1илманаш хаьара цунна. Ц ун­
на дика хаьара дерриге а 1илманаш, къаьсттана Н еман 
стагана ч1ог1а оьшуш йолу математикий, архитектурий. 
Цуьнан инзаре даккхий хаарш гинчу Ш емала суна омра 
дира, цуьнца деша. Гаджи-Ю супа суна 1амийра шена 
хуу 1илманаш. Т1аккха Гаджи-Юсупа хьехарца шен эс- 
карш низаме далийра (регулярни эскарш ка), уьш б1еи- 
нашка, иттаннашка а доькъуш, xlop юкъараллип коьрте 
наиб a x I o t t o u i . Гаджи-Юсупа г1аьпнаш, ч1аг1онаш юг1у- 
ра, урхаллин а, Н еман  а г1улЛакхаш т1ехь массо arlop  
Ш емална r lo  дан г1ертара. Шен гГуллакхаш и бахьа- 
нехь тоделлийла хуучу Ш емала, ч!ог!а лоруш, сий дора

Юсупам. Амма Шемал Юсупан ч1ог1ачу 1аткъамна к1ел 
гинчу наибаша иза сийсазвац волийра... Туркойн мат­
тахь яздина Хонкара дохьуьйту кехаташ Юсуп-Хьаьжи 
воцчунна деша ца хаьара. Цунах пайдаийцира наибаша. 
Ц ара Ш емале мотт бира, оцу кехаташ т1ехь яздинарг 
Юсупа уггар хьалха оьрсаш ка д1акхачош ду, аьлла. 
Шемал тийшира церан меттанийх. Шена цо оццул дукха 
пайде г1уллакхаш диннашехь, цуьнан бахам д1а а бок- 
кхуш, ламанхош а Сибрех олучу Тиндехь йолчу Ахиа 
юьрта вахийтира иза Ш емала. Массар, цуьнгахьа r lo  
дохуш, дехарш д^шшехь, схьа ца хоьцуш кхаа ш арахь 
1ийра иза цигахь. И а к к х а  1855 шарахь Ирибехула, Чах- 
кархула ведда Грозне веана иза, цул т1аьхьа барх! бутт 
баьлча цигахь кхелхира...»

Б >v -к к  *

Юсуп-Хьаьжп, я Хьаьжи-Юсуф ал Алди хьахавелча 
шена шех иэхь хетта юьхь ц1ийелира имаман. Д ал а  шех 
къинхетам бина шена т1е хьажийнчу оцу нохчочун пусар 
дан ца хиира цуниа. Дуьххьар и шиъ вовшахкхетча 
Юсуп-Хьаьжас дийцнра цунна шен леламийх лаьцна.

...Тоъал токхе вехачу Алдарчу Сапарчипа жима Юсуп 
а вуьтуш елира цуьиан зуда. Сапарча къеналлехьа лес- 
тинчу хенахь хиллера цаьршиннен и к1ант. Езачу зудчах 
ваьллачу цо ч Iarlo  йира кхин зуда ца яло а, цкъа М ак­
ка а вахана, хьаьжнйн ц!енна т1е х1отта а. Цпга воьдуш 
к1апт ц1ахь вита ца лиира дена. Дуьненан ерриге а мар- 
зо барх1 шо кхаьчначу к1антаиа т1е ма йирзинера ц уь­
нан. М аккара  вухавирзина Уьстмала кхаьчча, ц1еххьа- 
на кхеттачу цамгарх кхелхира къена Сапарча. Ткъа ж и ­
ма Юсуп хийрачу ма’хкахь цхьа висира. Д1акхоьссина 
цициг санна, масех дийнахь лийлира нза г1алии урамаш- 
кахула волавелла. Буьйса йоьллачохь охьавуьжуш, хил­
ча юуш, ца хилча меца. Эххар а туркойн цхьана пашас 
шена ялхочун г1уллакх дан вигира.

М айра а, дика т1емалой а бу бохуш ц1е яханчу иох- 
чийх а, х1уманна иэс долуш a x lapa  вуйла хиъначу тур- 
кочо деша велира Юсуп. Хьанна хаьа х1ун 1алашо яра 
оцу туркойн ннарлии. Д оцца аьлча, Юсупа Уьстамала.хь 
т1еман-инженерпи ш кола чекхъяьккхира. Къона волуш 
ц!е яхара цуьнан говза инженер ву бохуш. П а р ая ь л л а -

чу наполеоновски гвардина а яккхий халонаш хилира 
Юсупа Египтехь йоьг!на г1аьпнаш.

Оьрсийн а, туркойи а Кавказана т!ехула дов доладел- 
ча, ламанхой Россина дуьхьал г1евттича Юсуп-Хьаьжа 
кхуза хьажийра туркойн эскарийн генералитета. X lapa 
ламанхой оьрсашна дуьхьал к1амбаи а, церан ойла тур- 
кошкахьа озо а, ламанхойн баьччанашна туркойн пач- 
хьалкхана пайдехьа хьехамаш бан а. Доцца аьлча, кху­
захь туркойн политика кхочушъярехьа г1уллакх дан де­
зара  цо. Оцу г1уллакхана цуьнга кхочуш стаг вацара 
туркойн эскарехь. Оьрсашна уггар дера дуьхьало ечу, 
цигарчу уггар доккхачу нохчийн къомах вара иза, цкъа- 
делахь. Шолг1а-делахь, говза эпсар а вара иза, муьлх- 
хачу ar lop  а ламанхошна хьехар дала хуур долуш. Кхоз- 
лаг!а-делахь, цунна шен ненан, нохчийниг боцург, и сан­
на шера кхин а шийтта мотт хаьара.

Ша миччахула лелахь а, мел г1уллакх тоделча а, 
доьхна де деъча а, цкъа а, цхьана минотана а дагара на 
болура цунна генара даймохк. й иллина д1а дагахь лаьт­
тара алдахойн хьаннаш, нохчийн миска х1усамаш, май­
ра яххьаш. М ацах цкъа x lap a  жима волуш дас шена 
вийцинчу шайн юьртахочух шайх Мансурах лаьцна хаа- 
маш а гулбора. Цунах доза доцуш дозалла а дора цо. 
Мацца а цкъа даймахка а вирзина шен маршонехьа 
къуьйсучу шен къомана r lo  дан, шен дерриге хаарш а, 
ницкъ а, дахар а цунна дГадала салаьттара цуьнан.

Эххар а ша дукха сатийсинарг кхочушдан аьтто нис- 
белира: Нохчичоь г1аьттича, Ш емал цуьнан коьрте 
х!оьттича, туркошца дуьххьар дийцарш дан эдагийн мах- 
ка баьхкинчу Ш емалан векалшца даймахка веара иза.

Х1етахь Юсуп-Хьаьжас и дуьйцуш мосаззе а б1аьр- 
гийх хиш даьхкира Ш емална. Кхо шо хьалха, инарла 
Граббес ам алтана  вигна шен Ж ам ал д а  дагавог1ура цун­
на. Иза а ма виггера барх1 шо долуш. Хьанна хаьа, и 
Юсуп-Хьаьжа санна, иза а лела хир ву-кх ш а винчу 
лаьмнашка, дега-нене, йиша-веше сатуьйсуш. Юсуп-Хьаь- 
жи-м сагатда да-нана а, гергара йиша-ваша а ца хиллера. 
Иза-м бусалбанашна юккъехь ма вара. Ткъа Ж ам алд а  
вара керстанийн керахь...

Д укха па 1еш Ш емалан аьтто куьг, коьртан хье хил­
ла д1ах1оьттира Юсуп-Хьаьжа. Имаман куьйгалли к1ел 
долчу мехкашна а, халкъаш на а 1едал x I o t t o  вуьйлпра 
иза. X lapa мохк масех виллаете бекъна, xlop виллаеган

-роьрте цхьацца наиб, т1аккха масех наибана т1е коьрта 
'яаиб-мудар а х1оттийра. Х1етталц масех дийнахь, Б и р ­
нах гулдан дезара эскарш. ХЬшца Юсуп-Хьаьжас уьш а 
нисдира, имама омра динчу сахьтехь кийчча хила. М ас­
со эскар дийкъира эзар, пхи б1е, кхо 6Ie, б1е, итт-итт а 
т1емало нпсвеш. М айрачарна, т!амехь хьуьнар гайтан- 
чарна яла мидалш а яйтира. Ш емалан мехкан карта а 
х1оттийра. Х1инца Ш емала оцу картица болх бора. Уг- 
гара коьртамиг —• Юсуп-Хьаьжин куьйгаллица х1итта- 
йора т1еман ч1аг1онаш, г1аьпнаш. Царех яра г!араевлла 
Салта, Гергебил, Чох, Ведана...

Доцца аьлча, баьржина, д1асакхиссина лаьттачу им а­
ман мехкан ницкъийх ондда буйн бина, иза оьрсашна 
дуьхьал берзийра Юсуп-Хьаьжас. Н агахь x lapa  Шемал 
хьекъале, майра а, мекара тешха а стаг велахь, Юсуп- 
Хьаьжи цул хьекъале а, коьртехь 1илма долуш а, дуьне 
дика девзаш а, тешаме а, оьзда а стаг вара. Мел нуь- 
цкъалчу паччахьана а ца веза шел тоьларг. Ш емална 
хаьара шен кхетамца, хааршца, г!иллакхаш ца x lapa  
Юсуп-Хьаьжа шел дуккха а лакхахь вуйла. Цундела 
имаман дагахь биллина латтош цабезам бара цуьнга. 
Иза воцуш йиш а яцара имаман, амма веза а ца торура.

Хьаьжа-1елиний дайна, имаман г1оьнчашна а ца ве- 
зара Юсуп-Хьаьжа. Ц ара щега дечу аьрзнийх ша на теш- 
шашехь, Юсуп-Хьаьжа х1аллаквира Ш емала. Цуьнга 
шен безам бацарна.

Юсуп-Хьаьжичух тера кхоллам болуш кхин а нох­
чийн цхьа наиб вара цуьнан — Бота ал Харачи. Амма 
шен амалшца, къизаллица, мекарлонца x lapa  ч!ог!а те­
ра вара дег1астанхойн наибийх Хьаьж-Мурдах .ал Хунза- 
хи, Кибнт-Махьмих ал Тплит1ли, Дениял-беках ал Ка- 
рахи. Доцца аьлча, нохчийн наибийх цхьана оцу Ботас 
бен ямартло, тешнабехк ца бира Ш емална. Юсуп-Хьаь­
жас а, нохчийн кхечу наибаша а даггара г1уллакх дора 
имамана, ткъа Ботий, и ц1ераш яьхна дег1астанхойн паи- 
баш . кийча бара шайн аьтто баьллачу минотехь xlapa 
вохка. Эххар нза дан а дира цара.

Ш емална ца дезачу харачойп тайпапах волу Бота, 
варх1-барх1 шо кхаьчна бер долуш, Ярмол-инарлас бер- 
Риге бахархош ца Дади-Ю рт х1аллакьеш чов хилла 
1уьллуш карийна салташ а вигнера. М айра а, хьекъале
з, х1иллане а волчу Ботих воккха хилча паччахьан ве- 
Шин уггар дукхавеза эпсар хилира. Паччахьан вешига

дехар дина, К авказе  т1аме веана иза, хьаькмашца дов 
даьккхина, ведда Ш емалехьа велира. Биъ мотт а хууш, 
оьрсийн инарлаш, эскарш, 1едал, г1иллакхаш девзуш 
волу говза эисар оцу итт ш арахь имаман аьтто куьг хил­
ла лаьттира. Амма Бота Ю суп-Хьаьжа вацара. Юсуп- 
Хьаьжа къонаха вара. Шен халкъана г1уллакх дан а 
г1ерташ. Цо коьрталла ца лоьхура. Цо ца къуьйсура 
Ш емалца. Ботас къуьйсура. Цунна лакхе езара. Юсуп- 
Хьаьжин ши меттиг бара имамах ведда хьошалг1а иэк- 
кха: оьрсий а, туркой а. Амма Ш емалиа хаьара, Юсуп- 
Хьаьжин ямарт дог доцийла. Иза цкъа а Хонкара ву- 
хавоьрзур воциила. Ша дукха хьегначу даймахках юха 
а къаста цуьнгахь ницкъ боцийла. Нагахь ша оьрсашка- 
хьа валахь а Ш емалиа дуьхьал гГуллакх дийр дац цо 
Ткъа Ботас, шен аьтто хуьлий хиъча, шайт1анна а гГул­
лакх дийр ду.

Шемал кхоьрург дира Ботас. Оьрсаша шайн Неман 
берриге ницкъаш Нохчичоьнна т!е берзийча, имамана 
уггар хала деанчу шарахь, ведда цаьргахьа а ваьлла, 
х1окхунна дуьхьал гГуллакх дан вуьйлира иза.

* * *

Ши б1аьрг ц1енкъа а боьг1на, меллаша суьлхьанаш 
хьийзадора имама. Т1аккха, ц1еххьана уьш совца а ди ­
на, Мохьмад-Т1ах1ире вистхилира иза.

— Д еш ахьа Мохьмад-Т1ах1ир, оцу Ш ела уллохь а, 
Эрсанахь а ас дина къамел муха яздина Хьаьжа-1елас?

X Б А Б Ж  А-I Е JI А. 1875 шеран гуьйренан хьалхарчу 
баттахь нохчийн берриге а напбашка • шайн эскаршца 
Шела улло гулло аьлла омра дира Ш емала. Цига гулло 
аьлла омра дира цо Нохчичоьнан а, Дсг1астанан а 1елам- 
чашкий, ц1е йокк.хуш лоьручу нахей. Ш емала элира нох- 
чашка: «Ма кхера оьрсийх! Ахульгохь варх1 стагана 
к1елхьараваьлла, ведда шуна т!е веанчу сох шун г!оьн- 
ца нуьцкъала имам хилла! Ма мотталаш шаьш д!а а 
тийсина со лам чу rlyp  ву! Х1ан-х1а, со кхузахь, шун 
лаьтта т!ехь лийр ву! Шул майра а, хьуьнаре а халкъ 
дац! Собаре хила, ма кхера! Оьрсаша хьесап ца дадал- 
лал дукха ахча дойу, дукха салти х1аллакбо шун мохк 
д1а а лаьцна, шу салтдаха, шун зударийх меташканаш 
бан г1ерташ. Н ара  герз д!адоккхур ду шуьгара, аттал- 
ла  урс а дуьтур дац. Шуи берриг къонахий Сибрех а ба-

хийтина, бисинчийх муьжгий бийр бу. И а к к х а  хуур ду 
шуна, шайх х1ун хуьлу. Т1аккха дохко а девлла, шайн 
п1елгийх цергаш туьйсур ю аш, амма иза т1аьхьа хир
ду!»

Доьшучуьра а сецца, имаме хьаьжира М охьмад-Т1а- 
х1ир. Цуьнан ши б1аьрг хьаббина бара, балдаша, халла 
хаалуш, шабарш дора. «Лаилах1а-иллаллах1, лаилах1а- 
иллаллах1...» Ткъа имам ша шен ойланца Ш ела уллохь 
вара...

* * *

1858 шеран 16 июлехь Ш ела улло гулбира но нох­
чийн наибаш а, 1еламнах а. Итт де хьгмха цкъа Шуьйта 
а гулбинера но уьш. Иохийна, ягийна ерзанаяьхначу 
хьаннаш юккъехь, шуьйрачу арахь тийна д1ах1иттина 
лаьттара нохчийн эскарш. И мам ана т!евеанчу нохчийн 
коьртачу наиба Шелахойн Т1елхага рапорт делира кху- 
за муьлха наибаш баьхкина а, цаьрца мел б1аьхой бу а 
дуьйцуш. Ш емала б!аьрг туьйхира б1аьхошка. Дук- 
кха а т!емаш кахь зийначу, х1окху Ш емалх ц1ар- 
на а ц1е яхана стаг винчу, нохчийн хьалхалерчу майра- 
чу гвардех бисина цхьа капа Немалой. Ц арна хьалха 
лаьтта ц1арна а ц!е яхана наибаш Шелахойн 'Пелхаг, 
Шотойн Ботукъа, гиххойн Сайдулла, мичикхойн Са1ду, 
Эсиа, бенойи Бойсаг1ар.

Ш емална хаьа церан дагара. Д аи м а хаьара. Уьш шеч 
ца башар. Евзура церан сонта куралла. Цо кхайкхича 
схьагулбелла уьш. Цуьнан омра кхочушдан кийча а бу 
уьш. Амма дэ а доцчу бахьаница д1асабаха а тарло. Хьо 
тхаи имам вац, оха хьо къобалвац, хьайи ц1ехьа яхийта, 
тхо тхаын летар ду мостаг1ех ала а тарло. X lapa нохчий 
ц1ий сиха адамаш  ду. Молха санна, лелха кийча. Амма, 
къинхетаме а, тешаме а бу.

Х1аъ, Ш емална дика евзу церан 1овдал амалш. Ц ун ­
дела цаьрга цо, дагахь цхьаъ дуьтуш, барта кхин дуьй-
цу-

Ш емална хаьара нохчий шех буьйлийла. Л едара  T i e - 
мало ву, шен са дукха деза, бохуш. Къаьсттана имамах 
чекх са гпра царна масех шо хьалха Мичкхан йистехь. 
гуьржийн эластунийх хийцпна шен к1ант Ж амалдин 
шена т1е валийча, сила долчу халкъаиа хьалха иза м а ­
ра а воьллина, зуда санна, б1аьрхиш 1еио воьлча. Ван а 
х1уида вог1у x lapa  цунна дуьхьал. Иза шена т1е ц!а

кхаччалц тоха са х1унда дац х1окхуьнан. Х1етте а имам 
ву! Доцца аьлча, 1еламстаг къонаха ма вац. Л а а  дац 
нохчийн илли:

Н ам ехь ка ца яьлла к1ант кГилло хуьлу,
К1илло дог долу к1а«т, 1«лманна т1евоьрзу.
Ж айни т1евирзинчух молла ма хуьлу.
Ткъа моллас шена хаза зуда :ялор ю,
Хаза зуда ялаяхь-, и нахаца лелар ю.
Нахаца зуда лелахь, валарна кхерам бу.
И иэхь т1е лоцучул, т1амехь катоха, к1ант!..

Мел г1уллакх галдаьллехь а, Ш емала сацам бира 
ж имма нохчашна т1ехь виэла. Т1ехула т1е, xlopui шаьш 
а мел доьхна г1уллакх т1едарах и шайн забарш  юьтий 
ма ца 1а.

— Ладог1ал, майра нохчий! — мохь туьйхира цо.
Аре д1алаьцна долчу эскаро тап аьлла ладуьйг1ира.
— Шен зудчах ца кхоьрург хьалхаваьлла!
Цхьа а меттах ца хьайра. Ш емал шозлаг1а а кхай- 

кхира.
— Ас омра до шуьга, шен зудчах ца кхоьрург юкъа- 

ра схьавала!
Массеран а кортош охьадахара. Кхозлаг1а а мохь 

1уьйхира имама:
— М айра нохчий! Дег1астанахь вохийна, сан сайн 

махкахоша со д1атесна витча, аш хьалаайбира со, Н ох­
чичоьнан а, Дег1астанан а имам вира сох. Кху т1аьхьар- 
чу ткъа шарахь шух г!ортор йина 1ийна со. Лоьмаш сан­
на, майрачу, ц!оькъалоьмаш санна, кадечу, ламанан 
аьрзонаш санна, курачу шуна юккъехь а вац-те шен 
зудчах ца кхоьруш стаг?

М ассар кортош охкийра. Шагат1улгах боьттича сан­
на, тийна Iapa уьш дойш т1ехь. Векъанчу Т1елхаган хьа­
ж ар  а имамана т1ехула д!а, 1аьржачу лома т1е дог1аде- 
лира. Буьрса лом Бойсг1ар а, д1ахьаьвзира. Майрачу 
гиххойн Сайдуллнн ши б1аьрг а шен хьарг1ачу динан 
лергаш юккъе бог1абелира. X lapa  масех эзар стаг юьхь- 
1аьржа хГоьттина воллуш, царна юккъехь мохь белира 
цхьаьннан.

— Н екъ бита суна!
Т1емалоша, д1аса а хилла, дитинчу кевнехула, дика- 

чу динахь, детица кхелинчу герзашца кечвелла цхьа ве- 
къана бере веана имамана хьалха схьах1оьттира. Дин а, 
герзаш а дика ду цуьнан, амма т1ера барзакъ  ду мода- 
ш а дуьзна, дег! а гуш, иэтт!а. Чорха т!ехь шарйича сан-

на, йистош яаелла, цхарбоьлла кхакханан куй. Чуьра 
когийн п!елгаш ара а къедда, не1армачаш.

— Имам, со ца кхоьру-кх сайн зудчах! — курра жоп 
делира беречо...

Коьртера когашка кхаччалц беркъечу беречуьнга 
б1аьрг а тоьхна, юха а т1емалошна т1е вирзира Шемал.

— Нохчий! Со реза ву шуна. М айра нах хилла ца 
1еш, хьекъале нах ду шу. Д елах  ца кхера а, шайн зуда- 
рех кхералаш. Зудчух ца кхоьрург, x lap a  майра бено 
санна, меца, верзана, модаша а вуьзина лелар ву шу!

Бенойн Бойсг1ар цецвелира.
— Имам! — вистхилира иза Шемале, — xlapa  бере 

бено вуйла стенах хиира хьуна?
— Сан майра лом Бойсг1ар, иза бено вуйла хаа х а ­

ла ма дацара. Нохчийн xlop тайпанан шен-шен амалш  
ю. Беной дозалла дезаш нах бу. Цунах хиира суна, x l a ­
pa майра бере бено вуйла. Амма суо г1алатваьллехь а 
аьлла, цуьнан когашка хьаьжира со. Хьайн коге а, оцу 
беречун когашка а хьажал, майра Бойсаг1ар. Нохчичохь 
лаа  ца олу шух когаш баккхий беной!

Забаршца- нохчийн наибийн, 1еламнехан, т1емалойп 
|д о г-о й ла  а айбана, т1аккха цаьрга и кхайкхам бира Ш е­

мала.

1858 шеран 18 июлехь пхийтта чаккхарма еха юкъ 
д1а а лаьцна хьалхате1а оьрсийн эскарш шайн т1аьххьа- 
ра ницкъаш т1е а гулбина, гонна юкъахьовзийра нох­
чийн наибаша. Амма инарла Евдокимовн аьтто нисбели- 
ра нохчийн го хадо. Кхойтта дийнахь-бусий сацам-тем 
боцуш лаьттира и къиза т1ом. К1ез-к1езиг латта д1а- 
лоьцуш, кхойтта дийнахь-бусий хьалхатий1ира салтий.

Цхьа а ницкъ бацара ткъа шеран т1амо диннахь-бу- 
сий йиллина ягош, йоруш, талош лаьттнна Нохчичоь 
ирахь сацо. Х1иица x lap a  ша-шах херца юьйлира. Ц1ара 
юкъахьарчийна г1ишло санна. Цхьацца маь1иг Н еетта- 
луш. Августехь шотойн къедас Суреп-Моллас цигара яр- 
таш г1овттийра Ш емална дуьхьал. Кху Нохчичохь дуьх­
хьара x lap a  имам кхайкхийна ярташ. Сентябрехь ш о­
тойн къона наиб майра Ботукъа вахара Евдокимовна 
т1е. Д укха  хан яллале оьрсашкахьа бевлира 1успанан 
Сайдулла а, Ж укии Д уба  а...

1859 шеран февралехь т1аьхьи-хьалхий Евдокимовна 
т1е бахара шелахойн Т1елхаг, веданхойн Эдал, аьк- 
кхойн Умалат.

Хьалхате1ачу Евдокимове ша д1а мел лаьцна юрт 
аренга кхалхайора.

‘ Дейтта дийнахь турпал дуьхьало йиичул т!аьхьа юьй- 
ж ира Ведана а.

Ш емала юха а гулбнра нохчийн тхьамданаш.
Х Ь А Ь Ж А - 1 Е Л А .  Оьрсаша Ведана а, Даьрг1а а 

д1алаьцча, нохчий шена т1аьхыа совцаре догдохпйла йоц- 
цушехь, шозлаг1а а гулло аьлла, царна омра дира цо. 
ХЬш ца уьш Эрсанахь гулбелира. Ш емала элира ц аьр­
га:

«Шул майра халкъ дац  ерриге Дег1астанахь! Динан 
нур ду шу, бусулбанийн г1ортор ю шу! Аш дукха ц!ий 
1енийна оьрсийи, дуккха а х!онц яьккхина цаьргара, це­
ран ц1арна а ц1е яхана нах йийсаре лаьцна аш! Шух 
кхоьруш детталора церан дегнаш! Хаалаш, суо дийна 
мел ву, со шайп накъост, хьаша вуйла! Ас вайн везчу де­
лах дуй боу шуна, Нохчичохь Цхьа дитт ирахь мел ду 
кхузара лам чу ца ваха!»

Амма цуьнан хабарех бала пайда боцийла хууш, нох- 
чий шайн ц1а д1асабахара...

Т1аккха? Т1аккха... Ведана а, Даьрг1а а йоьжча Уч- 
к о ь з а н а 1 т1е шаьш муьт1ахь хилла к!ел совцу аьлла, 
векалш бахийтира ч!ебарлоша, к1ира даьлча — нохч- 
махкахошна, аьккхашна — ши к1ира даьлча. X lapa Ш е­
мал Нохчичуьра дЬшолуш, еккъа цхьа бенойи ярташ яра 
оьрсашна, къар ца луш, дуьхьало еш...

— Д1аг1уо, Мох.\ьумад-Т1ах1ир. Н аибаш  а, 1елам- 
чаш а балош диване кхайкха П езам ахьм ега .

Цхьа масех мпнот ялале чу гулбелира наибаш а, 1е- 
ламчаш а. 1еламчаш: Ибраьх1нм ал Черкасн, Хаджи-На- 
срулла ал Кабирн, Голбац ал Каратн, Хаджияв ал Кара- 
хи, наибаш: Дпбир ал 1андц, Днбир ал Хунзахи, Мурта- 
ди ал Ургачи, Осмон ал Мичики.

П езам ах ьм ас  цхьаъ бен боцу пхьарс лаьцна чувалий- 
ра майралла ц!е яхана наиб БойсагГар ал Бени. Ах гуо 
беш Ш емална дуьхьал бирзина хевшинчу наибашний, 1е- 
ламчашний юккъе д!а а х!оьттина, шен туьра т1е тевжи- 
ра иза. Моьнаша аьхначу цуьнан озачу юьхьа т1ехь, се­

1 Уч-коьз (г1умкийн) — кхо-б!аьрг. Ламарош а ииарла-лейтинан- 
тах граф Евдокимовх олура нза.

да санна, лепа цхьаъ бен боцу 1аьржа б1аьрг, чуьрчу на­
хана т1ехула а кхерстина, имамана т1е бог1абелира. 
Буьрса юьхь к1ез-к1езиг екхаяла юьйлира, балдаш к1ор- 
шаме делакъежира. Цо йийсаре лаьцна цуьнга хьоьжуш 
1ечу П езам ахьм ииа хиира, иза имамана дуьхьал цхьаъ 
тоха воллийла. Иштта П езам ах ьм е  хьаьжира Бойсаг1ар, 
стохка иза лаца дас x lap a  Бена хьажийча а.

Бойсаг1ар юьхьанца тата доцуш вела вуьйлира, т!ак- 
кха к1ез-к1езиг хсцалуш к1ажвахара. Оьг1азваханчу 
имаман дуькъа цкъоцкъамаш нрахдахара, хьажа юк- 
къе шад гул белира.

— Хьо стенах воккхаве сан майра лом Бойсаг1ар?—• 
хаьттира цо аз айдеш. — Кхечарна дагадеъча а могуьй- 
ту доцург ахь лелорах гечдеш, ас вон 1амийиа хьо. Ам­
ма хаалахь, собаран а ю хьуна цхьа йи^т!

Б аьллачу б1аьргах хи доладаллалц  вийлина Бойса- 
r lap ,  дог 1аьбна, эххар сецира.

— Со-м х1ун дара  вийча а, витнча а! — элира цо хал- 
ла, охьа а хууш. — Цхьа куьг, цхьа ноет, цхьа б1аьрг бо­
цу гуьйриг. Амма кортош даха дезарш кхин кхебира ахь 
т1е куьг хьоькхуш, хьоьстуш. Со стенах воьлу хоьтту ахь? 
Х1окху хьан махкахоша иэккхийна хьо, т1е а лаьцна, 
хьох имам вина, ткъа ш арахь гехь лелийра оха! Ткъа 
ш арахь хьуна тешаме г1уллакх дира оха. Ткъа шарахь 
хьан сий лардира тхан наибаша. Амма оцу ткъа ш а­
рахь цхьа а нохчийн наиб а, 1еламча а хьайн диване ца 
хаийра ахь. Ц аралахь  уггар г Гий ла чу санний, Гусманан- 
ний кхаж бели-кх кху чу охьахаа? Тамашийна болх бац 
x lapa?  Ва-хьа-хьа-хьа! Ва-хьа-хьа-хьа!

— Тоийта забарш, Бойсаг1ар! — човхийра иза им а­
ма.

— Ва-хьа-хьа-хьа!
Чохь болчийн дег1е зуз хьодуьйтуш, воьлура Бойса- 

r lap . Царна хаьара имама цуьнан сий доила. Хаьара 
цуьнан к!ант П езам ах ьм а  шена хьалха суждана воьдуш 
кху лаьмнаш кахь и цхьа стаг бен ца хилар а. Амма 
шайп имаман буьрса амал а евзура. Ш а оьг1азваханчу 
минотехь цо къинхетамза стаг воьра. Воьйтура. Виллина 
д1а шена уллохь лаьттачу чаьлтаче.

— Я-аллах1, ма яккхий ю-кх хьан къайленаш! — са- 
ца ца туьгура карзахе БойсагГар. — Гилманца, хьекъал- 
ца ц1е яхана Юсуи-Хьаьжа, Сулима, Атаби! М айралла 
ц1е яхана Шо1ип, Т1елхаг, Эска, П ойтам ар , Ботукъа,

Са1дулла, Дуба! X lapa сурт гича ма б1аьргаш хьетГе 
бевр бара шун!

Ш емална хаьара БойсагТаран юхахьара амал. Из 
кхеро а, къарван а ницкъ бацара дуьненахь. Шена дуь­
хьало мел йин, дарлуш, карзахвийлара иза. Цундела, 
ала 1аддавитира цо иза.

— Мичхьа бу, тхо nelape а ца дуьтуш ахь хьайца ди­
ране хийшийна хьан тешаме хьехамчаш? — имаман д а ­
та т1е туьха туьйсура цо, — Х1ай? Мичхьа ву хьан 
б1аьргаш боцу Кер-Моххьумад? Хьан стунда Д ж емал- 
дин? 1аьмарха, Дибир-Хьаьжа, Метлик Муртаз1ела? 
Яхья-Хьаьжа? Ахь чета боьхкина лелийна наибаш Кибит- 
Махьма, Дениел-бек, Албаз-Дибир?

— Ш уя нохчийн наибашна т1аьххье гаурашна мара- 
лелха бахана-кх! — 1оттар йнра, собар кхачийнчу им а­
ма.

— Тхан наибаш, т1ера гаурийн ц1ий д ак ъ ад ал аза  
тарраш  а, ш елдалаза  топ-тапча а керахь бахана йийса- 
ре, — моха еара Бойсаг1арна. Кхид1а дуьхьало ян 
ницкъ а ца тоьъна. — Ц арех шиммо—Дубае, Са1дуллас 
бен шайн герз хьуна дуьхьал ца дерзийна. Ткъа, тхай- 
наш д1а а тоьттуш, айхьа сий деш лелийнчу дег1астан- 
хойн наибаша хьайна йина ямартло ган а гой хьуна? 
Хьох бевдда ца 1а уьш! Гаураш кахьа бевлла ца 1а уьш! 
Оцу делан мостагТашна r lo  деш бу уьш. Хьо шайн Де- 
г1астанан махка т1е ваьллачу шолг1ачу дийнахь хьан 
хазна а, йийбар а тали цара. Шех чим хиллачул т1аь- 
,хьий бен тхан цхьа а юрт к1ел ца сецна гаурашна. Оха 
цхьа буйн а латта  д1а ц а  делла тхешан, гаурийн ц1ий- 
ца хьандина бен. Ткъа кхузахь массо юрт цхьа топ а 
ца кхуссуш, зурманаш  лоькхуш, ц1агарчий лестош, мет- 
танаш  даьхна, хьесталуш гаурашна хьалха х1уьтту!

Ш емал бехк боккхуш хьаьжира шен махкахошка. 
И маман хьажар шена т1е мел нисделлачун корта охьа- 
боьдура. Кхечухьара бевдда кхуза баьхкина мух1ажарш 
Ибраьх1им ал Черкеси, Х ьаьж а-Н асрулла ал Кабири, 
Осмон ал.Мичики хьоьжура цуьнга майрра.

— Хьо бакъву, майра Бир-коьз, — масла1атана Бой- 
c a r la p e  вистхилира . Г1езамахьма. — Вай вовшашна 
т1ехбеттамаш барх г1уллакхаш нислур дац. Имам, хьан 
омре ладог1а кийча ду тхо.

Къармазечу Бойсаг1ара йолчу т1е а йохийнера им а­
ман дог-ойла. Геламчаш а, наибаш а чукхайкхале цаьр-

га ала кечдинарг а даьржинера. X lapa  Бойсаг1ар даима 
ву аьрха. И цхьаъ вара, имаман иурбане ца хьоьжуш, 
мичча хенахь а иза волчу чу вог1у-ш а, шен дагахь дерг 
юьхьа дуьхьал тухуш а. М айра бено кхоьруш х1ум ацкъа 
а дацара  дуьненахь. Х1инца, цхьа б1аьрг, цхьа пхьарс, 
цхьа ноет йоцуш висча-м муххале а. Иза воьлура кхе- 
рамах а, 1ожаллех а. Ю иллолла х1ун го а ца хаара. Ц у ь ­
нан майраллий, къонахаллий, тешам бара имаме а, хал- 
къе а и лоьруьйтург.

— Шуна ма хаъара, г1уллакхаш вон ду вайн, — до- 
лийра имама, чуьра дуладелла хьал жимма мал а далий- 
тина. — Нохчичоь йоьжна. Х1инццалц цига хьовсийна 
оьрсийн берриге ницкъаш х1инца Дег1астанна чу бер- 
зийнз. Вайн к1ажаш хьоьшуш т1аьхьа вог1уш ву Уч- 
коьз. Салатаверий, Ш у р а-П алари й  хьала цунна дуьхьал 
вог1у Врангел-инарла. Гуьржичуьра схыа* г1ойсица 
охьа, Ма1аристана дог1уш а ду даккхий эскарш. Доцца 
аьлча, кхаа ar lop  т1едог1учу эскарша юкъа1овдуш л аьт ­
та вай. И гаурш-м хала а ца хетара суна. Халаниг а, 
новкъа дерг а кхин ду. Ткъа шо, пхийтта шо хьалха сан­
на, кхузара ярташ цхьа а тайпа дуьхьало ца еш оьрсаш- 
кахьа гоьйлу. Со мегарг Даьрг1ал ара а валале, шаьш 
царна муьт1ахь хилар хоуьйтуш, оьрсашна т1е векалш 
бахийтина 1аьндоша, ашильтоша, сограт1лахоша, гимра- 
хоша, унц1уклахоша, гоц1атлахоша, хунзахоша, д а р а д а : 
хоша. Кибит-Махьмас суна дуьхьал яьхна тилитлахойн 
а, карахийн а ярташ. Дениял-бека шен лезгийн ярташ 
г1овттийна суна дуьхьал. Доцца аьлча, х1окху Дег1аста- 
нара цхьа а юрт соьца яц, ерриш суна дуьхьал ю. Юха- 
нехьа со шайн махка т1е ваьлла а валале, байттамалан 
а, сан сайн а мулк талий...

— Собарде ахь, имам, жимма дехьа ваьлча хеча а 
йоккхур ю, т1аккха — корта а боккхур бу хьан, я гау- 
рашна вухкур ву хьо. Цхьана чами ахьарх!

Имам оьг1азе д1ахьаьжира шен цхьаъ бен боцчу 
пхьаьрсан гола месалчу куйна т1е а г1ортийна, куьйга 
корта а лаьцна тевжина 1ечу Бойсаг1аре. Амма шен ба- 
гара араиэккха кечделла шога дош цергаш та!ийна са ­
цийра. Т1ехула т1е, х1уьттаренна ца алахь, Бойсаг1арё 
ала х1ума а дацара  цуьнан. Б ак ъ  ма лоьра иза.

— Вай Гунибе, д1адаха деза. — Омрица чекхдаьк- 
кхира имама шен къамел.

Ц1а чохь тийналла х1оьттира. Цхьаммо хаттар ца

деш, я дуьхьал дош ца олуш. Имаман омранна дуьхьало 
ян кхоьрура а хаац, я цунна резахилла севццера а хаац.

— Х1ан, Гунибе д1а-м rlyp  д ара  вай, т1аккха х1ун 
хир ду? — ца 1евелира Бойсаг1ар.

— ТГаккха хиндерг дела воцчунна ца хаьа. Бир- 
коьз, — дохийна жоп делира имама, доккха са а даьк- 
кхина. — Вешан оьмар чекхъяьллехь, лийр ду, ца яьл- 
лехь — даха дуьсур ду, 1ожалан де кхаччалц.

— Цигахь летар ду вай т1аьххьара минот т1е х1от- 
талц, — вистхилира Д ибар ал Анди.

— Л а т а  меттиг боцуш уьду ткъа вай, кху ткъех дий­
нахь?

— Гуниб дика ч1аг1о ю мостаг1чунна дуьхьало ян.
— СогратГла? Ахульго? Гергабал? Уьш санна, дуь­

хьало йоцуш, и д1аяла доьлху вай Гунибе?
, — Бойсаг1ар, хьайна тхоьца д !аван  ца лаахь,хьайн  
нох'чашца тхох д1акъаста пурба ду хьуна.

— Хьан пурбане хьоьжуш ца 1а со-м!
— Хьо стенга хьоьжу ткъа?
— Ш емалан де доьхча бенойн Бойсаг1ар цунах д1а- 

къаьсти боху ц1е сайна ца тиллнйта.
— К1елхьаравала кхин некъ ца хилла, т1аьхьа- 

х1оьттина, — кхоссар йира не1аргехь 1ечу Д ибар  ал Хун- 
захис. — Хьалххе д1авада вицвелла висина, х1инца юха- 
нехьа боьду некъ бихкина.

— Т1аьхьа дацх1умма а, — корта ar lop  саттийна, шен 
цхьа б1аьрг цунна т1е буьйг1ира Бойсаг1ара. — XIop ден- 
на гаурашна т1е уьдуш бац шун 1еламчаш, наибаш? Цкъа 
шуьца Гунибе д1авог1ур ву со. Шу п1азотехь муха 
ле, я герз охьа а тесна, гаурашна т1е доьлхуш хьажа. 
t f l  аккха бохий ахь, Дибар, тхешан хьапнашка вухавог1ур 
ву. Нагахь д аланза  оцу хене довлахь (ткъа, летта дала 
шун 1алашо яцарх со тешна ву), гур ду шуна х1окху сан 
туьро, х1окху сан цхьаъ бен боцчу буйнахь, гаурийн эс- 
карш юккъехула юханехьа Нохчичу суна некъ буьллуш, 
цигахь гауршна ас бурч юхкуш!
. X lap a  девнаш а, тГехбеттамаш а кху т1аьхьарчу ше- 

раш кахь диллина лаьттира нохчашний, дегГастан- 
хошний юккъехь. Ш емалан бертаза, амма цуьнан 
бехкенна.

— Тоьар ду, Бойсаг1ар! — аз айдира цо, — тоьар ю 
ахь ен 1нттарш, некъана кечамба арадовла.

* * *

Н аибаш а, 1еламчаш а арабевлича, хьала ца г1от- 
туш, ойла еш, цхьана масех минотехь хиъна 1ийра имам. 
Ц о ойла йора БойсагГара динчу хаттаран. Б аккъал, 
иштта ведда Гунибе-м rlyp вара иза, кхид1а? П азотехь  
валар?

Х1аъ, цо ша а, цуьнан 1еламчаша а хьехамаш, кхай- 
кхамаш бора, гаурийх летта валар г1азот ду, г1азотехь 
велларг цхьа а тайпа барт-хаттам боцуш ялсамана rlyp  
ву, иза далла  гергахь дарж ана  лекха хир ву, бохуш. 
Ткъа, керстанах кхеравелла вухаваьлларг, дуьхьало ца 
еш цхьа ког а латта царна д1аделларг, царна муьт1ахь 
хилла к1ел сецначун эхарт декъаза хир ду, иза итт эзар, 
б1е эзар шерашкахь ж оьж ахатан  сийначу ц!ергахь во- 
гур ву, бохуш!
"  - М асане стаг вийна оцу хьехамаша. КЛелхьарвала 
аьтто боллушехь. Къона а, къена а б1аьхой. З у д а ­
рий а. И мам а а, цуьнан 1еламчаша а дуьйцучух 
тешна.

Ш емала ойла йо. Ойла йо, ванах, оцу ш а дуьйцучух а 
тешна, гГазотехь велла цхьа а 1еламча вуй-те, бохуш. 
Ц хьа П еза-М оллий  бен вац. Цуьнан машар бацара 
керстанца. И за тешара ша дуьйцучух а, ша лелочух а. 
Б аккъал  майра стаг вара иза. Ткъа x lapa  ша? Майра-м 
ву, лом санна. Коьртехь хьекъал а ду, х1орд санна. Со- 
баре а ву, лам санна. Къиза а ву, экха санна. М екара 
а ву, цхьогал санна. И тайп-тайпана герзаш цо хьала- 
уьйбу шена оьшучохь. Шена пайда хинболчохь. Ш а 1ала- 
шоне кхачор волчохь.

Майралла... Х1аъа, массар а боху иза майра ву. Ц уь­
нан дег1а т1ехь ткъаесса чевнан муо бу боху. Т1амехь 
хиллачу чевнийн. Ш емална шена ма хаьа, уьш х1ун чев- 
наш ю. Мацах, Гимрехь, цуьнан доттаг1а а, хьехархо а, 
имам а волу Г1еза-молла вуьйчу дийнахь а, Ахульгохь а 
ши чов хилира цунна. Д уьххьара ч1ог1уо, шолг1а— яй. И 
шиъ йоцург т1амехь хилла чов яц цуьнан дег1а т1ехь. Ткъа 
йиснарш Чобаьккхинаройхь П у б аш а  а, Аьккхахь цхьана 
аьккхочо а йина цунна.

Ш емална дага а ца дог1у к1елхьаравала некъ боцуш 
висина де деъча гГазотехь лийр ву бохург. Вала пайда 
хилча-м цхьа х1ума а дара  иза. Эхартахь хир бу бохург-

Г И Й ?  Ишта 1овдал а вац Ш емал. Цунна дуьне деза, эхарт 
дац  цо лоьхург. Эхарт даккха луучунна кхин некъ бу. 
Д ал л а  г1уллакх дар. Ткъа дуьненахь дуьне лаха деза.

Доцца аьлча, дГадаьлла цуьнан г1уллакх. М айралла 
а. Ш емалниг хьекъале майралла яра. И за майра вара 
ша коьрталле кхаччалц. П еза-М олла  вийначу дийнера 
Ахульго кхаччалц. Т1аккха цхьана ханна яйра цуьнан 
майралла. Деп1астанара ведда Нохчичу а вахана, цигахь 
ваьлла лелаш. Т1аккха нохчаша юха а йоссийра цунна 
иза. Оцу дуьххьарлерчу ш арахь а майра вара имам. ТГак­
кха uiia Нохчичохь, Дег1астанахь ч1аг1велча, к1иллолла 
йоьссира даг чу. Ша валарна кхоьрура. Оццул ша хала 
схьалаьцна паччахьалла велла дисарна кхоьрура.

Велча диса а ца лаьара. Шел т1аьхьа П езам ах ьм а  ви- 
тара  шен меттана. Иштта и паччахьалла т1аьхь-т1аьхьене 
д1адахарга догдохуш.

Цундела къехкара иза т1амах. Ш овзткъе цхьолг!ачу 
ш арахь дуьйна цо дакъа  ца лоцура цхьана а т1амехь. 
Нисса аьлча, т1амна т1ехь куьйгалла ца дора. Б акъе  аьл­
ча, цунна и дан а ца хаьара.

З И С С Е Р М А Н .  Ш емал цкъа а ца къаьстара Н е ­
ман говзаллех. Кавказски ламанхойн хьелашкахь дика 
вовшахтохархо а, администратор a Btapa иза. Ткъа т1ом 
бийраш цуьнан тоьлла наибаш. Шо1ип, Ахьвердин Махь- 
ма, Хьаьжмурд — уьш бара.

Иза юьхьанца. Т1аьхьа т1екхийтира: Юсуп-Хьаьжа 
ал Алди, ТГелхаг ал Шела, Бота ал Харачи, Эска, Со1ада 
ал Мичики, П ой там ар , Уллуби ал Аух, Ботукъа, Атаби 
ал Шубути, 1иса ал Гендаргана, Са1абдулла ал Гехи, 
Кибит-Махьма ал Карахи, Дениял-бек ал Элису, Бойса- 
r la p  ал Бени...

Дуккха а къоман— маршонехьа боламийн баьччанаша 
халкъ  шайна т1аьхьа дуьгура, шайн майраллица некъ 
гойтуш, шайн Н ем ан  говзалица тешам болуьйтуш. X lapa 
Ш емал царех вац. X lap a— г1азотан Н еман, Н ерикъатан  
идеолог ву. Дукхахдолу адам доггах тешара шайх Ш е­
мал дала ницкъ белла хиларх. Теш ара цо аьлларг дала 
аьлча санна хиларх. Иза г1алатвала, галвала йиш ца хи- 
л(арх. Юьхьанца, цхьана иттех шарахь. Иза ч1аг1валлалц. 
Цо шен цергаш гучуяххалц.

Х1инца Гунибе к1егарвуьйлу иза. Кхин д 1 аш еноьм ар  
йоцийла хуъушехь. Х алкъана хьалха шен ц!е ца йожий-

136



та г1ерташ. Цхьа де а иза шегахь ларъян  г1ерташ. Т1ак- 
кха х1ун хир ду? Гунибе кхаьчча? Ц о ш ен а  а, шен доьзал­
на а, гергарчу масех стагана а къинхетам боьхур бу.

Турпала долор, иэхье чаккхе!

4. К А В К А З Е Р А  Д1А К А Л У Г Е  Н Е К Ъ

Гунибехь эла Барятинскийна хьалха хЛоьттира имам 
Шемал.

— Сардал, — элира цо эле. — Ас хьайга ла ца до- 
г1арна гечделахь суна. Со миска лам аро  ма ву, бусулба

/Динан дуьхьа ткъе итт ш арахь  т1ом бина. Х1инца халкъо 
а д1атесна со, наибаш а д1асабевдда. Со а къанвелла. 
Кхузткъе кхоъ шо ду сан. М оже хьаьжча тера дац? Цуьн- 
ца ма лара сан шераш. X Iap a -м басар йина яй- Гой хьуна 
бухара к1айн чоьш? Ткъа х1инца ас декъалво хьо Дег1ас- 
танна т1ехь олалла х1отторца. Д аггар а  лаьа ламанхошна 
т1ехь 1едал латтош паччахьан кхиамаш хуьлийла а. Хьан 
даш ах а тешна, хьуна т1е веана со. Сайн доьзалца, гер- 
гарчу нахаца. Ахь тхаьш М акка д1адохуьйтург хиларх те ­
ш а тхо...

— Ас хьем боцуш государ императорна т1е д1ахьажор 
ву хьо, — жоп делира эло. — Хьоьца хир ву сан баккхий- 
чу эпсарех цхьаъ. Ткъа х1инца цкъа сан йийсархо ву хьо. 
Полковника Л азареве  лагерехь д1атарвийр ву хьо а, хьан 
доьзал а.

Боккхачу т1улга т1е хиъна 1ен эла Барятинский, къа- 
мел чекхдаьллийла хоуьйтуш, хьалаг1аьттира.

Дог дуьйхира имаман- X lapa  хьалхара цхьанакхетар 
цунна ца моьттучу тайпана шийла а, доца а хилира. Ам­
ма Ш емал резахиллера. Ш а ца вуьйш витичахьана, дер- 
риш тардолуьйтора цо.

Кхид1а шен г1уллакхаш бакъалгахьа дерза доьлча 
санна хийтира Ш емална. X lapa  Ш у р а -П а л а  кхаьчча, 
инарла-лейтенанта барона Врангела шен тарантас елира 
цунна. Ткъа ша ч1ог1а къинхетаме вара. Чир-Ю ьрта 
кхаьчча кхузахь графа Ностица ч1ог1а цецваьккхира иза. 
Кхаа кога т1е х1оттийна цхьа яьшка х1окхунна дуьхьал 
а ерзийна, ша сурт доккху бохуш. Керста наха иштта 
сурт доккху бохург-м хезнера Шемална- Иштта даьккхи- 
на сурт а гинера. Амма шена хьалха лаьттачу оцу яьшка- 
но и доккхур ду бохучух ца тешаш, дагахь воьлура.

137



О ь р за -П ал ах ь  Барятннскера керла совг1ат кхечира 
цунна — ц1ена, басарийн хьожа a йог1уш карета.

Винчу лаьмнашна гена мел волура, дог 1ийжара цуь­
нан. Амма хаддаза  хуьлчу цхьаьнакхетарша а, керлачу 
х1умнаша а хан ца юьтура шен кхиаман ойла ян. Цуьнан 
къоначу зудчун Шу1анатан вашас эрмалойн совдегаро 
Улухановс М азлакехь шун х1оттнйра шеи невцан сийнна. 
Георгиевскехь, Екатеринодарехь эпсарийн зударша м а ­
сех концерт гайтира цунна.

Кхузахь паччахьера приказ кхечира йийсар Чугуеве 
д1авалаве, аьлла.

Оцу деношкахь Чугуевхь т1еман яккхий маневраш вов- 
шахтоьхнера императора Александра II- Цунна ч1ог1а 
лаьара, ткъе пхеа шарахь шайна дуьхьало йинчу къеначу 
ламарочунпа России ницкъ гайта.

Баккъал, онда ницкъ бара кхуза оьзнарг. П аш салт ,  
драгунаш, гусараш, артиллери, обозаш. Малхехь лена бо- 
лат  а, ез a. XIopa эскаран шен-шен духар, шен-шен герз, 
ша тайиа басахь дой. Итт эзарнаш салтий, эисарш, инар- 
лаш.

Дикачу дина а хаийна, Ш емал шена улло ваьккхина 
лелаво  императора. Сих-сиха б1аьрг туху цо шен йийсаре. 
Амма Ш емалап юьхьа т1ехь хаалац  дагахь дерг- Ткъа ш и­
на декъе декъаделлачу эскарша вовшашца «т1ом» бо. 
Буьххьехь ира цхьамзанаш долу тоьпаш хьалха а лаьцна, 
нийсачу мог1анашца дуьхь-дуьхьал оьху г1ашсалтийн эс- 
карш. Юьхьанца боларахь, т1аккха чехка. Яккхий тоьпаш 
r lep r la .  Маь1-маь1нера схьа «ура» хеза. Х1аваэхь лепа 
дерзана даьхна тарраш. Дерриге а цхьа хаза, цхьа а тай- 
па бохар, хьовр-з1авр доцуш, амма буьрса, кхераме.

— Муха хета хьуна тхан эскарш? — хаьттира цуьнга 
Александра II.

Ш емала сихха жоп ца делира, иза шен кийчча доллу- 
шехь-

— Сийлахь государ, сайна хеттарг ала ас, я — хьуна 
товрриг?

— Хьайна хетарг ала, Шемал.
—• Суна хаац, малхбузехьарчу паччахьашца ахь т1ом 

муха бо. Цундела хала ду хьан эскарийн мах хадо. Амма 
суна дуьхьал леттачу хьан инарлаш а шайн эскаршка ишт­
та т1емаш байтинехь, со х1инца а лам чохь хир вара. Эс- 
кар доккха, герз дика ду хьан. Х1умма сан бГаьхой сан­
на, кера еъ-еанарг т1еюьйхина а, кералецца а бац. Бакъду,

х ьан  пурбанца цхьаъ эр дара  ас. Эскар доккха, герз ира 
хилар а пайда бац, б1аьхой лата хууш а, инарлаш куьй- 
галла дан хууш >а ца хилча. И д1о яккхий тоьпашна гер- 
гахьо дойш т1е хуьйшу дошлой гой хьуна? Яккхий тоь­
пашна оццул уЛлохь дойш т1е ховша мега ткъа? Доцца 
аьлча, сийлахь государ, x lapa  хьан эскарш Нохчичохь а 
хилча, царна дуьхьал бевлларш нохчийн наибаш а хилча, 
и дошлой тоххара белла 1охкуш хир бара.

— Нийса а, майра а 1оттар ю! — Ш емалан белшах 
куьг туьйхира императора.

Амма шен дагахь цуьрриг реза вацара цунна.
■«

* * *

Къилбседехьа мехкан к1орге мел вуьйли хаалора Ш е­
мална шен а, ламанан халкъийн а г1орсизалла. Бутткхо- 
чуш боллура уьш Кавказера схьабевлла. Xlop дийнахь, 
сарралц бохург санна, некъ бора цара, станцешкахь сих- 
сиха говраш а хуьйцуш. Д оза доцу шера аренаш- Яккхий 
шахьарш. Токхе мохк. Харьковхь дуьххьара гира цунна 
оцу мехкан олалла дечу классийн Iep-бахам. Губернатор 
вол'чохь хьошалг1ахь а хилира. П а р ав аь л л а ч у  йийсархо- 
чун сийнна бал х1оттийра цо а. Б аккъал  аьлча, Ш емална 
х1инцале а к1ордийнера д1а мел кхаьначохь шена х1итто 
шун, цхьана инзаре тамашийначу экхане санна, шега 
хьийса оьху и дворянаш, чиновникаш, церан зударий. Чо- 
махь сада1а а, дег1 могаш ца хилча, охьавижа а ца вуь- 
тура. X lapa юкъавуьгучу гонна юккъехь дукха ца хуь­
лура г1иллакхе берш- Оьздачу адамана ша адам а, экха 
дуйла а хаьа. И экха мел сонта а, биэламе делахь а ишта- 
чу адаман деган к1оргехь цуьнгахьа къинхетам г1уьтту. 
Шен ницкъ кхаьчча, мах белла а, хьуьн чу, маршоне д1а- 
хоьцур дара  цо иза. Амма кхин тайпа адамаш а нисло. 
Дукхахдерш. Ч1ораш т1ехьа я дихкина лаьттачу экханах 
дуьйлу уьш, хичаш йо. Ш аьш — адамаш, иза — экха дуйла 
хоуьйту. Иштта адам азаллица забарш  йийраш а нислора 
Ш емалг1арна. Кхеран божарийн а, зударийн а аматаш ка, 
духарш ка хьуьйсуш, ша тайпачу матте л а  а доьг1уш, вов- 
ш аш ца лохха къамелаш  деш, буьйлура. Шемал, цуьнан 
накъостий шайн ницкъ ма кхоччу г1иллакхе хила г1ерта- 
ра иштачу адамашца. Амма цкъа собар кхачийра Ш е­
малан.

Харьковхь цирке хьажа вигира иза. Тамашийна xly-

мана.ш-м дуккха а дара  кхузахь, амма дег1астанхойн май­
рачу пелхьонашка дукха хьежна x lapa  цецваккхал х1ума 
дацара. К1адвелла а, г1елвелла, x lapa  г1уллакх к1ордий- 
на а волчу Ш емала бага г1аттийра, дуьхьал куьг а ца ло- 
цуш.

Уллохь хиъна 1ечу цхьана къеначу инарло, виэла а 
велла, Ш емале корта а тосуш, талмаж е цхьаъ-м элира.

— Цо х1ун боху? — хаьттира иза лорт1ехь г1уллакх 
доцийла хуучу Ш емала.

— Оцу Ш емала бага ма йоккха г1еттайо, ша д1акхал- 
ла  ойла-м яц хир цуьнан, боху.

— Алхьамдулиллах1, со бусалба ву, ткъа бусалбано 
хьакха яац Ш егахьара хьуна кхерам бац, хьайна парг1ат 
1е, боху ала.

* * *

Москвахь дукха ца латтийра Шемал. Цунна шена а 
лаьара  т1аьххьара а ша саца везачу д1акхача. Цуьнан 
накъостий а г1елбеллера. М ахкаллаш  а дора. К ъаьстта­
на хала бара и беха некъ зударшна — цуьнан шина зуд- 
чанна Шу1анатаний, Заидатаний, шина йо1ана Нафисата- 
ний, Фатиматаний, несаршна Кериматаний-... Бенахь вин­
чу М ахьмуд-Ш афис цамгарш -лехьайора- Накъосташ а 
денна хоьттура Петарбухе д1а маца кхочу, бохуш. Ш ем ал­
на шена а ца хаьара. Цо а дора и хеттарш. Д аим цунна 
цхьа жоп лора.

— Петербург гена ю х1инца а. Москва кхаьчча сиха 
дГакхочур ду. Ц игара д1а ц1ерпоштаца rlyp  ду вай.

Оцу ц1ерпоштах лаьцна а хезнера Ш емална. Южуш 
сту, говр, буг1а а йоцуш, чкъургашна т1ехь ц1енош эчган 
некъашна т1ехула хехкало, бохуш. Шаьш вагонашна т1е- 
довлале ламарой леррана хьийсира паровозе. Дечиг чу а 
туьйсуш ягош йоккха эчиган пеш а, кхехкаш хи а, схьа- 
туьйсуш 1аь а, к1ур а. Дисинарг дерриге а царна къай- 
лехь днсира.

Щ ерпош т д1айолаелча къамелаш, къийсамаш болабе; 
лира ламарош на юккъехь. Х1ораммо а шена хет-хетарг 
дуьйцура. Цхьаболчара бохура иза шайт1анийн болх бу, 
вукхар — жинийн болх бу.

Х1окхаьрца вог1учу полковника Богусловскийс, церан 
къийсамаш д1атийча, хаьттира:

— ТТаккха, Ш емал, цецваьллий хьо тхан эчган не- 
къах?

— Д ера ваьлла. Х1оккхул йоккхачу, хьолечу, нуь- 
цкъалчу пачхьалкхан и цхьаъ бен некъ бацарх...

Петербурган юкъараллечу лакхенаша сий деш т1еий- 
цира г1араваьлла йийсархо а, цуьнан некъахой а. Иза 
шайн ц1а хьошалг1а кхойкхура паччахьана юххерчу наха. 
Иссбаьхьчу г1алин хаза а, тамашийна а меттигаш гайто- 
ра. Нева т1ехь лаьттачу ц1енчу «Ш тандарт» пароходе а 
хьажийтира. Цига императора вигира иза шеца. Кхузар- 
чу мосуьттазза т1е-к1ел йинчу г1аланашка, яккхийчу кил- 
сашка, шуьйрачу, нийсачу урамашка, хьесап ца дадал- 
л а л  дукхачу адамаш ка хьаьжча шайн ламанан къаьмнаш 
пийланна уллохь зингатий хеталора цунна. Цуьнан Де- 
г1астанахь латта шен к1езгалла дешин меха дара. Латта 
хиллане а ца хиларна дуьшп-дерзош доцуш ярташ а ду­
кха яра церан. Ткъа x lap a  оьрсийн мохк ма бу, дезар иэ- 
ца стаг воцуш, эрна Луьллуш. Цкъа нох а ганза. Дийнахь 
сарралц  некъ барх юрт ца гу.ш денош дукха даьхкира 
царна. X lapa хьошалг1а вуьгучу элийх цхьаьннан долар- 
чу бахамах ерриг Дег1аста хьовха, цуьнца Нохчичоь а иэ- 
цалур яра. Х1унда г1ертара x lapa  паччахь оцу къечу 
лаьмнаш ка?

Шолг1а, Шемал цецвнйлара оццул нуьцкъалчу пачча­
хьана масийтта шарахь ламарой къар ца баларх а, уьш 
цунна Дуьхьал ларабарх  а. И дуьхьало ян царна аьгто 
бийриг ламанан хьелаш а, хийрачу олалле цабезам а хи- 
лийтина ца Iapa Шемал. Ламанхош на т1ехь куьйгалла 
дан ша ца хиллехь, и духьало оццул гена ериг ца хиларх 
теш ара иза.

И ойланаш къаьсттана цуьнан коьртехь гГуьттура 
тховса санна, дуккха а адам аш  юккъе нисвелча. Тховса 
«Пери» ц1е йолчу балете хьаж а валийнера иза- Театран 
уьйтГахь x lapa  карета т1ера охьавоьссича, полковник Бо- 
гусловский мел г1ертарх, нахад1аваха  ца вуьтура Ш е­
мал. Хьесап погонашца, накхош дуьззина орденаш оьхкн- 
на, дег1а т1е оьзна духарш дуьйхинчу элдара эпсарша, 
инарлаша, саьхьаш санна, лекха 1аьржа шляпанаш коьр- 
тахь, 1аьржа фракаш ца штатски наха а, пхьаьрсаш, ах 
накхош дерзина а даьхна, еха кучумашца зударша а, 
мехкарша а ю къ ах ьер чавф а  иза. Нехан керара а даьлла 
дедда днтта буьххье хиъначу олхазаран .санна, сапарг.1ат 
делира цуьнан, шена къастийнчу ложи чу а кхаьчна, охьа- 
хиъча.

Л акхахь  а, лахахь а, дуьхьал хевшина а, х1иттина а

1ечу дешица, дарица духаделлачу адам аш ка б1аьрга бет- 
таш, юха а ойлапашка велира Шемал. Шен кхолламах 
хиндерг ца хааро т1аьхь-т1аьхьа садоура цуьнан. Баря- 
тннскийна т1е вог1уш цунна дош м>а деллера доьзалца, 
гергарчу нахаца цхьаьна М акка д1авахийта. Петарбухе 
x lapa  схьакхаьчча дикка хан ю, амма государа цунах дош 
ца олу.

Оцу шен ойланех иза юкъахваьккхира, кирхьа д1аса 
оьзча сцени т1ехь х1оьттинчу сурто. Цигахь гойтуш яра 
малхбалин паччахьан дуккха а зударийн гарем, султан 
ша а, евнухаш а, г1арбащаш а, мехкарех йохка-эцар яр а. 
Мел тера дара  и дерриг дахарехь хуьлуш долчух! Ше- 
мална-м шар1о некъ лора цхьаинан меттана йиъ зуда хи­
ла. Ткъа x lapa  санначу малхбале паччахьинн, кху чохь 
ма-гайттара уьш, б1еннаш а хуьлура. Бакъду, Ш емалан 
шеи яцара гарема. Цхьана-шиннал т1ех зуда ца хуьлура 
цуьнан. Амма керл-керла ялош ялх ялийра цо уьш. Ц а ьр ­
га диллича малик дара Шемал, Ц аьрца хьовх, инарла Ер- 
моловца вуьстича а. Оцу инарло а ялийнера Кавказехь 
ялх зуда. Дег1астанахь— пхиъ, Гуьржичохь — цхьаъ- Ш е­
на хазъелларг майрчуьнгара схьа а йоккхуш. КЛорднйча 
д1абохуьйтура уьш.

Ш емала б1аьрг д1а ца боккхура ах берзапчу мехкарш- 
на т1ера. К1айн дог1маш, юьзна настарш, пхьаьрсаш, бу- 
то накхош, г1ург1езийч6х логмаш. Ш емалап дагах гил- 
гаш дуьйлура. Ша диънарг дуьне ца хийтира цунна. Шен 
ламаиан зударий дагабаьхкича а догкерчира. Массо ме­
же, яххьаш д1а а хьулйина- Хьацаран, моданан хьожа а 
йог1уш болу...

— Хазахетий хьуна, — муьшка йина, сцеиигахьа кор­
та тесира Богусловскинс.

Шемал самавелира мерзачу ойланех.
— П айхам ара тхуна ялсаманахь хир ду аьлларг шу­

на дуьненахь нисделла-кх. Ткъа дийиа воллушехь x lap a  
ялсамане гнна суо нрс долуш хета суна. Оха дуург дуьне 
дац. Аш доу x lapa, хаза чам а боккхуш-

*  *  *

Тахана т1аьххьара де дара Ш емалан Петербургехь.
Кхана хиндерг х1пнца а къайлехь ду. М акка д1адахий- 

та бартхиллехь а, государ х1умма а сиха вац цунна. 
Ц къацкъа хетало Ш емална, шена тешнабехк биний-те

олий. Ткъа, кху т1аьххьарчу хенахь-м гуттар цунах тешна 
ваьлла иза. Муха ца теша ткъа, атталла кхунна гонах 
х1иттийнчу эпсарша а М акка багах йоккхуш ца хилча. 
Цуьнан меттана Калуга хьехош ю. Кхана цига новкъа 
довлу боху- Х1ун меттиг ю-те иза? Ламанхош а юьйцу Си- 
баре ю-те иза? Цигахь набахтехь валлор-те цара я, когах 
бахтар тесна д1ахецна леча санна, маршонна доза а тоьх­
на, арахь вуьтур-те?

Ш емална дагаеара ша оьрсийн йийсаршна т1ехь лат- 
тийна къизалла. Зинданаш чохь бахкабора цо уьш. Зин- 
дан — иза лаьтта бухахь набахте ю. Я, вуынта аьлча, 
к1оргга даьккхина ор ду, т1ехула стомма тхов а болуш. 
Тховх 1уьрг дуьту стаг чукхосса а, цунна кхачий, мала хий 
кховдо а. Чукхеташ малх хьовх, атталла ц1ена х1аваъ ца 
хуьлура. Т1уьнчу ор чохь, яхкаеллачу хьожапехь бутт а, 
шо а доккхура йийсарша, гергарчара я полко, мах белла, 
шаьш д1аиэццалц.

Шеп йийсарш Дег1астанахь кхобура имама. К1езиг 
берш — Ведаиахь- Ш емалан а яра шен Сибаре — Тинда- 
лера Акнада. Цигахь кхаа ш арахь валлийра цо Алдара 
Юсуп-Хьаьжа.

Оцу ойланаша тахана ца гайтора цунна Царски селон 
иссбаьхьалла. Дуьххьал-д1а бен доцуш лелара иза пол­
ковник Богусловскиний, капитанна Руновскиний улло 
ваьлла. Цхьана зала чохь цуьнан тидам шена т1е бахий- 
тира «Христа Спасителен» гравюро.

— X lapa  мила ву? — хаьттира цо, цунна хьалха а 
сецна.

— X lapa  дера ву тхан пайхамар Христос Исус, — жоп 
делира Богусловскийс.

Шемал лерана хьаьжира Христан г1айг1анечу юьхье.
— Оха 1иса хайхамар эриг ву-кх xlapa. Шух лам аз  

дан хаац, амма аш санна, х1окхунна оба эр ду ас.
Стол т1ера схьаиэцна гравюра бете а йихьна, доггах 

цунна бартбаьккхира Шемала- 
Богусловский, Руновский цецваьлла вовшашка хьаьжи- 

ра.
— 1иса пайхамар лоруш ма ву бусалбанаш а, — эли­

ра Богусловскийс. — Цундела кхузахь цецвала х1умма а 
Дац.

Руновский, белш саттийна, вист ца хуьлуш 1ийра. Ам­
ма xlopui сквере бевлча, Руновскийн цецвалар кхин ас а -

делира. Кхузахь х1оттийнчу Спасителан статуйна хьалха 
а сецна, тохарлера хаттар дира Ш емала:

— X lapa мила ву?
— X lapa дера ву тхан орцахо, — жоп делира Богус- 

ловскийс. — Ш уна М ахьаммад санна ву тхуна иза.
— Цо х1ун дика болх бина?
— Цо дуккха а диканиг, хазаниг хьехна тхуна.
Ш емала дай куьг хьаькхира к1айчу мраморан кога т1е-
— Айса л ам аз  деш кхуьнга до1а дийр ду ас, — элира 

цо. — X I o k x o  сайна ирс лург хиларх теша со.
ТГаккха, ши куьг букъа т1ехьа диллина, букар хьаьв- 

зина хьалха д1аволавелира иза.
— Хьан шеквийлар эрна дац моьтту суна, капитан,— 

Руновскийн пхьарс лецира полковника, дехьо ваьлча. — 
Суна хетарехь, x lap a  суьйли вайна ма моьтту фанатик ца 
хилла. Ш а динан ц1арах ламанхош на доьхкуш хилла д ер ­
риг г1уллакхйш царна гена ваьлча, ша доггах леладо. Ма- 
сала, хьастаг1а x lap a  дуьне дицделла хьийжира иза «Пэ- 
рига». Ткъа, къор1ано бусалбанашна доьхку шен йоцчу 
зудчун юьхьа дуьхьал хьажар. Ахберзанчу зударшка хье- 
жар-м хьехадойла а яц. Ш а ламарош на йихкинчу музыке, 
иллешка, эш арш ка мел самукъадолуш ладоьг1у цо- Тама- 
ша бу, кхуьнан динан фанатизм дуьххьал-д1а моттарг1а- 
наш, шен политически 1алашонаш кхочушъярхьама дуь­
хьал лаьцна кирхьа ца хиллехь.

Ш емал соцунг1а а хилла, кху шинна улло нисвелира.
— Господин полковник, М акка д1а ца во.хуьйтуш оцу 

Калугехь дукха валлор вуй со?
— Хаац, Шемал. Цуьнан воккхаллин государ импера­

торам лаам е хьаьжна хир'ду цу т1ехь хьап г1уллакх.
Ш емала доккха садаьккхира.
— Ахьа стенан ойла йо, Ш емал?
— Нохчо, шайх Мансур дагавеанера суна-м.
— Муха?
— Сийлахь государ цунах диннарг сох а дан воллу-те, 

аьлла.
— Цунах хилларг хаьа ткъа хьуна?
— Дуьйцу хезна- Иштта, со санна, цкъа Петарбухе, 

хГетахь шун паччахь хиллачу зудчанна т1е а валийна, 
хГорда юккъерчу цхьана г1айри т1ерачу набахтехь и вий- 
на бохуш хезна суна.

— Вийна вац, иштта, делан 1ожаллех кхелхина иза 
цигахь, — масла1ат дан г1оьртира Богусловский.

Ш емала г1айг1ане корта ластийра.
— Хьанна хаьа иза. Д1авш малийна вен а вийна, шен 

1ожаллех велла аьлчхьана д !а  ма долу. Гена махкара 
ралийна и нохчо а, х1инца со суьйли а мухха велча а хьан­
на бала хир бара, тхан ч1ир екха мила вер вара? Тхойша 
х1ун ю кхузахь? — Ш емала, шен кетарх баьккхина м а ­
сех чо хьала а лаьцна, xlyn аьлла байира: — И зза ду-кх 
тхо!

— Оцу т1ехь бакъ вац хьо, Ш емал, — дуьхьало йира 
Богусловскийс. — Цуьнан воккхаллех государ импера- 
торх хьо ца тешар хетало-кх иза.

. Ш а аьлларг к1аддан г1оьртира Ш емал:
— Д а л а  1алашвойла со государ императорх вониг да- 

гатасарх! Мелхо а, иза Галамат дика ву соьца. Цо сан до 
дола уггар дикачу дас шен дикачу к1ентан а дийр дац. 
Миччара! Оццул дукха ваьхча сан 1аь1на мулк пхийтта 
эзар соьман бен яцара, ткъа государ императора суна 
шарахь ло оццул ахча. Кху некъехь суна харж аш на пхи 
эзар сом алсамдаьккхина. Цо динчу xlop г1уллакхо цхьа­
на ar lop  хьостий дог дохдо сан, вукху arlop ира шаьлта 
хуьлий дагах чекх а долу.

«Муьлха лоь-те бакъ? — ойла йора Руновскийс. — 
Х ьаьжмурда дийцарехь еккъачу цхьана Веданахь пхийт­
та эзар сом дара х1окхуьнан. Ткъа шен к1анта, Г1еза- 
М ахьмас тешалла до, Дениел-Султан волчохь д1адиллина 
Ш емалан цхьа миллион дато сом дара бохуш».

Ш емал шех кхоьруш бехкала ваханийла хиъначу Р у ­
новскийс къамел кхечу ar lop  хьовзийра.

— Оцу шайх Мансурах лаьцна ахь х1ун эр дара, Ш е­
мал?

Ш емала жимма ойла йира.
— Гой хьуна, капитан, шена гина воцчу стагах дерг 

ала хала ду. Со дуьнена вала бархГисс шо хьалха л аь ц ­
на иза. Амма и гинарш, цунна улло бевлла лелларш  бай- 
на суна. Ванах, x lapa  Дег1аста а, Нохчичоь а сайна т1е 
ерзо г1ерташ ас ма дукха къахьийгира, ткъа оцу къор1а- 
нан элп деша а ца хуучу нохчийн жа1уьнна т1аьхьа нох­
чий хьовх, шайн элаш ца г1умкий, суьйлий, чергазий, rle- 
бартой, эдагий, ног1ий ма атта х1иттара, и х1ун ду хаьий 
шуна, аьлла ас хаьттича, баккхийчу наха. жоп лора суна: 
Мансур 1еламча вацара, амма иза санна маттана шера, 
хабарна говза, куьце Стаг кхин хила йиш яц. Цуьнан 
майралла, хьекъал, инзаре хаза куц, меттан говзалла,

А. Айдамиров 145



шен дешан да хилар — и дара  адам цунна тТаьхьадаьк- 
кхинарг... Х1етахь шун паччахьо юьхьанца ч1ог1а сип деш 
тГиэцна хиллера иза. Т1аккха, внгна набахте кхоьссина. 
Ши-кхо шо д алале  оцу чохь къиза велла. Цундела сайна 
а изза хнларна со кхерарх бехк ма биллалаш.

Шемал, юха доккха са а даьккхина, букъа т1ехьа ши 
куьг диллина хьалха д1аволавелира. Цуьнан букъ кху 
Н аьххьарчу деношкахь хаъал хьаьвзича санна хийтнра 
Богусловскнпна.

— Хьо кхера нэшац, Ш емал, — элира цо Шемале. — 
Шайх Мансур, хьой цхьаъ ма вац.

Шемал, саца а сецна, Богусловскийна т1е вирзира:
— Х1унда?
— Цунах кхета х1умма а хала дац- Ш айх Мансур' 

т1аьххьара минот т1ех1отталц летта тхох. Ш а ламанхоша 
дГатесча, туркойн rlone Анапе а вахана, цигахь а. Л атар  
ша ду. Инарла Гудовича гуобича, оцу г1опахь шен коьр- 
техь кхабунчукан паша М устафа-паша а, цуьнан к1анг 
Батал-паш а а волуш,.туркойн 1аламат дукха эскар, я к ­
кхий тоьпаш яра. Амма хьалхарчу динннахьехь кхеравел- 
лачу М устафа-пашас сацам бинера, дуьхьало ца еш r lan  
Гудовиче д1а а елла, шен эскарца караваха. Оцу хенахь 
Анапе нисвеллачу шайх М ансура и ца дайтнна Мустафа- 
паше. Mvxxa делахь а, иза шен буйна а воьллина, цуьнга 
ехха дуьхьало яйтира Мансура. Ткъа, вейтта эзар т1ема- 
лочуьнца ший паша кера веъча а шен буйнара тур охьа ца 
диллина Мансура, т1ебеттабеллачу салташа, охьа а вил- 
лина, иза шегара д1адаккхалц.

— Шен нохчий хиллий цуьнца? — хаьттира Шемала- 
Гуннбехь цхьа к1еззигчу нохчашца, оьрсийи гуо а 
хадийна, Нохчичу вухавирзина Бойсаг1ар дага а 
веана.

— Кхо стаг. Х1инца хаьий хьуца, цуьнан император­
ски йоккхалло Екатерннас иза набахте х1унда кхоьссина? 
Мансур — России мостаг1 вара, цкъа а тхоьца машар 
хир боцуш. Ткъа хьо ша ву. Айхьа лелочух г1уллакх хир 
доцийла хиъча, тхан керавеана хьо. Хьайн доьзалца. Су­
на хетарехь, оцу дийнан ойла ахь хьалххе йинера. Кибит- 
МаХьмаг1ар, Хьаьжа-мурдаг1ар, Дениел-бекаг1ар тхоь­
ца къайлах днйцарш дан боьллачул т1аьхьа. Гунибе кха- 
чале дуккха а хьалха Россина кхераме хуьлучуьра ваьл- 
лера хьо- Кху т1аьххьарчу иттех шарахь хьох тешам бан­
нера Нохчийн. Ц ар а  тхоьца луьра т1ом бора. Иза цара

бийр бара хьо ца хилча а. Ю ккъехула аьлча, хьо уллохь 
ща хилча бен уьш тхох дика а ца летара. Аьрха, шайн 
лаамехь баха луучу царна к1ордийна хьех чекхваълле- 
ра хьо а, хьан 1едал а, ахь хьайн махкахошкахьа бен оза- 
безамаш а. Ткъа, ДегТастанан къаьмнашна хьо цкъа а ца 
везара. Х1инца бохий ахь, мелхо а тхуна пайден ву хьо. 
Хьан хьехамаша тхуна r lo  дийр ду ламанан халкъашна 
т1ехь оьрсийн 1едал x I o t t o  а, ч1аг1дан а, уьш машаречу 
дахаре берзо а. Мансур — тхан мостаг1 а волуш велла, 
ткъа хьо тхан г1оьнча ву- Цундела, хьо кхера ца оьшу 
М ансурах хилларг хьайх хиларна.

Сапарг1атдаьллачу Ш емала вела а къежна, букъ нис- 
бира.

— X le r re  а, лаац  суна кху шун махкахь суо дукха 
вуьсийла.

— ХГунда?
— Сайн доьзалх кхоьру со.
— Х1унда?
— Кхузахь, керстанашна юккъехь хьебелча, юха а 

иза шен хьалхалерчу дине берзарна. ТГаккха изасохд1а- 
къаста йоккха юкъ ца юьсу.

— Ш уанат юха керста дине йоьрзур ю аьлла шек-м 
вац хьо? — зуьйра иза -Богусловскийс.

Ш емала корта ластийра.
— Хаац. Зударийн х1ума хийцалуш ду. 1ехабеллнн 

бу. Ткъа иза соьца дуьстича х1инца а бер ду...
— И за керстан дине йирзича кхобур ярий ахь?
— Яра, — сихха жоп делира Ш емала.
— Шун дино шуна дехка ма дихкина керстан зуда 

яло?
Ш емала куьг тесира.
— Х1ун башхо ю цуьнан. Коьртаниг — майрчунна зу ­

да езар ду. Суна — хьала а охьа а. Тховса со хьошалг1а 
к’хойкхург мила ву?

— И нарла барон Никола. Вевзий хьуна?
— Нохчичохь дукха ярташ х1аллакйина цо. Кхана 

новкъа довлуш хилча, дукха наб яйа ца лаьар а  суна. Вай 
хьалххе ц1а дог1у х1ума леладелахь. Цул сов пондарло- 
кхуш хир буй цигахь? Ишта, т1е п1елгаш тухуш локху 
боккха пондар?

— Хила там бу.
— Х1ета, жимма 1ийр ду вай цигахь!

5. Ш Е М А Л Н А  ДЕГ1АСТА М Е Л  ДУ КХА ЕЗАРА

Ш емал даймахках къастийна шо а ца даьллера, амма 
оцу йоцачу хенахь иттех ш арна къапвеллера имам. Г1а- 
раваьллачу ламарочун хилла юьхьанцалера тндам а шир- 
беллера. Х1окхуьмгара хьал тера дара  нахана гайта да- 
лийначу кхечу мехкан экханах- Массо хьаьжна а в аьлла, 
к1ордийна, тергал ца деш лаьттачу. Ш емалиа хаалора, 
х1инццалц шен бииа r la f ir la  а, тидам а к1ез-к1езиг шел- 
луш, rlopoiu хилар.

Кху Калугехь, и хьалхара деиош д1адевлича сада1а а, 
ойла ян а шортта хан йисира Шемалан. Оцу цхьана б ат­
тахь кхузахь x lap a  ган вог1ург веъна а, хьошалла дийриг 
чукхайкхина а ваьлла, х1инца .шен к1еззагчу гониа ю к­
къехь висира. Х1окхунна керла т1еч1аг1вина пристав к а ­
питан Руновский, хьалхалера полковник Богусловский, 
ши гочхой.

Руновскийп декхар дара xlop денна Ш емалца къамел 
а деш, ламанан  къаьмнийн, цхьацца адамийн амалех, 
г1иллакхех, Гедалех, т1еман г1уллакхех лаьцна цунна ху- 
ург схьадийцийтар а, иза д1аяздар а. Доцца аьлча, шен 
1едал цигахь ч1аг1дан правительствона оцу махках, 
къаьмнех хаамаш  оьшура.

Руновскиний, Богусловскиний г1езалойн мотт хаьара 
Ш емалца къамел дан. Х1етте а, церан хеттарш, жоьпаш 
нийса гочдап х1оттийна ши стаг вара: правительством 
ц1арах цхьаъ, Ш емалан накъостех важий.

Х1инца дукхахйолу хан К авказах  а, цуьнан къаьмнех 
а, Ш емалан 1едалан чолхе йоцчу чорхах а, т1еман г1ул- 
лакхех а, динах а, 1еламчийх а, наибех а лаьцна къаме- 
лаш  деш д1айоьдура кхузахь. Ткъа Ш емала дукха ч1о- 
r l a  резахуьлий жоп лора капитанам хеттаршна. 
Цунна дика хаьара оьрсашна и хаамаш  стенна 
оьшу.

— Стенах кхоьру шу? Кавказехь г1аттам хиларний? 
Х1инца К авказ Калугехь ма ю, — шен некха т1е куьйгам 
панапГелг хьаж абора цо, вела а воьлуш. — Цигахь Н а т ­
там хиларна кхерам бац шуна. Нохчичохь цхьа а стаг вац 
г1аттамна коьрте х1отта хьовх, и хила лууш а. Дег1аста- 
нахь веккъа цхьаъ ву сан меттиг д1алаца ларор волуш. 
Кибит-Махьма. Т1ех вацахь а, сачулла Дег1астанахь дош 
лелачу цуьнан, халкъ г1атто а, цуьнан коьрте хГотта а 
ницкъ бу. Амма, суна хетарехь, цо иза дийр дац. Шена

пайда хир боду г1уллакх долош 1едал дац  цуьнан. Ткъа, 
бусулбаналле диллича, сол а г1оле ву Кибит-Махьма.

Дег1астанан лаьмнаш кахь винчу, кху т1аьхьарчу ткъа 
шарахь нохчийн хьаннашкахь ваьхначу Ш емална зинда- 
нах тарлора муьлхха а г1ала. Гаттий урамаш, т1е-к1ел д и ­
на ц1енош, сесий санна, лела адамаш. Цундела б1аьста 

! а, аьхка а, гурахь а шен сагатделча, г1алил арадовлар 
доьхура цо Руновскийга. Калугина гонд1ара меттигаш 

§ дукхе-дукха тера яра Нохчичоьнах. Цигахь санна, юь- 
1 къа, лекха хьаннаш, гунаш, хиш...
|  Шеца беана ж има куз бай т1е а баржнйна, коьрта к1ел
■ куьйгаш а дехкина, аркъал  охьавижира Ш емал. Улло 

охьахиира Г1еза-Махьма а.
— Кху хьаннашка ваьлча, суо Ыохчичу кхаьчча санна 

хета суна, — элира цо б1аьргаш хабдина. — Оцу юккъе- 
ра х1инци-х1инций сан майра нохчий схьа а лелхар бу, 
т1аккха со а иэцна лаьмнаш ка уьш д1а a rlyp  бу, бо­
хуш, ладоыТу ас...

— Кхуза-м бог1ур бац хир бу уьш, амма ткъех дошло 
цхьана а кхетий Товраполе, Аштаркхане боьлхий, цигара 
х1онц йохьуш х1ума-м дора цара. Ж и м м а а гергахьа хил­
ча, и хьуна хетарг цара ца дер олийла а яцара.

Ш емал вистца хилира. Цунна паб озийна моттаделира 
• к1антана. X lap a  шиъ юьстах х1унда ваьлла хуу Рунов­
ский а, гочхой а, улло ца г1ерташ, дехьо севцира.

— Иттех шо хьалха-м дан а тарлора цара иза, — ши 
б1аьрг ца боьллуш, вистхилира Шемал. — Ш аьш сох те- 
шачу хенахь.

— Цар.а х1инца а вуьтур вацара хьо тесна.
— Вара.
— Уьш оьзда нах бу. Ямартло, къизалла, к1иллолла— и 

кхо амал яц оцу халкъан- И шайн оьздангалла, къизалла 
даима шайна бале йолу царна. Кхечу къаьмнаш а иэк- 
кхийнарг, г1аддайна веанарг ш аьш лахь д1атарво. А ттал­
л а  йийсаре балийна оьрсийн салтий а шайга нисбой кхо- 
бура. Ц ар а  доладинарг, церан шуьнахь ваьж иарг юха 
царна бале волура.

— Вайша санний? — ши б1аьрг биллина, к1ор:шаме 
к1анте хьаьж ира да.

П еза-М ахьмина ца гира ден б1аьргаш чохь йогу ц1е. 
ОьгГазлонна елахь а, хьог1ана елахь а, я цабезамна елахь 
а. Ш аьлтанан батта к1ел доллу урс схьа а даьккхина, 

•• Цуьнца г1аж ш аръя хГоьттира П езам ахьм а .

—  Хьуна ас бакъдерг олийла лаахь, вайша а. Суна диц- 
лац  сан варх1 шо долуш Дсг1астанхоша уггар хьалха в е ­
шан суьйлаша лелхийна махках даьхна ван нохчаша т1е- 
лацар . Х1аъа, ткъа хьан уггар тешаме бу бохучу, хьоьца 
Нохчичу баьхкипчу накъосташа новкъахь цхьа къурдбан  
хи ца делира суна. Хьо хьуо вара х1етахь дег1астанхойх 
биэкхам иэца лаарх  вуьзна. Нохчаша хьуо хьалаайича, 
ахь Шо1ипе, Д ж оватхане  омра дира...

— Нохчичу бог1у дег1астанхой талабе, нагахь уьш 1е- 
ламчаш  белахь, байа аьлла, — чекхдаьккхира Ш емала 
к1ентан дагара.

— Амма хьуо кога ирах1оьттина ваьлча, ахь дицдира 
иза. Дег1астанхой тала-м муххале а ца байтира ахь, мел- 
хо, вуьшта а лаьттан  къоьлла х1оьттинчу нохчийн махка 
т1е суьйлийн ярташ ехкира- Цига бог1у 1еламчаш байа-м 
муххале а ца байира ахь, мелхо а нохчех цхьа а 1елам- 
ча кхпа ца внтира. Церан хьуьж араш ка молланаш а 
Дег1астанара кхуьйлура, жимма а 1илманах кхиа воьлла 
нохчо х1аллаквора. Бойсаг1ар бакъ  ма лоьра хьоьга. Оцу 
ткъа шарахь оьрсашца бинчу т1еман дукхах йолу йозал- 
ла нохчийн белшаш т1ехь лаьттира, уьш бара вайшиннах 
стаг Biinapin, даима вайшинна тешаме лаьттииарш. Х1ет- 
те а, царех цхьа а стаг хьайн диване охьа ца хаийтира 
ахь. Вайчара динарг, ца днпарг а хьайн катнйбашка ' 
д !аяздайтира ахь, ткъа нохчех лаьцна цхьа дика дош 
ца диллийтира...

Ш емала куьг хьалалецира- П езам ах ьм ас  сацийра 
шен къамел.

Шемал, б1аьргаш а хьаббина, ойланца хьомсарчу 
лаьмнаш ка вахара. Хоьрцура т1аьхьарчу ткъа шеран де- 
нош. Хьамзат-бек д1аваьлча ша Дег1астанан имам кхай- 
кхор. Амма цигарчу мехкадайший, динадайший, царна 
т1аьхьах1иттинчу ерриг бохург санначу ярташий даима 
д-1а шена дуьхьало яр. Нохчийн баьччанийн г1оьнца ци­
гахь ша ч1аг1вар. Ахульго. Ведда Нохчичу вар- Цигахь 
даьккхина ткъа шо а. Оцу ткъа шарахь нохчаша ша аи- 
ана латтор, церан махкара д1аваьлла, юха Дег1астаиан 
махка т1е ваьллачу кхоалг1ачу дийнахь шен суьйлаша ша 
талор. Гуниб..-

Х1аъ, бакълоь П езам ах ьм а .  Ш емалиа шена а хаьара 
Ахульгохь велла ша денвинарш нохчий хилар. Ц ар а  ша

1 Катив — истори, катнбча — историк.

денварна, цара шех г1араваьлла стаг вина дела, ца бе- 
зара  цунна нохчий. П езамахьминий дайна, уьш шайн де- 
шан дай, оьзда, къинхетаме хиларна. Ц арна цхьанна а 
хьалха охьата1а ца лаарна.

Б аккъал, юьхьанца Ш емалан ойла хилира шена 
ямарт хиллачу дег1астанхойх, нохчийн г1оьнца, биэкхам 
иэца. Амма дукха хан ялале иза кхийтира, нагахь шена 
Нохчичоьнний, Дег1астанний т1ехь 1едал латто лаахь, оцу 
шина къоме вовшийн къамкъаргаш  1ийдийта ша езарх. 
Д аим а цхьаннан кога к1ел 1нлла 1еманчу дег1астаихош- 
ма т1ехь 1едал латто хала а дацара  Ш емална. Халанаш 
и карзахе нохчий бара. Ц къа а цхьаннан а 1едала к1ел 
совца ойла йоцу. Цундела диллина д1а церан ярташ- 
кахь дег1астанхойх вовшахтоьхна экзекуционни эскарш 
латто дезара  имаман. Баш ха т1амна пайден уьш а д а ­
цара.

Ш емала нохчийн бераш I эм о дег1аетанара молланаш 
балабора. Оцу берийн кортош чуьра маршоней, даймах- 
кей, дуьненей болу безам а, нохчийн ц1ийх йоьлла ку- 
раллий, оьздангаллий яйа, царех динам, я, нисса аьлча, 
шен леш бан.

Майрачу, хьуьнаречу, нуьцкъалчу къонахчух б1аьрг 
бузара нохчийн, амма стиглах корта хьекхалуш иза ве­
лахь а, шайн коьрте а воккхий, цунна муьтТахь хуьлийца 
совцура уьш. Ц арна xlopaim a а ша оцу стагал лахара  а, 
л акхара  а ца хетара. Ш емална карш ш ера нохчочун де- 
г1ан мела пха — дин. Майрачу, хьуьнаречу, хьекъалечу 
къонахчуьнга ла ца дуг1ура цара, амма мелла а дешна 
волчу 1еламчин дош дала  аьлларг д ара  царна. Цундела 
ца буьтура Ш емала царна юккъехь 1еламчаш кхиа. Ш е­
мална вевзура шена кхераме верг а, воцург а. Кхераме 
воцург лакхавоккхура, улло озавора. Амма адам шена 
т1аьхьа дига хьекъале а, майра а, хьуьнаре а волу 1елам- 
ча я х1аллаквора, я махках воккхура, я цхьанхьа д1а- 
та1авой валлавора.

Ш а Нохчичоьнний, Дег1астанний имам ч1аг1велча, цо, 
к1ез-к1езиг та1ош, д1ата1ийра Ташу-Хьаьжи ал Саясани. 
Ткъа, халкъо дийцарехь, оцу хьалхарчу ш арахь  Ташу- 
Хьаьжина мара а кхетта, велхарца аьлла бохура Ш ем а­
ла: «Сох имам вина шайх Ташу-Хьаьжа, ахь сан бинчу 
аьттонна дала  ял йоцуш вуьтур вац хьо, цо дарж ехь ла- 
кхавоккхур ву хьо...»

Х аад дала  х!ун дира, амма дукха хан ялале имама-

иа-м вицвелира шен орцахо. Оцу хьалхарчу деа-нхеа ш а­
рахь х1аллакьхилира Ташу-Хьаьжа, Шо1ип-молла ал 
Ц1онтари, Удди-молла ал Гермечки. Халкъо дийцарехь, 
т1аьхьарчу шиннан 1ожалла Ш емалехула хиллачух тера 
ду. Ц арел т1аьхьа Нохчичоьнан г1арабевллачу молла- 
нийн Сулейман-Эфенднй, Мохьмад-Эмнн иэккхийна лий- 
лира Шемал. Шена повкъара д1абахархьама Малхбузе 
К авказан  ламанхош на юкъа хьажийра цо и шиъ. Сулей- 
ман-Эфенди, цигара ц1а а вирзина, Ш емална дуьхьалве- 
лира. Цо халкъе д1акхайкхийра Ш емалан 1едал, цо д1а- 
кхоьхьу некъ къор1анннй, шар1аний нисса дуьхьал бу, 
ткъа дагахь, иза ванне а бусалба вац, бохург. П а р а -  
ваьллачу нохчийн моллин, Ш емалан юкъаметтиг ийг1и- 
ча а хьалхарниг иэца г1оьртира оьрсийи эскаран комап- 
доваии.

Инарла-лейтенанта Лабинцевс инарла-адъютанте эла  
Воронцовга:

«Хьалха ас хьан сийлалле ма-яздарра, вайн аванпос- 
техь тхойшиннан хиллачу дуьххьарлерчу цхьаьнакхета- 
рехь Сулейман-Эфендис соьга элира Ш емала д1акхоьхьу 
некъ а, цуьнан 1едал а къор1анний, шар1аний нисса дуь­
хьал ду, цундела шеи бакъо яц иза къобалван а, цунна 
r lo  дан а, шаьшшиннан юкъаметтигаш галъевлла, ша цу­
нах д1акъаста герга ву. Иштта шаьш цунна резадацар 
шега къадийна шен доттаг1ий болчу Ш емалан герггарчу 
хьехамчаша Д жем ал-Эддина а, Казикумухскн къедас 
Мохьмада а. Н агахь вайн правительствос шайна М акка 
д1адаха бакъо лахь, аьтто а бахь, шаьш Ш емал д1атосур 
ву, шар1аний, къор1анний дуьхьал цо лело г1уллакхаш 
1орадахарца халкъа юккъехь цуьнан сий а дожор ду. Ам- 
ма д1абаханчу беттан 22 дийнахь буьйсаина ши сахьт до­
луш тхойшиннан шозлаг1а хиллачу цхьаьиакхетарехь 
оцу шиннах лаьцна сецца дош ца элира Сулейман-Эфен­
дис. Шена и ш и ъган за  дукха хан ю, цаьршиипан дагахь 
хЬш ца х1ун ду хаац  шена, бохура. Шех дерг а шина даг- 
гахь дерзийра. Шена-м, дера, М акка дГаваха ма лаара , 
амма цига воьдучу даьлча ш а вайгахьа вала веза, ткъа 
иза кху некъехь шеи дан йиш яц. Дийцарехь, Ш емала 
цунна т1е доккхачу жоьпаллин Н уллакх диллина. И чекх 
ца доккхуш д1а вахча, цо а, наха а ша веддарг, к1илло ло- 
рур ву бохура. ТГаккха ас хаьттира, х1етталц нохчийх а, 
Ш емалх а лаьцна тхуна къайлах  хаам аш  лур барий цо. 
Сулейман-Эфендис иза аьттехьа а ца дитира. Ш а цкъа а

ца хилла мотт тухуш, я хир а вац. Ш а Ш емалца ийгЬша 
ваха г1ерта М акка, ткъа шеи халкъаца, Д айм ахкаца  гал- 
ваьлла ваха ца r lep ra  цига, амма хьаьнцце ийг1ича а шен 
ямарт хила йиш яц, элира цо...» s

Мохьмад-Эмин вуха ца вирзира Нохчичу. Адыгейски 
къаьмнаш на коьрте а х1оьттина, Ш емал йийсаре вигна- 
чул т1аьхьа а цнгахь цо кхиамца дуьхьало йира пачча­
хьан колонизаторшиа.

Иштта, оцу хьалхарчу шерашкахь цхьацца бахьанаш- 
ца Ш емална новкъара д1абевлира цунна кхераме нох­
чийн наибаш Теламчаш  Ташу-Хьаьжа, Шо1ип-Молла, Уд- 
ди-Молла, Сулейман-Эфенди, Мохьмад-Эмин.

Царех т1аьхьарниг шена вукхарел кхераме а ца 
хетара Ш емална. Мохьмад-Эмин ч1ог1а муьт1ахь вара 
имамана. Цунна теш алла ду, М алхбузе Кавказехь ша 
дина г1уллакхаш цо Ш емалан ц1арах дар а, туркойн сул­
тана шена яийтина байракх а, медалаш а цо Ш емална 
яхьийтар а. Ткъа Ш емала уьш туркойн султана шена 
яийтина бохуш нахана гойтуш Нохчичоьнан а, Дег1аста- 
нан а массо юьртахула чекхъехира.

Ш емал вехха 1ийра б1аьргаш хьаббина. Цуьнан ме- 
сала, хьаьрса ц1оцкъамаш цкъацкъа дусалора, хьаьж а 
юккъе ш ад гуллора, юха, цхьа ч1ог1а лазар  тоьхча санна, 
юьхь ч1ачкъара, г1оддах т1е та1ийнчу б1аьргийн нег1арш- 
на юккъехула къорам хиш схьа1овдалора. Хьанна х аь а ­
ра ша лелийнчу г1уллакхашка къена имам „\1инца му­
ха хьоьжу.

П езам ахьм ин  керара г1аж цо цистииа ч1ешалге й и р - , 
зира. И за ша а вара ойланийн к1орге вахана.

— Ас цхьа хьехар лур ду хьуна, к1ант,— б1аьргаш ца 
боьллуш, вистхилира Ш емал. — П аччахьалла — дагна 
к1едачу, къинхетамечу нехан г1уллакх дац  хьуна. Нехан 
декъашна т1ехулий, зударийн, берийн б1аьрхиш чухулий 
бен кхачалац цига. Адам тайп-тайпана амалш  йолуш ду. 
Ц хьаболчаьрга хаза ала деза, вуын човхо беза, важ- 
болчийн коьртах куьг хьакха деза, вукхеран кортош даха 
деза. Амма, хьайна лакхе езахь, хьекъале нах кхиа ма 
бита. Нохчийн наибаш, 1еламчаш ас диване х1унда ца 
битара бах ахь? Шен ж а  юкъа берзалой хьан хоьцур яра? 
Хьо-м оха вина стаг вай, бохуш, т1ехбеттамаш беш, дош 
ала вуьтур вацара цара со. Олхазарш, акхарой а хуьлу 
баш-башха. Ц хьадерш хьаста догдог!у вайн. Говр, бежа-

153



на, уьстаг!а, газа, цициг, ж1аьла, котам, кхокха, кхи- 
дерш. Уьш кера1ема дела, цаьргара ваьшна панда хуьлу 
дела. Цхьадерш тергал ца до вай, уьш ваьшна я зуламе а, 
я пайде а доцу дела. Цхьадерш жирге хета вайна. Хьакха, 
чаг1алкх, лаьхьа, маккхал, кхидерш. Уьш боьха йолу д е ­
ла. Лоьме, ц^ькъ-лоьм е , барзе, аьрзоне, лечане безам 
бац вайн. Уьш кера ца 1ема дела, царна маршо езарна, 
цара шайн когаш, т1емаш дихкичи а, цергаш яьхча а, 
б1аьргашца йина а дуьхьало йо дела. Уьш кура хиларна. 
И зза амалш ю нохчийн а. Кура. Шаьш элий, вай леш хе­
та царна. Цундела ца безара суна уьш. Ц ар а  сайх стаг 
варна. Ц аьрга нисвала сайгахь ницкъ ца хиларна. Церан 
коьртехь воллушехь, сайна суо когашкахь хетарна. Дог 
иэт1аш. Хьайн дагахь изза дацара  алал ахь? Д ара .  Цул 
сов, стаг шегахьа озанза а ма 1ац. Сайна мел тешамза 
хиллехь а, суна дукха еза Дег1аста. Вайн суьйлий а...

*  *  *

Хьуьнаххула кхерсташ лелла вог1у Руновский, Ш е­
мална т1е ч1аг1вина лор Кричевский, Мохьмад-Шафий, 
Хаджияв ирзо т1ехь гучувейира.

— Дерригенна бехке Ш емалан зуда Зейдат яра, — 
дуьйцура Хаджиявс. — Цуьнан х!уьмалгаш дара  Кибит- 
М ахьма а, Албаз Дибар а Ш емалца галбаьхнарг. X lapa 
Ш емалан ши йо1 Пафисат, Фатимат юьхьанца Кибит- 
М ахьмас шен шина к1антана ехна бартхилла лаьтташ д а ­
ра. Т1аккха и захало  кхечу ar lop  делира. Ц хьаъ  — Ки- 
бит Махьмин к1анте, в аж а  — Албаз Д ибаран  к1анте яхий- 
та сацам хуьлуш. Амма Ш емалан зуда Зейдат, ша ши 
йо1 шен вежаршкий бен маре лур яц аьлла, шайт1а хил­
ла, дуьхьалъелира оцу захалонна.

— Цунах муха кхета веза? — цецвелира Руновский.— 
Зейдата шен ши йо1 шен шина вешига маре муха ло? Су­
на хезна х1ума ма дац  иза: стага шен йишин йо1 ялайо, | 
йо1 неневешега маре йоьду бохург? Т1ехула т1е, зударш 
ца йолчу аг1онна шу ламаройн г1иллакхаш ч1ог1а а ма 
ду. М асала, нохчийн. Ц ар а  гергарниг хьовх, шен тайпа- 
нах зуда а ца юьгу.

— Нохчийн, тхан г1иллакхаш аьттехьа а ма дац вов- 
шех уьйш. М асала, царна юккъехь ca r la  доьхуш, цхьанна 
чухГоьттаний стаг хилац. Церан иза доккха иэхь ду. Ткъа, 
тхан, c a r la  дехар, нахана йолах болх бар т1ехтохаме дац.

Дуьйцуш воллурий со-м. Хьуна ма хаъара, Зейдат молла 
Д жемал-Эддин йо1 ю. Ткъа х1инца тхоьца кхузахь болу 
Нафисатан, Ф атиматан марой 1абдурахьман, 1абдура- 
хьим нанас дена бина Зейдатан вежарий бу. Зудчунна 
луург дохо ца ваьхьначу Ш емала шен ши йо1 шен стун- 
веж арш ка маре елира. Т1аккха Кибит-Махьмас, Албаз 
Д ибарий дуйнаш биира, Ш емала шайна йина юьхь1аьр- 
жо цунна екха. Ц ара  иза йийкхира стохка. Оьрсашкахьа 
а бевлла.

— Х1ета, Зейдатан буйнахь хилла-кх Шемал?
— Х1аъ, — корта таЬ ш ра  Хаджиява. — Шен леха- 

машца цо ор охкура Ш емална к1ел. Цо Ш емалан 1едал- 
на дина зулам, суна санна, дика хаахьара, эла Барятин- 
скина санна, Зейдатана фельдмарш алан чин лур дара 
шун паччахьо.

— Н уьцкъала стаг хиллений хьан десте, — Мохьмад- 
Ш афигахьа вирзира Руновский. — Хьоьца муха яра x l a ­
pa?

Мохьмад-Ш афис куьг ластийра.
— Мухха хилча а х1ун дара. М уьлхха десте мербера- 

ца санна яра-кх. Хаджиявс нисса боху. Тхан дена хууш а, 
ца хууш а дукха талораш дира Зейдата. Н аибаш кахула 
бахархош кара ясакх гулйора. Ш емална а ца хууш ц къа­
цкъа цуьнга шега омра а дайтора. Ткъа Ш емална ца хаь­
ар а  зудчо ш а мича вуьгу. Иштта, адам цунна дуьхьал 
даьккхира цо.

Хийра нах герга кхочуш шаьшшиннан къамел саций­
ра Шемалий, П езам ахьм ас .  Ши к1ант шена цхьатерра 
дукхавезахь а, амма, х1окхуьнга санна, Мохьмад-Ш афи- 
га шен дагара-м  ца дуьйцура Ш емала. Схьахетарехь, иза 
а бара, П езамахьмин ненан, Зейдатан болх.

— Набкхетта-м вац хьо, Ш емал? — Шен керара плащ 
бай т1е а яржийна, цунна улло бертал охьавижира Рунов­
ский. — Б аккъал  ян а ю x lapa  меттигаш Нохчичоьнах те ­
ра. Геннахь гуш лаьмнаш доцун бен. Тап ша цигара хьан- 
наш, гунаш, хиш... Ж им м а хабаре ваьлча х1ун дара-те 
вайша, дукха к1ад-м ца велла хьо?

Ш емал дегаза к1егархиира.
— Ас х1ун дийца лаьара  хьуна?
Руновскийс, ойла а ца еш, жоп делира:

Хьан 1едална к1ел бес-бесара къаьмнаш дара. 
Х1ораннан шен-шен мотт, амалш, г1иллакхаш долуш. Су­
на хетарехь, ахь 1едал массарна т!ехь цхьатера ца латта-

дора. Адамаш ма хуьлу баш-башха. Ц хьаъ хьаста, важ а 
човхо везаш, кхоалг1апиг, къамкъург лаьцна, буйнахь 
латто везаш. Муьлхачу къомаца муха юкьа меттиг лело 
еза оха? П а т т а м  мичхьа хила тарло?

Шемал, куьйга корта а лоцуш, пхьаьрсан гола a rlop- 
тийна, д1а тевжира.

— Хьалхалера боккха т1ом кхин хиларна кхерам бац 
шуна. Ас хьалха ма-аллара, К авказ х1инца Калугехь ю. 
Сан меттиг д1алаца ницкъ болу веккъа цхьа Кибит-Махь- 
ма вохкалуш стаг ву. Кхин х1ума'дац. Бакъду, юьхьанца 
кег-мерса г1овттамаш хилаза Iийр бац. Амма, Уч-коьз, 
Орбел, Л азар  цигахь мел ву шуна кхерам бац. Оцу кха- 
анна дика бевза ламарой а, церан мохк а. Л амарой  кога

.к1ел латто дарба хоьтту ахь? П а т т ам а н а  дуьхьал уггар 
тешаме дарба — бехкечийн кортош дахар  ду. Ш айна 
жимма а дуьхьало йинчу нехан кортош церан ярташкахь, 
адам гуллучу я дукха д1асалелачу урамаш ка, некъашка 
хьокхаш т1е дохка. И хьукма шун 1едалца-м Ца дог1у, ам ­
ма цо бен ламарой шун кога к1ел совцор бац.

— Каторге, ссылке бахийтича?
— Д1аваьллахь, д1а, — корта хьовзийра Ш емала. — 

Уьш шун оьрсашна, немцошна дика ю. Ткъа, тхан дег1ас- 
танхошна шайн ц1ахьчул цигахь тоьла. Суна дика бевза 
ламанхой. 1ожаллех-м ца кхоьрий уьш. XIop денна шай­
на гучу. Амма баьккхина корта гар ща ду. Ас царна х1ун 
дора хьуна аьлча, жимма а сайна дуьхьало йинчу стеган 
тухий корта а боккхуьйтий, хьокха т1е бог1ийтора иза. 
Цигара уьш д1а ца дахийтора ас, юьрто сайга дехар ца ди- 
ча. Д оцца аьлча, сайн 1едалан бух нехан даьхначу кор- 
тойх боьттинера ас. И зза хьехар шуна а до. Ткъа, къ аьм ­
нех дерг аьлча, цигарчу къаьмнаш лахь майраллица, доь- 
наллица, къарм азаллица хьалхарчу меттехь нохчий бу. 
Ц арна юккъехь а ду карзахе тайпанаш. Шайн м айралли­
ца, карзахаллица хьалхара меттиг д1алоцу гиххоша. 
Т1аккха П о й л  дехьарчу дерриТ-е тайпанаша. Ц арна т1аьх- 
хье беной, харачой. Амма уггар къармазенаш  беной бу. 
Ерриге а хьовр-з1авр цигара йолало. Цигара д1аНохчи- 
чухула а долий, Дег1астана д1адаьржа дов. Цундела, 
шайна Кавказехь синтем хила лаахь, уггар хьалха Нохч- 
махкахойн хьаннаш, цхьа кол ца юьтуш, хьакхий, ягаяй 
д]1аяха.

Кхин а ду шуна цхьаъ. Оха Бир-Коьз олу бенойн Бой- 
ca r lap  дийна мел ву, церан ярташкахь маш ар хиларе дог-

дохуьйла а яц шума. М айра стаг ву иза, шел майраниг 
кхин хуьлийла доцуш. Ас ши мидал еллера цунна. Гуни- 
бехь шуна т1е ван со воьлча, суна дуьхьалвелира иза. Ца 
олуш х1ума ца дитира. Иза воцург кхин хиллехь, ас цуь­
нан корта боккхуьйтур болуш. Ша дех,арш дарх, .кхера- 
маш тийсарх со вуха ца волийла хиъча, нахана хьалха 
дуй биира цо, шен белшаш т1ехь корта мел бу и ши ми­
дал д1а йоккхур яц ша, оьрсашна дуьхьал т1ом а сацор 
бац ша, аьлла. Цундела боху ас, Бойсаг1ар царна юк- 
къехь мел ву беной шуна т1ебоьрзур бац. Ткъа иза, ша 
вен ца вехь шуьца машар бийр болу.ш а, дийна кера во- 
r lyp  волуш а вац. Дисинчу къаьмнех x lapa  аьлла, ала 
х1ума дац. 1аьндой дов дезаш  нах бац. Дег1астанан 
къаьмнех дукхахберш совдегаршна кхоьллина бу. Ц и ­
гахь га1ттам хиларна кхерам банне а бац шуна.

Ша ла а дуг1уш, т1аккха гочхошка юха а дуьйцуьй- 
туш, Руновскийс доцца д1аяздора Ш емалан хабар.

— Ткъа, сан 1едалх, та1зарш дарх аьлча, уьш хуьлу­
ра къаьмнийн амалш ка хьожжий. М асала, дег1астанхош- 
на та1зарш дан ца оьшура. Уьш цхьа а тайна дуьхьало 
йоцуш муьт1ахь хуьлура ас даьккхинчу хьукматана а, 
шайна т1е х1иттийнчу хьаькамашна а. Цхьа хьаьрк ца 
талхош кхочушдора цара шайна т1е дехкина декхарш. 
Ткъа Нохчичохь дерриг нисса юханехьа нислора сан. Кар- 
захе, ц1ий сиха, шайн лаам ехь болу нохчий цкъацкъа 
дийнна ярташ сох д1а а къаьстий, оьрсашкахьа бовлуш 
меттигаш йог1ура. Сан 1едал вон ду, оьрсийн 1едална к1ел 
шайн аьтто хир бу бохург-м дац хир дара  церан иза. 
Шайн сий дацарна цхьа пайда боццург схьа а лоций, 
бухъхьа бовлура-кх. Нисса дерг аьлча, сайн 1едал Нохчи- 
чохьчул ч1ог1а а, луьра а латтадора ас Дег1астанахь. И 
нохчий дукха ч1ич1 аьлла болу дела, суо церан белшаш 
т1ехь а лаьтта дела, уьш сайна т1аьхьара бовларна кхоь­
руш, сайн 1едал царна т1ехь мело латто г1ертара со. М а­
сала, Дег1астанахь наибаш айсса х1иттабора ас, ткъа нох- 
чашка юьхьанца шайга харжийтара уьш. ТТаьхьа, со уьш 
сайггара х1итто воьлча, весаш хила евлира тхуна юк- 
къехь. Иза мел дика велахь а, ас х1оттийнчу наибана р е ­
за ца хуьлура нохчий. Ш айна иза б1аьрга а гале, муха 
ву а хаале, карзахбовлура. Ц арна юккъехь ас даьккхинчу 
ткъа шарахь цхьа де-м ца деара цара цхьанахьа суна дуь­
хьало ца еш. Л аац-кх  царна цхьана а 1едална к1ел совца. 
Ц арел карзахе, синтем боцуш сонта адамаш  дуьненахь

кхин хила ;йиш яц. Цундела, царна т1ехь шаьш 1едал 
х1оттош дика ойла елаш. Иза ч1оиТа хила деза, ма1а сан­
на. Церан хьаннаш х1аллакье, цхьа кол ца юьтуш. Ш ай­
на дуьхьал айбана корта, схьа а хадабай, хьокха т1е 
болла. XIop юьрта, xlop керта шайн салтий х1итта- 
бе. Ас санна.

Ш емал, коьрта к1ел куьйгаш дохкуш, юха а аркъал- 
велира. Ц къацкъа хаза а хеташ лора цо Руновскийна и 
хаамаш . Амма тахана дог ца дог1ура. П езам ахьм ица хил­
лачу къамело догдохийнера цуьнан. Ш а оьг1азе я дог- 
доьхна хилча, шен дешан дола ца далора цуьнга. Ала 
ца дезарг олуш, ала дезарг дуьсуш меттигаш йог1ура. 
Цунна хетарехь, тахана а дийцина цо ца дог1араи, къай- 
лехь латто дезарш.

— X lapa , Ш емал, оцу хьайн экзекуционни эскарех ала- 
хьа, — хаьттира Руновскийс.

Оцу даш ах Ш емал а, цуьнан гочхо а кхето г1ерташ 
дикка хан яйира цара. Эххар а Ш емалан коьрте кхечира 
цуьнан маь1на.

— Х1аъ, схьахетарехь, ас аьлларг ду-кх иза! — вела- 
велира иза. 1едалан хьукма талхочу ярташка эскарш диг- 
па, та1зар дар. Ас лакхахь*ма-аллара, Дег1астанахь ца 
оьшура и тайпа эскарш. Уьш ас диллина Нохчичохь лат- 
тадора. Дег1астанхойх вовшах а тухий, даладора. Нисса 
дерг аьлча, Дег1астанан лаьмнаш кара нах ледара т1ема- 
лой бара. Шайн лаьмнийн хьелашкахь-м цхьа таро йо- 
ра цара, амма нохчийн аренашка, хьаннашка бевлича 
ницкъ бовра. Цул сов, цига нуьцкъала бало а безара уьш. 
Цундела царех вовшахтухура ас та1зарийн эскарш. Ц е­
ран декхаррий? Хала дацара. Нохчийн карзахъяьллачу 
юьрта а дуьгий, х1ораннан керта пхиппа — ялх-ялх лама- 
ро охьахаавора. Т1амо ч1анабаьхна, вуьшта а къелла 
къикъ боьллачу нохчашна хала ма дара, наьрташ санна 
болу, ламарой кхаба. Ткъа xlopui бийшар-г1овттар, да- 
ар-малар бен кхин г1уллакхах тухуш куьг доцуш, шайн 
варх1нй ден баьрче кхаьчча санна, парг1атбовлий Iapa. 
И юрт берта яллац. Т1аккха и эскар цигара д1адок- 
кхура.

Дег1астанхошна сискал латторал а нохчашна хала- 
хирг церан боьха lap, бухарчийн Н иллакхаш  царна ца 
хаар, хуург тергал ца дар дара. Цундела, сихха уьшюьр- 
тах бахархьама, бахархой шена къерахуьлуш хилар а 
дийцира Ш емала.

— М а-дарра аьлча, та1зарийн эскарш вовшахтоха да- 
гадеанарг x lap a  П е зам ах ь м а  вара, — к1антехьа корта 
ластийра Ш емала. — Хьайн хан нисъеллачухула цуьнга 
дийцийта ахь. Х1аъ, кхин цхьаъ дицдина ас. Харачойх 
лаьцна ала. Ц арел харцхьара адамаш, баккхий къуй кху 
стигали к1ел хила йиш яц. Беной, ц1онтарой, уьш тоьар 
бу x lap a  дуьне дакъо. Дег1астанахь вохийча Нохчийн туь- 
ша иккхина со дуьххьара Нохчмахка воьссира. Амма, ци­
гахь ца соцуш, Ч1ебарла (Шубут1а олу оха цунах) вах а ­
ра. Нохчашна шаьш элий ма хета. Биснарш лай. Къаьст- 
тана тхан дег1астанхой. Оцу 1овдалчу амалца билгал- 
буьйлу Нохчмахкахой. Ц ара  мегарг дог ца иэцна ма вах а ­
ра со Ш ебарла. Кхузара нах 1овдало бу. 1у воцчу бежах 
тера. Хьоьга кера1амабелчхьана, ахь аьлларг дийр долуш. 
Ас харачошна х1ун дира хьуна аьлча, церан юьртара къе­
на нах асанаш ца вовшахтийсина, бертал а бехкина, т1еху- 
ла з1араш даржийна, царна т1ехь сайн б!аьхошка ловзар 
х1оттадайтира-кх! Цул сов кхин цхьа герз а дара  сан 
нохчашна дуьхьал. Ас декхарела бинера уьш вовшехжоп' 
дала. М асала, жима а, доккха а шен лулахочуьнгара 
даьлларг суна т1е кхачо. Оцу гУуллакхо ч1ог1а зайлаш 
деттара церан xlop даьзална  юккъе. Вовшех тешам бойу- 
ра, бартхила ца буьтура. Оцу хьоле х1иттийна уьш цхьа 
барт хилла суна дуьхьал я оьрсаш кахьа бевр бу бохург 
хьехочохь а дацара. Бакъду, мел r lep ia p x  соьга ца д о х а - 
делира церан цхьацца г1иллакхаш, амалш. Мел барт ба- 
цахь а, вовшашна r lo  до цара. Динца дерг а ца леладо 
кхечу бусалба къаьмнаша санна. М асала, тхан Дег1аста- 
нахь а, кхечу бусалба къаьмнаш а а закат, мархин саг1ий’ 
маьждигана, молланашна ло, ткъа нохчаша—шайн мис^ 
качарний, боберашний, жоьра зударшний доькъу. Ат­
талла, йийсаре балийна салтий а ца бохура саг1ин де- 
къах. Кхечухьа массанхьа а ас д1адаьхнера самукъане 
ловзарш, ткъа нохчашка, уьш дитийта ницкъ ца кхечира. 
Цхьанхьа ас шаьш гулдича, суна х!уьттаренна санна, уг­
гар хьалха хелхарш доладора цара. Д ика волучунна тсо- 
гаш юккъе тапчанаш а етташ. Самукъане къам ду ж!аь- 
леш. Мел боккхачу бохаме иэгарх, шайн забарш  йитац.

— Д оцца аьлча, уггар нуьцкъалчу, уггар тхуна кхе- 
рамечу къоман барт бохийна-кх ахь хьайн куьйга, — эли ­
ра Руновскийс. — Ахь тхуна бпнарг боккха аьтто бу. Рое-, 
сис баркаллица дагахь латтор ву хьо.

— Illy а дац ара  дийшина 1еш! — велавелира Ш е­
мал. 1— Аш дика тийсира уьш вовшийн коча. Вохкалург 
ахчанах оьцуш, ца вохкалург вуьшта вукхунна дуьхьал 
воккхуш.

— Х1ета, ваьшна хаа а ца хууш, вовшийн r lo  деш хил- 
ла-кх вай! Суна хетарехь, и халкъ кхин кхераме хуьлу- 
чуьра даьлла. Кху т1аьххьарчу б!ешарахь кхетта цамгар 
д !а  ца йолуш, барт ца хуьлуш, эххар х1аллакьхир ду иза, 
я ша доккха делахь а, кхечийн ц!оганехь лаьттар
ду.

Х1аъа ткъа. Ахь нисса боху, капитан. Къаьсттана 
кху. т1аьхьарчу ткъа шаро, ангали санна, аьтта, кескаш 
йина дохийна д1адаьккхи и буто халкъ. Амма хаалаш, 
вовшашца мел ца тарлахь а, арахьарчу мостаг1чунна бер- 
тахь дуьхьал бовлу шуна уьш. Цундела, йиллина терго 
латто еза нохчашна т1ехь. Бартхила уьш ца буьтуш. Шел 
тоьла стаг ца веза нохчочунна. Н агахь ахь цуьнга, и хьан 
лул ахо хьол тоьла олу-кх, шеко яц хьуна, иза цуьнан мо- 
стаг1а хир ву-кх!

Харамойх лаьцна Ш емала дийцинчо Руновскийна да- 
гадаийтира мацах цкъа Чингиз-хаиа цкъа иштта оьрсийн 
элийн баккъаш  т1ехь хГоттийна той.

■ — И харачой т1ебирзарий хьуна?
— Берриш белира и къена нах, — дозалла  дора Ш е­

мала. — Цхьа-ш иъ дийна висанерий-те моьтту суна. Т1е- 
кхиънарш берта баьхкарий ткъа? Мнччара! Хулхулон 
чГажахула стаг д1асавала-м дера ца вуьтура. Хьуна ма 
бевзий Нохчмахкахула Дег1астана боьду некъ? Ш елара 
хьала Веданахула, Хорачухула, Эластанжахула д1а, 
1аьнда. Нохчичу шайна ялта дахьа, йохка-эца бог1учу 
дег1астанхоша денна аьрзнаш дора соьга, харачоша 
ш аьш  оцу ч1ажахула д1асадовла днтац, царна та!зар  да- 
хьара, бохуш. Юьхьанца масеханнан кортош дехира ас. 
Ц а  с е в ц н р а .И а к к х а  уьш лаххьийна тхайн цига а кхал- 
хийна, цхьацца-шишша доьзал юьртана кхачош, и Де- 
Н аста  мел ю баржийра ас, ткъа Харачу лаьттаца д1а- 
шарйира. Ц хьана ханна д1атийра аьрзнаш. Амма жимма 
1ийча Дег1астанан массо юьртара схьаиэха дуьйли-кх 
уьш. Ахь кхуза кхалхийнчу нохчаша къолаш деш, нах 
бойуш сада1а дитац шаьш, бохуш. Кхин х1ун дийр ду а 
ца хиъна,ш айн махка бухаберзийра ас уьш. Ва валлах1, 
иштта сол тоьлла ма севцира и харачой!

Калугера Ш емалан u la  ма хуьллу цуьнан Веданарчу 
ц!ийнах тардеш кечдина. Чохь лоха тахта, цунна т1ехула 
ленах тоьхна боккха куз, вукху пенах тоьхна ц1ен-баьц- 
цара къорза истанг, царна т1ехула оьхкина детица-деши- 
ца кхелина герзаш. Дуьхе х1оттийна доккха гай, юткъа 
еха бертиг йолуш ц1естан к1удал, г1уммаг1.

Ш емалан Веданарчу чохь а яра йоккха, 1аьржа стоjj. 
Кхузахь а ю. Амма цигарчул хаза. Бустамаш дохуш кеч­
дина когаш а долуш, чохь сурт гуш къегаш 1аьржа л ак  а 
диллина. Лекха г1овлеш йолуш масех венециански кГеда 
г1ант. Кху чохь ийна Европа а, Ази а. Керлачарна юк- 
къехь къаьстарг — жайнийх юьзна книгийн ш каф а, ор ­
ган а бу. Ш емала шен имаматехь дихкинера пондар ла- 
кхар, эшар алар, муьлхха а дуьненан самукъе лелор. И 
шен омра дохийнчун корта боккхуш меттигаш а йора. 
Ткъа х1инца кхузахь цуьнан баьрчехь лаьтта уггар хаза 
пондар. Шен накъостех М устафа 1амавайтина цо иза ла- 
кха. Ш емалан сагатделча, Мустафас иза сих-сиха локху 
цунна. Ткъа къеначу Ш емала, тамхуьлий, ладоьг1у.

Тховса x lapa  волчохь хьаша ву. Дег1астанара веана 
суьйли, ишалтахо Мохьуммад. Калуге шен ваша, П а р а ­
монов волчу хьошалг1а веана иза. Парамонов ш табс-ка­
питан ву. М ацах цкъа оьрсаша Ашильта д1алоцуш, xle- 
тахь жима бер долу Махьуммадан ваша ХьаСан-Хьаьжа 
салташ а д1авигнера. Х1инца цунах эпсар хилла. Оьрсийн 
1илма а, мотт а хууш. Оьрсийн фамили а, ц1е а, зуда а 
йолуш. •

Нохчичохь г1аттам хилла бохуш хабарш  хьалха а 
хезнера кхузахь. Амма, ма-дарра, дийца. стаг воцуш 1ий- 
нера. Мохьуммада деана цигара хабар. Цуьнга лерана 
ладоьг1у Ш емала, П езм ахьм ас ,  Руновскийс, Кричев- 
скийс, Мохьмад-Ш афис, Хаджиявс, 1абдурахьмана, 1аб- 
дурахьима.

— Беноша болийра и г!аттам, — дуьйцура М охьум­
мада. — Хьан майрачу наиба Бойсаг1ара. Гунибехь оьр­
сийн эскарийн гуо а хадийна, масех н.охчочуьнца вуха 
•шайн хьаннашка вирзинчу цо герз охьа ца диллира. Ам­
ма беной цунна т1аьхьа ца хГуьттура. Т1аккха шен б1оца 
полковник Пензуллин Алибек вахара Бена. Б ойсаН ар 
схьалаца r lo  дийхира цо беношка. Амма цара иза тергал 
а ца вира. Тхуна и Бойсаг1ар оыпущ вац, хьайна пэшахь,

айхьа лаха, лаца, элира. И а к к х а  полковника цаьрга д1а- 
хьедира, цара шена rlo  ца дахь, ша уьш охьакхалхориг 
хилар. Т1аккха г1аттам болабелира.

— Мича хена? — хаьттира Ш емала.
— Б1аьстенан юьххьехь.
— Д аим  санна. Д агалац алахь ,  капитан, — Рунов- 

скийна т1е вирзира Шемал. — Шайн хьаннашкахь r l a  
дукъделчи бовлу нохчий карзах. П а  доьжча аьтто буху 
церан. Аш х1етталц сатоьхчахьана, шаьш т1ебог1ур бу.

— Церан амалш-м дика 1еминера тхуна! — велаве- 
лира Руновский.

Ш емалан наибаш хилла Бойсаг1ар, Солтамурд, Ата- 
би, 1умма а коьртехь Нохчмахкахь а, Органца хьала а 
болабеллачу оцу тТаттамах хаамаш, Петербургехула 
хьовзабой, Руновскийга кхачабора. Амма капитана, шен 
йийсархошпа д1акъадор бен, ма-дарра цадуьйцура Н о х ­
чичохь хуьлуш дерг. Цигахь г1аттам хилла аьлла хез- 
чхьана, чамбайнера Шемалиа. Цунна моьттура ша д1а- 
ваьлча Нохчичоь а, Дег1аста а коьрте х1огта стаг во- 
цуш юьсу. М алхбузе Кавказехь Мохьмад-Эмин дуьхьало 
яхъялар а новкъа деара цунна. Шемал йийсаре вахана 
шо кхочуш доллу, ткъа Кубанал дехьарчу ламанхоша 
хГинца а т1ом ца сацийиа. Нохчичохь иза юха а болабел- 
ла.

— П а к к х а ,  Чертков ц1е йолчу кхечу полковника Бой- 
■carlapna т1е векалш бахийтира, эриа ц1ий а ца 1енош, ка- 
равола аьлла, — дуьйцура Мохьуммада. — Х1окхеран 
къамел кешнашкахь хилла. Ишта-ишта хьал ду, дуьхьало 
ярх хьо тоьлар вац, полковника каравоьху хьо аьлла, ш е ­
ца къамел дича, Бойсаг1ара, чарташ т1е п1елг а хьажий- 
на, аьлла: «Оцу чарташка дицийша шаьш деана г1ул- 
лакх. Ц арна хаза а мега шу луьй».

Ш емала дозаллица б1аьрг кхарстийра чохь болчу на­
хана т1ехула.

— Бойсангар та,ш адам! Супа дика вевза Бнр-коьз! 
Гунибехь дуй биънера цо шен белшаш т1ехь корта мел бу 
оьрсашца т1ом бан. Ткъа иза цкъа а ца вуху шен дашах. 
Д ика  делахь а, вон делахь а, шена дагадеънарг до. 1ум- 
ма, Атаби, Солтамурд — уьш кхераме бац. Кхераме- 
ниг Бир-коьз ву. Амма иза a rlyp  вац гена. Х1инцца 1а 
доьр ду, т1аккха чекхдер ду цуьнца дерг а. Бакъду, дий­
на кера-м вог1ур вац шуна иза. Цо нисса аьлла Чертковн 
векалшка. Бойсаг1аре дуьйцучул чартийн т!улгаш ка дий-

цар г1оли яра. Х1окху П езам ахьм ина дика вевзу хьуна 
иза. Х1окхуьнан цкъа г1уллакх деана цуьнца.

Кхузахь Ш емала дерриг ца элира Атабех лаьцна. 
Ш емална хетарехь а, вуьшта а, Ташу-Хьаьжий, Шо1ип- 
Моллий, Удди-Моллий, Юсуп-Хьаьжий, Сулейма-Мол- 
лий — уьш д1абевлча Нохчичохь уггар кхерамениг Ата- 
би вара. М айраллина а, хьуьнарна а шелахойн Т1елхаг 
лакхахь-м вара цул. Л ел х аг ,  Шо1ип—т!еман ши стратег 
вара, ткъа Атаби майра, хьуьнаре наиб хиларал совнаха, 
воккха 1еламча вара. Иза майра стаг хиларна тоыиалла 
д ара ,  1848 шеран 11 августехь шен доьзалца «ведда» 
оьрсийн лагере а веъна, кхузахь нисса шина к1иранах ле- 
рана разведка а йина, ц1еххьана иза лам чу д1авахар.

Ш емал кхоьрура Атин Атабех. Шен дагахь. Иза май­
ра наиб хиларал сов воккха 1еламча а хиларна. Амма 
имама иза х1аллак х1унда ца вира хаац-кх. Атаби векъа- 
на, даим цамгаре хиларна, шен 1ожаллех и лийр вац-те 
бохуш ца витинехь, кхин бахьана дацара цунна. Хаац, 
Атабин дог муха хилла. Ша хьаставала хууш хилар гай- 
тира цо т1аьхьа Порховехь ссылкехь волуш. Цо пачча- 
хье яздинчу кехаташ а а, и хестош 1аьрбин маттахь язйин- 
чу назманаш а а тоьшалла до цунна. Хьанна хаьа, Ш е­
мална хьаставала хууш хилла хила а мега иза. Т ах а ­
на а ваьккхира Ш емала иза 1ожаллех хьалха. Калугехь 
Ш емала цуьнан хадийнчу мехо танг1алкхаш т1е хьала- 
озийра Бойсаг1ар. И за дийна мел ву беной, т1аккха нохч- 
махкахой машаре боьрзур бац, цигара ун ерриг Нохчичу, 
т1аккха Дег1астана, ламанан дисинчу къаьмнашна юкъа 
д аьр ж а  бохуш, Ш емала денна т1етт1а ч1аг1деш дийцин- 
чу хабаро.

* * *

1860— 1861 шерашкахь Нохчмахкахь болийна Орга- 
нан лакхешка баьржина г1аттам хьаьшча, цуьнан куьй- 
галхой — чов хилла Бойсаг1ар шен шина к1антаца, йо1а- 
ца, йоь1ан жимчу к1антаца Бена гена доццуш, цхьана 
хьехахь схьалецна, йийсаре бигира.

Бойсаг1ар ирх оьллира Хаси-Юьртахь, х1инца киле 
йолчу майданахь.

М алхбале Нохчичохь г1аттам • иэшча BoftcairlapaH 
накъост Солтамурд Органца хьала а вахана, Атабех, 
1уммих дГакхийтира.

Цигара Н аттам  хьаьшча, 1861 шеран 14 ноябрехь оьр- 
сийн командованина ша т!евахара чов хилла Атин Атаби. 
Цул т1аьхьа нисса бутт баьлча, 14 декабрехь, инарла- 
адъютантана эла Святополк-Мирскина т1евеара Дуин 
1умма а.

Бенойн Бойсаг1ар ирхъоьллира, ткъа важ а шиъ маьр 
шачу ссылке хьажийра: Атаби — Порхове, 1умма — Смо 
ленске.

* * #

— Ас керавалор вара и з а , — элира П езам ахьм ас ,  са- 
цам боллуш. — Суна дика вевза иза.

— Муха? — хаьттира Руновскийс.
П е зам ах ь м а  дега д1ахьаьжира. Къена Ш емал бага 

Нетто вуьйлира. Д1асадуху хан хиллера.

* * *

П езамахьминий, БойсаН арний юккъе деанарг х1ун 
хилла хаа сагатделла, оцу буса чомахь наб ца кхийтира 
Руновскина. Шолг1ачу дийнахь ш аьш ш иъ т!етт1а ма 
кхеччи оцу т1е вирзира капитан.

— Xlapa, П езам ахьм а , х1ун дара и хьуний, Бойса- 
г1арний юккъе деанарг?

Бурсапечу акхтарга к1ел лаьттачу, чуьйнан когаш 
болчу дезчу Н анта охьахиира П езам ахьм а .

— Охьахаахьа, капитан, — шена улло аннех куьг 
туьйхира цо. — Бир-коьзанний, санний юкъаметтиг хоьт- 
ту ахьа? Изий бен шех со хьоьгуш стаг вацара Кавказехь. 
Дуьненахь а. Оьрсаша Ведана д1алацале, дена т1е мотт 
беара, бенойхгтеша мегар дац, аьлла. Ш екваьллачу дас, 
масех б1е стагаца цига хьажийра со. Шена т1е беан-а 
хаамаш  а талла, беноша лелориг х1ун ду а хьажа, н а­
гахь шега бина мотт бакъ карабахь, ам алтана царалара 
уггар ц1е йоккху нах а балабе, аьлла. X lapa  беной шаьш 
цхьа 1овдал амалш йолуш нах ма бу. Д ас  ма-аллара. 
Нохчичохь массо дов цигара д1адолало, иза ун хуьлий 
цкъа ерриге Нохчичу, т1аккха Д еН астана, т1аккха мас­
со лаьмнаш ка д1асадаьржа. Уьш ямартлонна кечбелла 
ца карийра суна, амма уьш х1уъу дарх иэхь доцуш хи­
ларна, ам алтана нах къасто вуыйлира. Мила вара цара- 
лахь уггар майра а, ц1е йоккхуш а, лоруш а, хьал долуш 
а? БойсаНар. Амма ирча, заь!ап, юьхь морзгалмоьнаша

къарзйина, цхьа б1аьрг, цхьа пхьарс, цхьа пост йоцуш, 
1аддарг1а санна, хьаьвзииа букъ болуш. Шайт1анан сурт 
ган луург цуьнга хьаж а везара-кх.

«— М айра лом Бир-коьз, ас лаьцна сайца д1авига ве­
за хьо», — элира ас цуьнга, къайкхана т1е а валийна.

«— Х1унда?» — хаьттира цо цхьаъ бен боцу б1аьрг 
суна т1е а къарзийна.

«— Имаман омра ду. Шух тешац иза. Амалтана нах 
балабе аьлла соьга».

Бойсаг1ар велавелира, соьга а хьаьжна.
«— К1ант, хьан да шек ву массарех а. Массо шена 

ямарт хила кечвелла 1еш ву моьтту цунна. Амма цунна 
моьттурш дерршп а бакъ дац. Нохчичоь д1аяьлла. Яьгна. 
Ткъа ш арахь яьгна. Чим хилла. Тхан наибаша герз охьа- 
диллина. Амма иза ямартло яц. Ц ара ,  оьрсаш кахьа бевл- 
ла, Ш емална дуьхьал т1ом бийр бац. Ткъа айса ден дерг 
ас алац  хьоьга. Аьлча, хьуна моьттур ду, ас иза х1окху 
минотехь хьайн дех кхеравелла, хьаставелла эли. Кхин 
ду цхьаъ. Ткъех шо хьалха, хГинца хьайниг санна, куьце 
дег1 дара сан. Атталла, т1ера цхьа мерцхаг а даланза. 
М ехкарша а къуьйсуш. Х1инца хьуна гуш ву-кх со. Оьр- 
сашца т1амехь заь1ап хилла, к1елвисина. Хьан, хьан ден 
дуьхьа ца летта со царех. Тхайн халкъан, маршонан дуь­
хьа, бусалба динан дуьхьа. Церан дуьхьа летта, тхан дай, 
хьан дай, цуьнан дай дуьнена а валале. Хьан дай, хьой 
д1аваьлча а летар ду. Вуьшта, хьайна а иэхь дацара  хьу­
на, со гуьйриг айбана Ведана вахча? Ас ямартло ярна 
кхерам бац Шуна. Асчул хьалха ашшимо йийр ю иза».

Ас ойла йира. Т1амо верина x lap a  заь1апхо лаьцна 
воьду со гича, наха х1умма а диканиг эр дац суний, сан 
дений. Т1ехула т1е, x lapa  ямартло енйолчу адамех а вац. 
Ойла йина, иза а витина, кхин масех стаг лаьцна, Ведана 
вухавирзира со. Бир-коьз х1унда ца валийна, хаьттира 
соьга дас. «Со теша цунах, — жоп делира ас. — Ц ул сов, 
и хьербевлла беной совцалур болуш стаг изий бен вац. 
Х1ун г1уллакх ду оццул майра наиб царна т1ера д1авак- 
кха».

П езам ах ьм ас  доккха .садаьккхира.
— Х1аъ, капитан, майра стаг а, къонаха а ву Бойса- 

r lap ,  — дуьйцура цо. — Суна ч1ог1а дукхавезара иза. 
Х1инца санна, суо куц долуш ца хилийта, и санна, заь1ап 
хуьлуьйтуо вара ас. Чевнаша иэрчадаьккхина цуьнан куц, 
деган майраллий, син оьздангаллий товш дара вовшаш-

165



ца. Соьга хаьттича, цул куц долуш кьонаха оцу нана 
Дег1астанахь вацара! Ю ккъехула аьлча, Бир-коьзана со 
а везара...

* * *

Калугехь Ш емалца доцца цхьанакхетар хилира П е­
тербурге веана, Кавказе  юха д1авоьдучу Мохьмад-Эмн- 
нан.

Мохьмад-Эмин чекхваллалц тешаме висира шен им а­
мана. Калугера д1а Ш емала кехаташ кхехьийтира цуьн- 
га, оьрсашна дуьхьало яр эрна ду, т1ом сацабе, бохуш. 
Цо аьлларг а дина, 1859 шеран 20 ноябрехь шеца ши 
эзар дошло а волуш, оьрсийн лагере веара Мохьмад- 
Эмин. Иза коьртехь волуш абадзехаш а дуй биира Росси- 
на даима муьт1ахь хила.

Мохьмад-Эмин г1уллакхаш а дацара  вон. России 
гражданственность тГеиэццехь а, туркошца йолу юкъа- 
меттигаш ца малйинера цо. Шипа аттах декхачу эсан 
санна, г1уллакх тоделлера цуьнан.

X lapa  цхьаьнакхетар башха довха а ца хилира им а­
ман, цуьнан наместникан. Ш а Ш емал мел лерахь а, амма 
кху т1аьххьарчу шерашкахь ша цул нуьцкъала а, лакха- 
ра а хетара Мохьмад-Эмина. X lapa  мосаззе а хиллера 
Стамбулехь, даккхий гергарлонаш тасаделлера туркойн 
т1еман а, пачхьалкхан а деятелыица. Султанаца шеца 
цхьаьнакхетарш а хилира цуьнан. Ткъа, Ш емална уьш 
цхьа а б1аьрга ца гина. Уьстамала мичхьа ю а ца хаьа.

Оьрсаша вон т1е ца ийцира Мохьмад-Эмин. Х1етте а, 
шен дуй къарбина, т1аьхьа, ведда Турце д1авахара иза.

Д Е Р З О Р

К авказан  лаьмнийн къинхьегамхойн къоман-мар- 
шоиехьа бакъонца, сийлахьчу къийсамах шайн арахьапо- 
литически, агрессивии 1алашонаш кхочушъярехь шуьйра 
пайдаоьцура дуьненан- начхьалкхаШа. Церан боламах 
говза пайдаэцарх хийла стаг лакхавелира, хийланнан 
киса дуьзира, истории аН онаш  т1е дика а, вон а шайн 
ц1ераш язйира.

Коьртехь милла хиллехь а, иза муьлххачу байракха 
к1ел латтийнехь а, мел г1алаташ, иэшамаш хиллехь а 
бакъонца, сийлахь, турпал бара ламанан  къинхьегамхойн 
шайн къоман-маршонехьара къийсам.

Шен хенал, шен кхиарал лакхадаьлла гГуллакх далац  
цхьана а халкъе. Оцу халкъан хьекъалах, кхетамах, 
хТоьттинчу хьолах бозуш хуьлу цуьнан уггар хьекъале, 
кхетаме нах.

К авказан  ламанхойн къоман-маршонехьа къийса- 
ман коьртехь хилла шайх Мансур, Биболат, П еза-М ол- 
ла, Ш емал, Мохьмад-Эмин, Бойсаг1ар, 1аьлбак-Хьаьжа.

Берриш хилла уьш майра а, хьекъале а. Амма церан 
адамалле, оьздангалле хьаьвсича, кхузахь уьш цхьатера 
ца карабо.

Шайн адамалле а, оьздангалле а, халкъан, маршонан 
гГуллакхана тешаме хиларе а хьаьжжина нисбелла ца­
рех хГораннан кхоллам.

Къилбседан К авказан  ламанхойн дуьххьарлера имам, 
йоза-дешар ца хуу, амма майра, хьекъале баьчча шайх 
М ансур аьлла исторехь ц1е яхана А лдара жа1у Ушурма, 
1791 шеран 22 июнехь инарла Гудовича Анапехь йийсаре 
лаьцна, 15 октябрехь Шлиссельбургски иабахте кхоьсси- 
ра.

Н абахтехь луьрачу хьолехь валлийра ламанхойн къо­
на баьчча. Оцу хьолехь иза валло бахьана а х1оттийра: 
набахтехь цкъа шегара лем оьцуш хехочунна урс тоьхна 
аьлла когех, куьйгех болатан буржалш  туьйхира цунна. 
Шлиссельбургски г1опехь оцу къизчу хьолехь ши шой, 
пхи бутт, ткъе барх1 дей даьккхира цо.

1794 шеран 13 апрелехь Шлиссельбургски r lo n an  ко­
менданта Колюбакина Къайлахчу экспедицига хаам би- 
ра, Мансур цамгарх велла, аьлла...

* * *

Ш емал бер долуш Кавказан  лаьмнаш кахь ткъесах 
къегира нохчийн халкъан турпалхочун Таймин Бибола- 
тан седа.

Нисса аьлча, Алдахойн Ушурма-Мансура долийна 
г1уллакх дара  цкъа хьалха Биболата, юха П еза-М оллас, 
тГаккха Ш емала дГадихьнарг.

Амма царех хГораннан кхоллам церан деган чТогГал- 
лей, юьхьарлаьцначу гГуллакхана тешаме хиларей хьож- 
Же хуьлура.

Ушурма-Мансур набахтехь вийра.
Таймин Биболат ца иэцавелира паччахьан Гедале. Д а- 

рехь иза вен а, лаца а ца т ер и р а ' Цундела цо иза вейтира.

Биболатан карахвеллачу г!умкийн элан Мехти-Гирейн 
к1анте Салига 1832 шеран 14 июлехь.

Оьрсийн командование х!етахь ч1ог!а та1зар дора 
ч1ир йоькхуш стаг вийча а. Амма Сали атталла жоьпе а 
ца озийра.

Ша схьалаьцначу г1уллакхан дуьхьа, герз буйнахь 
вуьйжира Дег1астанан дуьххьарлера имам, Ш емалан 
доттаг! П еза-М олла  а.

Танг1алкхаш т1е хьалаоьллира бенойн Бойсаг1ар.
1877 ш еран  нохчийн г1аттам хьаьшча, С оьлж а-П а- 

лахь  ирхъоьллира г1аттаман ткъе варх1 шо хенара тхьам­
да Симсарарчу О лдаман к1ант 1аьлбак-Хьаьжа а, цуьнан 
вуьрх1итта накъост а..,

Ткъа Ш емал ирх ца оьллира, набахте хьовх, атталла 
чувоьллина буьйса а ца яккхийтира. Ца дира иза Мохь- 
мад-Эминна а.

Паччахьан 1едална вевзура шена кхераме верг а, во­
цург а. Я вуьшта аьлча, шена вохкалун верг, воцург.

Масех ш арахь Калугехь, жимма Киевхь а 1евина, 
ламанхойх лаьцна цуьнгара массо тайпа хаамаш  а гулби- 
на, 1870 шарахь Ш емал шен доьзалца М акка д1авахий- 
тира паччахьан 1едало.

Калугехь г1уллакх вон дацара Ш емалан. Цунна ш а­
рахь 15 эзар сом лора паччахьо.

Шемална а, к1енташкахула цуьнан т!аьхьенна а оьр­
сийн дворянски ц1е елира паччахьан правительствос. 
Схьахетарехь, цунна дика гТуллакх динера Шемалий, 
цуьнан доьзалой.

Цига дТавахана шо кхочуш, 1871 шарахь, цомгаш хи- 
лаза , ц!еххьана кхелхира Ш емал. Эмкал т1е хууш я охьа- 
вуссуш хилла хаац, охьакхетта иза.

Шемал майрий, хьекъалей стаг, генна хьалха д1ахьа- 
ж а  хууш, амма мекара, къинхетамза къиза стаг вара. Иза 
воккха полководец хилла олу цхьаццамма, амма цо т1ехь 
куьйгалла дина аьлла гайта цхьа а т1ом бац. Ш емал — 
реакционни мюридизман идеолог вара, ткъа т1ом цуьнан 
наибаш,а бора. Шен яккхийчу молланийн отрядийн г1оьн- 
ца бодане ламанхойх доккхахдолу дакъа по тешийнера 
уьш а, бусалба дин-а керстанийн 1азапах лардан  дала  ва- 
ийтина церан орцахо а, эвлаяъ  а ша хиларх. Н агахь цу­
нах шекберш гучубовлахь, уьш кхето кийча лаьтташ  цуь­
нан феодально-клерикальни имаматан чолхе йоцу, амма 
къиза машина яра: цхьа а доза ца тухуш Н еман, гр аж ­

дански 1едал кера а делла, нехан ц1ий ц!убда хецца би- 
тина, буьзна хьербевлла наибаш, динадай бара.

Амма берриг [еламчаш, наибаш ца хилла динан фа- 
натикаш а, б1аьрзе ц1ий1енорхой а, халкъаш  1ехорхой а.

Ц арна юккъехь а бара шайн къоман, даймехкан мар- 
шонехьа г1евттинарш, цуьнан дуьхьа шайн с и нош д1адел- 
ларш.

Ишттачийн а, кхин эзарнийн маг1арчу ламанхойн а 
турпал хьуьнарш цаьрца лаьттах дахана, лаьттаца баьрз- 
наш ш арделла дайна. Хьанна хаьа, цкъа г!оттург хир 
ву-кх церан илленча.

Я нварь—май, 
1974 шо.

